
ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᓄᕕᐱᕆ 21, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ ᑭᐅᓪᕕᓐ ᐃᖕ, 
ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ 
ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᒃᑯᑦ ᒪᑐᐃᖅᓯᓂᖅ 
 
ᐅᖃᖅᑎ: ᑎᓕᒍᒪᔭᕋ ᕼᐊᕕᐅᔭᖅ ᒪᑐᐃᖅᓯᖁᓪᓗᒍ ᑐᑦᓯᐊᕐᓂᒃᑯᑦ. 
 
>>ᑐᑦᓯᐊᕐᓂᖅ 
 
ᐅᖃᖅᑎ: ᒥᓂᔅᑕᐅᑉ ᐅᖃᐅᓯᑦᓴᖏᑦ. ᒥᓂᔅᑕ ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 

ᒥᓂᔅᑕᐃᑦ ᐅᖃᐅᓯᖏᑦ 076-1(6): ᓄᓇᕗᒻᒥ ᓯᓚᑦᑐᓴᕐᕕᒃ ᑲᑎᖃᑎᖃᖅᐳᖅ ᓯᓚᑦᑐᓴᕐᕕᔾᔪᐊᖓᓂᒃ 
ᐅᑭᐅᖅᑕᖅᑑᑉ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᒍᒪᔭᒃᑲ ᑲᑎᒪᕕᒻᒦᑦᑐᑦ ᐱᒻᒪᕆᐅᔪᒥᒃ 
ᐊᐅᓚᓂᐅᖅᓯᒪᔪᒥᒃ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ. ᓯᓚᑦᑐᓴᕐᕕᒃ ᑲᓱᖃᑎᖃᓪᓚᕆᓚᐅᕐᒪᑦ ᓯᓚᑦᑐᓴᕐᕕᔾ-ᔪᐊᖓᓂᒃ 
ᐅᑭᐅᖅᑕᖅᑑᑉ ᐃᓚᒋᔭᐅᖃᑕᐅᓂᐊᕐᓕᔪᑦᓱᓂ ᔫᓂᐅᑎᓪᓗᒍ ᑕᕝᕙᓂ ᐊᕐᕌᒍᕐᒥ. ᑲᓱᖃᑎᖃᕐᓱᑎᒃ ᓯᓚᑦᑐᓴᕐᕕᔾᔪᐊᒥᒃ 
ᐅᑭᐅᖅᑕᕐᑐᒥ ᓯᓚᑦᑐᓴᕐᕕᕗᑦ ᑲᓱᖃᑎᖃᕐᒪᑦ ᑲᓲᒪᖃᑎᒌᑦᑐᓂᒃ ᓯᓚᑦᑐᓴᕐᕕᔾᔪᐊᕐᓂᒃ, ᓯᓚᑦᑐᓴᕐᕕᓐᓂᒃ ᐊᒻᒪᓗ 
ᐊᓯᖏᓐᓂᒃ ᑎᒥᐅᔪᓂᒃ ᐊᑦᑐᐊᓂᖃᕿᑐᓂᒃ ᐊᖏᓪᓕᒋᐊᕐᓂᖓᓄᑦ ᐃᓕᓐᓂᐊᕐᓂᐅᑉ ᐊᒻᒪᓗ ᖃᐅᔨᓴᕐᓂᐅᒍᓐᓇᖅᑐᑦ 
ᐅᑭᐅᖅᑕᖅᑐᒥᓂᐅᓄᑦ.  
 
(ᑐᓵᔨᑎᒎᖅᑐᑦ ᐃᓱᓕᑦᑐᖅ) ᐅᖃᖅᑏ, ᑐᕌᒐᕆᔭᖓ ᓯᓚᑦᑐᓴᕐᕕᔾᔪᐊᖓᑕ ᐅᑭᐅᖅᑕᖅᑑᑉ ᐊᑐᐃᓐᓇᖃᑦᓯᐊᑎᑦᓯᓂᖅ 
ᐃᓕᓐᓂᐊᕋᑦᓴᓂᒃ ᐅᑭᐅᖅᑕᖅᑐᒥ, ᐅᑭᐅᖅᑕᕐᑐᒧᑦ ᐊᒻᒪᓗ ᐅᑭᐅᖅᑕᕐᑐᒥᒃ ᐊᐅᓚᑕᐅᓗᓂ. ᐃᓕᓐᓂᐊᕐᓂᖅ 
ᑐᓂᒪᓂᖃᖅᑐᖅ ᑲᔪᓯᒍᓐᓇᕐᓂᖓᓄᑦ ᐊᕕᑦᑐᖅᓯᒪᔪᑦ ᐊᒻᒪᓗ ᑭᓐᖒᒪᒋᔭᐅᓪᓗᓂ ᐃᓐᓄᓄᑦ ᑕᒫᓂᒥᐅᑕᕐᓄᑦ. 
 
ᓯᓚᑦᑐᓴᕐᕕᔾᔪᐊᖅ ᐱᕈᖅᐸᓪᓕᐊᑎᓪᓗᒍ ᐱᕙᓪᓕᐊᑎᓪᓗᒍᓗ ᐃᓕᓐᓂᐊᖅᑏᑦ ᐃᓕᓐᓂᐊᕈᓐᓇᖃᑦᑕᕋᔭᕐᒪᑕ 
ᐸᐃᑉᐹᖁᑎᓕᒻᒪᕆᑦᓯᐅᑎᓂᒃ ᑐᕌᒐᖃᕐᓗᑎᒃ ᐅᑭᐅᖅᑕᕐᑐᒥ ᓄᓇᕐᔪᐊᕐᒥ ᖃᐅᔨᓴᕐᓂᐅᔪᓂ. ᑖᓐᓇ BCS ᐊᒻᒪᓗ 
ᓄᓇᕐᔪᐊᑉ ᐅᑎᐊᖅᑕᕐᑐᖓᓂ ᓄᑦᑕᕈᓐᓇᕐᓗᓂ ᐱᕕᖃᕐᑎᑦᓯᒍᑕᐅᒐᔭᕐᒪᑦ ᖃᐅᔨᓴᕈᑕᐅᓗᓂ ᐊᓯᖏᓐᓂ 
ᐃᓚᒋᔭᐅᔪᓂ ᓯᓚᑦᑐᓴᕐᕕᔾᔪᐊᕐᓂ. ᐱᕕᖃᕆᐊᒃᑲᓐᓂᕋᔭᕐᓱᑎᓪᓗ ᐱᕙᓪᓕᐊᑎᑦᓯᓂᕐᒥᒃ ᐃᓚᐅᑎᑦᓯᓂᕐᒥᓪᓗ 
ᖃᐅᔨᓴᕐᓂᕐᓄᑦ ᐊᐅᓚᓂᐅᔪᓄᑦ ᐃᓕᓐᓂᐊᕐᓯᒪᔪᕐᔪᐊᓅᖓᓗᓂ. 
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐊᒥᓱᓐᖑᐹᓪᓕᖅᓯᒪᔪᑦ ᐱᕕᑦᓴᖃᕐᓂᐅᔪᓄᑦ ᐃᑲᔪᕐᓂᐊᕐᑐᑦ ᓄᓇᕗᒻᒥᐅᓂᒃ 
ᐱᓕᕆᐊᖃᕐᑎᓪᓗᒋᑦ ᐱᔭᕆᐊᑐᔪᓂᒃ ᐊᑲᐃᓪᓕᐅᕈᑎᒋᕙᑦᑕᑎᓐᓂᒃ ᐊᒻᒪᓗ ᐸᕐᓇᐃᕐᓗᑎᒃ ᓯᕗᕙᕐᓯᒪᔪᓄᑦ 
ᖃᐅᔨᓴᕐᓂᐅᔪᓄᑦ ᐅᕝᕙᓘᓐᓃᑦ ᐃᓕᓯᒪᔪᒻᒪᕆᓐᓄᑦ ᐃᖅᑲᓇᐃᔮᓂᒃ ᐃᖅᑲᓇᐃᔮᖃᕐᓗᑎᒃ ᒪᑯᓇᓂ ᓄᓇᓕᓐᓂ 
ᐋᓐᓂᐊᖅᑐᓕᕆᓂᕐᒥ, ᓄᓇᒥᐅᑕᓕᕆᔨᓂ, ᓇᒻᒥᓂᖅ ᒐᕙᒪᖃᕐᓂᕐᒥᒃ, ᐊᒻᒪᓗ ᐳᓚᕋᑦᑐᓕᕆᓂᕐᒥᒃ ᐊᑐᖏᓐᓇᕐᓗᑎᒃ 
ᐱᖅᑯᓯᕐᒥᓂᒃ, ᐱᕕᑦᓴᐃᑦ ᐊᒥᓱᐊᓗᐃᑦ. 

ᐅᖃᖅᑏ, ᐃᓄᓐᓄᑦ ᑐᓴᕆᐊᒃᑲᓐᓂᕈᒪᔪᓄᑦ ᓯᓚᑦᑐᓴᕐᕕᔾᔪᐊᖅ ᓄᓇᕐᔪᐊᕐᒥ ᒥᑦᓵᓄᑦ ᑐᑭᓯᒋᐊᕈᓐᓇᖅᑐᑦ ᓄᓇᕗᒻᒥ 
ᓯᓚᑦᑐᓴᕐᕕᒻᒧᑦ 867 857 8600. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒥᓂᔅᑕᐅᑉ ᐅᖃᐅᓯᑦᓴᖏᑦ. ᒥᓂᔅᑕ ᐱᑯ. 
 
ᒥᓂᔅᑕᐃᑦ ᐅᖃᐅᓯᖏᑦ 077-1(6): ᑐᐹᑭᒥᒃ ᐊᑭᕋᖅᑐᖅᑐᑦ ᐅᓪᓗᖅᓯᐅᑏᑦ ᑕᑯᑦᓴᐅᑎᑦᓯᔪᑦ 
ᐃᓕᓐᓂᐊᖅᑎᓄᑦ ᓴᓇᐅᒐᕐᓂᒃ 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐅᖃᐅᑎᒍᒪᓪᓗᒋᑦ, ᑕᕝᕙᓂ 
ᐱᓇᓱᐊᕈᓯᕐᒥ ᐅᓇᑕᕐᓂᐊᕋᑦᑕ ᑐᐹᑭᒥᒃ ᐃᓕᓐᓂᐊᕐᕕᓐᓂ ᑐᓂᐅᖅᑲᐃᓗᑕ ᐊᒥᓱᐊᓗᓐᓂᒃ ᓱᐴᖅᑐᓂᕐᒥᒃ 
ᐊᑭᕋᖅᑐᕐᑐᓂᒃ ᐅᓪᓗᕐᓯᐅᑎᓂᒃ ᐃᓕᓐᓂᐊᕐᕕᓕᒫᓄᑦ ᓄᓇᕗᒻᒥ ᐱᓇᓱᐊᕈᓯᖓᓂ ᐅᔾᔨᕈᓱᓐᓇᐅᑉ, ᐃᖏᕐᕋᓂᖃᕐᓱᓂ 
ᓅᕕᑉᐱᕆ 18-24. 
 
ᓯᒡᒐᓕᐊᖅᑐᖃᑦᑕᕐᓇᖅ …. ᐃᓅᓯᓕᒫᖅ! ᐃᓗᓕᖅᑕᖓ ᐅᓪᓗᖅᓯᐅᑏᑦ ᑕᑯᑦᓴᐅᑎᑦᓯᑦᓱᓂ ᑎᑎᖅᑐᒐᕆᔭᕐᓂᒃ ᐊᒻᒪᓗ 
ᐱᖓᓱᓂᒃ ᐅᖃᐅᓯᕐᓂᒃ ᐊᑐᕐᓱᑎᒃ ᑎᑎᑦᑲᕆᔭᓂᒃ ᓄᓇᕗᒻᒥ ᐃᓕᓐᓂᐊᖅᑎᓄᑦ. ᑕᖅᑭᑕᒫᑦ ᑕᑯᑦᓴᐅᑎᑦᓯᔪᑦ 
ᓵᓚᓕᒥᓂᕐᒥᒃ ᓄᓇᕗᒻᒥ ᑎᑎᖅᑐᒐᓕᐅᑎᑎᑕᐅᑎᓪᓗᒋᑦ ᒥᓂᔅᑕᐅᕕᓐᓅᕙᖓ. ᐅᓪᓗᒥᒋᐊᒃᑲᓐᓂᖅ 
ᐅᖃᐅᓯᕆᓂᐊᖅᑕᒃᑲ ᑖᒃᑯᐊ ᐅᓪᓗᖅᓯᐅᑏᑦ ᐅᕙᓂ ᑲᑎᒪᕕᒻᒥ ᐊᒻᒪᓗ ᐃᓇᓪᓗᒋᑦ ᐃᓄᐃᑦ ᐊᔾᔨᖏᓐᓂᒃ 
ᑐᑦᓯᕋᖁᓪᓗᒋᑦ ᐊᒻᒪᓗ ᐊᑐᕐᓗᒋᑦ ᐊᖏᕐᕋᒥᓂ ᐃᖅᑲᓇᐃᔭᕐᕕᒥᓂᓗ.  
 
ᐅᖃᖅᑏ, ᓱᐴᖅᑐᕐᓂᖅ ᐊᒻᒪᓗ ᑐᐹᑭᓕᐅᖅᑏᑦ ᐅᓗᕆᐊᓇᖅᑐᒦᑎᑦᓯᔪᑦ ᕿᑐᕐᖓᑦᑕ ᐃᓅᓯᖏᓐᓂᒃ. ᑖᒃᑯᐊ 
ᐅᓪᓗᖅᓯᐅᑏᑦ ᐃᑲᔪᖁᓇᖅᑑᒐᓗᐊᑦ ᕿᑐᕐᖓᑎᓐᓂᒃ ᐅᓇᑕᖅᑎᓪᓗᒋᑦ ᑐᐹᑭᒧᑦ ᐅᐃᕆᓯᒪᓂᕐᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐱᑯ. ᒥᓂᔅᑕᐅᑉ ᐅᖃᐅᓯᑦᓴᖏᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕᐃᑦ ᐅᖃᐅᓯᖏᑦ 078-1(6): ᕿᑎᕐᒥᐅᑦ ᐅᐊᓕᓂᐊᓂ ᐃᖃᓗᒐᓲᑎᒃ ᐆᑦᑐᕋᐅᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑕᐃᒃᑯᐊ 
ᑕᓚᕖᓴᒃᑯᑦ ᑕᐅᑐᑦᑐᑦ. ᐅᖃᖅᑏ, ᐊᕐᕌᒎᓐᓂ ᒪᕐᕉᓐᓂ ᐊᓂᒍᖅᑑᓐᓂ ᐅᖃᖃᑎᖃᖃᑦᑕᕐᓯᒪᒐᒪ ᐊᒥᓂᓱᐊᖅᑎᖅᓱᖓ 
ᐱᕙᓪᓕᐊᓂᖓᓄᑦ ᓄᓇᕗᒻᒥ ᐃᖃᓗᓕᕆᓂᐅᑉ. ᐅᓪᓗᒥ ᑐᓴᖅᑎᑦᓯᒍᒪᕗᖓ ᑲᑎᒪᕕᒻᒦᑦᑐᓂᒃ ᑲᔪᓯᑦᓯᐊᓚᐅᖅᑐᒥᒃ 
ᐃᖃᓗᓕᕆᓂᕐᒧᑦ ᖃᐅᔨᓴᕈᑕᐅᓚᐅᖅᑐᒥᒃ Coronation Gulf-ᒥ ᖁᕐᓗᑦᑑᑉ ᓴᓂᐊᓂ ᐊᐅᔭᐅᓚᐅᖅᑐᖅ. 
 
ᐊᐅᔭᐅᓚᐅᖅᑐᖅ ᒥᓂᔅᑕᐅᕕᒋᔭᕋ ᑮᓇᐅᔭᖃᖅᑎᑦᓯᖃᑕᐅᓚᐅᕐᒪᑦ ᐃᖃᓗᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐊᐅᓚᓂᐅᔪᒧᑦ 
ᓴᓂᐊᓂ ᓄᓇᓕᖓᑦᑕ ᖁᕐᓗᑦᑐᖅ. ᑖᓐᓇ ᐊᐅᓚᓂᐅᔪᖅ ᑲᒪᒋᔭᐅᓚᐅᖅᑐᖅ ᐱᓕᕆᖃᑎᒌᑦᓱᑎᒃ ᓄᓇᓕᓐᓂ 
ᐆᒪᔪᕐᓂᐊᖅᑏᑦ ᑲᑎᒪᔨᖏᑦ. ᑖᓐᓇ ᐊᕐᕌᒍ ᐊᐃᑉᐱᖅᑐᖅ ᒥᓂᔅᑕᐅᕕᒋᔭᕋ ᐃᓚᐅᓂᖃᕐᓯᒪᒻᒪᑦ ᖃᐅᔨᓴᕐᓂᐅᔪᓂᒃ 
ᐃᖃᓗᓕᕆᓂᕐᒧᑦ ᐊᐅᓚᓂᐅᔪᓂᒃ Coronation Gulf ᒥᑦᓵᓂ. 
 
(ᑐᓵᔨᑎᒎᖅᑐᖅ ᐃᓱᓕᑦᑐᖅ) 2001-ᒥ ᐃᖃᓗᓕᕆᓂᖅ ᓄᓗᐊᖅᓯᖃᑦᑕᓂᒃᑯᑦ ᐱᓇᓱᐊᕐᓱᑎᒃ ᐳᔾᔫᑎᓂᒃ. 
ᐊᒥᓱᒻᒪᕆᓐᓂᒃ ᓇᓂᓯᔪᖃᕐᓯᒪᔪᖅ ᐳᔾᔫᑎᓂᒃ ᑖᑦᓱᒪ ᐊᐅᓚᓂᐅᒋᐊᓐᖓᖅᑑᑉ ᐃᓗᐊᓂ. 2002-ᒧᑦ, ᓄᓇᓖᑦ 
ᐊᖏᓪᓕᒋᐊᕆᒍᒪᓚᐅᖅᑐᑦ ᐊᐅᓚᓂᕆᔭᒥᓂᒃ ᖃᐅᔨᓴᕈᑎᒋᒍᒪᓪᓗᒍ ᖃᓄᐃᑦᑐᓂᒃ ᐃᖃᓗᓐᓂᒃ 
ᐱᑕᖃᑦᑕᕋᔭᕐᒪᖔᖅ. 

ᐅᖃᖅᑏ, ᖁᕕᐊᓱᒻᒪᕆᑉᐳᖓ ᐅᖃᕆᐊᑦᓴᖅ ᖃᐅᔨᓴᕐᓂᐅᓚᐅᖅᑐᖅ 2002-ᒥ ᐱᐅᔪᒻᒪᕆᐅᓚᐅᕐᒪᑕ 
ᐊᒥᓱᐊᓗᓐᓂᓪᓗ ᐱᖃᑦᑕᕐᓱᑎᒃ ᐅᓪᓗᕆᐊᓐᖑᐊᓂᒃ, ᐆᒐᕐᓂᒃ ᐊᒻᒪᓗ ᐳᔾᔫᑎᓂᒃ ᐊᓯᖏᓪᓗ ᐱᒐᓗᐊᕐᒥᑦᓱᑎᒃ. 
ᑖᒃᑯᐊ ᐱᔭᐅᔪᑦ ᑲᒪᓇᒻᒪᕆᓚᐅᖅᑐᑦ ᑖᓐᓇ ᓯᕗᓪᓕᖅᐸᐅᒋᐊᖓ ᑕᐅᑐᑦᓱᒍ ᖃᐅᔨᓴᕐᓂᐅᔪᖅ.ᑕᒫᓂ. 
 
ᐱᔭᕇᓚᐅᖅᑎᓪᓗᒍ ᑕᓐᓇ ᐊᐅᓚᓂᐅᔪᖅ ᓄᓇᓕᓐᓂ ᓂᕆᕕᔾᔪᐊᑎᑦᓯᔪᖃᓚᐅᖅᑐᖅ ᐃᓄᐃᑦ 150 ᐅᖓᑖᓃᑦᑐᑦ 
ᓂᕆᔭᖅᑐᖅᓱᑎᒃ ᖁᕐᓗᖅᑐᒥᐅᑦ ᐊᒻᒪᓗ ᐆᑦᑐᕋᕈᓐᓇᓚᐅᖅᓱᑎᒃ ᑕᒪᒃᑯᓇᓐᖓᑦ ᓄᑖᓂᒃ ᑕᕆᐅᕐᒥᐅᑕᕐᓂᒃ.  
 
ᐅᖃᖅᑏ, ᑕᒪᓐᓇ ᑲᔪᓯᑦᓯᐊᕐᓂᕆᓚᐅᖅᑕ ᐊᐅᔭᖅ ᐃᖃᓗᓕᕆᓂᐅᑉ Coronation Gulf-ᒥ ᑕᑯᑦᓴᐅᑎᑦᓯᑲᓐᓂᒪᕐ 
ᑲᐅᔨᒪᓗᐊᓐᖏᓂᑦᑎᓐᓂᒃ ᓱᓇᐅᒻᒪᖔᑕ ᐃᒪᕐᒥᐅᑕᖁᑎᕗᑦ ᐊᒻᒪᓗ ᐊᑐᕐᓂᖃᕈᓐᓇᕐᓂᖏᑦ ᓄᓇᕗᒻᒧᑦ. ᐃᑉᐱᒋᔭᕋ 
ᐱᒻᒪᕆᐅᓂᖓ ᐊᑐᕐᓂᑎᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᖃᐅᔨᒪᔪᒻᒪᕆᓐᓄᑦ ᖃᐅᔨᒪᐅᔪᓂᒃ 
ᖃᐅᔨᓴᕈᑎᒋᓗᒋᑦ ᓱᓇᖁᑎᑦᑎᓐᓂᒃ. ᑕᒪᓐᓇ ᐱᓪᓗᒍ ᐃᑉᐱᒋᓗᐊᖅᓯᒪᔭᕋ ᐱᕙᓪᓕᐊᓂᕆᔭᖓ ᐊᒻᒪᓗ 
ᐊᔾᔨᐅᖏᓐᓂᖓ ᑕᒪᑦᓱᒪ. 
 
(ᑐᒫᔨᑎᒍᑦ): ᐅᖃᖅᑏ, ᒥᓂᔅᑕᐅᕕᒋᔭᕋ ᑐᓂᒪᓂᖃᕐᒪᑦ ᐱᓕᕆᖃᑎᖃᕐᓂᕐᒧᑦ ᓄᓇᓕᓐᓂ ᐆᒪᔪᕐᓂᐊᕐᑏᑦ 
ᑲᑎᒪᖏᔨᓐᓄᑦ ᐊᒻᒪᓗ ᐅᑭᐅᖅ ᓴᖅᑮᒍᒪᔪᒍᑦ ᓇᓗᓇᐃᔭᖅᓯᒪᑦᓯᐊᕐᑐᒥᒃ ᐊᐅᓚᓂᐅᔪᒥᒃ 200ᕐᔾ-ᒧᑦ 
ᖃᐅᔨᒋᐊᒃᑲᓐᓂᕈᑎᒋᓗᒍ ᐃᓘᓐᓈᒍᑦ ᐊᑐᐃᓐᓇᐅᓂᖏᓐᓂᒃ ᑖᒃᑯᐊ Coronation Gulf-ᒥ ᐊᒻᒪᓗ ᖃᐅᔨᓴᕐᓗᑕ 
ᐊᓯᖏᓐᓂᒃ ᓯᐊᒻᒪᖅᑎᕕᐅᓯᒪᓐᖏᑦᑐᓂ ᓄᓇᓕᓐᓂ ᑕᒫᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒥᓂᔅᑕᐅᑉ ᐅᖃᐅᓯᑦᓴᖏᑦ. ᐊᓇᕈᐊᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 079-1(6): ᐱᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ ᐃᓄᑐᖃᓕᕆᔨᒃᑯᑦ 
ᒪᒃᑯᑐᓕᕆᔨᒃᑯᓪᓗ ᐆᑦᑐᕋᕐᓂᒃᑯᑦ ᐅᖃᐅᓯᕐᒧᑦ ᐊᖏᖃᑎᒌᒍᑎᒥᒃ ᐊᒻᒪᓗ ᐅᖃᖃᑎᖃᕋᓱᐊᕐᓱᑎᒃ 
ᒐᕙᒪᒃᑯᖏᓐᓂᒃ ᑲᓇᑕᐅᑉ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓰᑦ ᖃᑦᓯᒐᓛᑦ ᐊᓂᒍᖅᑐᑦ ᒥᓂᔅᑕᖓ ᑲᓇᑕᒥ 
ᐃᑦᓴᕐᓂᑕᓕᕆᔨᒃᑯᑦ ᐊᒻᒪᓗ ᐅᕙᖓ ᐊᑎᓕᐅᔪᒐᑦᑕ ᓯᑕᒪᓐᖓᓐᓂ ᑲᓇᑕ-ᓄᓇᕗᑦ ᐱᓕᕆᖃᑎᒌᓐᓂᕐᒧᑦ 
ᐊᖏᖃᑎᒌᒍᑎᖓᓐᓂᒃ ᐅᐃᕖᑎᑐᑦ ᐊᒻᒪᓗ ᐃᓄᑦᑎᑐᑦ ᐅᖃᐅᓯᕐᓄᑦ. ᑖᓐᓇ ᐊᖏᖃᑎᒌᒍᑎ ᐱᕕᖃᖅᑎᑦᓯᒻᒪᑦ 
ᐱᖅᑯᓯᓕᕆᔨᒃᑯᓐᓂᒃ, ᐅᖃᐅᓯᓕᕆᔨᒃᑯᓐᓂᒃ, ᐃᓄᑐᖃᓕᕆᔨᒃᑯᓐᓂᒃ ᐊᒻᒪᓗ ᒪᒃᑯᑦᑐᓕᕆᔨᓂᒃ $1.45 ᒥᓕᐊᓂᒃ 
ᑮᓇᐅᔭᓂᒃ ᐅᐃᕖᑎᑐᑦ ᐅᖃᐅᓯᕐᒧᑦ ᐊᐅᓚᔾᔭᒋᐊᕈᑕᐅᔪᓂᒃ, ᐊᒻᒪᓗ $1.1ᒥᓕᐊᓐ ᐃᓄᑦᑎᑐᑦ ᐅᖃᐅᓯᕐᒧᑦ 
ᐊᐅᓚᔾᔭᒋᐊᕐᓂᐅᔪᓄᑦ. ᖁᕕᐊᓇᒻᒪᕆᔪᔪᖅ ᖁᕕᐊᓲᑎᖃᕆᐊᑦᓴᖅ ᐃᑦᓯᔭᐅᖓᑕᓐᓂᒃ ᑲᑎᒪᔨᕋᓛᖑᑲᐃᓐᓇᖅᑐᑦ 
ᐅᖃᐅᓯᓕᕆᓂᕐᒧᑦ ᒪᓕᒐᓕᐅᖅᑎᖓᑦ ᖁᑦᓯᑦᑐᒥᐅᑦ, ᒥᔅ ᐅᐃᓕᐊᒻᔅ. 
 
ᐅᖃᐅᓯᕆᓐᖏᓂᓐᓂ ᐃᓱᒫᓘᑎᒻᒪᕆᐅᔪᑦ ᐃᓄᑦᑎᑐᑦ, ᐅᖃᐅᓯᖃᕈᒪᔪᖓ ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓂᒃ 
ᐅᐃᕖᑎᑐᑦ. ᒐᕙᒪᒃᑯᑦ ᓄᓇᕗᒻᒥ ᓱᓕ, ᓇᐅᒃᑯᑐᐃᓐᓇᑦᓯᐊᖅ, ᐱᕈᖅᐸᓪᓕᐊᒻᒪᑕ. ᐃᓚᖓᑦ ᐊᐅᓚᔾᔭᒋᐊᖁᑎᒋᔭᕗᑦ 
ᐱᖅᑯᓯᓕᕆᔨᒃᑯᓐᓂ, ᐅᖃᐅᓯᓕᕆᔨᒃᑯᓐᓂ, ᐃᓄᑐᖃᓕᕆᔨᒃᑯᓐᓂ ᐊᒻᒪᓗ ᒪᒃᑯᑦᑐᓕᕆᔨᒃᑯᓐᓂᒃ 
ᐱᓕᕆᐊᕆᕙᓪᓕᐊᔭᕗᑦ ᖃᐅᔨᓴᑦᓯᐊᕐᓱᑕ ᐅᐱᒍᓱᒃᑲᓗᐊᕐᒪᖔᑦᑕ ᐃᓕᑕᕆᔭᐅᒪᔪᓄᑦ ᐅᖃᐅᓯᕐᓄᑦ ᒪᓕᒐᕐᔪᐊᕐᒥ 
ᑲᓇᑕᒥ ᐊᒻᒪᓗ ᓄᓇᕗᒻᒥ ᑖᑦᓱᒥ ᐅᐃᕖᑎᑐᑦ ᐅᖃᐅᓯᕐᒥᒃ ᐃᓕᑕᕆᔭᐅᒃᑲᐃᒪᔪᒥᒃ ᑲᓇᑕᒥ ᓄᓇᕗᒻᒥᓗ. 
ᐋᖅᑭᒋᐊᕋᑖᓚᐅᖅᑎᓪᓗᒍ ᒥᓂᔅᑕᐅᕕᐅᔪᖅ, ᐱᕕᖃᕈᓐᓇᖅᓯᓛᓯᔪᒍᑦ ᐅᔾᔨᕈᓱᓐᓂᕐᒥᒃ ᐅᔾᔨᕆᔭᐅᒋᐊᖃᕋᓗᐊᕐᒪᑦ. 
 
ᐅᖃᖅᑏ, ᐱᓇᓱᐊᕈᓯᕐᓂ ᐊᓂᒍᖅᑐᓂ, ᒥᓂᔅᑕᐅᕕᐅᔫᑉ ᐊᖓᔪᖅᑲᐅᑎᖏᑦ ᐅᕙᖓᓗ ᑲᑎᒪᖃᑎᖃᖃᑦᑕᕐᓯᒪᒐᑦᑕ 
ᒐᕙᒪᑐᖃᒃᑯᓐᓃᓐ ᖔᕐᑐᓂᒃ ᖃᓄᐃᑦᑐᑐᐃᓐᓇᕐᓂᒃ ᒥᓂᔅᑕᐅᕕᓕᓐᓂᒃ ᑐᑭᓯᑎᒋᐊᕐᓱᒋᑦ ᓄᓇᕗᒻ 
ᐊᔾᔨᐊᖏᑦᑐᒦᓐᓂᖓᓂᒃ ᐅᖃᐅᓯᕐᑎᒍᑦ. ᑐᑭᓯᑎᑦᓯᐊᕋᓱᐊᕐᑕᕗᑦ ᖁᔭᒋᒐᓗᐊᕐᓱᒋᑦ ᒐᕙᒪᑐᖃᒃᑯᑦ ᑮᓇᐅᔭᐅᑎᑕᖏᑦ  

ᐅᖃᐅᓯᓕᕆᓂᕐᒧᑦ, ᐃᓄᖅᑐᑎᑦ ᐊᑐᕐᓂᖃᓪᓚᕆᓐᓂᖓ ᓄᓇᕗᒻᒥ ᐃᓅᓯᕐᒧᑦ ᖃᐅᑕᒫᑦ ᐅᐱᒋᔭᐅᒋᐊᓕᒃ ᐊᒻᒪᓗ 
ᐃᓕᑕᕆᔭᐅᒪᓗᓂ ᓯᕗᓂᑦᑎᓐᓂ ᐊᖏᖃᑎᒌᒍᑎᓄᑦ. 
 
ᑏᓯᑉᐱᕆ ᐱᒋᐊᖅᐸᓪᓕᐊᓕᖅᐸᑦ ᐋᑐᕚᒧᑦ ᐅᑎᓛᖅᑐᒍᑦ ᐅᖃᖃᑎᒋᒋᐊᒃᑲᓐᓂᕆᐊᕐᑐᕐᓗᒋᑦ ᒐᕙᒪᑐᖃᒃᑯᑦ 
ᒥᓂᔅᑕᖓᑦ ᒐᕙᒪᓕᕆᓂᕐᒧᑦ ᐊᒻᒪᓗ ᐊᖓᔪᑦᑳᖓᑦ Privy Council ᐊᓪᓚᕝᕕᖓᓐᓄᑦ, ᑲᙳᒋᐊᒃᑲᓐᓂᕐᓗᑎᒃ 
ᐅᖃᖃᑎᒌᓐᓂᕐᕗᑦ ᐱᔾᔪᑎᖃᕐᓱᒧᑕ ᑮᓇᐅᔭᖃᕐᑎᑕᐅᒋᐊᖃᕐᓂᕐᒧᑦ ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓄᑦ ᐃᓄᑦᑎᑐᑦ. 
ᐊᖓᔪᖅᑳᖓᓪᓗᓂ Privy Council-ᒧᑦ, ᒥᓂᖦᑕ, ᐊᒻᒪᓗ ᐊᖓᔪᖅᑲᐅᑎᖁᑎᖏᑦ, ᑐᑭᓯᑎᑕᐅᒍᓐᓇᕆᐊᖃᕐᒪᑕ 
ᖃᓄᐃᓕᖓᓂᑦᑎᓐᓂᒃ ᒐᕙᒪᑐᖃᒃᑯᑦ ᐃᑲᔪᑦᓯᒋᐊᒃᑲᓐᓂᒪᐅᓐᖏᓐᓂᖏᓐᓂᒃ ᐱᓇᓱᐊᕐᓂᑎᓐᓂᒃ 
ᑮᓇᐅᔭᖃᖅᑎᑦᓯᕐᓂᒧᑦ ᐃᓄᑦᑎᑐᑦ ᐱᔨᑦᓯᕋᐅᑎᓄᑦ ᓈᒻᒪᓈᖅᓯᒪᔪᓂᒃ. 
 
ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᒪᓕᒐᓕᐅᕐᑯᒻᒥ ᐊᒻᒪᓗ ᓄᓇᕗᒻᒥᐅᑦ ᑖᓐᓇ ᐃᓱᒫᓘᑕᐅᒋᐊᖓ 
ᐱᖅᑯᓯᓕᕆᔨᒃᑯᓐᓄᒃ, ᐅᖃᐅᓰᑦ, ᐃᓄᑐᖃᐃᑦ ᐊᒻᒪᓗ ᒪᒃᑯᑦᑐᐃᑦ ᐊᑦᓱᕉᑎᒋᑦᓱᒍ. ᒐᕙᒪᒃᑯᖏᑦ ᓄᓇᕗᑦ 
ᐊᑐᐃᓐᓇᐅᒪᒍᓐᓇᕆᐊᖃᕐᒪᑕ ᓄᓇᕗᒻᒥᐅᓕᒫᓄᑦ ᓄᓇᕗᒻᒥ ᐅᖃᐅᓯᓕᒫᓄᑦ ᐃᓕᑕᕆᔭᐅᒪᔪᓄᑦ, ᐃᓄᑦᑎᑑᑉᐸᑦ, 
ᐃᓄᐃᓐᓇᖅᑑᑉᐸᑦ, ᐅᐃᕖᑎᑑᖅᐸᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᑉ ᐅᖃᐅᓯᑦᓴᖏᑦ. ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᒃᓖᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 252-1(6): ᐃᑯᒻᒪᖅᑯᑎᓕᕆᔨᒃᑯᑦ 200ᖃᑕᐅᔪᖅ ᑲᒻᐸᓂᓂᑦ 
 
ᒪᒃᓖᓐ: ᒪ’ᓇ ᐅᖃᖅᑏ. ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᕗᖓ ᑲᔪᓯᑦᓯᐊᕐᓯᒪᓪᓚᕆᑦᑐᒥᒃ ᐅᓂᒃᑳᑦᓴᒥᒃ, ᓄᓇᕗᒻᒥ 
ᖃᐅᒻᒪᖅᑯᓯᕆᔨᒃᑯᑦ ᐊᒻᒪᓗ ᐃᖅᑲᓇᔭᖅᓯᑎᐊᓗᐃᑦ ᐊᖑᑏᑦ ᐊᕐᓇᐃᓪᓗ ᐃᖅᑲᓇᐃᔭᖃᑦᑕᕐᑐᑦ ᐅᓪᓗᓂᒃ 365-ᓂᒃ 
ᐊᕐᕌᒎᑉ ᐃᓗᐊᓂ ᖃᐅᒻᒪᖅᑯᑎᓂᒃ ᐃᑯᒪᑎᑦᓯᑦᓱᑎᒃ ᐊᒻᒪᓗ ᐆᒻᒪᖅᑯᑎᓂᒃ ᐃᖏᕐᕋᑎᑦᓯᑦᓱᑎᒃ ᓄᓇᕗᓕᒫᒥ. 
 
ᐅᖃᖅᑏ, ᒫᓐᓇᕈᓘᔪᔪᖅ ᐊᕐᕌᒍᐃᑦ ᖃᑦᓯᒃᑭᐊᖅ ᐊᓂᒍᖅᑐᑦ ᕿᐱᓗᑦᓱᑎᒃ ᐊᒻᒪᓗ ᐊᒻᒪᓂᕐᒥᒃ ᑕᐅᑐᑦᑐᓂᒃ ᐅᕙᓐᓄᑦ 
ᐅᖃᓕᒪᔪᓄᑦ ᐃᒻᒥᓂᖅ ᖃᐅᒻᒪᖅᑯᑐᓯᕆᔨᖃᕋᓱᐊᕈᑦᑕ ᐊᔪᕐᓇᕋᔭᕆᐊᖓ. ᐃᓛ, ᐅᖃᖅᑏ, 
ᑕᑯᒥᓇᖅᑐᐊᐱᐅᓐᖏᒃᑲᓗᐊᖅᑐᖓ ᑖᒻ ᑯᕉᔅᑎᑐᑦ ᑭᓯᐊᓂ ᖃᐅᔨᒪᔪᔪᖓ ᐱᒋᐊᓐᖓᕐᓂᖓᓂᒃ ᑖᓐᓇ 
ᑕᑯᓐᓇᕐᓂᐅᔪᖅ ᑐᓐᖓᕕᑦᓴᖃᓐᖏᒋᐊᖓ. 
 
ᐅᖃᖅᑏ, ᒪᓕᒐᓕᐅᖅᑎᓄᑦ ᐅᖃᕈᒪᔪᖓ ᐅᓪᓗᒥ ᐆᑦᑑᑎᒋᒍᓐᓇᖅᑕᓐᓂᒃ ᖃᓄᑎᒋᑦ ᐃᖏᕐᕋᓯᒪᓕᕐᒪᖔᑦᑕ. 
ᑕᖅᑭᐅᔪᔪᒥ ᐅᐱᒋᔭᑦᓯᐊᕐᑐᑦ ᑲᓇᑕᒥ ᐅᖃᓕᒫᒐᐃᑦ ᒪᒃᓖᓐᒥᒃ ᑕᐃᔭᐅᔪᑦ ᓴᖅᑮᔪᒻᒪᑕ ᖃᐅᔨᓴᕐᓂᐅᓯᒪᔪᓂᒃ 100-
ᓂᒃ ᖁᑦᓯᓂᖅᐹᓂᒃ ᑲᒻᐸᓂᐅᔪᓂᒃ ᐱᓕᕆᐊᖅᑎᓪᓗᒋᑦ ᑲᓇᑕᓕᒫᒧᑦ. 
 
ᐅᖃᖅᑏ, ᐊᑕᐅᓯᕐᒥᒃ ᐃᖅᑲᓇᐃᔭᕐᕕᑦᑕᖃᔪᔪᖅ, ᐊᑕᐅᓯᑐᐃᓐᓇᕐᒥᒃ, ᓄᓇᕗᒻᒥ ᑕᐃᑯᖓ ᑎᑭᐅᑎᔪᒥᒃ. ᓄᓇᕗᒻᒥ 
ᖃᐅᒻᒪᖅᑯᓯᕆᔨᒃᑯᑦ. ᐅᖃᖅᑏ, ᐅᐱᒋᒍᒪᕙᒃᑲ ᐊᒥᓱᒻᒪᕆᐊᓗᐃᑦ ᐊᖑᑏᑦ ᐊᕐᓇᐃᓪᓗ, ᐃᓄᐃᑦ ᐃᓅᓐᖏᑦᑐᓪᓗ, 
ᑲᑐᔾᔨᑦᓱᑎᒃ ᑲᔪᓯᑎᑦᓯᓯᒪᔪᑦ ᑯᐊᐳᕇᓴᒥᒃ. 
 
ᓂᐊᖁᓐᖑᓇᖅᑐᖃᖃᑦᑕᕐᓯᒪᔪᖅ ᐊᑦᓱᕈᕐᓇᖅᑐᓂᓪᓗ ᐃᖏᕐᕋᓪᓗᑕ ᑭᓯᐊᓂ ᖃᐅᒻᒪᖅᑯᓯᕆᔨᒃᑯᑦ ᐊᖏᕐᕋᑎᓐᓂᒃ 
ᐅᑦᑑᑎᑦᓯᓂᖏᑦ ᖃᐅᒻᒪᖅᑯᑎᖃᕐᑎᑦᓯᓂᖏᓪᓗ ᑲᔪᓯᑦᓯᐊᕐᓯᒪᒧᑦ. ᐅᖃᖅᑏ, ᐃᖏᕐᕋᓂᖃᕐᓱᑕ 
ᐋᖅᑭᒋᐊᖅᐸᓪᓕᐊᓂᕐᒧᑦ, ᐆᖅᒪᖅᑯᑎᐅᑉ ᐊᐅᓚᑕᐅᓂᖓᓄᑦ ᓄᓇᕗᒻᒥ, ᐃᖅᑲᐃᑎᑦᓯᒋᐊᕈᒪᔪᖓ ᒪᓕᒐᓕᐅᑦᑎᓂᒃ 
ᓱᓇᓂᒃ ᐱᓕᕆᐊᖃᕐᓯᒪᓕᕐᒪᖔᑦᑕ ᖃᒪᓂᖅᑎᐊᕐᒥ ᐊᒻᒪᓗ ᓄᓇᕗᒻᒥ ᒫᓐᓇᐅᔪᖅ ᖁᔭᓐᓇᒦᕈᒪᓪᓗᖓ ᓯᕗᓕᖅᑎᒥᒃ 
ᓯᓚᑐᓂᖓᓄᑦ ᑐᑭᒧᐊᑦᑎᑦᓯᑦᓱᓂ ᐆᒻᒪᖅᑯᓯᕆᓂᕐᒧᑦ ᒥᓂᔅᑕᒥᒃ ᐋᖅᑮᑎᑦᓱᒍ ᐊᓪᓚᕕᒻᒪᕆᒻᒥᒃ ᖃᒪᓂᖅᑐᐊᕐᒥ  

ᐊᒻᒪᓗ ᑲᔪᓯᑦᓯᐊᕐᓯᒪᔪᐊᓗᒃ ᐊᒻᒪᓗ ᖁᔭᓐᓇᒦᕈᒪᔭᒃᑲ ᑕᒪᑦᓱᒧᖓ ᑭᒡᒐᖅᑐᕐᓗᒋᑦ ᐃᓄᖁᑎᒃᑲ ᖃᒪᓂᕐᑐᐊᕐᒥ ᐊᒻᒪᓗ 
ᖁᔭᓐᓇᒦᕈᒪᒋᓪᓗᒍ ᕆᒃ ᒫᓇᕼᐋᓴᓐ, ᐊᑦᓱᕈᑦᓯᐊᕐᓱᓂ ᑐᓂᒪᓂᖃᕐᑐᖅ ᐊᖓᔪᖅᑳᖓᑦ ᑲᔪᓯᑎᑦᓯᑦᓱᓂ ᑕᒪᑦᓱᒪᓐᖓᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐳᒃᑭᕐᓇᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 253-1(6): ᐊᖏᔫᑎᑦ ᓄᓇᓕᓐᓂ - ᖃᖓᑕᓲᒃᑯᕕᓐᓂ ᐅᑕᖅᑭᕖᑦ 
 
ᐳᒃᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐅᑎᕈᒪᓪᓗᖓ 
ᐋᖅᑭᑦᓯᒪᓂᕆᔭᐅᔪᓄᑦ ᓄᓇᓕᑦᑎᓐᓂ. ᐅᖃᖅᑏ, ᒪᓕᒐᓕᐅᖅᑏᑦ ᐅᕙᓂ ᑲᑎᒪᕕᒻᒥᒃ ᐅᑕᖅᑭᕕᓐᓃᖃᑦᑲᕐᓯᒪᒻᒪᑕ 
ᐊᒻᒪᓗ ᖃᖓᑕᔫᖃᑦᑕᕐᓯᒪᑦᓱᑎᒃ, ᑕᐃᒃᑯᓇᓂᑑᓐᖏᑦᑐᖅ. ᐊᑐᕆᐊᓐᖏᒻᒪᑕ ᓄᓇᓕᓐᓅᖓᔪᓂᒃ, ᓄᓇᕗᒻᒥᐅᓕᒫᑦ 
ᓱᖏᖅᑑᑎᖃᕆᐊᖃᖃᑦᑕᕐᑐᑦ ᖃᖓᑕ ᔪᒃᑯᑦ ᐃᖏᕐᕋᓂᕐᒥᒃ ᐱᓂᖅᐸᐃᑦᓱᑎᒃ ᖃᓪᓗᓈᓂᒥᐅᑕᕐᓂᒃ ᑲᓇᑕᒥ. 
 
ᐅᖃᖅᑏ, ᐊᒥᓱᑦ ᒥᑦᑕᕐᕕᒻᒥ ᐅᑕᖅᑭᕕᒋᔭᕗᑦ ᐊᓯᔾᔨᕆᐊᖃᕐᒪᕆᑦᑐᑦ. ᒥᑭᔪᕈᓘᒻᒪᑕ ᐅᖃᖅᑭᕖᑦ ᑕᑯᑦᓴᓪᓕᕆᐅᑦᓱᑎᒃ, 
ᐱᓗᐊᖅᑐᒥᒃ ᐅᑭᐅᖑᑎᓪᓗᒍ. 
 
ᓄᓇᓕᖁᑎᓐᓂ ᐅᖅᓱᖅᑑᒥ ᓄᑖᕐᒥᒃ ᐅᑕᖅᑭᕕᑦᑖᕈᒪᖃᑦᑕᕐᓯᒪᒐᒪ ᓴᓇᔭᐅᖁᔨᓪᓗᖓ ᓄᓇᓕᓐᓂ. ᐸᑦᑕᕐᑐᕈᒪᔭᕋ 
ᐱᓇᓱᐊᕐᓂᕆᓯᒪᔭᖓ ᒪᐃᔭᐅᑉ ᐊᒻᒪᓗ ᑲᑎᒪᔩᑦ ᐅᖅᓱᖅᑑᕐᒥ ᐱᔭᐅᔭᕆᐊᓕᓐᓂᒃ ᐅᔾᔨᕆᔭᐅᓕᖅᑎᑦᓯᓯᒪᒻᒪᑕ 
ᒐᕙᒪᒃᑯᓐᓄᑦ. 
 
ᐅᖃᖅᑏ, ᐃᓕᑕᕆᕙᒃᑲ ᐱᓇᓱᐊᕐᓂᖏᑦ ᒥᓂᔅᑕᐅᑉ ᓄᓇᓕᓐᓂᑦ ᒐᕙᒪᒃᑯᓐᓄᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓄᑦ 
ᑮᓇᐅᔭᖅᑖᕋᓱᐊᖅᑐᓂ ᒐᕙᒪᑐᖃᒃᑯᓐᓂᒃ ᑮᓇᐅᔭᓕᐅᕈᑎᐅᒋᐊᓕᒻᒪᕆᓐᓄᑦ ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ 
ᐋᖅᑭᑦᑕᐅᓯᒪᔪᓄᑦ. 
 
ᐸᓐᓂᖅᑑᒥ ᑲᑎᒪᓂᖃᖅᑎᓪᓗᑕ, ᐅᖃᖅᑏ, ᒪᓕᒐᓕᐅᕐᕕᒻᒥ ᒨᓴᓕᐅᓚᐅᕋᑦᑕ ᐊᔭᐅᖅᓯᒐᓱᐊᖅᑐᑕ ᒐᕙᒪᒃᑯᓐᓂ 
ᑦᑮᓇᐅᔭᓕᐅᒃᑲᓐᓂᖁᓪᓗᑕ ᓄᓇᕗᒻᒥ ᐋᖅᑭᔅᓱᒪᔪᓄᑦ. 
 
ᐅᖃᖅᑏ, ᐊᔭᐅᖅᑕᐃᓐᓇᕆᕙᒃᑲ ᒪᓕᒐᓕᐅᖅᑏᑦ ᐱᓕᕆᖃᑎᖃᖁᓪᓗᒋᑦ ᓄᓇᓕᒻᒥᐅᑦ ᒐᕙᒪᖏᑕ ᑲᑎᒪᔨᖏᓐᓂᑦ 
ᓴᖅᑮᖁᓪᓗᒋᑦ ᓄᓇᓕᓐᓂᑦ ᐱᑕᖃᕆᐊᖃᖁᔭᕐᓂᑦ ᐊᒻᒪ ᓯᕗᓪᓕᐅᔾᔭᐅᖁᔭᕐᓂᑦ ᑐᓴᖅᑕᐅᖁᓪᓗᒋᑦ ᒐᕙᒪᒃᑯᓐᓄᑦ. 
ᐅᓪᓗᒥᒃᑲᓐᓂᐅᓂᐊᖅᑐᖅ ᐊᐱᖅᓱᕐᓂᐊᕋᒃᑯ ᒥᓂᔅᑕ ᖃᓄᐃᓕᖓᓕᕐᒪᖔᖅ ᐅᖅᓱᖅᑑᕐᒥ ᖃᖓᑕᓲᒃᑯᕕᒃ 
ᓈᒻᒪᓈᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 254-1(6): ᓴᓂᑭᓗᐊᕐᒥᐅᑦ ᐃᓱᒫᓗᒃᑐᑦ ᓱᕈᕐᓇᖅᑐᓂᑦ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓄᑦ ᐅᖃᐅᓯᔅᓴᖃᕋᒪ 
ᐱᔾᔪᑎᒋᓪᓗᒋᑦ ᓴᓂᑭᓗᐊᕐᒥᐅᑦ. ᓴᓂᑭᓗᐊᕐᒥᐅᑦ ᐃᓱᒫᓘᑎᖃᖃᑦᑕᖅᓯᒪᒻᒪᑕ ᐊᕙᑎᑦᑎᓐᓂᑦ ᐊᑯᓂᒻᒪᕆᐅᓕᖅᑐᖅ.  

ᐊᕐᕌᓂ ᐊᐅᔭᐅᓚᐅᖅᑐᒥ ᑲᑎᒪᔭᖅᑐᖃᑕᐅᓚᐅᕋᒪ ᕼᐋᒻᒪᓚᒃᑯᑦ ᑲᑎᒪᓂᖏᓐᓄᑦ ᐃᓚᖃᖅᑐᑕ ᑯᕙᐃᒥ, ᐃᓄᓐᓂᑦ 
ᐊᒻᒪ ᐃᖅᑭᓕᓐᓂᑦ ᐊᖏᕈᒻᒧᑦ ᒪᑭᒪᒐᓱᐊᓂᕐᕐᒧ ᐱᕙᓪᓕᐊᑎᑦᑎᓂᕐᒧᑦ ᑯᕙᐃᒥ. 
 
ᓴᓂᑭᓗᐊᕐᒥᐅᑦ ᐃᓱᒫᓘᑎᖃᓚᐅᕐᒪᑕ ᓴᓂᑭᓗᐊᕐᒥ ᕿᑭᖅᑕᓂᒃ ᐱᓪᓗᒍ ᒐᕙᒪᒃᑯᑦ ᐊᒻᒪ ᑲᓇᑕᓂ ᓄᓇᓖᑦ 
ᐊᕕᑦᑐᖅᓯᒪᔪᑦ ᐱᓕᕆᐊᖃᕐᒪᑕ ᓄᓇᓕᖓᓐᓄᑦ ᐊᒻᒪ ᖃᓂᒋᔮᓂ ᐃᒪᖏᓐᓂᑦ. ᐃᓱᒫᓘᑎᖃᖅᐳᑦ ᓱᕈᕐᓂᒃ ᐃᒪᕐᓂᒃ 
ᐃᖏᕐᕋᔪᖃᕐᒪᑦ ᕼᐊᑦᓴᓐᕙᐃᒥ. 
 
ᐃᓱᒫᓘᑎᖃᖅᑐᒻᒪᕆᐅᒐᑦᑕ ᐃᒪᕐᒥᐅᑕᓂᒃ ᐆᒪᔪᖁᑎᑦᑎᓐᓂᑦ ᐊᑦᑕᑎᒋᒐᑦᑎᒃᑯ ᐱᓪᓗᒍ ᐊᖏᕈᑎᖃᖅᓯᒪᒐᑦᑕ. 
ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᒪᔪᓐᐃᓇᐅᒐᑦᑕ ᓴᓂᑭᓗᐊᕐᒥᐅᑦ ᖃᐅᔨᓴᖃᑦᑕᖅᓯᒪᒻᒪᑕ ᐊᕙᑎᑦᑎᓐᓂᑦ 
ᖃᐅᔨᒐᓱᐊᖅᑐᑎ ᖃᓄᑎᒋ ᓱᕈᕐᓇᖅᑐᖃᕐᒪᖔᑕ. ᐃᓱᒫᓘᑎᖃᖅᐳᑦ ᓇᐹᖅᑐᓂᒃ ᐊᒻᒪ ᓯᒥᐅᕆᕕᒻᒥᑦ ᐃᒥᕐᒧᑦ 
ᓴᓇᔭᐅᓂᖓᓂᑦ. ᐃᓱᒫᓘᑎᖃᖅᑐᒻᒪᕆᐳᕗᒍᑦ ᖁᓯᖅᓯᐊᖅ ᓴᕕᕋᔭᐅᔭᔅᓴᕐᒥᑦ ᐊᓯᖏᓐᓂᓪᓗ ᓱᕈᕐᓇᖅᑐᓂᒃ 
ᐆᒪᔪᕐᓅᖃᑦᑕᖅᑐᓂᒃ ᐊᑦᑕᑎᒋᔭᑦᑎᓐᓄᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᐅᖃᖅᑏ, ᐊᖏᖅᑕᐅᔪᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᕆᔭᕐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᕆᔭᕐᒥᓂᒃ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᓚᖅ. ᑲᔪᓯᔪᓐᓇᖅᐳᑎᑦ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᑕᒪᓐᓇ ᐱᔾᔪᑎᒋᓪᓗᒍ 
ᐃᓱᒫᓘᑎᓕᒻᒪᕆᐅᕗᒍᑦ ᓯᕗᓂᔅᓴᖅᑎᓐᓄᑦ ᐱᓪᓗᒍ ᐃᓄᐃᑦ ᓄᓇᖃᖅᓯᒪᒻᒪᑕ ᓴᓂᑭᓗᐊᕐᒥ ᐊᒥᓱᒻᒪᕆᓐᓂᒃ 
ᐊᕐᕌᒍᓂᒃ. ᐊᑦᑕᑎᖃᖃᑦᑕᓚᐅᖅᐳᑦ ᐆᒪᔪᕐᓂᑦ ᐆᒪᓇᓱᐊᕈᑎᒋᓪᓗᒋᑦ. ᐃᒪᖏᑦ ᓱᕈᕐᓇᖅᑐᖃᓕᖅᐸᑕ 
ᐊᑦᑐᐃᓂᖃᑲᒻᒪᓂᐊᕐᒪᑦ ᐅᕙᑦᑎᓐᓂᓕᒫᖅ ᐊᒻᒪ ᐆᒪᔪᕐᓄᑦ ᐊᑐᖅᐸᑦᑕᑎᓐᓄᑦ ᐃᓅᔾᔪᑎᒋᓪᓗᒋᑦ ᑕᐃᒪᐃᒻᒪᑦ 
ᓴᓂᑭᓗᐊᕐᒥᐅᑦ ᐃᓱᒫᓘᑎᖃᕐᒪᑕ ᓱᕈᑕᐅᓯᒪᓂᖏᓐᓂᒃ ᓂᕐᔪᑎᖁᑎᑦᑕ ᓱᖏᖅᑑᑎᒋᓲᕆᒐᑦᑎᒍ ᐆᒪᔾᔪᑎᒋᑦᓱᒋᑦ.  
 
ᑕᐃᒪᐃᒻᒪᑦ ᐅᖃᖅᑏ, ᐃᓱᒫᓘᑎᖃᓪᓚᕆᒻᒪᑕ ᓴᓂᑭᓗᐊᕐᒥᐅᑕᐃᑦ. ᐅᖃᖅᑏ, ᐅᖃᐅᓯᖃᕆᐊᖃᓕᕋᐃᒐᒪ 
ᓂᕆᐅᑉᐸᓐᓂᐊᕐᐳᑎᑦ ᐅᕙᓐᓂᒃ ᑐᓴᕐᓂᐊᕆᐊᑦᓴᖅ ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂ ᐱᔾᔪᑎᖃᕐᓗᖓ 
ᐊᕙᑎᓕᕆᓂᕐᒧᑦ ᐃᓱᒫᓘᑕᐅᔪᓂᒃ. ᐅᐱᒍᓱᒻᒪᕆᑉᐳᖓᓗ ᑕᑯᓯᒪᒐᒃᑯ ᓯᕗᓕᖅᑦᑎ ᓄᓇᓕᑦᑎᓐᓅᖅᑎᓪᓗᒍ 
ᓴᓂᑭᓗᐊᕐᒧᑦ ᐅᖃᖃᑎᒌᒍᑎᖃᕆᐊᕐᑐᕐᓱᓂ ᑖᑦᓱᒪᓐᖓᑦ ᐃᓱᒫᓘᑕᐅᔪᒥᒃ ᐊᒻᒪᓗ ᖃᓄᖅ ᐊᑦᑐᐃᓂᖃᕐᓂᐊᕐᒪᖔᖅ 
ᓄᓇᓕᑦᑎᓐᓂᒃ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᕿᒥᕐᕈᓂᖃᕈᒪᑦᓱᑎᒃ ᖃᓄᐃᑦᑐᓂᒃ ᐊᕙᑎᓕᕆᓂᕐᒧᑦ 
ᐊᑦᑐᖅᑕᐅᓂᐅᓯᒪᔪᓂᒃ ᓄᓇᕗᒻᒥ. 
 
ᑕᐃᒪᐃᒻᒪᑦ ᖁᕕᐊᓱᒻᒪᕆᑉᐳᖓ ᐅᐱᒍᓱᑦᓱᖓᓗ ᓯᕗᓕᖅᑎᒥᒃ ᐃᓱᒫᓗᓐᓂᖓᓄᑦ ᖃᓄᓐᖏᑦᓯᐊᕐᓂᑎᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 255-1(6): ᐃᓄᐃᑦ ᐋᖅᑮᔾᔪᓯᑐᖃᖏᑦ ᖁᐊᖅᑐᒥᓂᕐᓄᑦ ᓂᐅᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᓂᑯᕕᑉᐱᖓ ᐅᓪᓗᒥ, ᓯᕗᓪᓕᖅᐹᒥ, ᐅᖃᕈᒪᓪᓗᖓ, 
ᖃᐅᔨᒪᒐᑦᑕ ᑕᐃᑲᓂ ᑲᖏᖅᑐᒑᐱᒻᒥᐅᑕᖅᑕᖃᓚᐅᖅᓯᒪᒻᒪᑦ ᒫᓐᓇ ᓄᓇᖃᖅᑐᒥᒃ ᐃᖃᓗᓐᓂ ᖁᐊᖅᓯᒪᑦᓱᑎᓪᓗ 
ᐊᕙᑎᖏᑦ ᑕᐃᑦᓱᒪᓂᒋᐊᖅ. ᐅᖃᐅᓯᖃᕈᒪᔪᖓ ᑕᒪᓐᓇ ᐱᓪᓗᒍ. 

ᑖᒃᑯᐊ ᐃᓄᐃᑦ ᐱᓕᕆᐊᖑᓐᓂᕈᑎᒃ ᐱᖅᑯᓯᑐᖃᕐᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ 
ᐲᖅᑕᐅᒋᐊᖃᖅᓯᒪᒐᔭᓐᖏᑦᑐᑦ ᓂᐅᖏᑦ. ᑕᒪᓐᓇ ᐱᒻᒧᒪᕆᐹᓗᒃ ᐊᓐᓇᐃᒐᐃᒐᑦᑎᒍ ᐊᕙᑎᕗᑦ 
ᐊᓐᓇᐃᓂᒻᒪᕆᐊᓘᒻᒪᑦ ᐃᓚᒋᒻᒪᒍ ᑎᒥᑦᑕ. 
 
ᐱᖅᑯᓯᑐᖃᖅᑎᒍᑦ, ᐊᑐᕐᓂᕈᑎᒃ ᐱᖅᑯᓯᑐᖃᕐᒥᒃ ᐊᐅᑦᓯᐊᕆᖅᑳᓚᐅᕐᓗᒋᒃ ᓂᓪᓕᓇᖅᑐᒥ ᐃᒪᕐᒥ 
ᓂᓚᐃᓐᓇᐅᑎᓪᓗᒋᑦ ᐊᕙᑎᖏᑦ ᔭᒐᒐᔭᓚᐅᓐᖏᑦᑐᒃ ᐊᒻᒪᓗ ᐲᖅᑕᐅᒋᐊᖃᕋᔭᔪᒐᑎᒃ ᐊᒻᒪᓗ 
ᐊᐅᑦᓯᐊᖑᓯᒪᓂᖏᓐᓄᑦ ᓂᕈᒥᑦᑐᒥ ᐃᒪᕐᒥ, ᐃᒫᒃ ᐆᑎᕆᓪᓚᕆᓚᐅᖅᑐᖅ ᐊᕙᑎᖏᓐᓂᒃ. 
 
ᐊᐅᑦᓯᐊᕆᔭᐅᓐᓂᕈᑎᒃ ᓂᓪᓕᓇᖅᑐᒧᑦ, ᐲᖅᑕᐅᒋᐊᖃᕋᔭᓚᐅᓐᖏᑦᑐᑦ ᐊᕙᑎᖏᑦ. ᑕᒪᓐᓇ ᐱᔾᔪᑎᒋᓪᓗᒍ, 
ᕿᒥᕐᕈᒋᐊᖃᖅᑐᒍᑦ ᖃᓄᖅ ᐊᑐᕈᓐᓇᕐᒪᖔᑦᑕ ᐱᖅᑯᓯᑐᖃᕐᓂᒃ ᐊᒻᒪᓗ ᐋᓐᓂᐊᓯᐅᖅᑏᑦ ᕿᒥᕐᕈᒋᐊᓖᑦ ᖃᓄᖅ 
ᐃᓄᐃᑦ ᒪᒥᓇᐃᒍᓐᓇᕐᓂᖃᕐᒪᖔᑕ ᐊᒻᒪᓗ ᐊᓯᐊᓂᒃ ᐅᖃᐅᓯᖄᕐᔪᑲᓐᓂᕈᒪᓪᓗᖓ. 
 
ᑕᑯᖃᑦᑕᕐᓯᒪᒻᒥᔪᖓ ᐃᓄᓐᓂᒃ ᐃᐱᔪᓂᒃ ᐃᒪᕐᒧᑦ ᐊᓂᖅᑎᕆᒍᓐᓃᖅᓱᑎᒃ. ᒪᕐᕈᐊᖅᑎᕐᓱᓂ 
ᑕᐃᒪᐃᑦᑐᖃᖃᑦᑕᕐᓯᒪᔪᖅ ᓄᓇᓕᖁᑎᓐᓂ. ᐊᐃᑉᐸᖓᓄᑦ ᖃᐅᔨᒪᔪᒻᒪᕆᒃ ᐃᓕᓐᓂᐊᕐᓯᒪᔪᖅ ᐆᒻᒪᐃᒐᓱᐊᕐᓯᒪᔪᖅ 
ᑭᓯᐊᓂ ᐃᓅᒍᓐ ᓂᓚᐅᖅᓯᒪᔪᖅ ᐆᒻᒪᕈᓐᓃᖅᓱᓂ ᑭᓯᐊᓂ ᐊᐃᑉᐸᖓ ᐃᐱᔪᖃᕐᑎᓪᓗᒍ, ᑕᐃᓐᓇ ᐃᓄᒃ ᐅᓪᓗᒥ ᓱᓕ 
ᐃᓅᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᓱᑎᒃ ᐆᒻᒪᖅᑕᐅᓚᐅᖅᓯᒪᒻᒪᑦ.  
 
ᑖᒃᑯᐊ ᐱᖅᑯᓯᑐᖃᐅᔪᑦ ᐱᒻᒪᕆᐊᓘᔪᑦ. ᐃᓄᐃᑦ ᖃᐅᔨᒪᔭᖏᑦ ᐊᑐᖅᑕᑲᐅᒋᐊᓖᑦ ᐃᓄᓐᓂᒃ ᒪᒥᓴᐃᒍᑕᐅᓗᑎᒃ.  
 
ᐃᒻᒪᖃ ᐅᓪᓗᒥ ᐊᑲᐅᓈᓕᖅᐸᑦ, ᐊᐱᖅᓱᓚᖓᔪᖓ ᒥᓂᔅᑕᖓᓐᓂᒃ ᑖᒃᑯᓇᓐᖓᑦ ᑎᒍᒥᐊᖅᑐᒥᒃ ᖃᐅᔨᓴᑦᓯᐊᖁᓪᓗᒍ 
ᐃᓚᒍᑦᓯᐅᔾᔭᐅᓂᖏᓐᓂᒃ ᐱᖅᑯᓯᑐᖃᕐᑎᒍᑦ ᒪᒥᓴᐃᓃᑦ ᖁᓪᓗᓈᑎᑐᑦ ᒪᒥᓴᐃᓂᐅᔪᓄᑦ.  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 256-1(6): ᐳᕌᓐᑕᓐ ᐅᐃᑦ ᑭᖕᔅ - ᔪᐊᑕᓐ ᑐᑐ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᖅᑐᖅ ᐃᓱᓕᑦᑐᖅ) ᐅᖃᖅᑏ ᓇᖏᖅᓯᕗᖓ 
ᐅᓪᓗᒥ ᐅᖃᐅᓯᖃᕈᒪᓪᓗᖓ ᐊᐃᓛᖓᐃᑦᑐᒍᓗᒻᒥᒃ, ᑕᑭᓂᓕᒻᒥᒃ 5.9, ᐅᖁᒪᐃᓐᓂᓕᒃ 180-ᐸᐅᑎᓂᒃ, 189-
ᐸᐅᑎᓂᒃ, 19-ᓂᒃ ᐊᕐᕌᒍᓕᒻᒥᒃ ᕼᐋᑭᖅᑎᒥᒃ ᑕᓕᖅᐱᐊᓂ ᓄᓇᓕᖁᑎᓐᓂ ᑲᖏᖅᖠᓂᕐᒥ. 
 
ᐅᖃᖅᑏ, ᐱᓐᖑᐊᕐᓂᐅᔪᓂ 22-ᓂ ᑕᕝᕙᓂ ᐊᕐᕌᒍᕐᒥ, ᔪᐊᑕᓐ ᑐᑐ ᐃᒪᐃᓯᒪᔪᖅ: 16-ᓂᒃ ᐊᔫᖅᓱᓂ, 26-ᓂᒃ 
ᐊᔫᖅᑕᐅᔪᓂᒃ ᐃᑲᔪᖅᓱᓂ, 42-ᓂᒃ ᓈᓴᐅᑎᓂᒃ ᐃᑎᖅᑎᑦᓯᑦᓱᓂ, 83 ᒥᓂᑦᓯᓂᒃ ᑎᒍᔭᐅᓯᒪᔪᖅ, 6-ᓂᒃ 
ᐊᔫᖅᓯᒪᔪᖅ ᐃᓄᐃᓴᓪᓕᓯᒪᑦᓱᑎᒃ, ᓯᑕᒪᓂᒃ ᓵᓚᓕᓐᓂᒃ ᐊᔫᖅᓯᒪᔪᖅ, ᐊᒻᒪᓗ ᒫᓐᓇ ᐱᓐᖑᐊᕐᓂᑕᒫᑦ ᓈᓴᐅᑎᖏᑦ 
ᐃᓚᖃᑦᑕᕐᓱᑎᒃ 6-ᓂᒃ. 
 
ᓯᕗᓕᖅᑐᖅ ᐱᓐᖑᐊᖃᑎᒥᓄᑦ. Brandon Wheat Kings-ᓄᑦ ᑖᒃᑯᓈᓂ ᐃᓘᓐᓇᐃᓐᓂᒐᓚᒃ. ᐅᖃᖅᑏ, ᑖᕙᓂ 
ᐅᐊᓕᓂᕐᒥ ᕼᐋᑭᖅᑎᓂ, ᐃᓕᒌᖁᑎᖃᕐᓱᑎᒃ 18-ᓂᒃ, ᔪᐊᑕᓐ ᓯᕗᓕᖅᑎᐅᖃᑕᐅᔪᖅ ᐃᓘᓐᓈᒍᑦ ᐊᒻᒪᓗ ᐅᑯᐊ 
ᐃᓚᒋᔭᐅᑦᓱᑎᒃ ᖃᑦᓰᓐᓇᐃᑦ: 
 
 • ᑐᖏᓕᕆᔭᐅᔪᖅ ᒫᓐᓇ ᐊᔫᖃᑦᑕᕐᓂᕐᒧᑦ 42-ᖑᓪᓗᑎᒃ 
 • ᓯᕗᓪᓕᖅᐸᐅᔪᖅ ᐃᑲᔪᖅᓯᒪᔪᑦᓱᓂ ᐊᔫᖅᑐᓂᒃ 26-ᖑᓪᓗᑎᒃ 
 • ᐱᖓᔪᒋᔭᐅᔪᖅ ᐃᓄᐃᓴᑦᓱᑎᒃ ᐊᔫᖃᑦᑕᕐᑐᓄᑦ ᓯᑕᒪᐅᓪᓗᑎᒃ 

 • 7-ᒋᔭᐅᒻᒥᔪᖅ ᑕᒪᒃᑮᓐᓄᑦ ᐊᔫᕐᓂᐅᔪᓄᑦ ᐊᒻᒪᓗ ᑎᒍᔭᐅᒪᖃᑦᑕᕐᓂᕐᒧᑦ ᐃᓕᒌᓂ 
 
ᐅᖃᖅᑏ, ᔪᐊᑕᓐ ᑕᐃᔭᐅᓚᐅᖅᓯᒪᔪᖅ ᐱᓐᖑᐊᕐᑎᒋᔭᐅᒋᐊᖓ ᐱᓇᓱᐊᕈᓯᖓᓐᓄᑦ ᐅᐊᓕᓂᕐᒥ ᑲᓇᑕᒥ 
ᕼᐋᑭᖅᑎᓄᑦ ᐊᔪᕐᓱᓂ ᒪᕐᕉᓐᓂᒃ ᐊᒻᒪᓗ ᐃᑲᔪᖅᓱᓂ ᓯᑕᒪᓄᑦ ᐱᓐᖑᐊᕐᓱᑎᒃ ᐱᖓᓱᐊᕐᑎᖅᓱᑎᒃ. ᑭᒡᒐᖅᑐᐃᔪᒻᒥᔪᖅ 
ᐃᓕᒥᓂᒃ Hershey-ᑯᑦ ᕼᐋᑭᕐᓂᖃᑎᑦᓯᑎᓪᓗᒋᑦ ᐃᕐᖑᓯᖅᑖᕋᓱᐊᕐᓱᑎᒃ ᐃᑲᔪᖅᓯᔪᒻᒥᑦᓱᓂ ᐱᖓᔪᐊᓐᓂ 
ᐊᔫᕈᑕᐅᔪᒥᒃ ᑖᒃᑯᓇᓂ ᐱᓐᖑᐊᕐᓂᐅᔪᓂ. 
 
ᑭᖑᓪᓕᖅᐹᒥ ᐅᖃᖅᑏ, ᐅᖃᐅᓯᕆᒍᒪᒻᒥᔭᕋ ᐃᑲᔪᖅᓯᔭᐅᓯᒪᓂᖓ ᔪᐊᑕᓐ ᑕᒫᓂ ᓄᓇᕗᒻᒥ. ᓯᕗᓪᓕᖅᐹᒥ ᐊᒻᒪᓗ 
ᐊᑐᕐᓂᕐᐸᐅᑦᓱᓂ, ᐋᖃᓘᓇ, ᐃᑲᔪᖅᓯᔭᐅᓂᕆᕙᑦᑕᖓ ᐃᓚᒥᓄᑦ. ᐊᑖᑕᖓ ᕚᕐᓂ, ᐊᓈᓇᖓ ᕉᔅ, ᐊᒻᒪᓗ ᓇᔭᖓ 
ᑯᐊᕇᓐ. ᐃᑲᔪᖅᓯᓯᒪᒻᒪᑕ ᔪᐊᑕᓐᒥᒃ ᓯᓐᓇᑦᑑᒪᒋᖅᑰᔨᓯᒪᔭᖓᓄᑦ, ᐊᒻᒪᓗ ᐃᑲᔪᖅᓯᒪᑦᓱᑎᒃ ᑎᑭᐅᑎᑎᑦᓯᑦᓱᑎᒃ 
ᑐᕌᒐᖏᓐᓄᑦ. 
 
ᐅᖃᖅᑏ, ᐃᑲᔪᖅᓯᔭᐅᔪᖅ ᐃᓄᖏᓐᓄᑦ ᑲᖏᖅᖠᓂᕐᒥᐅᑦ ᐊᒻᒪᓗ ᐃᓄᖏᓐᓄᑦ ᓄᓇᕗᒻᒥᐅᑦ. ᐊᐱᕆᕙᒃᑲ 
ᒪᓕᒐᓕᐅᖅᑏᑦ ᑲᔪᓯᑦᓯᐊᖁᔨᖃᑎᒋᒍᒪᓪᓗᒋᑦ ᔪᐊᑕᓐᒥᒃ ᑕᕝᕙᓂ ᐊᕐᕌᒍᒥ ᐊᒻᒪᓗᓕ ᖃᐅᔨᒪᑎᓪᓗᑎᒍ 
ᐃᑲᔪᖅᓯᕋᑦᑎᒍ ᑲᔪᓯᐅᔾᔨᑎᓪᓗᒍ ᑕᐅᑐᖅᑰᖅᓯᒪᔭᒥᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 257-1(6): ᑯᐃᓐ ᐃᕐᔨᕐᒥᖓ-ᓯᓚᑦᑐᓴᕐᕕᒻᒧᑦ ᑐᔪᕐᒥᕕᒃ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐃᓕᑕᕆᑦᓴᐅᑎᒋᒐᕕᓐᖓ. ᐅᓪᓗᒥ, 
ᐅᖃᖅᑏ, ᑐᓂᔭᐅᒐᑦᑕ ᑯᐃᓐ ᐃᕐᔨᕐᒥᖓᓄᑦ ᑐᓂᔭᐅᑦᓱᓂ ᐲᑕ ᐃᕐᓂᕐᒧᑦ. ᐅᖃᕋᑐᓱᐊᕐᑐᖓ ᐃᓄᐃᑦ 
ᐱᔪᓐᓇᕐᓂᖅᐸᐅᔪᑦ ᐊᑐᕐᑐᑦ ᐃᕐᔨᕐᒥᓂᒃ, ᐊᒻᒪᓗ ᐃᓛᑎᒍᑦ ᐊᑐᕐᑐᒍᑦ ᐃᕐᔨᕐᒥᑎᓐᓂᒃ. ᑭᓯᐊᓂ ᒪᓕᒐᓕᐅᖅᑏᑦ 
ᐊᑐᕐᑐᑦ ᐃᕐᔨᕐᒥᓂᒃ ᐱᔪᓐᓇᕐᓂᕐᐹᑦ. 
 
ᐅᖃᖅᑏ, ᐊᑕᐅᓯᐊᕐᓇᖓ ᐅᖃᐅᓯᖃᕐᓯᒪᔪᖓ ᒪᓕᒐᓕᐅᖅᑎᓐᖑᓚᐅᖅᓯᒪᒐᒪᓂᑦ 1995-ᒥ ᐅᐱᒍᓱᓪᓚᕆᓐᓂᓐᓂᒃ 
ᐃᓄᐃᑦ ᐱᔪᓐᓇᕐᓂᖏᓐᓂᒃ. ᐃᓅᓪᓗᑕ ᓯᓚᑐᓂᕗᑦ ᒥᑭᓂᖅᓴᐅᓐᖏᒻᒪᑦ ᓄᓇᕐᔪᐊᒦᑦᑐᓂᒃ. ᐃᓄᐃᑦ 
ᐱᔪᓐᓇᓪᓚᕆᑦᑐᑦ ᐊᒻᒪᓗ ᑕᐃᒫᒃ ᐃᓅᓯᒪᓪᓗᑎᒃ.  
 
ᐅᖃᖅᑏ, ᐃᖅᑲᐃᑎᑦᓯᒍᒪᑐᐃᓐᓇᖅᑐᖓ ᐃᓘᓐᓇᓯᓐᓂᒃ ᐊᐅᔭᖅ ᑰᒑᕐᔪᓕᐊᔪᒐᒪ ᐊᒻᒪᓗ ᐊᓯᖏᓐᓄᑦ ᓄᓇᓕᓐᓄᑦ 
ᓄᓇᕗᒻᒥ. ᐅᖃᖅᑏ, ᐃᓛᓐᓂᒃᑯᑦ ᑐᔪᕐᒥᕖᑦ ᑕᑕᑦᓯᐊᖃᑦᑕᔪᔪᑦ ᑎᑭᑦᑐᖃᐃᓐᓇᕐᓂᖓᓄᑦ ᐊᓯᖏᓐᓂᒃ 
ᐊᕕᑦᑐᖅᓯᒪᔪᓂᒃ ᓴᓇᔨᓂᒃ. ᐅᖃᖅᑏᐅᖃᖅᑏ ᐃᓛᓐᓂᒃᑯᑦ ᐊᖓᔪᖅᑲᐅᑎᖁᑎᕗᑦ ᐃᖅᑲᓇᐃᔭᖅᑎᕗᓪᓗ 
ᐃᓂᖃᖃᑦᑕᔪᓐᖏᑦᑐᑦ ᑐᔪᕐᒥᕕᓐᓂᒃ ᑕᑕᑦᓯᐊᕐᓂᑯᖏᓐᓄᑦ. 
 
ᐸᓐᓂᖅᑑᒥ ᑲᑎᒪᓂᖃᕐᓱᑕ, ᑐᔪᕐᒥᕕᒃ ᑕᑕᑦᓯᐊᔪᔪᖅ ᓴᓇᔨᓂᒃ ᐸᓐᓂᖅᑑᕐᒥᑕᐅᓐᖏᑦᑐᓂᒃ. ᓂᕆᕖᓪᓗ 
ᑕᑕᕕᔾᔪᐊᖃᑦᑕᕐᓱᑎᒃ ᐊᒻᒪᓗ ᐃᓂᖃᕈᓐᓃᔪᔪᑦ ᒪᓕᒐᓕᐅᖅᑏᑦ ᓂᕆᕕᑦᓴᒥ. ᒪᓕᒐᓕᐅᖅᑏᑦ ᐃᓄᓐᓂ 
ᑐᔪᕐᒥᒋᐊᖃᓕᔪᔪᑦ ᐊᒻᒪᓗ ᓇᒥᑐᐃᓐᓈᕆᐊᖃᓕᕐᓱᑎᒃ ᑐᔪᕐᒥᕖᑦ ᑕᑕᓐᓂᑯᖏᓐᓄᑦ ᓴᓇᔨᓂᒃ. 

ᐅᖃᕋᓱᐊᕐᑐᖓ ᐅᖃᖅᑏ, ᓄᓇᕗᒻᒥ ᒐᕙᒪᐅᓗᑕ ᐃᑉᐱᒍᓱᒋᐊᖃᖅᐸᓪᓚᐃᔪᒍᑦ ᓄᓇᕗᒻᒥ ᐃᓄᐃᑦ 
ᐃᓕᓐᓂᐊᕐᓂᖃᒃᑲᓐᓂᕆᐊᖃᕆᐊᖏᑦ ᐊᒻᒪᓗ ᐱᕙᓪᓕᐊᑎᑕᐅᓗᑎᒃ ᓄᓇᓕᓐᓂ ᐱᕕᑦᓴᐅᔪᓂᒃ ᑎᒍᓯᖃᑦᑕᕐᓂᐊᕐᒪᑕ. 
ᐊᒥᓱᐊᓘᒻᒪᑕ ᐃᖅᑲᓇᐃᔭᓐᖏᑦᑐᑦ ᓄᓇᕗᒻᒥ, ᐊᒻᒪᓗ ᐊᒥᓱᑦ ᐃᓄᖁᑎᕗᑦ ᐃᓄᖁᑎᕗᑦ ᐃᑲᔫᓯᐊᖅᑎᐅᖃᑦᑕᕐᒪᑲ 
ᐊᒻᒪᓗ ᑐᔪᕐᒥᕖᑦ ᑕᑕᑦᓱᑎᒃ ᓴᓇᔨᓂᒃ. ᖁᕕᐊᓱᒻᒪᕆᑦᑐᖓ ᑐᔪᕐᒥᕖᑦ ᑮᓇᐅᔭᓕᐅᕐᒪᑲᑕ ᓴᓇᔨᓂᒃ ᐊᒻᒪᓗ ᓴᓇᔩᑦ 
ᑮᓇᐅᔭᐃᔭᖃᑦᑕᕐᒪᑕ ᓄᓇᓕᓐᓄᑦ. ᐅᖃᖅᑏ, ᐃᓕᑕᖅᓯᒍᒪᔪᒍᑦ ᐱᔪᓐᓇᕐᓂᖏᓐᓂᖏᓐᓂᒃ ᐃᓄᐃᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᐅᑉ ᐅᖃᐅᓯᑦᓴᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 258-1(6): ᐊᐱᖅᑯᑎᖃᕐᓂᐊᖅᑐᑦ ᐃᓕᓐᓂᐊᖅᑎᓂᒃ 
ᐃᓕᓐᓂᐊᕆᐊᓯᖃᑦᑕᕐᑐᓂᒃ 5-ᓂᒃ ᐊᕐᕌᒍᖃᖅᓱᑎᒃ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᑦᓴᖄᕐᔪᑦᑐᖓ. ᑕᑯᓯᒪᒐᒪ ᐃᓕᓐᓂᐊᖅᑎᓂᒃ ᓄᓇᕗᒻᒥ, 
ᐱᒋᐊᖃᑦᑕᓲᖑᒻᒪᑕ ᐃᓕᓐᓂᐊᖅᑎᕋᓛᖑᑦᓱᑎᒃ 5-ᓂᒃ ᐊᕐᕌᒍᖃᕐᓱᑎᒃ ᐊᒻᒪᓗ ᖃᐅᔨᒪᓐᖏᑦᑐᖓ ᓇᑭᑦ ᑕᒪᓐᓇ 
ᐱᒋᐊᕐᓂᕐᒪᖔᖅ. ᐊᐱᖅᑯᑎᑦᓴᖃᕐᓂᐊᖅᑐᖓ ᑕᒪᑦᓱᒪ ᒥᑦᓵᓄᑦ ᐊᐱᖅᓱᕐᓇᐅᓕᖅᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 259-1(6): ᐱᕙᓪᓕᐊᔪᓕᕆᓂᖅ ᓄᓇᓂ ᓯᐊᒻᒪᑎᖅᕕᐅᓯᒪᓐᖏᑦᑐᓂ ᓄᓇᓕᓐᓂ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᕐᔨᕐᒥᑖᕆᔪᔭᕋ, ᐱᔪᓐᓇᕐᓂᕐᓴᐅᒐᑦᑕ ᐊᑐᖅᑐᒍᑦ ᐊᔾᔨᒌᓐᖏᑦᑐᓂᒃ 
ᑲᑭᖅᑯᐊᓂᒃ.  
 
ᓂᑯᕕᑉᐳᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐱᔭᕆᐊᖃᕐᓂᖏᓐᓂᒃ ᓄᓇᓖᑦ ᓯᐊᒻᒪᑎᖅᕕᐅᓯᒪᓐᖏᑦᑐᑦ ᓄᓇᓄᒻᒥ. 
ᐅᖃᖅᑏ, ᐅᖃᐅᓯᖃᕐᓯᒪᒐᒪ ᑕᕝᕙᓂ ᐱᓇᓱᐊᕈᓯᕐᒥᒃ ᒪᕐᕉᓐᓂᒃ ᐃᓱᒫᓘᑕᐅᓪᓚᕆᑦᑐᓂᒃ ᓄᓇᓕᖁᑎᓐᓄᑦ 
ᐊᐅᓱᐃᑦᑐᕐᒧᑦ, ᖃᐅᓱᐃᑦᑐᕐᒧᑦ, ᐊᒻᒪᓗ ᐃᒃᐱᐊᕐᔪᒻᒧᑦ. ᑖᒃᑯᐊ ᐃᓱᒫᓘᑕᐅᔪᑦ ᐊᑦᑐᐊᓂᖃᕐᑐᑦ ᒪᑐᓂᖏᓐᓄᑦ ᒪᕐᕉᒃ 
ᐅᔭᕋᓐᓂᐊᕐᕖᒃ ᑖᒃᑯᐊ ᓄᓇᓖᑦ ᒥᑦᓵᓂ ᐊᒻᒪᓗ ᓇᓗᓇᕈᔪᓐᓂᖏᓐᓄᑦ ᓇᓐᓄᑦᑕᐅᒋᐊᓖᑦ ᑰᑕᖏᑕ. 
 
ᐅᖃᑦᑏ, ᑖᒃᑯᐊ ᐃᓱᒫᓘᑕᐅᔪᑦ ᐊᑦᑐᐊᓂᖃᕐᒪᑕ ᑕᑯᓐᓇᖅᑕᒃᑰᕙᖓ ᐸᕐᓇᐅᑎᖃᑦᓯᐊᖏᓐᓂᕐᒧᑦ ᖃᑭᒪᓇᓱᐊᕐᓂᕐᒧᑦ 
ᐅᖃᐅᓯᕆᓗᒋᑦ ᐱᕙᓪᓕᐊᔪᓕᕆᓂᐅᔭᕆᐊᓖᑦ ᓄᓇᓕᓪᓚᑑᓂᖅᓴᓂᒃ ᓯᐊᒻᒪᖅᑎᖅᕕᐅᓯᒪᓐᖏᑦᑯᓂ. ᐅᖃᖅᑏ, 
ᒐᕙᒪᒃᑯᑦ ᓴᒃᑯᐃᓕᕋᒥᒃ ᓇᐅᔮᑦ ᐊᑦᓱᕈᕐᓇᕐᑐᕿᑎᖏᓐᓄᑦ ᐸᐃᑉᐹᓂᒃ ᐊᕐᕌᓂ. ᒪᓕᒐᓕᐅᖅᑏᑦ ᖁᕕᐊᓱᒻᒪᕆᔪᔪᑦ 
ᑕᐃᒃᑯᐊ ᑎᑎᕋᖅᓯᒪᔪᑦ ᓱᓕᓂᕋᔪᒻᒪᑕ ᒐᕙᒪᒃᑯᑦ ᓴᑦᑮᒐᔭᕆᐊᖏᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᒥᒃ 
ᓅᕕᑉᐱᕆᒥ ᑕᕝᕙᓂ ᐊᕐᕌᒍᕐᒥ. 
 
ᐅᖃᖅᑏ, ᐅᓪᓗᐃᑦ 9-ᖑᓕᕐᒪᑕ ᓅᕕᑉᐱᕆᒥ ᐊᒻᒪᓗ ᕿᓚᓈᖅᓱᖓ ᑕᑯᒍᒪᓪᓗᒍ ᑖᓐᓇ ᐊᕐᓇᐅᑎ 
ᑕᐃᒪᐃᑦᑐᑦᓴᐅᑦᓱᑎᓪᓗ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᒪᓕᒐᓕᐅᖅᑏᑦ ᑎᓕᐅᕆᖃᑦᑕᕐᓯᒪᒻᒪᑕ ᒐᕙᒪᒃᑯᓐᓐᓂᒃ 
ᐊᐅᓚᓂᖏᑎᒍᑦ ᑕᒪᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᑐᕌᒐᖃᕐᓱᑎᒃ ᐱᓇᓱᐊᕆᐊᒃᑲᓐᓂᕐᓂᒥᒃ 
ᐱᕙᓪᓕᐊᔪᓕᕆᓂᕐᒧᑦ ᓄᓇᓕᓪᓚᓘᑐᓂᖅᓴᓂ ᓯᐊᒻᒪᖅᑎᕐᕕᐅᓯᒪᓐᖏᑦᑐᓂ. 
 
ᐅᖃᖅᑏ, ᓄᓇᓕᖁᑎᓐᓂᒃ ᐃᓄᐃᑦ ᕿᓚᓈᕐᒪᑕ ᓯᕗᓂᑦᓴᒥᓄᑦ. ᑕᑯᑎᒋᐊᖃᕋᑦᑎᒍ ᐸᕐᓇᐅᑎᖃᕐᓂᑎᓐᓂᒃ. 
ᐅᓪᓗᒥᒋᐊᒃᑲᓐᓂᖅ ᐊᐱᖅᓱᕐᓂᐊᖅᑐᖓ ᒥᓂᔅᑕᖓᓐᓂᒃ ᐃᑯᐱᕝᕕᓕᕆᔨᒃᑯᑦ 
ᐅᖃᐅᓯᖃᕐᓂᐊᕐᒪᖔᖅ ᓱᓕᓪᓚᕆᓐᓂᕆᓯᒪᔭᒥᓂᒃ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᒥᓂᒃ ᑲᑎᒪᓂᕗᑦ 
ᐃᓱᓕᓐᖏᓐᓂᖓᓂ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 260-1(6): ᓄᓇᕗᒥᐅ ᑐᓂᓯᓛᖓᕙᓐᓂᖏᑦ/ᓄᓇᕗᒥ ᑮᓇᐅᔭᐃᑦ 
ᖃᓄᐃᓐᓂᒃᓴᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑲᐅᓈᓕᖅᐸᑦ ᐊᐱᕆᓂᐊᖅᑐᖓ ᐊᖏᖅᑕᐅᒍᒪᓪᓗᖓ ᐃᓱᓕᖁᓪᓗᒍ 
ᐅᖃᐅᓯᕋ. 
 
ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᒪᓕᒐᓕᐅᖅᑎᓂᒃ ᑕᑯᑎᑦᓯᒍᒪᓪᓗᖓ ᑐᓴᕈᒥᓇᒻᒪᕆᑦᑐᓂᒃ ᒪᕐᕉᓕᖅᑲᖓᔪᓂᒃ 
ᓈᓴᐅᑎᓂᒃ. ᐅᖃᖅᑏ, ᓅᕕᑉᐱᕆᕈᕋᐃᒻᒪᑦ ᐃᒪᐃᓕᖅᑎᓪᓗᒍ ᑐᓴᓲᖑᒐᑦᑕ ᒥᓂᔅᑕᖓᓐᓂᒃ ᑮᓇᐅᔭᓕᕆᔨᒃᑯᑦ 
ᖃᓄᐃᓕᖓᒻᒪᖔᖅ ᒐᕙᒪᕗᑦ ᑮᓇᐅᔭᑎᒍᑦ. 
 
ᐃᒪᐃᓕᖅᑎᓪᓗᒍ, ᑐᓴᓲᖑᔪᒍᑦ ᖃᓄᑎᒋᑦ ᓄᓇᓖᑦ ᐊᐃᑦᑐᐃᓯᑕᐅᒻᒪᖔᑕ. ᐅᖃᐅᓯᖃᖅᑳᓚᖓᔪᖓ 
ᑐᓴᕈᒥᓇᖅᑐᓂᒃ. 
 
ᐅᖃᖅᑏ, 2000-ᒥ 2001-ᒥᓗ ᓂᑯᕕᒍᓐᓇᖃᑦᑕᕐᓯᒪᒐᒪ ᐅᕙᓂ ᑲᑎᒪᕕᒻᒥ ᐅᓂᒃᑳᖃᕐᓱᖓ ᓄᓇᕗᒻᒥᐅᑦ 
ᐊᐃᑦᑐᐃᓯᑕᐅᓂᖅᐸᐅᒋᐊᖏᑦ ᑲᓇᑕᓕᒫᒥ ᑐᓂᓯᒋᐊᖃᓕᕋᒥᒃ ᑮᓇᐅᔭᓂᒃ ᐃᑲᔪᖅᑕᐅᔭᕆᐊᓕᓐᓄᑦ. 
 
ᑐᓐᖓᕕᒋᑦᓱᒋᑦ ᓈᓴᖅᑕᐅᓯᒪᔪᑦ ᑐᓴᖅᑕᐅᑎᑕᐅᓯᒪᔪᑦ ᓈᓴᐃᔨᓄᑦ ᑲᓇᑕᒥ, ᓄᓇᕗᒻᒥ ᑖᒃᓰᔭᐅᑏᑦ 
ᐊᖏᓂᖅᐸᐅᓯᒪᔪᑦ ᐊᐃᑦᑑᑕᐅᑦᓱᑎᒃ ᑲᓇᑕᒥ. ᐊᕐᕌᒍᖓᓂ 2001, ᐊᐃᑦᑐᐃᓂᐅᔪᖅ ᒫᓂ $360-ᖑᓚᐅᖅᓯᒪᔪᖅ, 
ᖁᕝᕙᕆᐊᕐᓱᓂ ᐊᕐᕌᓂ $340-ᖑᔪᑦᓱᓂ 2000-ᖑᑎᓪᓗᒍ, ᓄᓇᕗᑦ ᖁᑦᓯᓂᖅᐸᐅᓚᐅᖅᓯᒪᒻᒪᑕ. ᐅᖃᖅᑏ, 1.7-
ᒥᓕᐊᓐ ᐅᖓᑖᓃᑦᑐᑦ ᑐᓂᔭᐅᔪᔪᑦ ᓄᓇᕗᒻᒥᐅᓄᑦ 2001-ᒥ. ᐊᖏᓪᓕᒋᐊᕐᒥᔪᑦ 15%-ᒥᒃ ᐊᕐᕌᒍᖓᓂᒃ 2000. 
ᓱᓖᓛᒃ, ᐊᖏᓂᖅᐸᐅᔪᖅ ᖁᕝᕙᕆᐊᕐᓂᖓ ᑲᓇᑕᓕᒫᒥ. 
 
ᐅᖃᖅᑏ, ᐅᖃᔪᒐᒪ ᐊᕐᕌᓂ ᖃᓄᖅ ᑕᒪᓐᓇ ᑐᓂᓯᓂᐅᓲᖅ ᐅᓂᖅᓯᐅᑕᐅᓂᖃ3ᓱᖓ ᐱᑦᓯᐊᕐᓂᖏᓐᓄᑦ 
ᐃᓄᖁᑎᑦᑕ ᐊᒻᒪᓗ ᓄᓇᓕᖁᑎᑦᑕ. ᐅᐱᒋᒋᐊᖃᓪᓚᕆᑦᑕᕗᑦ ᐃᓄᖁᑎᕗᑦ ᐅᓪᓗᒥ. 
 
ᒫᓐᓇ, ᐅᖃᑦᑏ, ᕿᒥᕐᕈᒋᐊᑲᓐᓇᖅᑕ ᓇᓗᓇᕐᓂᖅᓴᓂᒃ ᓈᓴᐅᑎᓂᒃ ᐊᐅᓚᓂᐅᔪᓂᓪᓗ. ᐊᕐᕌᔫᓂ ᓅᕕᑉᐱᕆᒥ 
ᑮᓇᐅᔭᓂᒃ ᑐᓴᖅᑎᑕᐅᑦᓱᑕ ᐅᖃᐅᔾᔭᐅᔪᒐᑦᑕ, "ᓄᓇᕗᒻᒥ ᐊᑯᓂᐅᓐᖏᑦᑐᒨᖓᔪᑦ ᑮᓇᐅᔭᑎᒍᑦ ᖃᓄᐃᓕᖓᓂᐅᔪᑦ 
ᐱᕚᓪᓕᕐᓯᒪᒻᒪᕆᒻᒪᑕ." ᑕᖅᑮᑦ ᖃᑦᓯᒐᓛᑦ ᐊᓂᒍᖅᑎᓪᓗᒋᑦ ᐄᑉᐳᓘᒥ ᑕᕝᕙᓂ ᐊᕐᕌᒍᕐᒥ, ᒥᓂᔅᑕᖓᑕ 
ᑮᓇᐅᔭᓕᕆᔩᑦ ᐸᕐᓇᑕᐅᒪᔪᓄᑦ ᐅᖃᐅᓯᖏᑦ ᑐᓴᖅᑎᑦᓯᔪᒻᒪᑕ ᐅᕙᑦᑎᓐᓂᒃ, "ᓄᓇᕗᑦ ᑮᓇᐅᔭᑎᒍᑦ ᓯᕗᓂᑦᓴᖓ 
ᐊᑯᓂᐅᓐᖏᑦᑐᒨᖓᔪᖅ ᒪᑭᑕᑦᓯᐊᕐᑐᖅ." ᒫᓐᓇᐅᓕᖅᑎᓪᓗᒍ, ᐅᖃᖅᑏ ᑐᑭᓯᒋᐊᖃᓕᓚᐅᕐᒥᔪᒍᑦ ᐃᑉᐸᑦᓴᖅ 
ᑮᓇᐅᔭᑎᒍᑦ ᑐᓴᖅᑎᑦᓯᔾᔪᑕᐅᔪᑦ, "ᓄᓇᕗᑦ ᐊᑯᓂᐅᓐᖏᑦᑐᒨᖓᔪᑦ ᑮᓇᐅᔭᑎᒍᑦ ᖃᓄᐃᓕᖓᓂᖓ 
ᓴᓐᖐᓪᓕᕚᓪᓕᕐᓯᒪᔪᖅ." 
 
ᐅᖃᖅᑏ, ᓇᒦᒃᑲᓗᐊᕐᒪᖔᑦᑕ ᖃᐅᔨᓇᓱᒋᐊᒃᓴᖅ ᐱᔭᕆᐊᑭᑦᑑᔾᔭᓐᖏᓚᖅ. ᐅᖃᐅᔾᔭᐅᑕᖅᑯᒍᑦ 
ᓂᕆᐅᖁᔭᐅᑦᑕᖅᑯᒍᑦ ᐊᒥᐊᒃᑯᖃᕐᓂᐊᕆᐊᒃᓴᖅ 1.7 ᒥᓕᐊᓂᑦ ᐊᕐᕌᒍᒧᑦ, ᐸᕐᓇᐅᑎᒋᓕᖅᑐᒍᓗ ᑕᒪᓐᓇ. 
ᒪᓕᒐᓕᐅᖅᑏᑦ ᕿᒥᕐᕈᓚᐅᖅᐳᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᒃᓴᖏᓐᓂᑦ ᑕᒪᓐᓇ ᓈᓴᐅᑎᒃ ᐃᓱᒪᒥᐅᑕᕆᓪᓗᑎᒃᑯ. 
ᑕᖅᑮᑦ ᐊᒥᓲᓐᖏᑦᑐᑦ ᑭᖑᓂᐊᒍᑦ ᐊᑭᓕᒃᓴᓕᐅᕐᓂᕐᒦᓯᑳᓪᓚᓕᖅᑐᑕᓗ $74 ᒥᓕᐊᓂᑦ. 

ᐅᖃᖅᑏ, ᒫᓐᓇᐅᔪᖅ, ᐊᐱᕆᒍᒪᔪᖓ ᐊᖏᖅᑕᐅᒍᒪᓪᓗᑕ ᐱᔭᕆᕈᒪᓪᓗᒍ ᐅᖃᐅᓯᕋ. 
 
ᐅᖃᖅᑎ: ᒪᓕᒐᓕᐅᖅᑎ ᕿᓂᖅᑎ ᐊᖏᖅᑕᐅᒍᒪᓪᓗᓂ ᐃᓱᓕᑦᑎᒍᒪᓪᓗᒍ ᐅᖃᐅᓯᖓ. ᕿᐱᓗᑦᑐᖃᖅᑳ? 
ᕿᐱᓗᑦᑐᖃᓐᖏᑦᑐᖅ. ᑲᔪᓯᒃᑲᓐᓂᕆᑦ ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᖁᐊᖅᓵᕆᒐᔭᓐᖏᑕᕋᓘᓐᓃᑦ ᓈᓴᐅᑏᑦ 
ᐊᓯᔾᔨᖃᑦᑕᕐᐸᑕ ᐊᖓᒃᑯᖅᑕᑎᑐᑦ ᑕᖅᑭᓂ ᐱᖓᓱᓂ ᓯᑕᒪᓂᓗᑭᐊᖅ ᐊᒡᒋᖅᑐᓂ ᑐᓵᓕᕈᑦᑎᒍ ᑮᓇᐅᔭᓄᑦ 
ᐸᕐᓇᐅᑕᐅᒪᔪᓄᑦ ᐅᖃᐅᓯᑦᓴᐃᑦ. ᐅᖃᖅᑏ, ᑖᒃᑯᐊ ᑮᓇᐅᔭᓅᖓᔪᑦ ᐊᐅᓚᓂᐅᑲᐃᓐᓇᖃᑦᑕᕐᑐᑦ ᐃᒻᒪᖃ 
ᒪᓕᒐᓕᐅᖅᑎᓂᒃ ᐊᓂᖅᑎᕆᑎᑦᓯᑦᓯᐊᕈᓐᓃᖃᑦᑕᕐᑐᑦ ᐃᖏᕐᕋᓂᖓ ᑕᐅᑐᑦᓱᒍ ᓄᓇᕗᑦ ᐊᒥᐊᒃᑯᖏᑦ 
ᐊᑭᓕᑦᓴᕈᖅᐸᓪᓕᐊᑎᓪᓗᒋᑦ ᐊᒥᐊᒃᑯᕈᑦᑕᖅᑯᑦ ᐊᓱᐃᓪᓛᒃ ᐅᑎᑐᐃᓐᓇᑦᑕᕆᕗᑦ ᖃᐅᔨᒪᔭᑦᓯᓐᓄᑦ.  
 
ᑕᐃᒪᐃᒻᒪᑦ ᐃᓱᒪᒋᔭᕋ ᖁᕕᐊᒋᔭᐃᓐᓇᕆᕙᓪᓚᐃᔪᒐᑦᑎᒍ ᑐᓴᕋᑦᑕ ᑐᓂᒪᓂᖓᓂᒃ ᒫᑦᓯ 2001-ᖑᑎᓪᓗᒍ, 
ᐊᑐᖅᑕᕗᑦ ᑮᓇᐅᔭᓄᑦ ᓄᑖᕈᕆᐊᖅᑕᐅᔪᒻᒪᑦ ᐊᒻᒪᓗ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ ᒥᓕᔅᑕᖏᑦ ᑮᓇᐅᔭᓕᕆᓂᕐᒧᑦ 
ᕿᒥᕐᕈᓚᖓᔪᓪᓗᑎᒃ ᓄᓇᕗᑦ ᑮᓇᐅᔭᑎᒍᑦ ᖃᓄᐃᓕᖓᓂᖓᓂᒃ. 
 
ᐅᖃᖅᑏ, ᑕᑦᑮᑦ ᐊᕙᑎᑦ ᐊᓂᒍᖅᓯᒪᓕᖅᑐᑦ ᐊᒻᒪᓗ ᓱᓕ ᑐᓴᕆᐊᒃᑲᓐᓂᓚᐅᖅᓯᒪᓐᖏᑦᑐᒍᑦ ᖃᓄᐃᓕᖓᓕᕐᒪᖔᖅ 
ᑕᒪᓐᓇ ᕿᒥᕐᕈᓂᐅᔪᖅ. ᐅᖃᖅᑏ, ᐊᖏᖃᑎᖃᕐᑐᖓ ᐊᑦᓱᕈᕐᓇᖅᑐᒦᑦᑐᒍᑦ ᓇᓕᒧᒌᑦᑎᑦᓯᒐᓱᐊᕐᓱᑕ. ᑕᐃᒪᐃᒻᒪᑦ 
ᐊᔭᐅᖏᓐᓇᖃᑦᑕᕐᓯᒪᕗᖓ ᑐᓐᖓᕕᖃᕈᒪᓪᓗᖓ ᑭᓐᖒᒪᒋᔭᐅᔪᓂᒃ ᓄᓇᓕᑦᑎᓐᓂᒃ ᐊᒻᒪᓗ ᑕᐃᒪᐃᒻᒪᑦ 
ᕿᒥᕐᕈᑦᓯᐊᕆᐊᖃᕐᑐᒍᑦ ᐱᓕᕆᐊᓂᑦ ᓈᒻᒪᑦᑎᐊᕋᓗᐊᕐᒪᖔᑕ. 
 
ᐅᖃᖅᑏ, ᒪᕐᕉᒃ ᓇᓗᓇᕈᓐᓃᖅᐴᒃ ᐅᓪᓗᒥ. ᓄᓇᕗᒥᐅᑦ ᑐᓂᓯᒃᑲᐅᓂᖏᑦ ᑲᒪᑦᑎᐊᖅᑑᒻᒪᖔᑕᓗ ᓄᓇᑦᑎᓐᓂᑦ, 
ᓈᓴᐅᑎᓄᑦ ᑭᐅᔭᐅᑦᑎᐊᖅᐳᒍᑦ. ᑕᐃᒪᓕ ᒐᕙᒪᒃᑯᑦ ᖃᓄᐃᓕᖓᒻᒪᖔᑕ ᐊᐅᓚᓂᐅᔪᓂᒃ ᐃᓄᐃᑦ ᑮᓇᐅᔭᖏᓐᓄᑦ, 
ᒪᕐᕋᖅᑎᑐᑦ ᑕᑯᑦᓴᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 261-1(6): ᓄᓇᓕᓐᓂᒥᐅᓂᑦ ᐃᖅᑲᓇᐃᔮᒃᓴᖅᑖᖅᑎᑦᑎᓂᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᕈᒪᔪᖓ, ᐅᖃᐅᓯᕆᖅᑲᐅᔭᖓᓂᒃ 
ᒪᓕᒐᓕᐅᖅᑎᐅᖃᑎᑦᑕ ᒪᓃᑦᑐᖅ ᑖᒻᓴᓐ, ᐱᔪᓐᓇᕐᓂᖏᓐᓄᑦ ᐃᓄᐃᑦ. ᖃᐅᔨᒪᔭᐅᓯᒪᓕᕐᒪᑦ ᐊᑯᓂᒻᒪᕆᐅᔪᖅ 
ᖃᓪᓗᓈᑦ ᑎᑭᑎᑕᐅᖃᑦᑕᕆᐊᖏᑦ ᖃᓪᓗᓈᑦ ᓄᓇᖓᓐᓂᒃ ᐃᖅᑲᓇᐃᔭᕆᐊᕐᓱᑎᒃ ᐅᑭᐅᖅᑕᕐᑐᒧᑦ, 
ᐊᑐᕆᐊᕐᓂᐅᑉᐸᑦ, ᒥᑦᑕᕐᕕᓐᓂ ᐅᕝᕙᓘᓐᓃᑦ ᑭᓈᓗᒃᑯᕕᒃ. 
 
ᑕᒪᒃᑯᐊ ᐊᖏᔪᑦ ᐱᓇᓱᐊᖅᑕᐅᓚᖓᔪᑦ, ᑎᑭᐅᔾᔨᖃᑦᑕᕐᒪᑕ ᓄᓇᓯᐅᑎᓄᑦ ᐊᖁᑎᒋᔭᐅᓂᐊᖅᑐᓂᑦ ᐊᒻᒪᓗ ᑕᒪᓐᓇ 
ᓄᓇᖃᖅᑎᐅᔪᓂᑦ ᐱᓕᕆᐊᖑᔪᓐᓇᑦᑎᐊᕋᓗᐊᖅᑎᓪᓗᒍ ᐃᖅᑲᓇᐃᔭᕈᓐᓇᕋᔭᖅᑐᓂᒃ ᐊᖁᑦᑐᓐᓇᑦᑎᐊᖅᑐᑦ ᐊᒻᒪᓗ 
ᑕᒪᒃᑯᐊ ᐃᖅᑲᓇᐃᔮᕆᔭᐅᒐᔭᖅᑑᒐᓗᐊᑦ ᑖᒃᑯᓇᓐᖓᑦ ᐃᓄᖕᓂᑦ ᐊᖅᓵᖅᑕᐅᑐᐃᓐᓇᓕᖃᑦᑕᕐᒪᑕ. 
 
ᐋᓚᓐ ᕿᓚᕝᕙᖅ, ᐋᓚᓐ ᖃᒧᒃᑳᖅ ᓄᓇᕗᒻᒥᐅᑕᐅᓪᓗᑎᒃ ᐊᒻᒪᓗ ᐃᓕᓐᓂᐊᖅᑎᑦᑎᕙᒃᑐᑦ ᐳᓪᓚᓕᒻᒧᑦ 
ᓱᒃᑲᐃᓪᓕᒋᐊᕈᑎᓕᓐᓂᒃ ᓄᓇᓯᐅᑎᓄᑦ ᐊᖁᓐᓂᕐᒥᒃ ᐊᒻᒪᓗ ᐃᓗᐊᖏᔾᔪᑎᖃᕐᒥᔪᒍᑦ ᐃᓕᓐᓂᐊᕐᕕᒃᑕᖃᖏᓐᓇᑦᑕ 
ᐃᓕᓐᓂᐊᕆᐊᕐᕕᒋᔪᓐᓇᕋᔭᖅᑕᖏᓐᓄᑦ. 

ᐃᓚᖏᑦ ᕗᐊᑦ ᓯᒥᑦᒧᐊᖃᑦᑕᖅᑑᒐᓗᐊᑦ ᑭᓯᐊᓂ ᐅᖓᓯᓗᐊᕐᒪᑦ ᑕᒪᓐᓇᓗ ᒐᕙᒪᒋᔭᑦᑎᓐᓄᑦ 
ᐃᓗᐊᖅᓯᑎᑕᐅᔭᕆᐊᓕᐅᒐᓗᐊᖅ ᐱᔪᓐᓇᕐᓯᑐᐊᕈᑎᒃ ᐃᓄᐃᑦ ᐊᖁᑦᑐᓐᓇᐅᑎᖃᖏᑦᑐᑦ ᐅᖁᒪᐃᑦᑐᓄᑦ 
ᐱᔪᓐᓇᖅᓯᒐᔭᕐᒪᑕ. ᑕᒪᓐᓇ ᐱᒻᒪᕆᐅᑎᑕᐅᔭᕆᐊᓕᐅᒐᓗᐊᖅ ᐃᓕᓴᕆᔭᐅᓯᒪᖏᒻᒪᑕᓘᓐᓃᑦ 
ᐱᔪᓐᓇᐅᑎᖃᖏᓐᓂᖓᓄᑦ ᐊᒻᒪᓗ ᑕᒪᓐᓇ ᐱᓕᕆᐊᖑᔭᕆᐊᖃᓕᕐᑐᖅ ᑕᒪᓐᓇᓗ ᐱᒻᒪᕆᐅᓪᓗᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᒥᓂᔅᑕ ᐱᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 262–1(6): ᑯᐃᓐ ᐃᓕᓴᕆᔭᐅᔾᔪᑎᖓ ᐊᒻᒪᓗ ᐳᓛᕆᐊᕐᓂᖓ: ᖁᔭᓐᓇᒦᕐᑐᖅ 
ᐃᖃᓗᖕᒥᐅᓂᒃ 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐊᒥᓱᑦ ᑲᑎᒪᔨᐅᖃᑕᐅᔪᑦ ᐊᑐᕐᒪᑕ ᑯᐃᓐ 
ᐃᓕᓴᐱᐅᑉ ᐃᓕᓴᕆᔭᐅᔾᔪᑎᖓ, 50-ᒋᓕᖅᑕᖓᓂ ᓇᓪᓕᐅᓐᓂᕐᓯᐅᕐᓂᖃᖅᑎᓪᓗᒍ. 
 
ᐅᖃᖅᑏ, 25 ᐊᕐᕌᒍᐃᑦ ᐊᓂᒍᖅᓯᒪᓕᖅᑐᓂᑦ, ᐃᓚᒋᔭᐅᓚᐅᖅᓯᒪᑎᓪᓗᖓ ᑐᒃᓯᐊᕐᕕᒻᒥ. ᐊᑐᓚᐅᖅᓯᒪᒐᒪ 25-
ᒋᓕᖅᑕᖓᓂ ᓇᓪᓕᐅᓐᓂᕐᓯᐅᕐᓂᖃᖅᑎᓪᓗᒍ ᐃᓕᓴᕆᔭᐅᔾᔪᑎᒥᒃ ᑯᐃᓐᒧᑦ. ᐊᓂᒍᖃᐅᖅᑐᕐᓂᕆᓪᓗᓂ. 
 
ᐅᖃᖅᑏ, ᖁᔭᓐᓇᒦᕈᒪᕗᖓ ᓄᓇᕗᒻᒥᐅᓂᒃ ᐅᐸᒍᑎᔪᓐᓇᓚᐅᕐᑐᑦ ᑯᐃᓐ ᐊᒻᒪᓗ ᐅᐃᖓ ᕕᓕᑉ ᐳᓛᕆᐊᖅᑎᓪᓗᒋᑦ. 
 
ᐅᖃᖅᑏ, ᒪᓕᒐᓕᐅᕐᕕᒻᒥ ᐃᖅᑲᓇᐃᔭᖅᑎᐅᔪᑦ, ᐃᓕᓐᓂᐊᕐᕕᕗᑦ, ᐃᓕᓐᓂᐊᖅᑏ, ᐃᓕᓴᐃᔨᑦ ᐊᒻᒪᓗ 
ᐊᖓᔪᖅᑳᕆᔭᐅᔪᑦ, ᐊᒻᒪᓗ ᐊᒥᓱᑦ ᐃᑲᔪᓚᐅᕐᑐᑦ ᑕᖅᑭᒐᓴᓐᓄᑦ ᐸᕐᓇᐃᓚᐅᕐᒪᑕ ᐳᓛᕆᐊᕐᓂᐊᕐᓂᖓ 
ᑲᔪᓯᔪᓐᓇᑦᑎᐊᖁᓪᓗᒍ. 
 
ᐅᖃᖅᑏ, ᑯᐃᓐ ᐅᖃᓪᓚᖃᑎᒋᓪᓗᒍ, ᓂᖅᓱᐃᓂᖃᓚᐅᕐᒪᑦ ᓄᓇᒋᔭᑦᑎᓐᓂᒃ ᐊᒻᒪᓗᑦᑕᐅᖅ ᓄᑖᖅ 
ᒪᓕᒐᓕᐅᕐᕕᖁᑎᒋᓕᖅᑕᑦᑎᓐᓂᒃ. ᐅᖃᖅᑏ, ᐊᐱᕆᕗᖓ, ᐅᖃᖅᑏ, ᐃᕝᕕᑦ ᐱᓕᕆᑦᑎᐊᓚᐅᕐᓂᖓᓄᑦ 
ᑐᓐᖓᓱᒃᑎᑦᑎᔨᐅᓂᕐᒧᑦ ᑯᐃᓐᒥᒃ ᐊᒻᒪᓗ ᐅᐃᖓᓂᒃ ᐊᒻᒪᓗᑦᑕᐅᖅ ᑯᕋᐃᑎᐊᓐ, ᐊᐱᕆᕗᖓ, ᐅᖃᖅᑏ, ᐃᕝᕕᑦ 
ᐊᒻᒪᓗ ᑲᑎᒪᕕᒃ ᖁᔭᓐᓇᒦᖃᑎᒋᔪᒪᓪᓗᓯ ᐃᖃᓗᒻᒥᐅᓂᒃ ᐊᒻᒪᓗ ᐊᒥᓱᓂᒃ ᐃᑲᔪᓚᐅᖅᑐᑦ ᑯᐃᓐ ᐳᓛᕆᐊᕐᓂᖓ 
ᓄᓇᕗᒻᒧᑦ ᑲᔪᓯᑦᑎᐊᖁᓪᓗᒍ ᑕᖅᑭᐅᓚᐅᖅᑐᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐱᑯ. ᑲᑎᒪᔩᑦ ᐅᖃᐅᓯᒃᓴᖏᑦ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 263–1(6): ᑕᕝᕙᐅᕗᑏᕐᑐᖅ ᐃᓚᒋᔭᒥᓄᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕈᐊᖅᑕᐅᕝᕕᒋᓯᒪᔭᒃᑲ, ᑐᓴᖅᑎᑦᑐᒪᑐᐃᓐᓇᕐᑕᒃᑲ 
ᐸᖕᓂᕐᑑᒧᓐᖓᐅᓂᐊᕋᒪ ᐊᒻᒪᓗ ᐅᑎᕐᓂᐊᕆᓪᓗᖓ ᓈᑦᓰᖑᔭᒥ ᓇᒡᒐᔾᔭᐅᒥᓘᓐᓃᑦ ᐱᓕᕆᐊᒃᓴᖃᓗᐊᕐᓂᖏᒃᑯᒪ. 
ᐃᓛᑎᒍᑦ ᐊᖏᕐᕋᕆᔭᑦᑎᓐᓂ ᐊᑯᓂᐅᓕᖅᑐᒧᑦ ᐊᐅᓪᓚᖅᓯᒪᓕᕋᑦᑕ ᑕᐃᒪᐃᒻᒪᑦ ᑕᕝᕙᐅᕗᑏᖅᐸᒃᑲ ᓄᓕᐊᕋ ᕉᓯ,  
ᐸᓂᒐ ᓕᓐ ᐊᒻᒪᓗ ᔭᓇ, ᐊᒻᒪᓗ ᔫᓯᐱ ᑭᐊᕙᓐᓗ ᕿᑭᖅᑕᕐᔪᐊᒦᑦᑐᑦ ᐊᒻᒪᓗ ᑕᕝᕙᐅᕗᑏᕈᒪᒋᕙᒃᑲ ᐸᖕᓂᕐᑑᕐᒥᐅᑦ 
ᑕᑯᓛᖅᐸᒃᑲ ᑕᐃᑯᓐᖓᕐᓂᕈᒪ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᐱᑕᖃᒃᑲᓐᓂᖅᐹ ᑲᑎᒪᔩᑦ ᐅᖃᐅᓯᒃᓴᖏᓐᓂᒃ? ᒥᓂᔅᑕ ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 264–1(6): ᐸᑦᑕᒃᑐᖅᑐᖅ ᑭᓐᖓᕐᓂ ᑯᐊᐸᒃᑯᓐᓂᒃ ᐊᒻᒪᓗ ᑎᑎᖅᑐᒐᕐᕕᖓᓂᒃ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐸᑦᑕᒃᑐᕈᒪᕙᒃᑲ ᑭᓐᖓᕐᒥᐅᑦ ᐊᒻᒪᓗ ᐅᓪᓗᒥ ᒪᑭᑉᐳᖓ 
ᐸᑦᑕᒃᑐᕈᒪᓪᓗᒋᑦ. 1959-ᒥ, ᑎᑎᖅᑐᒐᕐᕕᒃ ᒪᑐᐃᓚᐅᖅᓯᒪᖕᒪᑦ 1959-ᖑᑎᓪᓗᖑ ᐊᒻᒪᓗ ᓄᓇᕐᔪᐊᓕᒫᒥ 
ᖃᐅᔨᒪᔭᐅᓕᖅᑐᑦ, ᑎᑎᖅᑐᒐᐃᑦ ᐊᒻᒪᓗ ᑕᒪᓐᓇ, 43ᓄᑦ ᐊᖅᕌᒍᓄᑦ ᑎᑎᖅᑐᒐᖅᕕ ᒪᑐᐃᖓᓯᒪᓕᕐᑐ. 
ᖁᕕᐊᑯᑎᑦᓱᒋᑦ ᑭᖓᐃᑦ ᑎᑎᖅᑐᒐᖅᕕᐊᓂ ᑯᐊᐸᒃᑯᓐᓂ ᐊᒻᒪ ᐃᖃᓇᐃᔭᖅᑎᖏᓗ ᐱᓕᕆᑦᓯᐊᓯᒪᓂᖏᓄ 
ᐱᔨᑦᓯᖅᓂᖏᓄᓗᑦᑕᐅᑦ ᑕᐃᒃᑯᓂᖓ ᑎᑎᖅᑐᒐᖅᓂ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᓯᕗᓕᖅᑎ ᐅᑲᓕᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 265–1(6): ᕼᐋᑭᖃᑦᑕᐅᑎᔪᑦ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐃᖃᐃᑎᒋᐊᕈᒪᑦᓱᒋᑦ ᐱᓕᕆᖃᑎᒋᔭᒃᑲ 
ᐃᒪᐃᓂᐊᓂᕆᓛᕐᑕᑎᖕᓂ ᐱᔭᐅᔾᔭᖃᑎᖃᓛᖅᓱᑕ ᕼᐊᑭᕐᓂᖃᓛᕐᓱᑕ, ᐊᒻᒪ ᐱᖑᐊᖃᑎᖃᓛᕐᓱᑕ ᐊᖅᓇᐃᑦ 
ᐱᖑᐊᖅᑎᖏᓐᓂ. 
 
ᓵᓚᒋᔭᐅᓛᖅᑐᑦᓴᐅᕗᒍ, ᑭᓯᐊᓂ ᐃᒻᒪᖃ ᑕᐅᑐᒍᒪᓐᓂᕈᑦᓯ ᐱᖑᐊᓂᕆᓛᖅᑕᑎᖕᓂ, ᐱᒋᐊᖅᓂᖃᓛᖅᑐᒍ 5:30 
ᐅᓪᓗᒃᑯ ᖃᐅᑉᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᑲᓕᖅ. ᑲᑎᒪᔩᑦ ᐅᖃᐅᓯᑦᓴᖏᑦ. ᓱᓕᒃᑲᓐᓃᖅ ᐱᑕᖃᖄ ᑲᑎᒪᔩᑦ ᐅᖃᐅᓯᑦᓴᖏᓐᓂ. 
ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 266–1(6): ᐃᓄᐃᓐᓇᖅᑐᓐ ᐅᖃᐅᓯᖓᓐᓂᒃ ᑐᓴᒪᑎᑦᑎᓂᕐᒧᑦ ᐃᑲᔪᕐᓂᖅ 
 
Hᐊᕕᐅᔭᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᐅᖃᕈᒪᑦᓱᖓ ᐃᒪᐃᒻᒪᑦ, ᑐᖓᓱᑦᑎᒍᒪᑦᓱᒋᑦ 
ᐃᓄᖏᑦ ᖁᓪᓗᖅᑑᖅᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᓪᓗᒥ ᓴᕿᐳᖓ ᓱᓕᒃᑲᓐᓂᖅ ᖃᐅᔨᒃᑲᐃᒍᒪᑦᓱᖓ ᑕᕝᕙᓂ ᑲᒪᑎᕕᖕᒥ ᖃᓄᐃᓐᓂᐅᔪᒧ ᑕᐃᒪᖓᑦ 
ᐊᑦᓱᕉᑎᒌᓐᓇᕐᐸᑦᑕᕋᓄ ᐊᑦᑐᕈᓐᓇᕐᓱᓂᓗ. ᐃᑲᔪᖅᓱᕈᒪᑦᓱᖓᓗ ᐱᕙᓪᓕᐊᑎᓂᑎᖕᓂ ᐅᖃᐅᓯᖅᑕᕗᑦ, 
ᐃᓄᐃᓐᓇᖅᑐ. ᐃᒪᐃᑲᓗᐊᕐᓱᓂ ᓴᕿᐅᑎᓯᒪᓪᓗᒍ ᐃᓱᒫᓘᑎᐅᔪᖅ ᐊᒥᓱᐊᖅᑎ, ᓱᓕᒃᑲᓂᖅᓗ 
ᑕᐃᒪᐃᓕᖓᐃᓐᓇᕐᓱᓂ ᑕᐃᓐᓇ ᑎᑎᕋᖅᓯᒪᔪᖅ, ᒪᓕᒐᖅ ᐊᒻᒪ ᐊᓯᖏᓗ ᑲᑎᒪᒍᑎᑦᓴᐃᑦ ᐃᓗᐊᓂ ᓇᒻᒥᓂᖃᖅᓂᓂ 
ᓴᕿᑕᐅᓯᒪᔪᓂ ᐃᓗᐊᓂ ᑲᑎᒪᕕᖕᒥ ᐊᑐᐃᓐᓇᐅᓇᑎᓪᓗ ᐃᓄᐃᓐᓇᖅᑐ. 
 
(ᑐᓵᔨᑎᒍ ᐃᓱᓕᑦᑐ): ᐃᓅᓗᖓ ᐅᖃᕈᓐᓇᕐᓱᖓᓗ ᐃᓄᐃᓐᓇᖅᑐ, ᐃᓗᐊᓂ ᓄᓇᓕᐅᔪᐃᑦ ᐅᑯᓇᓂ ᖁᓪᓗᖅᑑᖅ 
ᐊᒻᒪ ᐃᖃᓗᑦᑑᑦᓯᐊᖅᒥ, ᐃᒪᐃᒻᒪᑦ, ᓄᓇᖃᖄᓯᒪᓂᑰᓗᓂ ᓄᓇᕗᒥ, ᐃᓄᐃᓐᓇᖅᑐ ᐅᖃᐅᕈᓐᓇᕐᑐᐃᑦ 
ᐱᔭᕆᐊᖃᕋᓗᐊᕐᒪᑕᑦᑕᐅᖅ ᐊᔾᔨᓴᐃᓐᓇᖏᓐᓂ ᐱᔪᓐᓇᕈᑎᐅᔪᓄ ᐅᑯᓄᖓ ᒐᕙᒪᓄ ᖃᓄᐃᕙᓪᓕᐊᓂᕆᔭᖏᓄ 
ᐃᓚᖃᕐᓱᑎ ᑕᒪᐃᓂ ᐊᓯᖏᓐᓂ ᓄᓇᕗᒥᐅᓂ. 
 
ᐆᑦᑑᑎᒋᓗᒍ, ᐅᖃᖅᑎ, ᑲᑎᒪᔨᖑᑲᐃᓐᓇᖅᑐᐃ ᐅᑯᓇᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓕᓐᓂᐊᖅᑐᓕᕆᔨᑯ 
ᒫᓐᓇᖃᒻᒥ ᖃᐅᔨᓴᖅᓯᒪᓗᑎ ᓄᓇᓕᖕᒥ ᖃᐅᔨᓴᖅᓂᒥ ᐅᕗᖓ ᒪᓕᒐᖅ 1ᒧ. ᐃᒪᐃᑲᓗᐊᕐᒪ ᒪᓕᒐᖅ 
ᓴᕿᑕᐅᓯᒪᓂᑰᓪᓗᓂ ᒪᓕᒐᓕᐅᖅᕕᖕᒥ ᐃᓗᐊᓂ 7 ᑕᖀᑦ ᐊᓂᒍᖅᓯᒪᓕᕐᑐᐃᑦ, ᓱᓕᒃᑲᓐᓂᖅ ᐅᑕᕿᔪᒍ 
ᐃᓄᐃᓐᓇᖅᑐᓕᖓᔪᓂ. 

ᖃᓄᖅᓕ ᓂᕆᐅᒋᔭᖃᓂᐊᕋᑦᑕ ᐃᓄᐃᓐᓇᖅᑐ ᐅᖃᓕᒪᓂᖅᒥ ᐃᖕᓇᖅᓄ ᐱᑦᑕᓯᐊᓂᐊᕐᓗᑕ ᐃᓚᐅᑎᖅᓂᐊᓗᑕ 
ᐃᓗᐊᓂ ᖃᐅᔨᓴᖅᑕᐅᓂᖏᓄ ᐱᕙᓪᓕᐊᓂᖏᓄ ᐃᒻᒪᖃᓗ ᐱᑕᖃᖏᑉᐸᑕ ᑎᑎᕋᖅᓯᒪᔪᒥ ᐊᑑᑎᒍᓐᓇᓂᐊᕐᑕᖏᓄ 
ᖃᐅᔨᓴᕈᑎᑦᓴᒧ. ᐅᖃᖅᑎ, ᐃᓱᒪᒋᔭᕋᓕ ᓈᒻᒪᓈᓯᒪᖏᒋᐊᖓᓂ. 
 
ᐊᑦᓱᕈᒋᐊᑲᓂᕐᓱᖓ ᒐᕙᒪ ᐱᕙᓪᓕᐊᑎᓯᑲᓂᕆᐊᖁᓪᓗᒍ ᑕᒪᐃᓂ ᑎᑎᕋᖅᓯᒪᔪᓂ ᐅᕝᕙᓗ ᓇᓪᓕᐊᓂ ᒪᓕᒐᖅᓂ 
ᐊᖁᓵᖅᐸᑦᑐᓂ ᑕᕘᓇ ᑲᑎᒪᕕᑎᒍ ᐅᖃᖅᑎ, ᐱᓕᑕᐅᓗᑎ ᐃᓄᐃᓐᓇᖅᑐ ᐊᒻᒪᓗᑦᑕᐅᖅ ᖃᓪᓗᓈᑎᑐᑦ, ᐃᓄᑦᑎᑐᑦ 
ᐊᒻᒪ ᐅᐃᕖᑐᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᒪᑎᔩᑦ ᐅᖃᐅᓯᑦᓴᖏᑦ. ᓱᓕᒃᑲᓐᓃ ᐱᑕᖃᖄ ᑲᑎᒪᔩᑦ ᐅᖃᐅᓯᑦᓴᖏᓐᓂ. 
 
ᑲᔪᓯᒋᐊᖏᓂᑎᖕᓂ ᑲᑎᒪᐅᑎᑦᓴ 4ᒧ, ᐃᖃᐃᑎᑦᓯᒋᐊᖅᓗᖓ ᑲᑎᒪᔨᓄ ᒪᓕᓪᓗᒋᑦ ᑲᑎᒪᕕᐅᑉ ᒪᓕᒐᕆᔭᖏᑦ, 
ᒪᓕᒐᕆᔭᓯ, ᓇᒻᒪ 36(3)ᒥ, ᑲᑎᒪᔩᑦ ᐅᖃᐅᓯᖏᓐᓂ ᖃᓄᐃᒋᐊᕆᐊᖃᕐᒪᑕ ᐊᑕᐅᓯᖅᒧ ᐃᓱᒪᒋᔭᐅᔪᒧ ᐊᒻᒪ 
ᐊᑕᐅᓯᖅᒧ ᐃᓱᒪᒋᔭᐅᔪᒧᐃᓐᓇᖅ ᑭᓯᐊᓂ. ᖁᔭᓐᓇᒦᒃ. 
 
ᑲᑎᒪᐅᑎᑦᓴ 4. ᐅᑎᖅᑐᐃᑦ ᐅᖃᒃᑯ ᐊᐱᖁᑎᓄ. ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. 
ᒥᓂᔅᑕ ᑖᒻᓴᓐ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᒪᓃᑦᑐ ᑖᒻᓴᓐ: (ᑐᓵᔨᑎᒍ); ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᐃᓕᑕᖅᓯᔪᒪᑦᓱᖓ 
ᐃᖃᓇᐃᔭᖅᑎᖁᑎᒐᓂ ᒫᑕ ᐸᓂᑲ ᓂᕈᐊᖅᑎᓐᓄᑦ ᐃᑲᔪᖅᑎᒐ ᐊᐅᐸᖅᑐᒥᑦ ᖁᓕᑦᑕᐅᔭᖅᓯᒪᔪᖅ. 
ᐱᓕᕆᔪᓐᓇᑦᑎᐊᖅᑐᒻᒪᕆᐅᕗᖅ ᒪᐃᔭᒧᑦ ᑐᖏᓕᐅᒋᓪᓗᓂ ᑎᑭᕋᕐᔪᐊᕐᒥ. ᐊᔾᔨᒌᓐᖏᑦᑐᓂᒃ 
ᐃᖅᑲᓇᐃᔮᖃᖃᑦᑕᖅᓯᒪᔪᖅ ᑎᑭᕋᕐᔪᐊᕐᒥ ᐊᒻᒪ ᖁᔭᓐᓇᒦᕈᒪᓪᓗᒍᓗ. ᐅᕙᓐᓂᒃ ᐃᑲᔪᖃᑦᑕᖅᓯᒪᒻᒪᑦ ᓄᓇᑦᑎᓐᓂᑦ 
ᑎᑭᕋᕐᔪᐊᕐᒥ. 
 
ᓴᓂᐊᓃᑦᑐᖅ ᓕᐊ ᐃᓅᑎᖅ, ᖃᐅᔨᒪᔭᐅᔪᖅ ᒪᓕᒐᓕᐅᖅᑎᓕᒫᓄᒃ ᐊᒻᒪ ᑐᓐᖓᓱᑦᑎᒍᒪᒋᕙᕋ ᒪᓕᒐᓕᐅᕐᕕᒻ;ᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥ ᑐᓐᖓᓱᑦᑎᑦᑎᔪᒪᕗᖓ ᒪᓕᒐᓕᐅᕐᕕᒻᒧᑦ 
ᓂᕈᐊᖅᑎᒋᔭᕐᓂᑦ, ᐃᓚᒌᑦᑐᑕᓗ ᐊᑯᓂ ᐱᖃᓐᓇᕆᓯᒪᓕᖅᑕᕗᑦ, ᓕᓯ ᓄᓇᓕᑯᓗᐊᓃᓐᖔᖅᓯᒪᔪᖅ ᐃᒃᑲᕐᕆᐊᓘᑉ 
ᑲᖏᖅᑐᒑᐱᒻᒥᑦ. ᐅᖃᖃᑦᑕᕋᒪ ᑲᖏᖅᓱᒑᐱᒃ ᐅᖃᐅᑎᑦᑎᐊᖃᑦᑕᕐᒫᖓ. 
 
ᓕᐊ ᐃᓅᑎᖅ ᐃᖅᑲᓇᐃᔭᖅᑐᖅ ᒥᓂᔅᑕ ᑖᒻᓴᓐᒧᑦ. ᐊᒻᒪ ᓂᕈᐊᖅᑎᒃᑲᓐᓂᕋ ᑲᑎᒪᖃᑎᒋᖃᖅᑕᖅᓯᒪᓪᓗᒍ 
ᐊᒥᓱᑲᓪᓚᐅᓕᖅᑐᓂᑦ ᐱᓇᓱᐊᕈᓯᕐᓂᑦ ᑎᑎᕋᖃᑦᑕᖅᑐᓂᓗ ᑐᓴᕈᒥᓇᖅᑐᒻᒪᕆᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᑕ 
ᒥᔅᓵᓄᑦ. ᓇᓗᓇᓐᖏᑦᑐᖅ ᑐᓴᕆᐊᖓ ᐃᒃᑲᕐᕆᐊᓘᑉ ᐅᖃᐅᓯᕆᖅᑲᐅᔭᖏᓐᓂᑦ ᖁᕕᐸᖅᑲᐅᒻᒪᑦ ᖃᓄᖅ 
ᐊᑐᓕᕈᓐᓇᕐᒪᖔᖅᑎᒍ ᐃᓄᐃᑦ ᖃᐅᔨᒪᔭᑐᖃᖏᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ  
ᒥᓂᔅᑕᖃᕐᕕᖓᓐᓂᑦ. ᐅᕙᓃᖃᑕᐅᒻᒪᑦ ᐅᓪᓗᒥ, ᓂᕈᐊᖅᑎᒋᔭᕋ ᐱᖃᓐᓇᕆᔭᕋ ᐃᖅᑲᓇᐃᔭᖅᑐᖅ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᓐᓄᑦ, ᐋᓐᑐᕉ ᑕᒑᖅ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎ:. 

>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᖅᑭᑦᑐᖅ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ 259–1(6): ᐊᖁᒋᐅᕐᓴᕐᓂᖅ ᐅᖁᒪᐃᑦᑐᓂᒃ ᐃᓕᑕᕆᔭᐅᔾᔪᑏᓪᓗ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ 
ᐊᑲᐅᓐᖏᓕᐅᕈᑎᐅᔪᓂᑦ ᑕᒃᑯᓂᖓ ᐊᖁᑉᐸᑦᑐᓂᒃ ᐃᓕᑕᕆᔭᐅᔾᔪᑎᖃᓐᖏᑦᑐᓂᒃ. ᐃᓚᖏᑦ ᐊᖁᖃᑦᑕᕐᒪᑕ 
ᐅᖁᒪᐃᑦᑐᓂᒃ. ᐊᔪᕐᓇᕋᔭᓐᖏᓛᖅ ᐃᓕᓐᓂᐊᖅᑐᓕᕆᔾᔪᑎᓃᓐᓂᖅᐸᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᓐᖏᑦᑐᓂᑦ ᓄᓇᓕᓐᓂᑦ ᓄᓇᕗᒻᒥ, 
ᐊᒥᓱᐊᖅᑎᖅ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᐃᓱᒪᖃᑦᑕᕐᒪᑕ ᐃᓕᓐᓂᐊᖅᑎᑦᑎᖁᔨᓪᓗᑎᒃ ᐅᕝᕙᓘᓐᓃᑦ 
ᐃᓕᓐᓂᐊᖁᔨᓪᓗᑎᒃ ᐅᖁᒪᐃᑦᑐᓂᒃ ᐊᖁᒋᐅᖅᓴᓂᕐᒥᑦ. ᐃᓕᓐᓂᐊᖅᑎᑦᑎᒃᑲᓐᓂᕆᐊᖃᕐᒪᑕ ᐊᔾᔨᒌᓐᖏᑦᑐ.ᑦ 
ᐃᓕᓐᓂᐊᕐᕕᑦᑕᖃᓐᖏᒻᒪᑦ ᐃᓕᓐᓂᐊᕈᑕᐅᒐᔭᖅᑐᓂᒃ ᑕᒪᒃᑯᓂᖓ ᐊᒻᒪ ᑐᑭᓯᕗᒍᑦ ᐃᓕᓐᓂᐊᖅᑎᑦᑎᒋᐊᖃᕋᑦᑕ 
ᓄᓇᓕᓐᓂᑦ ᑕᒪᒃᑯᓂᖓ ᐅᖁᒪᐃᑦᑐᓂᒃ ᐃᖏᕐᕋᓲᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑐᑭᓯᕙᕋ ᑭᐅᔾᔪᑎᖓ ᒥᓂᔅᑕᐅᑉ ᐊᒻᒪ 
ᖁᔭᓐᓇᒦᖅᑐᒍ. 
 
ᒫᓐᓇᐅᔪᖅ ᐃᓕᓐᓂᐊᖅᑎᑦᑎᖃᑦᑕᕐᒪᑕ ᕗᐊᑦ ᓯᒥᑦᒥ. ᐊᑲᐅᓐᖏᓕᐅᕈᑎᑕᖃᓚᐅᕐᒪᑦ ᐅᑭᐊᔅᓵᖑᓚᐅᖅᑐᒥ ᐊᕐᕌᓂ 
ᐊᒻᒪ ᓱᓕ ᐊᑲᐅᓐᖏᓕᐅᕈᑎᐅᓪᓗᓂ ᐅᖃᐅᓯᕆᓯᒪᓪᓗᒍᓗ ᐃᓕᓐᓂᐊᕆᐊᖃᑦᑕᖅᑐᒥᑦ ᐅᖁᒪᐃᑦᑐᓂᒃ 
ᐊᖁᒋᐅᖅᓴᓂᕐᒧᑦ ᐃᓕᓐᓂᐊᕐᓂᐅᔪᓂᑦ. ᐃᓕᓐᓂᐊᖃᑦᑕᕆᐊᖃᕐᒪᑕ ᕗᐊᑦ ᓯᒥᑦᒥ ᐊᒥᓱᓂᒃ ᑕᖅᑭᓂᒃ 
ᓚᐅᓴᑖᕋᓱᐊᖅᑐᑎᒃ ᐅᖁᒪᐃᑦᑐᓂᒃ ᐊᐅᓚᑦᑎᔪᓐᓇᕐᓂᕐᒧᑦ. ᐃᓕᓐᓂᐊᕐᕕᐅᔪᖅ ᓄᓇᑦᓯᐊᕐᒦᒻᒪᑦ ᐊᒻᒪ 
ᖁᕕᐊᓱᖅᑰᓐᖏᒻᒪᑕ ᓄᓇᑦᓯᐊᕐᒨᕆᐊᖓ ᑕᐃᒫᒃ ᐃᓕᓐᓂᐊᕆᐊᖅᑐᖅᑐᑎᒃ. ᐃᓱᒪᒐᓗᐊᖅᑯᖓᓕ 
ᐃᓕᓐᓂᐊᕐᕕᑕᖃᕆᐊᖃᕐᓂᖓᓂ ᓄᓇᕗᒻᒥ ᑕᐃᒪᐃᑦᑐᓄᑦ, ᑕᒪᐅᖓ ᐋᖅᑭᔅᓯᒍᓐᓇᕋᔭᖅᑭᓰ ᓄᓇᕗᒻᒥ ᐊᖏᔪᓂᑦ 
ᓄᓇᓯᐅᑎᓂᑦ ᐊᐅᓚᑦᑎᓂᕐᒥᑦ ᐃᓕᓐᓂᐊᖅᑕᐅᕕᔅᓴᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔅᓱᕉᑎᖃᑦᑎᐊᓂᐊᖅᑯᖓ 
ᐃᓕᓐᓂᐊᕐᓂᐅᔪᓐᓇᖅᑐᒥᑦ ᐊᖏᔪᓂᑦ ᓄᓇᓯᐅᑎᓂᑦ ᐊᐅᓚᑦᑎᓂᕐᒧᑦ ᐊᒻᒪᓗᑦᑕᐅ ᖃᐅᔨᒪᕗᖓ ᐅᖃᖅᑏ, 
ᐊᒥᓱᑲᓪᓚᒻᒪᕆᐅᕗᑦ ᑕᕝᕙᓂ ᓄᓇᕗᒻᒥᐅᑕᐅᔪᑦ ᐸᐃᑉᐹᖃᖅᑐᑦ ᐊᐅᓚᑦᑎᓂᐅᓂᖏᓐᓄᑦ ᓱᕐᓗ ᐃᕗ ᐊᐃᕈᑦ 
ᐃᓕᓐᓂᐊᕈᓐᓇᖅᑐᒥᑦ ᑕᐃᒃᑯᓄᖓ ᐊᖏᔪᓂᑦ ᓄᓇᓯᐅᑎᓂᑦ ᐊᐅᓚᑦᑎᔨᐅᔪᓄᑦ ᐊᒻᒪᓗ ᑲᖏᓪᖠᓂᕐᒥᐅᑕᐅᓪᓗᓂ. 

ᐊᒻᒪᓗᑦᑕᐅ, ᓵᓚᒪᓐ ᕗᐃᓯ, ᓄᓇᕗᒻᒥᐅᑕᖅᑕᐅ ᐃᓕᓐᓂᐊᑎᑦᑎᔪᓐᓇᖅᑐᖅ ᐊᒻᒪᓗᑦᑕᐅ ᐱᑕᖃᒃᑲᓂᖅᑐᒋᒋᕙᕋ 
ᐃᓄᓐᓂᑦ ᓄᓇᓕᓐᓃᑦᑐᓂᑦ ᓄᓇᕗᒻᒥ ᐊᒻᒪᓗ ᐅᖃᖃᑎᖃᕐᓂᐊᖅᑯᖓ ᐃᖅᑲᓇᐃᔭᖅᑎᖁᑎᓐᓂ ᖃᓄᖅ 
ᐱᔪᓐᓇᕐᒪᖔᑦᑕ ᐸᕐᓇᐅᑎᖃᕐᓗᑕ ᑕᐃᒪᐃᑦᑐᓂ ᐃᓕᓐᓂᐊᕈᑎᔅᓴᐅᔪᓂᑦ. 
 
ᐊᔾᔨᒌᓐᖏᑦᑐᓂᑦᑕᐅ ᐱᑕᖃᕆᕗᖅ ᐃᓕᓐᓂᐊᕈᑕᐅᔪᓐᓇᖅᑐᓂ ᐊᒻᒪᓗ ᒪᓕᓪᓗᒍ ᐊᖁᑎᓄᑦ ᒪᓕᒐᐅᔪᑦ 
ᓴᖅᑭᑕᐅᓯᒪᔪᑦ ᓄᓇᕗᒻᒧᑦ. ᑖᒃᑯᓄᖓ ᑐᕌᖅᑎᑕᐅᓯᒪᕗᑦ ᐃᓄᓐᓄᑦ ᓄᓇᕗᒻᒥ ᐃᓕᓐᓂᐊᕈᓐᓇᖁᓪᓗᒋᑦ 
ᐊᖁᑎᐅᓂᕐᒧᑦ. 
 
ᐊᒻᒪᓗᑦᑕᐅᖅ, ᑕᒪᓐᓇ ᐋᖅᑭᒋᐊᕐᓂᐊᖅᑲᕗᑦ ᐊᖁᑎᓄᑦ ᒪᓕᒐᐅᔪᑦ ᐊᑲᐅᓯᑎᒋᐊᕐᓗᒌᑦ ᐃᓄᓐᓄᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᑲᕋ ᒥᓂᔅᑕᐅᔪᖅ ᑭᐅᔾᔪᓯᖓᓄᑦ ᐊᒻᒪᓗ 
ᐋᖅᑮᔪᒥᓇᕐᓂᐊᖅᑯ ᐊᑲᐅᔪᒥᑦ ᐊᒻᒪᓗ ᐱᔪᓐᓇᕐᓂᐊᖅᑯ, ᒥᓂᔅᑕᐅ ᐅᖃᐅᓯᕆᖃᑖᖅᑕᖏᑦ ᑕᒪᓐᓇ 
ᐋᖅᑭᑦᑕᐅᔪᓐᓇᓂᐊᖅᑑᔮᖅᑯ. 
 
ᒪᓐᓇᕈᓗᖃᐃ ᐋᖅᑭᑦᑕᐅᔪᓐᓇᓂᐊᖅᑲ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ (ᑐᓵᔨᖃᕐᓂᖅ ᓄᖑᑉᐳᖅ) ᒥᓂᔅᑕᐅᓪᓗᖓ ᑲᒪᔪᒥᑦ 
ᓄᓇᓯᐅᑏᑦ ᐊᐅᓚᑕᐅᓂᖏᓐᓂ ᐃᖅᑲᓇᐃᔭᖅᑎᒃᑲ ᐊᐱᕆᓯᒪᕙᒃᑲ ᑕᒃᑯᓂᖓ ᐋᖅᑮᒋᐊᖁᓪᓗᒋᑦ ᐊᖁᑏᑦ 
ᒪᓕᒐᖏᓐᓂ ᐱᒡᒐᓇᓐᖏᓂᖅᓴᐅᓂᐊᕐᖓᑦ ᓄᓇᕗᒻᒥᐅᓄᑦ ᐱᓇᓱᓕᖅᑎᓪᓗᒋᑦ ᐅᖁᑦᑐᖅᓯᐅᑎᖏᓐᓂ. 
 
ᖁᕕᐊᒻᒪᕆᓚᐅᖅᑯᖓ ᑐᓴᕋᒪ ᑲᑎᒪᔨᐅᔪᖅ ᖃᒪᓂᑦᑐᐊᕐᒧᑦ ᐅᖃᐅᓯᖃᖅᑎᓪᓗᒍ ᐱᓕᕆᐊᖑᔪᒥᑦ ᒎᓗᓂ 
ᐅᔭᕋᓐᓂᐊᕐᕕᐅᔪᒥᑦ ᖃᓂᒋᔮᓂ ᖃᒪᓂᑦᑐᐊᑉ, ᑕᒪᓐᓇ ᐃᑲᔫᑎᖃᒻᒪᕆᓐᓂᐊᖅᑐᖅ ᑭᕙᓪᓕᐊᕐᒧᐅᓄᑦ. 
ᖃᓄᐃᓕᐅᕐᓂᕆᓂᐊᖅᑕᕗᑦ ᐱᓕᕆᕝᕕᑎᓐᓂ ᓇᐅᒃᑯᑦ ᐃᑲᔪᕈᓐᓇᕐᒪᖔᑦᑕ ᐃᓕᓐᓂᐊᑎᑦᑎᓂᕐᒥᑦ ᐃᓄᓐᓄᑦ 
ᐸᓇᐅᑎᖃᕐᑎᓪᓗᒋᑦ ᐅᔭᕋᓐᓂᐊᓂᕐᒧᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᑕᒪᓐᓇ ᐱᖃᑕᐅᕗᖅ ᐃᓕᓐᓂᐊᕐᓂᐅᒐᔭᖅᑐᒥᑦ 
ᐱᓕᕆᕝᕕᒋᔭᕋ ᖃᐅᔨᓇᓱᐊᕐᓗᑎᑦ, ᖃᓄᖅ ᐃᓕᓐᓂᐊᑎᑦᑎᔪᓐᓇᕐᒪᖔᑦᑕ ᐊᖏᔪᓂᑦ ᓄᓇᓯᐅᑎᓂᑦ 
ᐊᐅᓪᓚᑦᑎᐅᔨᐅᓂᕐᒧᑦ. 
 
ᑕᐃᒪᐃᒻᒪᑦ, ᑕᒪᓐᓇ ᐱᒋᐊᖅᑎᑦᑎᓯᒪᓕᕇᖅᑕᕗᑦ ᐃᓚᖏᑦ ᐅᖃᐅᓯᐅᔪᑦ ᐃᑲᔪᖅᑕᐅᖁᓪᓗᒋᑦ ᓄᓇᓕᓐᓂ 
ᐃᖅᑲᓇᐃᔮᖃᕐᓂᐅᔪᑦ. ᐄ, ᖃᓄᐃᓕᐅᕈᓐᓇᓂᐊᖅᑯᒍᑦ ᓚᐃᓴᑖᖅᑎᑦᑎᓂᕐᒥᑦ ᐊᖏᔪᓂᑦ ᓄᓇᓯᐅᑎᓂᑦ 
ᐊᖁᑎᐅᓂᕐᒧᑦ, ᐃᓕᓐᓂᐊᕐᓂᐅᒐᔭᖅᑐᒥᑦ ᑕᐃᒪᐃᒍᓐᓇᖅᑐᓂ ᐊᑐᕆᐊᓂᑦ ᐅᕝᕙᓘᓐᓃᑦ ᓄᓇᓕᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᑐᑐ. 
 
ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ 260–1(6): ᑮᓇᐅᔭᐅᑉ ᐊᕐᕌᒍᐊᓂ ᕿᒥᕐᕈᔭᐅᓂᖓ ᑮᓇᐅᔭᖅᑖᕈᑎᒧ ᐊᖏᕈᒻᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᓯᕆᓂᐅᓴᔭᕋ ᒥᓂᔅᑕᐅᔪᒧᑦ ᑲᒪᔪᒧᑦ ᑮᓇᐅᔭᓕᕆᓂᕐᒧᑦ. 
 
ᐅᐊᑦᑎᐊᕈ ᖃᐅᔨᓴᖅᑎᓪᓗᖓ ᓈᓴᐅᑎᓂᑦ ᐅᖃᐅᓯᖃᖅᑲᐅᒐᒪ ᒫᑦᓯᐅᔪᔪᒥ ᒥᓂᔅᑕᐅᔪᑦ ᑮᓇᐅᔭᓕᕆᓂᕐᒧᑦ ᑲᓇᑕᒥ 
ᒐᕙᒪᒃᑯᖏᓐᓂ ᐅᕙᓃᑦᑎᓪᓗᒍ ᐊᒻᒪᓗ ᒥᓂᔅᑕ ᓂᖕ-ᑯᒃ ᐊᑎᓕᐅᕆᓚᐅᕐᒪᑎᒃ ᐊᒻᒪᓗ ᓄᑖᕈᖅᑎᑎᓪᓗᑎᒃ  

ᑮᓇᐅᔭᐃᑦ ᑐᓂᔭᐅᕙᑦᑐᑦ ᑲᓇᑕᒥ ᒐᕙᒪᒃᑯᖏᓐᓂ. ᐱᔪᓐᓇᕐᓂᕋᓚᐅᕐᖓᑕ ᖃᐅᔨᓴᕐᓂᕐᒥᑦ ᑕᒪᔅᓱᒥᖓ 
ᑐᓂᕐᕈᓯᕆᕙᑦᑕᖏᓐᓂ ᑮᓇᐅᔭᓂᑦ. 
 
ᐊᐱᕆᔪᒪᕙᕋᓕ ᒥᓂᔅᑕᐅᔪᖅ ᐅᖃᐅᔾᔨᖁᓪᓗᒍ ᒪᓕᒐᓕᐅᕐᕕᑎᓐᓂ ᖃᓄᐃᓕᖓᓕᕐᒪᖔᖅ ᖃᐅᔨᓴᕐᓂᐅᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᐅᔪᖅ ᓱᓕᕗᖅ. ᐊᖏᔪᒻᒪᕆᐅᔪᑦ 
ᐃᖅᑲᓇᐃᔮᕆᔭᐅᓯᒪᕗᑦ ᑕᒪᔅᓱᒪ ᒥᔅᓵᓄᑦ ᓯᕗᓪᓕᕐᒥᑦ ᐅᓂᒃᑳᓕᐊᖑᓯᒪᓕᖅᑯ, ᓄᓇᕗᑦ ᑮᓇᐅᔭᓕᕆᔨᒃᑯᖏᓐᓄᑦ. 
 
ᐊᑕᐅᓯᕐᓱᓕ ᓱᔭᐅᔭᕆᐊᖃᕐᓂᐊᖅᑯ, ᐃᖅᑲᐅᒪᑉᐸᑦ ᑲᑎᒪᔨᐅᔪᖅ, ᐊᓯᔾᔨᓚᐅᕐᖓᑕ ᑲᒪᕙᑦᑐᑦ ᒥᓂᔅᑕᐅᔪᑦ ᑲᓇᑕ 
ᒐᕙᒪᒃᑯᖏᓐᓂ ᒥᓂᔅᑕ ᒫᓐᓕ ᓄᑖᖑᓕᖅᑐᓂ ᑮᓇᐅᔭᓕᕆᓂᕐᒧᑦ. ᐊᒻᒪᓗᑦᑕᐅ ᑕᒪᓐᓇ ᒐᕙᒪᒃᑯᑦ ᑲᓇᑕᒥ, ᓄᑖᒥ 
ᒥᓂᔅᑕᒥ ᑎᓕᓯᒐᐃᒻᒪᑕ, ᖃᐅᔨᓵᖃᖅᑳᐸᑉᐳᑦ ᐱᓇᓱᐊᖅᑕᒥᓂᖏᑕ ᐱᓕᕆᕝᕕᖏᓐᓂ ᐊᒻᒪᓗ 
ᖃᐅᔨᓴᕆᐊᖃᕆᓪᓗᓂ ᑕᒪᒃᑯᐊ ᑲᒪᒋᔭᒥᓃᑦ ᓱᓕ ᑲᔪᓯᒋᐊᖃᕐᒪᖔᑕ ᐱᒋᐊᖅᑎᑕᐅᓯᒪᕙᒌᖅᑐᒥᓃᑦ. 
 
ᑲᑎᒪᖃᑎᒋᓚᐅᖅᑐᒍ ᒥᓂᔅᑕ ᒫᓐᓕ, ᑕᒪᓐᓇ ᑮᓇᐅᔭᖃᕐᓂᐅᔪᖅ ᖃᐅᔨᓴᖅᑕᐅᓂᖓ ᑲᑎᒪᔾᔪᑎᔅᓴᐅᖃᑕᐅᓚᐅᖅᑯ. 
ᐅᖃᖃᑎᒋᓚᐅᖅᑲᕋ ᑕᐃᔅᓱᒪᓂ ᐊᒻᒪᓗ ᐊᐱᖅᓱᖅᑐᒍ ᓱᓕ ᑲᔪᓯᒋᐊᕈᒪᒻᒪᖔᖅ ᑕᒪᔅᓱᒪᓐᖓ ᖃᐅᔨᓴᕐᓂᐅᔪᒥᑦ 
ᐱᒋᐊᖅᑕᐅᓯᒪᔭᕇᖅᑐᒥᑦ. ᐊᒻᒪᓗ ᐱᔪᒪᓂᖃᓚᐅᖅᑯ ᑕᒪᔅᓱᒪᓐᖓᑦ. 
 
ᐃᖅᑲᓇᐃᔭᕐᓂᕗᑦ ᑲᔪᓯᑐᐃᓐᓇᓐᖑᓱᑉᐳᖅ. ᒫᓐᓇᐅᔪᕐᓕ, ᐅᖃᖅᑏ, ᒐᕙᒪᒃᑯ ᑲᓇᑕᒥ ᑮᓇᐅᔭᓕᕆᔨᖏᓐᓂᑦ 
ᖃᐅᔨᓴᖅᑕᐅᓗᓂ ᑖᓐᓇ ᓯᕗᓪᓕᖅᐸᐅᔪᒥ ᐅᓂᒃᑳᓕᐊᖑᓯᒪᔪᖅ, ᒪᑐᔭᐅᓚᐅᓐᖏᓐᓂᖓᓄᑦ 
ᐅᓂᒃᑳᓕᐊᖑᑦᑎᐊᕋᔭᖅᑐᒥᑦ ᑖᒃᑯᓄᖓᕋᔭᖅᑐᓄᑦ ᑕᒪᑮᓐᓄᒃ ᒥᓂᔅᑕᐅᔪᓄᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᓰ. ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑲᐅᓯᒪᒻᒪᕆᑉᐳᖓ ᑕᐃᓐᓇ ᓄᑖᖅ ᒥᓂᔅᑕᐅᔪᖅ ᑲᔪᓯᔪᒪᓂᖓᓄᑦ 
ᖃᐅᔨᓴᕐᑕᐅᓂᖓᓂᑦ. ᑕᐃᒪᐃᑦᑐᐃᓐᓇᐅᓚᐅᓐᖏᒥᒻᒪᑕ ᐃᓱᒪᓕᐊᖑᔪᓂᑦ ᒐᕙᒪᒃᑯᓄᑦ ᑲᓇᑕᒥ. 
 
ᐅᖃᖅᑏ, ᒥᓂᔅᑕ ᐅᖃᖅᓯᒪᒻᒪᑦ ᓯᕗᓪᓕᖅᐹᒥ ᐅᓂᒃᑳᓕᐊᖑᓯᒪᔪᖅᑕᖃᕆᐊᔅᓴᖅ ᐱᓕᕆᕝᕕᖓᓂᑦ ᐊᒻᒪᓗ 
ᐊᐅᓚᖅᑎᑕᐅᓯᒪᓕᖅᑐᓂ ᒐᕙᒪᒃᑯᓐᓄᑦ ᐋᑐᕚᒧᑦ. ᒥᓂᔅᑕ ᖃᐃᑦᑐᔪᓐᓇᕋᔭᖅᑳ ᐊᔾᔨᖓᓂᑦ ᑲᑎᒪᔨᐅᔪᓄᑦ 
ᒪᓕᒐᓕᐅᕐᕕᑎᓐᓂ ᖃᐅᔨᔪᓐᓇᓂᐊᕐᖓᑕ ᑭᓱᓂ ᐅᖃᐅᓯᖃᕐᒪᖔᑕ ᐊᓯᖏᓐᓂᓪᓗ ᓂᕆᐅᒋᒍᓐᓇᕋᔭᖅᑕᑎᓐᓂ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᐅᖃᐅᔾᔨᑦᑎᐊᕈᒪᕗᖓ ᐅᖃᕋᑖᓐᖏᓐᓇᒪ ᑖᒃᑯᓇᓐᖓᑦ 
ᐊᐅᓪᓚᑎᑦᑎᓯᒪᓂᕋᖅᑐᖓ ᐋᑐᕚᒧᑦ, ᓇᓕᐊᓐᓄᑐᐃᓐᓇᖅ ᑮᓇᐅᔭᓕᕆᔨᒧᑦ. ᑖᓐᓇ ᓯᕗᓪᓕᖅᐸᐅᔪᖅ 
ᐅᓂᒃᑳᓕᐊᖑᔪᖅ ᐸᕐᓇᐅᑎᒋᓚᐅᖅᑕᑎᓐᓄᑦ ᑖᒃᑯᓄᖓ ᑲᒪᔨᐅᔪᓄᑦ ᑮᓇᐅᔭᓕᕆᔨᓄᑦ ᒫᓐᓇᐅᔪᖅ 
ᖃᐅᔨᓵᖑᓂᐊᕐᖓᑦ. ᓯᕗᓪᓕᖅᐸᐅᔪᖅ ᐅᓂᑳᓕᐊᖑᔪᖅ ᖃᓄᐃᓕᖓᓪᓚᑦᑖᓂᐊᕐᒪᖔᖅ ᐅᓂᒃᑳᓕᐊᖑᓗᓂ ᒪᕐᕉᓐᓄᒃ 
ᒥᓂᔅᑕᐅᔫᓐᓄᒃ, ᐅᕙᓐᓄᑦ ᐊᒻᒪᓗ ᒥᓂᔅᑕ ᒫᓐᓕ-ᒧᑦ. 

ᑭᓯᐊᓂᓕ ᑲᑎᒪᔨᐅᔫᑉ ᐊᐱᖅᑯᓯᖓᓄᑦ ᑕᒪᓐᓇ ᐅᖃᓕᒫᖅᑕᐅᔪᓐᓇᕐᒪᖔᖅ, ᖃᓄᐃᔅᓴᖏᑦᑎᐊᖅᑯᖓ ᑕᒪᔅᓱᒪᓐᖓᑦ. 
ᑕᒪᓐᓇ ᑭᓯᐊᓂ ᖃᖓᐅᒐᔭᕐᒪᖔᖅ ᐊᒻᒪᓗ ᖃᓄᐃᓕᖓᓪᓚᑦᑖᕋᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᒥᐊᓇᖅ ᑐᑭᓯᑲᒻᒪᕋᑖᕋᒃᑯ ᒥᓂᔅᑕᐅᑉ ᐅᖃᐅᓯᖏᑦ. ᖁᕕᐊᒋᕙᕋᓕ ᒥᓂᔅᑕ 
ᐅᖃᖅᑎᓪᓗᒍ ᖃᐃᑦᑎᔪᓐᓇᕐᓂᖓᓂ ᐅᓂᒃᑳᓕᐊᖑᒐᔭᖅᑐᒥᑦ. 
 
ᖃᖓᐅᓂᖓᓂᓪᓕ, ᖃᐅᔨᒍᒪᓕᕆᕗᖓ ᐅᖃᕈᓐᓇᕐᒪᖔᖅ ᖃᖓᒃᑯᑦ ᓂᕆᐅᒍᓐᓇᕐᒪᖔᑦᑕ ᑕᒪᔅᓱᒪᓐᖓᑦ 
ᐅᓂᒃᑳᓕᐊᖑᔪᒥᑦ ᐋᖅᑭᑎᐊᖅᓯᒪᔪᒥᑦ ᑕᒪᓐᓇ ᐅᖃᐅᓯᐅᓂᐊᓕᖅᑲᑦ ᑲᑎᒪᔨᐅᔪᓄᑦ ᒪᓕᒐᓕᐅᕕᑎᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᕐᕕᖃᕈᓐᓇᖅᑯᖓ ᑮᓇᐅᔭᓕᕆᔨᓄᑦ ᑭᓱ ᒫᓐᓇ 
ᐊᑐᐃᓐᓇᐅᒻᒪᖔᖅ ᐊᒻᒪᓗ ᖃᖓᑐᐃᓐᓇᒃᑯᑦ ᐱᔪᓐᓇᖅᑯᖓ, ᑭᓯᐊᓂᓕ ᑕᕝᕙ ᑭᓱᓪᓚᑦᑖᒥ ᐱᔪᒪᒻᒪᖔᖅ 
ᓇᓗᓇᖅᑯ. 
 
ᖃᐅᔨᓴᕐᓂᐅᑉ ᖃᓄᐃᓕᖓᓂᖓᓂᑦ, ᐅᖃᐅᓯᖃᕐᓂᖅ ᖃᓄᐃᓕᐅᕈᑕᐅᓯᒪᒻᒪᖔᑕ ᐅᓪᓗᒥᒧᑦ ᐊᒻᒪᓗ ᑭᓱᓂ 
ᑐᑭᓯᑎᑦᑎᒋᐊᕈᑎᓂᑦ ᐱᑕᖃᕐᒪᖔᑦᑕ. ᐅᕝᕙᓘᓐᓃ ᐅᑕᖅᑭᑲᓐᓂᕈᓐᓇᖅᑲᑦ ᐱᔭᕇᖅᓯᒪᓂᖅᓴᒧᑦ, ᖃᐅᔨᒪᓐᖏᓚᖓ. 
ᑭᓯᐊᓂᓕ ᖃᐅᔨᒪᕗᖓ, ᐅᖃᖅᑲᐅᒐᒪ, ᑮᓇᐅᔭᓕᕆᔨᒃᑲᓂᑦ ᐅᖃᖃᑎᖃᓚᐅᕐᓗᖓ ᐊᒻᒪᓗ ᐅᓂᒃᑲᐅᑎᓕᕐᓕᒋᑦ 
ᑲᑎᒪᔨᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑏᑦ. ᑭᖑᓪᓕᖅᐹᖅ ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐅᖃᐅᓯᖅ ᑭᖑᓪᓕᖅᐹᖅ ᕿᓚᒥᐅᓴᕋᐃᓗᐊᖅᐸᒻᒪᑦ 
ᐊᐱᖅᓱᓇᖅᑎᓪᓗᒍ. ᑲᑎᒪᔨᐅᖃᑎᒃᑲ ᐊᖏᖃᑎᖃᕈᓐᓇᐸᓪᓚᐃᔪᑦ ᐅᕙᓐᓂᑦ ᑕᒪᔅᓱᒪᓐᖓᑦ. 
 
ᐅᖃᖅᑏ, ᖁᕕᐊᒋᕙᕋ ᒥᓂᔅᑕᐅᔫᑉ ᐱᔪᓐᓇᕐᓂᕆᓂᐊᕐᓂᕆᔭᖓᓂᑦ ᐊᒻᒪᓗ ᐊᐱᕆᓗᒍ ᐊᒻᒪ ᐅᖃᖅᐸᓪᓚᐃᖅᑲᐅᒻᒪᑦ 
ᑕᒪᒃᓱᒥᖓ ᑐᓴᖅᑎᑦᑎᔪᒪᓂᐊᕋᒥᒃ ᐅᕙᑦᑎᓐᓄᑦ, ᐅᐊᑦᑎᐊᕈᒐᓗᐊᖅᐸᑦ ᐊᒻᒪ ᑕᐃᒪᐃᒃᐸᑕ, ᒪᓕᒐᓕᐅᖅᑎᐅᔪᑦ 
ᖃᐅᔨᒪᑎᑕᐅᔪᓐᓇᖅᑐᑦ ᐊᒻᒪᓗ ᐅᖃᐅᓯᒃᓴᖃᑐᐃᓐᓇᕆᐊᖃᖅᑐᑎᒃ ᐱᓕᕆᕕᐅᔪᒥ ᐃᖅᑲᓇᐃᔭᖅᑎᓄᑦ 
ᐱᔭᐅᑐᐃᓐᓇᖏᓪᓗᑎᒃ ᐃᖅᑲᓇᐃᔭᖅᑐᓄᑦ ᐅᖃᐅᔾᔭᐅᒋᐊᓐᖏᓪᓗᑎᒃ ᒪᓕᒐᓕᐅᖅᑎᓄᑦ ᑕᕝᕙᓐᖓ 
ᒪᓕᒐᓕᐅᕐᕕᒻᒥᑦ. 
 
ᕿᒥᕐᕈᑲᓐᓂᕈᓐᓇᕈᑦᑎᒍᑦ ᐊᒻᒪᓗ ᑐᑭᓯᓗᒍ ᖃᓄᐃᑦᑐᓂ ᐃᓗᓕᖃᕐᒪᖔᖅ ᐃᖅᑲᓇᐃᔭᖃᑎᒋᑦᑐᐃᓐᓇᐅᔪᓐᓇᕋᑦᑕ 
ᑕᒪᒃᑯᐊ ᑭᓐᖑᒪᔭᕗᑦ ᑕᕝᕙᓃᒃᑲᓗᐊᕐᒪᖔᑕ ᐊᒻᒪᓗ ᐅᖃᕈᓐᓇᕐᓗᑕ, ᐃᑲᔪᖅᐸᓪᓕᐅᑎᒐᔭᖅᑐᒃᓴᐅᕗᖅ, ᒥᓂᔅᑕᐅᔪᖅ 
ᑕᐃᒪᐃᑦᑐᒥ ᑲᒪᒋᐊᕈᓐᓇᖅᐸ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑭᐅᓪᕙᓐ ᐃᖕ. 
 
ᑭᐅᓪᕙᓐ ᐃᖕ: ᖁᔭᓐᓇᒦᒃ ᐅᖃᖅᑎ. ᑐᓴᕈᒪᑐᐃᓐᓇᑦᑎᐊᖅᑐᒍᑦ ᑲᑎᒪᔨᕋᓛᖑᔪᓂᒃ ᖃᓄᐃᑦᑐᑐᐃᓐᓇᑦᑎᐊᓂᒃ. 
ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᑭᐅᓪᕙᓐ ᐃᖕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᖅ. 
 
ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ 261–1(6): ᖃᖓᑕᓲᒃᑯᕕᑦᑖᕆᐊᖃᕐᓂᖓ ᐅᑕᖅᑭᕕᒻᒥ ᐅᖅᑐᖅᑑᒥ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑭ, ᓇᐃᑦᑐᑯᓗᒻᒥᒃ. ᓄᓇᓕᓐᓂ ᓯᐊᕐᒪᐃᕕᐅᓯᒪᔪᓂᒃ, 
ᐃᓕᓐᓂᐊᕐᕕᓐᓂ ᐃᖅᑲᐃᓕᓴᕐᕕᐅᔪᑦ ᐊᒻᒪᓗ ᓄᓇᓕᓐᓂ ᐊᓐᓂᐊᕐᕕᐅᔪᑦ, ᖁᓚᓐᖏᑦᑐᖓ ᑕᒪᓐᓇ 
ᐅᖃᐅᓯᕆᓐᓂᕈᒃᑯ ᓇᒻᒪᓐᓂᕐᓴᐅᑲᓴᒃᑐᖅ. ᐅᐱᓐᓇᕋᓂ ᑕᒪᒃᑯᐊ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᑦ 
ᐊᖏᓗᐊᓐᖏᒻᒪᑕ ᑕᐃᒪᓕ ᐊᐱᕆᔪᒪᔪᖓ ᒥᓂᔅᑕᒧᑦ ᐃᖏᕐᕋᔪᓕᕆᔨᒃᑯᓐᓄᑦ ᐱᒋᐊᖅᑎᑕᐅᓯᒪᔪᒥᒃ ᐱᓯᒪᒻᒪᖔᑕ 
ᐅᖅᓱᖅᑑᑉ ᕼᐊᒻᓚᒃᑯᑦ ᑲᑎᒪᔨᖏᓐᓂᒃ, ᐱᔾᔪᑎᖃᖅᑐᓂᒃ ᓄᑖᒥ ᖃᖓᑕᓲᒃᑯᕕᒻᒥ ᐅᑕᖅᑭᕕᐅᔪᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑖᒻᓴᓐ 
 
ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑎᑎᖅᑲᐅᓯᐊᓚᐅᖅᑐᖓ ᒪᐃᔭᖓᓐᓂᒃ ᐅᖅᓱᖅᑑᑉ ᕼᐊᒻᓚᒃᑯᑦ 
ᑲᑎᒪᔨᖏᓐᓂ ᐊᒻᒪᓗ ᐱᓯᒪᓪᓗᖓ ᐱᒋᐊᖅᑎᑕᐅᔪᒥᓂᕐᒥᒃ ᐅᖅᓱᖅᑐᒥ ᕼᐊᒻᓚᒃᑯᑦ ᑲᑎᒪᔨᖏᓐᓂᑦ ᐱᔾᔪᑎᖃᖅᑐᓂᒃ 
ᓄᑖᒧᑦ ᖃᖓᑕᓲᒃᑯᕕᒻᒥ ᐅᑕᖅᑭᕕᐅᔪᒧᑦ, ᑕᐃᒃᑯᐊ ᑎᑎᖅᑲᐅᔪᑦ ᐱᓯᒪᕙᒌᖅᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᐳᑭᕐᓇᖅ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᖓᒃᑯᑦ ᒥᓂᔅᑕᐅᔪᖅ ᖃᐅᔨᓂᐊᖅᑐᒋᕙ ᐊᑐᐃᓐᓇᐃᓕᕋᔭᕐᒪᖔᑕ 
ᑮᓇᐅᔭᐃᑦ ᐊᑐᖅᑐᒃᓴᐅᒐᔭᖅᑐᑦ ᐅᖅᓱᖅᑐᒥ ᖃᖓᑕᓲᒃᑯᕕᒻᒥ ᐅᑕᖅᑭᕕᒃᓴᐅᔪᒧᑦ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒪᓂᖅᑑᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᖃᑎᖃᓚᐅᖅᑐᒍ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐊᖓᔪᖅᑲᐅᑕᐅᔪᓄᑦ ᐊᒻᒪᓗ ᒥᓂᔅᑕᐅᔪᒥ ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪᓗ ᑮᓇᐅᔭᓂᒃ ᐱᓇᓱᐊᕐᒥᔪᖓ ᑐᕌᖓᔪᓂᒃ 
ᐊᖅᑯᑎᓕᐅᕐᓂᕐᒧᑦ, ᐊᕙᓗᒃᓴᖏᓐᓄᑦ ᖃᖓᑕᓱᒃᑯᕕᒻᒥ ᐅᑕᖅᑭᕕᐅᔪᒥᒃ. 
 
ᐊᐅᓪᓚᖅᑎᑦᑎᔭᕆᐊᖃᓚᐅᕋᑦ ᒥᑭᔪᓂ ᖃᖓᑕ `ᓱᒃᑯᕕᒻᒥ ᐅᑕᖅᑭᕕᐅᔪᓂ ᐊᑎᓕᐅᕐᓯᒪᔪᓂᒃ, ᑕᐃᒃᑯᐊ 
ᓯᕗᓪᓕᐅᑦᔭᐅᖁᔭᕗᑦ ᐊᐅᓪᓚᖅᑎᑦᑕᕆᐊᖃᓚᐅᕋᑦᑎᒍᑦ ᑲᓇᑕᒥ ᒥᓂᔅᑕᐅᔪᒧᑦ. 
 
ᖃᐅᔨᒪᖅᑐᒋᑦ ᖃᐅᔨᒪᓕᖅᑐᒍᑦ ᓄᓇᓕᓐᓂ ᐱᔪᒪᔭᐅᔪᓂᒃ ᓄᑖᒧᑦ ᖃᖓᑕᓱᒃᑯᕕᒻᒥ ᓯᕗᓪᓕᐅᑦᔭᐅᖁᔭᐅᔪᓂᒃ. 
ᐅᖅᓱᖅᑐ, ᐃᓱᒪᒋᓇᓱᐊᖅᑕᕗᑦ ᐅᖅᓱᖅᑑᖅ ᐊᒻᒪ ᑲᓇᑕᒥ ᒥᓂᔅᑕᐅᔪᖅ ᐊᖏᕐᓯᒪᓕᖅᑐᓂ. 
 
ᐅᖅᓱᖅᑑᕐᒥ ᖃᖓᑕᓲᒃᑯᕕᒃ ᐱᑐᖃᒻᒪᕆᐳᓚᐅᕐᒪᑦ ᓱᕋᖅᑎᖅᑐᓂᓗ ᐊᒻᒪ ᒫᓐᓇᐅᔪᖅ ᕼᐋᒻᒪᓚᒃᑯᑦ ᑲᑎᒪᔨᖏᑦ 
ᑭᐅᓯᒪᕗᑦ ᑕᑯᒍᒪᑦᑎᐊᕐᓂᕋᖅᑐᑎᒃ ᓄᑖᒥᒃ ᖃᖓᑕᓲᒃᑯᕕᒻᒥᑦ. 
 
ᐊᖏᔪᖅᑲᐅᑎᒃᑲ ᐱᓕᕆᖃᑎᖃᓚᐅᖅᐳᑦ ᐅᖅᓱᖅᑑᕐᒥ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᑦ ᒐᕙᒪᑐᖃᒃᑯᑦ ᒥᓂᔅᑕᖓᑦ 
ᐊᖏᕈᑎᖃᓚᐅᕐᒪᑦ ᓄᑖᒥᑦ ᖃᖓᑕᓲᒃᑯᕕᑦᑖᕆᐊᖃᕐᓂᕋᐃᓪᓗᑎᒃ ᐊᒻᒪ ᐅᑕᖅᑭᓯᒪᕗᒍᑦ ᑐᓴᖅᓯᖅᑐᑕ ᕼᐋᒻᒪᓚᒃᑯᑦ 
ᑲᑎᒪᔨᖏᑦ ᖃᓄᐃᒍᒪᒻᒪᖔᑕ. ᑐᑭᓯᓚᐅᖅᐳᒍᑦ ᐅᖅᓱᖅᑑᕐᒥ ᕼᐋᒻᒪᓚᒃᑯᑦ ᑲᑎᒪᔨᖏᑦ ᖃᖓᑕᓲᒃᑯᕕᖓᑦ 
ᒥᑭᓗᐊᕐᒪᑦ ᐊᒻᒪ ᐱᑐᖃᐅᓗᐊᕐᒪᑦ ᑕᐃᓐᓇ ᓄᑖᖅ ᖃᖓᑕᓲᒃᑯᕕᒃ ᑲᔪᓯᑎᑕᐅᓂᐊᖅᐳᖅ. 

ᓄᓇᓕᓐᓂᑦ ᒐᕙᒪᒃᑯᑦ ᑲᑎᒪᔨᖏᑦ ᐊᖏᖁᑎᖃᖅᓯᒪᕗᑦ ᑐᓂᕐᕈᑕᐅᔪᓄᑦ ᐸᕐᓇᐅᒻᒥᑦ ᐅᖃᖅᓯᒪᓪᓗᑎᓪᓗ 
ᖃᖓᑕᓲᒃᑯᕕᖓᑦ ᐱᑐᖃᐅᓗᐊᕐᒪᑦ ᑭᓯᐊᓂ ᒫᓐᓇᐅᔪᖅ ᒐᕙᒪᑐᖃᒃᑯᓐᓄᑦ ᒥᓂᔅᑕ ᑎᑎᖅᑲᐅᓯᐊᕈᒪᓂᕋᖅᑐᓂ 
ᐅᖅᓱᖅᑑᕐᒥ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᑦ ᓴᓇᒋᐊᓛᓕᖅᑐᑕᓗ ᓄᑖᒥᒃ ᖃᖓᑕᓲᒃᑯᕕᒻᑦᒥ ᐅᖅᓱᖅᑑᕐᒥ. ᓗ 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐳᒃᑭᕐᓇᖅ 
 
ᐳᒃᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋᑦᑕᐅᖅ ᒥᓂᔅ�ᑕ ᑭᐅᔾᔪᑎᖓᓄᑦ ᐃᓱᒫᓘᑎᖏᓐᓄᑦ 
ᐅᕙᖓ ᓄᓇᓕᖓᑦᑕ ᐊᒻᒪ ᖁᔭᓐᓇᒦᕈᒪᕙᕋ ᐱᓕᕆᖃᑎᖃᓚᐅᕐᒪᑦ ᒐᕙᒪᑐᖃᒃᑯᓐᓂᑦ ᓄᑖᒥᑦ 
ᖃᖓᑕᓲᒃᑯᕕᑖᖁᓪᓗᑕ. 
 
ᐊᐱᖅᑯᑎᓐᓄᑦ ᐃᓚᒋᐊᖅᓯᔪᒪᕗᖓ ᒥᓂᔅᑕᒧᑦ. ᖃᖓᑕᓲᒃᑯᕖᑦ ᐱᓕᕆᖃᐊᒃᑲᔪᒻᒪᑕ ᑐᔫᑕᐅᕙᑦᑐᓂᒃ 
ᖁᐊᒃᑯᕕᖃᕆᐊᖃᒃᑲᔪᑦᑐᑎᓪᓗ, ᐃᓂᔅᓴᖃᕆᐊᖃᕐᒪᑦ ᖃᖓᑕᓲᒃᑯᕕᒻᒥᑦ ᐊᒻᒪ ᖃᖓᑕᓲᒃᑯᕕᕗᑦ ᒥᑭᔪᒻᒪᕆᐳᓪᓗᓂ 
ᐃᓂᔅᓴᖃᕈᓐᓃᖅᑕᐅᑎᒋᕙᑦᑐᓂ. 
 
ᐃᑦᑎᕐᕖᑦ ᐊᕝᕕᐊᓕᖃᑦᑕᕐᒪᑕ ᐃᓂᖃᕈᓐᓃᑦᑎᐊᖅᑐᓂᓗ. ᐊᐱᕆᔪᒪᕙᕋ ᒥᓂᔅᑕ, ᒪᒥᐊᓇᖅ ᐅᖃᖅᑏ, 
ᐃᓂᔅᓴᖅᑕᖃᓐᖏᒻᒪᑦ ᓄᓇᓯᐅᑎᖃᕐᕕᒻᒥᑦ ᐅᕝᕙᓘᓐᓃᑦ ᑭᓱᑐᐃᓐᓇᒃᑯᕕᒻᒥᑦ ᖃᖓᑕᓲᒃᑯᕕᒻᒥᑦ. 
ᖃᐅᔨᔪᒪᑐᐃᓐᓇᖅᐳᖓ ᑕᒪᓐᓇ ᐃᓱᒪᔅᓴᖅᓯᐅᕈᑎᒋᒌᖅᓯᒪᒻᒪᖔᖅᐱᐅᒃ ᐃᓂᔅᓴᓕᐅᕆᐊᖃᕐᓂᖅ ᖃᖓᑕᓲᒃᑯᕕᒻᒥᑦ. 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᓱᓕ ᐋᖅᑭᔅᓱᐃᓯᒪᓐᖏᓚᒍᑦ ᖃᓄᐃᓕᖓᓛᕐᒪᖔᖅ. ᖃᓄᐃᓕᖓᓂᐊᕐᒪᖔᖅ 
ᐋᖅᑭᓱᖅᑕᐅᒌᖅᐸᑦ ᐱᓕᕆᖃᑎᖃᕐᓂᐊᕋᑦᑕ ᓄᓇᓕᒻᒥᐅᓂᑦ. ᖃᐅᔨᒪᓐᖏᓐᓇᒪ ᖃᓄᐃᑦᑑᓛᕐᒪᖔᖅ ᓴᓇᓯᒪᓂᖓ 
ᑭᓯᐊᓂ ᑎᑎᕋᕇᖅᓯᒪᓕᖅᐳᑦ ᖃᓄᖅ ᑕᑯᔪᒪᒐᔭᕐᒪᖔᕐᒥᒃ, ᑭᓱᓂᒃ ᑕᑯᔪᒪᒻᒪᓄᖔᕐᒥᒃ ᖃᖓᑕᓲᒃᑯᕕᐅᑉ ᐃᓗᐊᓂ 
ᑭᓯᐊᓂ ᖃᓄᐃᓕᖓᓂᐊᕐᒪᖔᖅ ᐋᖅᑭᔅᓱᐃᕙᓪᓕᐊᓕᕈᑦᑕ ᐱᓕᕆᖃᑎᖃᕐᓂᐊᖅᐳᒍᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᖃᕐᕕᖓ ᐃᖏᕐᕋᔪᓕᕆᔨᒃᑯᑦ ᐃᓱᒪᔅᓴᖅᓯᐅᖅᓯᒪᕚᑦ 
ᐊᖏᓪᓕᒋᐊᖅᑎᑦᑎᒋᐊᖓ ᖃᖓᑕᓲᒃᑯᕕᑐᖃᕐᒥᑦ ᐅᕝᕙᓘᓐᓃᑦ ᓄᑖᒥᑦ ᖃᖓᑕᓲᒃᑯᕕᓕᐅᕐᓂᐊᖅᐱᓯ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᔅᓴᖅᓯᐅᖅᐳᒍᑦ ᓄᑖᒥᑦ 
ᖃᖓᑕᓲᒃᑯᕕᓕᐅᕆᐊᖓ ᐅᖅᓱᖅᑑᕐᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᔅᓴᖅᑕᖃᒃᑲᓂᖅᐹ? 
ᐃᒃᑲᕐᕆᐊᓗᒃ. 

ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ 262–1(6): ᐋᓐᓂᐊᓯᐅᖅᑎᕆᓂᖅ ᐅᕙᑦᓯᐊᕈᑎᑐᑦ - ᐊᑐᓕᖅᑎᑦᓯᓂᖅ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᓂᒃ ᐅᖃᐅᓯᖃᖅᑎᓪᓗᑕ ᐅᖃᖅᑲᐅᒐᒪ. 
ᐊᑐᖃᑦᑕᕐᓂᕐᒧᑦ ᐃᓄᐃᑦ ᖃᐅᔨᒪᔭᖏᑎᒍᑦ ᐋᓐᓂᐊᖅᑐᓕᕆᓂᕐᒧᑦ. ᖁᓚᓐᖏᒻᒪᕆᑦᑐᖓ ᑭᐅᔪᓐᓇᔮᖏᑦᑐᖅ ᐅᕙᖓ 
ᐊᐱᖅᑯᑎᖓᓂᒃ, ᑕᐃᒪᓕ ᐊᐱᕆᓂᐊᖅᑕᕋ ᐊᐱᖅᑯᑎᐅᔪᓂ ᑭᐅᔪᓐᓇᕋᔭᓐᖑᐊᖅᑕᖏᓐᓂᒃ. 
 
ᐋᓐᓂᐊᕐᓯᐅᖅᑎᑖᕋᔪᒃᑲᑦᑕ ᑲᓇᑕᐅᑉ ᓯᓚᑖᓃᖓᖅᑐᓂᒃ ᐊᒻᒪᓗ ᑎᑭᑎᑦᑎᒐᔪᒃᑲᑦᑕ ᐋᓐᓂᐊᕐᓯᐅᑦᑎᓪᓚᕆᐅᔪᓂᒃ 
ᑲᓇᑕᐅᑉ ᓯᓚᑖᓂᑦ. ᖃᐅᔨᒪᔪᖓ ᑕᒪᓐᓇ ᐊᑲᐅᓐᖏᓕᐅᕈᑎᖃᕈᑕᐅᓕᖃᑦᑕᕐᒪᑦ ᓄᓇᓕᐅᔪᓂ. ᖃᐅᔨᒪᔪᓯ 
ᐅᐱᕐᖔᒍᓚᐅᖅᑐᖅ ᐃᕝᕕᓪᓗ ᐅᕙᖓᓗ ᕿᑭᖅᑕᕐᔪᐊᓕᐊᓚᐅᕋᓐᓄᑦ ᐊᒻᒪᓗ ᓄᓇᓕᐅᔪᑦ ᐃᓱᒪᓗᒍᑎᖃᓚᐅᕐᒪᑕ 
ᐋᓐᓂᐊᓯᐅᖅᑎᒋᔭᒥᓐᓂᒃ. 
 
ᖁᔭᓕᕙᒃᑐᒍ ᐋᓐᓂᐊᕐᓯᐅᖅᑎᖃᕈᓐᓇᕋᑦᑕ ᓄᓇᑦᑎᓐᓂ ᑕᐃᒃᑯᐊ ᑲᑕᒃᑎᒐᓱᐊᓐᖏᑕᒃᑲ. ᖃᐅᔨᒪᔪᐃᓐᓇᐅᒐᑦᑕ 
ᑕᐃᒃᑯᐊ ᐋᓐᓂᐊᕐᓯᐅᖅᑎᐅᔪᑦ ᑲᓇᑕᐅᑉ ᓯᓚᑖᓐᓂᖔᖅᑐᑦ, ᐱᔨᑦᓯᑦᑎᐊᖅᐸᓐᖏᒻᒪᑕ ᓄᓇᓕᐅᔪᓂ ᐃᓚᖏᓐᓂ. 
ᐊᐅᓪᓚᖅᑎᑦᑎᕙᓐᖏᒻᒪᑕ ᖃᐅᔨᓴᖅᑕᐅᔭᕆᐊᖃᖅᑐᓂ ᐋᓐᓂᐊᒧᑦ ᐋᖅᑭᒃᑕᐅᔪᓐᓇᖏᑦᑐᒧᑦ. 
 
ᖃᐅᔨᒍᒪᔪᖓ ᐱᓕᕆᕕᐅᔪᑦ ᑕᒪᒃᓱᒥᖓ ᕿᒥᕐᕈᓇᒃᓯᒪᒻᒪᖔᑕ ᐊᒻᒪᓗ ᖃᓄᖅ ᑕᒪᓐᓇ ᐊᑲᐅᓯᒃᑲᓐᓂᕈᓐᓇᕐᒪᖔ. 
ᖁᔭᓐᓇᒦ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᕕᐊᒋᔭᕋ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ 
ᐅᐊᑦᑎᐊᕈ ᐃᓚᓕᐅᑦᔨᔭᕆᐊᖃᕐᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐊᑐᖅᑕᐅᕙᒃᑐᓂ. ᐊᔪᕐᓇᖏᑦᑐᑦ, ᐊᒻᒪᓗ ᐅᐊᑦᑎᐊᕈ ᐅᖃᖅᑲᐅᒐᒪ ᒪᓕᒐᓕᐅᕐᕕᒻᒥ ᐅᓪᓗᒥ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᖃᐅᔨᒪᔨᖃᕋᑦᑕ. ᐅᒃᐱᕈᓱᒃᑐᖓ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓯᕗᓪᓕᖅᐸᐅᕙᓪᓚᐃᓚᐅᕐᓯᒪᔪᖅ ᑎᓕᔭᐅᔪᖁᑎᖃᖅᑐᑎᒃ ᑕᐃᒪᐃᑦᑐᒧᑦ ᐃᖅᑲᓇᐃᔮᒧᑦ. 
 
ᕿᒥᕐᕈᓇᒃᑕᕗᑦ ᖃᓄᖅ ᐃᓚᓕᐅᑎᔪᓐᓇᕐᒪᖔᑦᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᒃᓱᒥᖓ ᐋᓐᓂᐊᖅᑐᓕᕆᓂᕐᒧᑦ. 
ᐃᖃᐅᒪᔭᕆᐊᖃᖅᐳᒍ ᒪᓕᒃᑕᐅᔭᕆᐊᓕᓐᓂ ᒪᓕᒋᐊᖃᕋᑦᑕ, ᒪᓕᒐᓕᐅᖅᑎᒃᑯᑦ, ᐊᒻᒪᓗ ᑕᐃᒃᑯᐊ 
ᓚᐃᓴᑖᖅᑎᑦᑎᔨᐅᕙᒃᑐᑦ ᐋᓐᓂᐊᖅᑐᓕᕆᓂᕐᒧᑦ. 
 
ᐱᓗᐊᖅᑐᒥ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᐅᖃᖅᑏ, ᒫᓐᓇᐅᔪᖅ ᒪᕐᕈᓐᓂᒃ ᐃᓅᓐᓂᒃ ᐋᓐᓂᐊᓯᐅᖅᑎᖃᖅᑐᒍ 
ᖃᐅᔨᒪᔭᓐᓂᓪᓕ ᑕᒫᓂ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑐᓂᒃ. ᐊᑕᐅᓯᕐᒥ ᐱᑕᖃᖅᑐᓂ ᐊᕐᕕᐊᓂ. ᐊᑕᐅᓯᖅ, ᐅᕙᖓ 
ᐊᓪᓚᕕᖓᓄᑦ ᑕᑯᔭᖅᑐᕋᑖᓚᐅᖅᑐᖅ ᐅᕙᓐᓂ ᐃᖃᓗᓐᓂ, ᔭᓗᓇᐃᕝᒧᕋᑖᓚᐅᖅᑐᖅ, ᐊᒻᒪᓗ ᐊᑕᐅᓯᖅ ᐃᓄᒃ 
ᓗᒃᑖᖑᔪᖅ. ᐅᖃᖃᑎᒋᖃᑦᑕᕐᓯᒪᒻᒥᔭᕗᑦ ᐃᓄᒃ ᓗᒃᑖᖑᔪᖅ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖓᖅ ᐊᐅᓚᓂᖏᓐᓄᑦ 
ᐊᒻᒪᓗ ᐊᓪᓚᕝᕕᒻᒥ. ᑕᒪᓐᓇ ᐱᒋᐊᖅᐸᓪᓕᐊᓕᖅᑕᕗᑦ ᐅᖃᖃᑎᒋᓐᓂᐅᖃᑦᑕᖅᑐᖅ. 
 
ᐱᓗᐊᖅᑐᒥᓪᓗ ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ ᐃᖅᑲᓇᐃᔭᖅᑎᐅᔪᑦ. ᑕᒪᓐᓇ ᑲᒪᒋᔭᐅᕙᒃᑐᑦ ᑲᒪᔨᐅᔪᓄᑦ 
ᐊᒻᒪᓗ ᐊᖅᑯᑎᖃᖅᐸᒃᑐᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐊᒻᒪᓗ ᑕᒪᒃᑯᐊ ᐃᓗᐊᓂ ᖃᐅᔨᓴᕐᓂᐅᔪᑦ 
ᑲᒪᒋᔭᐅᕙᒻᒥᔪᑦ ᐱᓕᕆᕕᐅᔪᒥ. 

ᖁᕕᐊᒋᔭᕋ ᒪᓕᒐᓕᐅᖅᑎᐅᔪᖅ ᑕᒪᒃᓱᒥᖓ ᓴᖅᑭᒻᒪᑦ. ᐅᓪᓗᓂᖅᑲᐃ ᐊᒥᓱᑲᓪᓚᐅᔪᓂ, ᑕᒪᓐᓇ 
ᐅᖃᖃᑎᒋᒍᑎᒋᑦᑎᐊᕈᓐᓇᕐᓂᐊᖅᑕᕗᑦ. ᖃᓄᖅ ᐃᓚᓕᐅᑎᔪᓐᓇᕐᒪᖓᑦᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐋᓐᓂᐊᖅᑐᓕᕆᓂᕐᒧᑦ. 
 
ᖃᓄᑐᐃᓐᓇᖅ ᑲᒪᒋᔭᒃᓴᐅᒻᒪᑕ. ᐆᒃᑐᑎᒋᓗᒍ, ᑕᒪᓐᓇ ᐃᓱᒪᓕᕆᓂᐅᔪᖅ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ, 
ᐃᓚᒋᓄᑦ ᐊᓐᓂᕐᓯᕆᖃᑦᑕᕐᓂᕐᒧᑦ. ᐅᓪᓗᒥᐅᔪᖅ ᓈᓚᐅᑎᒃᑯᑦ ᑐᓴᖅᑐᒃᓴᐅᖃᐅᔪᑎᒃ ᑯᔭᓐᓂᒃᑯᑦ 
ᖁᐱᕐᕆᒍᑕᐅᖃᑦᑕᖅᑐᓂ, 8-ᖏᕐᓱᖅᑐᒍ ᖁᕝᕙᓯᓐᓂᕐᓴᒐᑦᑕ ᓄᓇᕗᒻᒥ ᑲᓇᑕᒥᐅᓕᒫᓂᑦ. ᑕᒪᒃᑯᐊ ᐱᒻᒪᕆᐅᒻᒪᑕ 
ᐊᒻᒪᓗ ᐅᖃᐅᑕᐅᖃᑦᑕᕆᐊᖃᓕᖅᑐᑎᒃ ᐃᓄᒋᐊᓂ ᓱᓕ ᐃᒪᐃᑦᑐᒥ ᑲᑎᒪᓂᐅᔪᒥ. ᑕᒪᐅᓇ ᑲᒪᒋᔭᐅᒋᐊᕈᓐᓇᕐᒪᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᑭᐅᒻᒪᒍ ᐊᐱᖅᑯᑎᒐ. 
ᑭᐅᔪᓐᓇᕐᓂᐊᖅᑐᒋᖅᑲᐅᓐᖏᑕᕋ. ᐊᒻᒪᓗ ᑭᐅᖅᑲᐅᒻᒪᒍ ᐃᓚᖓᒍᑦ ᐊᐱᖅᑯᑎᒋᖅᑲᐅᔭᕋ ᐱᔾᔪᑎᖃᖅᑐᖅ 
ᐋᓐᓂᐊᓯᐅᖅᑎᐅᔪᓂᒃ ᑎᑭᒃᐸᑦᑐᓂᒃ ᑲᓇᑕᐅᑉ ᓯᓚᑖᓂ. 
 
ᐊᒥᓱᐊᖅᑎᖅᑐᑕ ᑐᓴᖅᐸᒃᑲᑦᑕ ᖁᑦᑎᓐᓂᖅᐸᐅᒐᑦᑕ ᑭᓱᑐᐃᓐᓇᕐᓄᑦ, ᐃᒪᐃᑦᑐᓂᒃ ᖁᑦᑎᓐᓂᖅᐸᐅᔪᓂ ᑲᓇᑕᒥ. 
ᐃᓄᒋᐊᓐᓂᖃᕋᑦᑕ 28,000 ᐊᒻᒪᓗ ᑕᐃᒃᑯᐊ ᓄᓇᓕᐅᔪᑦ ᐊᑉᐸᕐᓯᓐᓂᕐᓴᐅᓪᓗᑎᒃ. ᑕᒪᓐᓇ ᑐᑭᓯᐅᒪᓐᖏᓐᓇᒃᑯᑦ 
ᖃᓄᖅ ᖃᐅᔨᓴᖅᑕᐅᓂᐅᕙᒃᑐᑦ ᓄᓇᕗᒻᒥ. ᐃᒪᐃᑦᑑᔭᕐᒪ ᐃᓄᓐᓂᒃ ᐱᐅᓐᖏᑎᑦᑎᓗᐊᖅᑐᔭᖅᑐᑎᒃ. 
 
ᐃᖅᑲᓴᐃᔭᓕᖅᑎᑦᑎᖃᑦᑕᕆᐊᖓ ᐋᓐᓂᐊᓯᐅᖅᑎᓂᒃ ᑲᓇᑕᐅᑉ ᓯᓚᑖᓐᓃᓐᖔᖅᑐᓂᒃ, ᐃᓕᑕᕆᔭᐅᔾᔪᑎᖃᖅᐹᑦ? 
ᓚᐃᓴᖃᑦᑎᐊᕋᓗᐊᖅᐹᑦ? ᒥᓂᔅᑕᐅᓪᓗᑎᑦ ᐋᓐᓂᐊᖅᑐᓕᕆᓂᕐᒧᑦ, ᖃᐅᔨᒪᕗᖓ ᑎᑎᖅᑲᐅᓯᐊᖅᐸᒃᑲᕕᑦ 
ᑕᖅᑲᒃᑯᓇᓐᖓᑦ ᐃᓱᒫᓘᑎᖃᖅᑐᑎᒃ ᐋᓐᓂᐊᖅᑕᐃᓕᓂᐅᔪᓂᑦ ᐃᓄᓐᓂᑦ. 
 
ᑕᐃᒃᑯᐊ ᑎᑎᖅᑲᐃᑦ ᐅᕙᓐᓄᑦ ᐊᔾᔨᓕᐅᖅᑕᐅᓯᒪᔪᑦ ᑐᓂᔭᐅᕙᒻᒪᑕ. ᖃᐅᔨᔪᒪᑐᐃᓐᓇᖅᐳᖓ ᐋᓐᓂᐊᓯᐅᖅᑏᑦ 
ᑲᓇᑕᐅᑉ ᓯᓚᑖᓃᓐᖔᖅᑐᑦ ᐃᓕᑕᕆᔭᐅᔾᔪᑎᖃᕐᒪᖔᑕ ᐱᓕᕆᐊᖃᕐᓂᐊᖅᑎᓪᓗᒋᑦ ᐃᓄᓐᓂᑦ? ᐆᑦᑑᑎᒋᓗᒍ, 
ᐅᕙᖓ ᓄᓇᖓᓐᓂᑦ ᐋᓐᓂᐊᕕᓕᐊᕈᒪ ᑕᐃᑲᓂᓗ ᐃᓂᔅᓴᓕᐅᖅᑕᐅᒋᒍᒪ ᓯᓚᑖᓐᓂᑦ ᐅᕙᖓ ᓄᓇᓕᖓᑕ. 
 
ᑕᐃᒪᐃᒻᒪᑦ ᑕᒪᒃᑯᐊ ᐋᓐᓂᐊᓯᐅᖅᑏᑦ ᖃᐅᔨᒪᕙᑉᐹᑦ ᐊᐅᓪᓚᕆᐊᖃᕐᓂᕋᐃᒻᒪᑕ ᐋᓐᓂᐊᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓕᒫᑦ ᓄᓇᕗᒻᒥ 
ᖃᐅᔨᓴᖅᑕᐅᓲᖑᕗᑦ ᒪᐃᓇᓕᕆᓂᐅᔪᓄᑦ. ᐊᑎᓕᐅᖅᑕᐅᓯᒪᒋᐊᖃᖅᐳᑦ, ᐋᓐᓂᐊᓯᐅᖅᑎᓕᕆᔪᓐᓇᕆᐊᖃᖅᐳᑦ 
ᑲᓇᑕᒥ. 
 
ᒪᓕᒐᖅᑕᖃᕐᒪᑦ ᐊᑐᐊᒐᕐᓂᓪᓗ. ᑕᐃᒪᐃᒃᑭᕗᖅ ᓄᓇᕗᒻᒥ ᐊᒻᒪ ᐋᓐᓂᐊᓯᐅᖅᑎᓕᒫ% ᐊᑎᓕᐅᖅᑕᐅᓯᒪᕗᑦ 
ᒪᐃᓴᖃᖅᑐᑎᓪᓗ ᐃᖅᑲᓇᐃᔭᕈᓐᓇᖅᑐᑎᒃ ᓄᓇᕗᓄᒻᒥ ᐱᐅᒧᓐᓇᖅᑐᑎᓪᓗ. 
 
ᐅᖃᖅᑏ, ᖃᑦᑎᓂᐅᖏᓐᓄᓪᓕ, ᒪᓕᒐᓕᐅᖅᑎ ᐅᖃᐅᓯᖃᑦᑎᐊᖅᐳᖅ. ᑐᑐ ᐅᖃᐅᓯᔅᓴᖏᓐᓂᑦ ᐅᖃᕋᑖᕐᒪᑦ ᓄᓇᕗᑦ 
ᖁᑦᑎᓂᖅᐹᖑᒻᒪᑦ ᑐᓂᓯᖃᑦᑕᖅᑐᑎᒃ ᑎᒥᖏᑕ ᐃᓚᖏᓐᓂᑦ ᐊᒻᒪ ᐃᑲᔪᖅᓱᖅᐸᑦᖅᑐᑎᒃ ᐊᑭᓕᖅᓱᖅᑕᐅᒐᑎᒃ  

ᑲᑐᔾᔨᖃᑎᒌᓄᑦ ᑐᓂᓯᕙᑦᑐᑎᓪᓗ, ᖃᑦᑏᓐᓇᐅᒐᓗᐊᖅᑎᓪᓗᒋᑦ. 
 
ᑕᐃᒫᒃ ᐊᐅᓚᓂᖃᖅᐳᖅ, ᐅᖃᖅᑏ, ᒪᓕᑦᑐᒋᑦ ᐃᓄᒋᐊᓐᓂᖏᓐᓂᑦ. ᐱᕕᔅᓴᖃᖅᑎᑕᐅᕌᕐᔪᑲᐃᓐᓇᕈᒪ 
ᓇᓗᓇᐃᖅᓯᓗᖓ ᖃᑦᑎᐅᓂᖏᓐᓄᑦ ᓇᓗᓇᐃᖅᓯᔪᓂᒃ. ᐃᒪᐃᓕᖓᕗᖅ ᐅᖃᖅᑏ, ᑕᖅᑲᒃᑯᐊᑐᐃᓐᓇᐃᑦ, 
ᐊᒥᓲᓂᖏ 100-ᑕᐅᓴᐅᒃᑲᔪᑉᐳᑦ. ᖁᓕᐅᑉᐸᑕ ᐳᕙᓪᓗᑦᑐᑦ 100-ᑕᐅᓴᓃᓐᖔᕋᔭᖅᐳᑦ, ᐊᒡᒍᕐᓗᒋᑦ. 
 
ᓄᓇᕗᒻᒥᓕ, 29-ᑕᐅᓴᐃᓐᓇᐅᒻᒪᑕ. ᑕᓪᓕᒪᐅᑉᐸᑕ 29-ᑕᐅᓴᓂᒃ, ᑎᓴᒪᐃᕋᖅᑎᐅᒐᔭᖅᐳᖅ ᑲᓇᑕᓕᒫᖅ ᑕᑯᓐᓇᕐᓗᒍ. 
ᑕᐃᒫᒃ ᐱᔭᐅᓲᖑᕗᖅ. ᐱᑕᖃᒃᑲᓂᓐᖏᒃᑲᓗᐊᖅᑐᒍᑦ ᑭᓯᐊᓂ ᑕᑯᓐᓇᖅᑐᒋᑦ ᑲᓇᑕᒥᐅᑦ ᐅᒥᓲᓂᖏᑦ 
ᖁᑦᑎᓂᖅᓴᐅᕗᑦ. 
 
ᑕᐃᒪᐃᒻᒪᑦ ᐃᓄᒋᐊᓐᓂᖏᑦ ᒪᓕᑦᑐᒋᑦ ᐊᖏᓂᖅᓴᐅᕗᑦ. ᐃᓄᒋᐊᓐᓂᖏᑦ ᑕᑯᓐᓇᖅᑐᒋᑦ ᐱᔾᔪᑎᐅᓲᖑᕗᑦ. 
ᐅᖃᐅᓯᕆᖅᑲᐅᔭᖓᓄᑦ ᑐᑐ ᖁᑦᑎᓂᖅᐹᓂᒃ ᑐᓂᓯᖃᑦᑕᖅᐳᒍᑦ. 
 
ᑭᐅᔭᔅᓴᕆᕚᒃᑲ ᒪᓕᒐᓕᐅᖅᑎᐅᑉ ᐊᐱᖅᑯᑎᖏᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ. ᐊᐱᖅᑯᑎᔅᓴᖃᒃᑲᓐᓂᕋᒪ. 
 
ᐃᓚᖏᑦ ᐃᓄᐃᑦ ᐅᑎᖅᑕᐃᓐᓇᖃᑦᑕᕐᒪᑕ ᐋᓐᓂᐊᕕᓐᓄᑦ ᐋᓐᓂᐊᓪᓗᑎᒃ ᐅᐅᓪᓚᖅᑎᑕᐅᕙᓐᖏᒻᒪᑕ 
ᖃᐅᔨᓴᖅᑕᐅᔭᖅᑐᖅᑐᖅᑎᒃ ᐅᕝᕙᓘᓐᓃᑦ ᖃᐅᔨᔭᐅᕙᓐᖏᒻᒪᑕ ᐱᑕᖃᓲᓂᓂᑦ ᐊᖏᓂᖅᓴᐅᔪᓂᑦ ᐋᓐᓂᐊᕕᓐᓂᑦ. 
 
ᑕᐃᒪᓐᓇᑎᒌ ᐊᑯᓂᒃ ᐅᑕᖅᑭᖃᑦᑕᕆᐊᖃᖅᐸᑦ ᖃᐅᔨᓴᖅᑕᐅᔭᖅᑐᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒻᒪᑦ ᐅᐊᑦᑎᐊᕈ ᒪᓕᒐᓕᐅᖅᑎ ᐅᕙᓐᓄᑦ ᐊᒥᓱᑲᓪᓚᐃᑦ 
ᑎᑎᕋᖃᑦᑕᖅᓯᒪᒻᒪᑕ ᓂᕈᐊᖅᑎᒋᔭᖏᓐᓂᑦ ᕿᑭᖅᑕᕐᔪᐊᕐᒥ ᐊᒻᒪ ᑲᖏᖅᑐᒑᐱᒻᒥ ᐊᒻᒪ ᐅᖃᖅᑏ, ᖁᕕᐊᒋᓂᕋᕐᓗᒍ 
ᐅᖃᐅᑎᔪᒪᕙᕋ ᒪᓕᒐᓕᐅᖅᑎ ᖃᐅᔨᒪᒋᐊᖃᑦᑕᕐᒪᑦ ᑎᑎᖅᑲᐃᑦ ᒥᓂᔅᑕᐅᑉ ᐊᓪᓚᕝᕕᖓᓅᑦᑎᐊᖅᐸᒃᑲᓗᐊᕐᒪᖔᑕ. 
ᑕᒪᑐᒥᖓ ᐱᓕᕆᑦᑎᐊᖅᓯᒪᔪᒻᒪᕆᐅᒻᒪᑦ. 
 
ᐅᖃᖅᑏ, ᐋᓐᓂᐊᖅᑐᓕᕆᓂᖅ ᖃᐅᔨᖅᑎᓪᓚᑦᑖᓕᕆᓕᓪᓚᕆᐅᓐᖏᒻᒪᑦ. ᑕᑯᔭᖅᑐᕈᕕᑦ ᓘᑦᑖᕐᒥᑦ ᐊᓐᓂᐊᒍᕕᑦ 
ᓂᐊᖁᒃᑯᑦ, ᐅᕝᕙᓘᓐᓃᑦ ᐋᓐᓂᐊᓯᐅᖅᑎᒥᑦ ᖃᐅᔨᒐᓱᐊᓲᖑᒻᒪᑕ ᓱᒻᒪᖔᖅᐱᑦ. ᐋᓐᓂᐊᓇᓐᖏᑦᑐᒥᑦ ᑐᓂᓯᓪᓗᑎᒃ, 
ᐊᐱᖅᓱᖅᑐᑎᓪᓗ ᖃᓄᐃᓐᓂᕐᒪᖔᖅᐱᑦ ᐱᓇᓱᐊᕈᓯᐅᓚᐅᖅᑑᓐᓂᒃ ᒪᕐᕉᓐᓂᒃ. ᐊᕚᕐᓂᕋᕖᑦ? 
 
ᓂᐊᖁᓐᖑᖃᑦᑕᖅᐲᑦ? ᑕᒪᓐᓇᓗ ᖃᓄᐃᒍᓐᓃᖁᓪᓗᒍ ᐋᓐᓂᐊᓯᐅᖅᑏᑦ ᐱᓕᕆᐊᖃᕋᓱᐊᖅᐸᑉᐳᑦ ᖃᓄᐃᒻᒪᖔᖅ 
ᖃᐅᔨᓴᖅᑐᑎᒃ. ᑕᐃᒪᐃᒻᒪᑦ, ᒪᓕᒐᓕᐅᖅᑎ ᐅᖃᕐᒪᑦ ᐊᐅᓪᓚᑎᑦᑎᑦᑕᐅᑎᒋᕙᓐᖏᒻᒪᑕ, ᐃᓛᓐᓂᒃᑯᑦ  

ᐋᓐᓂᐊᓯᐅᖅᑏᑦ ᐅᕝᕙᓘᓐᓃᑦ ᓘᑦᑖᑦ ᖃᐅᔨᓴᕆᐊᖃᖅᐳᑦ. 
 
ᑐᑭᓯᒋᐊᖅᑎᑕᐅᑦᑎᐊᖅᑐᑎᒃ. ᑕᕝᕙᓂᔅᓴᐃᓐᓇᖅ ᖃᐅᔨᓴᖅᑕᐅᑦᑕᐅᑎᒋᒋᐊᖃᖅᐸᑕ, ᐅᖃᖅᑏ, ᐋᓐᓂᐊᔪᖅ 
ᐅᕝᕙᓘᓐᓃᑦ ᖃᓄᐃᓐᓂᐅᔪᖅ ᐃᓅᓯᕐᒧᑦ ᐊᑦᑕᕐᓇᑐᐃᓐᓇᕆᐊᖃᖅᐳᖅ, ᑕᐃᒪᐃᑦᑎᓪᓗᒍ ᐃᖅᑲᓇᐃᔭᖅᑎᓕᒫᑦ, 
ᐋᓐᓂᐊᕕᒻᒥ ᐃᖅᑲᓇᐃᔭᖅᑏᑦ, ᐋᓐᓂᐊᕕᒻᒥ ᐃᖅᑲᓇᐃᔭᖅᑏᑦ ᐸᕐᓇᐅᑎᒥᒃ ᐋᖅᑮᕙᓪᓕᐊᔪᑦ ᖃᐅᔨᓴᑦᓯᐊᕈᑎᒋᓪᓗᒍ 
ᖃᓂᒪᔪᖅ ᑲᒪᒋᔭᐅᒐᓗᐊᕐᒪᖔᖅ. 
 
ᑕᐃᒪᐃᑉᐸᑦ ᐅᖃᖅᑏ, ᒪᓕᒐᓕᐅᖅᑎ ᖃᐅᔨᒪᔪᖅ ᖃᓄᐃᑦᑐᖃᕐᓯᒪᒋᐊᖓ, ᑭᓇᑭᐊᖅ ᑐᐊᕕᕐᓂᖏᒻᒪᑦ ᐅᕝᕙᓘᓐᓃᑦ 
ᐋᓐᓂᐊᕕᓕᐊᖅᓯᒪᔪᖅ ᑲᒪᒋᔭᐅᑦᓯᐊᕐᓂᖏᒻᒪᑦ, ᒪᓕᒐᓕᐅᖅᑎ ᐊᑐᐃᓐᓇᐅᑎᑦᓯᒍᓐᓇᖅᐸᑦ ᐅᕙᓐᓄᑦ 
ᑎᑎᕋᖅᓯᒪᔪᓂᒃ, ᑎᒍᒐᔭᕋᒃᑯᑦ ᐊᓱᐃᓪᓛᒃ ᑕᐃᒪᐃᓯᑦᑕᖅᑯᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐱᑯ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦᓴᐃᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓄᒻᒥᒃ ᓄᓇᓕᑦᑎᓐᓅᖅᑐᖃᓚᐅᖅᓯᒪᒻᒪᑦ ᐱᓕᕆᔭᖅᑐᖅᓱᓂ 
ᑲᓇᑕᒥ ᑐᓴᕋᑦᓴᓂᒃ ᐊᒻᒪᓗ ᐊᐱᖅᑯᓯᖃᒃᑲᓐᓂᕈᒪᔪᖓ ᐅᖃᐅᓯᖃᔪᒻᒪᑦ ᐸᐃᑉᐹᖃᕐᓂᕋᕐᓱᑎᒃ ᐃᖅᑲᓇᐃᔭᕐᓂᐊᕈᑎᒃ 
ᓄᓇᕗᒻᒥ. 
 
ᐆᑦᑑᑎᒋᓗᒍ, ᐱᖅᑯᓯᑐᖃᕐᑎᒍᑦ ᒪᒥᓴᐅᑏᑦ ᐃᓕᑕᕆᔭᐅᓯᒪᓐᖏᑦᑐᑦ ᐊᑐᕐᓂᖏᑦ, ᐃᓕᑕᕆᔭᐅᓯᒪᓐᖏᑦᑐᑯᑦ 
ᐸᐃᑉᐹᖃᕆᐊᓕᑦᑎᑐᑦ ᐃᖅᑲᓇᐃᔭᕐᓂᐊᕈᑎᒃ ᐋᓐᓂᐊᕕᓐᓂ ᐅᐱᓐᓇᕋᓂ, ᐃᓕᑕᕆᔭᐅᓐᖏᑦᑐᖅ ᓄᓇᕐᔪᐊᕐᒥ, 
ᓄᓇᕗᒻᒥ. ᑕᒪᓐᓇ ᕿᒥᕐᕈᔭᐅᒍᓐᓇᑐᑦᓴᐅᔪᖅ, ᐊᑐᕈᓐᓇᑲᓐᓂᕋᔭᕋᑦᑎᒍ ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓇᓱᐊᕐᓯᒪᒐᓗᐊᖅᑐᒍᑦ ᑕᖅᑭᓂ ᐱᖓᓲᔪᖅᑐᓂ 
ᑲᑎᑕᐅᑎᑦᓯᒐᓱᐊᕐᓱᑕ ᐊᒥᓲᓂᕐᓴᓂᒃ ᐃᓄᓐᓄᑦ ᖃᐅᔨᒪᔭᑐᖃᕐᓂᒃ ᐊᒻᒪᓗ ᐱᖅᑯᓯᑐᖃᕐᓂᒃ. ᐆᑦᑑᑎᑦᓯᐊᕙᐅᔪᖅ 
ᐃᕐᓂᐅᕐᕕᒃ ᑲᖏᖅᖠᓂᕐᒥ. ᓯᕗᒧᑦᑎᑦᓯᒐᓱᐊᕐᑐᒍᑦ ᐱᖅᑯᓯᑐᖃᕐᓂᒃ ᐃᕐᓂᓱᑦᓰᓂᕐᒧᑦ. 
 
ᐅᖃᖅᑏ, ᒫᓐᓇᕈᓘᔪᔪᖅ, ᒐᕙᒪᒃᑯᑦ ᓄᓇᑦᓯᐊᕐᒥ ᐊᐅᓚᓂᖃᕐᓯᒪᒻᒪᑕ ᓯᕗᒧᑦᑎᑦᓯᒐᓱᐊᕐᓱᑎᒃ ᐱᖁᔭᑦᓴᒥᒃ 
ᐃᓂᕐᓱᑦᓰᓂᕐᒧᑦ. ᑖᓐᓇ ᐱᓕᕆᐊᕆᒍᓐᓇᖅᑰᖅᑕᕗᑦ ᐃᓚᒍᑦᓯᐅᑎᓗᒋᑦ ᐱᖅᑯᓯᑐᖃᐃᑦ. 
 
ᑕᐃᒪᐃᒻᒪᑦ ᐃᓕᓐᓄᑦ ᐅᖃᕈᒪᔪᖓ ᐅᖃᖅᑏ, ᐃᓚᖏᓐᓂᒃ ᐃᓱᒫᓘᑕᐅᓯᒪᔪᓂᒃ ᒪᓕᒐᓕᐅᖅᑎᒧᑦ ᐊᒻᒪᓗ 
ᐅᖃᐅᓯᓯᒪᑦᓱᑎᒃ ᑭᓯᐊᓂᑦᑕᐅᖅ ᐃᓄᐃᑦ ᖃᐅᔨᒪᔭᑐᖃᖏᑦ, ᐋᓐᓂᐊᖅᑐᓕᕆᓂᕐᒨᖓᑉᐸᑕ ᐊᓯᖏᓐᓄᓪᓗ, 
ᐋᖅᑭᑦᑕᐅᔭᕆᐊᖃᕐᒪᑕ ᐊᑐᓂᑦ ᐃᒥᒃᑯᑦ ᒥᓂᔅᑕᐅᕕᐅᔪᓄᑦ. 
 
ᐃᓕᓐᓄᑦ ᐅᖃᕈᒪᔪᖓ ᐅᖃᖅᑏ, ᐱᔪᓐᓇᕐᓂᖃᕐᓱᓂ ᒥᓂᔅᑕᐅᓂᕐᒧᑦ ᒥᓂᔅᑕ ᐊᓇᕈᐊᖅ, ᓯᕗᓪᓕᐅᔾᔨᓯᒪᔪᔪᖅ 
ᑕᒪᒃᑯᓇᓐᖓᑦ ᑕᖅᑭᓂ ᐊᒥᓱᒍᓛᓂ ᐊᓂᒍᖅᑐᓂᒃ ᐱᖅᑯᓯᓕᕆᔨᒃᑯᓐᓂ, ᐅᖃᐅᓯᓕᕆᔨᓂ, ᐃᓄᑐᖃᓕᕆᔨᓂ ᐊᒻᒪᓗ 
ᒪᒃᑯᑦᑐᓕᕆᔨᓂ ᐃᑲᔪᕐᓂᖃᕐᓂᐊᕐᓱᓂᓗ ᐊᐅᓚᑕᐅᓂᖓᓄᑦ ᑲᑎᑎᖅᑕᐅᑎᓪᓗᒋᒃ ᐱᖅᑯᓯᑐᖃᕐᑎᒍᑦ ᖃᐅᔨᒪᔭᔪᑦ 
ᐊᑐᓂᑦ ᒥᓂᔅᑕᐅᕕᐅᔪᓂ ᐱᖃᓯᐅᑎᑦᓴᑎᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᓄᑕᕋᖅ.  
 
ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ 263–1(6): ᐅᑭᐅᖏᑦ ᐃᓕᓐᓂᐊᕆᐊᕈᓐᓇᖅᓯᔪᐃᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒍᒪᔭᕋ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᑎᒍᔪᒐᑦᑎᒍ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᓄᓇᑦᓯᐊᕐᒥᒃ ᐊᒻᒪᓗ ᓱᓕ ᐊᑐᖅᓱᑎᒍ. ᑐᓴᖅᑎᑕᐅᒍᒪᑐᐃᓐᓇᖅᑐᖓ 
ᐆᑦᑑᑎᒋᓗᒍ, ᓱᕈᓯᖅ 6-ᓂᒃ ᐊᕐᕌᒍᖅᑖᕐᓂᐊᖅᐸᑦ ᑏᓯᑉᐱᕆ 1-ᒥ, ᐃᓕᓐᓂᐊᕆᐊᕆᐊᖃᕐᒪᑕ ᓱᓕ 5-ᓂᒃ 
ᐊᕐᕌᒍᖃᕐᓱᑎᒃ ᐱᔾᔪᑕᐅᑦᓱᓂ ᑕᐃᓐᓇ ᐊᕐᕌᒍ, 6-ᕈᓚᐅᖅᑎᓐᓇᒋᓪᓘᓐᓃᑦ. 
 
ᓇᓗᓇᐃᖅᓯᕕᐅᒍᒪᔪᖓ ᖃᓄᖅ ᑕᐃᑯᖓ ᑎᑭᐅᑎᓐᓂᕐᒪᖔᑕ ᖃᑦᓯᓂᒃ ᐊᕐᕌᒍᖃᕆᐊᖃᕐᓂᕐᒧᑦ 
ᐃᓕᓐᓂᐊᕆᐊᕆᐊᖃᕐᓗᑎᒃ 6-ᕈᑐᐊᕈᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥ, ᓇᓗᓇᐃᑦᓯᐊᕈᒪᔭᕋ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. ᐅᖃᐅᓯᕆᓚᖓᓐᖏᑕᕋ ᕿᒥᕐᕈᓂᕐᒥ ᖃᐃᑦᑐᖃᔪᒻᒪᖔᖅ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥ ᐊᒻᒪᓗ ᐊᕐᕌᒍᖓᓂᒃ, ᑏᓯᑉᐱᕆᕈᓛᓕᕐᒥᒻᒪᑦ, ᐆᑦᑑᑎᒋᑐᐃᓐᓇᕐᓗᒍ, 6-
ᕈᕐᓂᐊᖅᐸᑕ, ᑕᐃᑲᓂ ᐊᕐᕌᒍᕐᒥ, ᓱᓕ 5-ᓂᒃ ᐅᑭᐅᖃᕐᓱᑎᒃ, ᐃᓕᓐᓂᐊᕆᐊᓲᑦ ᐅᑭᐊᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑎᑦᓴᐃᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ, ᐃᓛᓐᓂᒃᑯᑦ ᑕᑯᖃᑦᑕᕐᓯᒪᒐᒪ ᐃᓕᓐᓂᐊᕆᐊᕐᑐᓂᒃ 
ᐊᕐᕌᒍᓕᓐᓂᒃ 4-ᓂᒃ. ᓇᓗᓇᐃᖅᓯᕕᐅᒋᐊᒃᑲᓐᓂᕈᒪᔪᖓ. ᓇᑭᓐᖔᖅᓯᒪᒻᒪᑦ ᑕᒪᓐᓇ? ᓇᑭᑦ ᐱᒋᐊᖅᓯᒪᒻᒪᑦ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖓ ᒪᓕᒐᓕᐅᖅᑎᐅᖃᑎᒻᒪ 
ᐊᐱᖅᑯᑎᖃᕐᒪᑕ ᐃᓕᓐᓂᐊᕐᓂᐅᑉ ᓯᕗᕐᖓᓂ ᐃᓕᓐᓂᐊᕆᐊᕐᐸᑦᑐᓂᒃ ᐅᕝᕙᓗ ᐃᓕᓐᓂᐊᕆᐊᓪᓚᑦᑖᖃᑦᑕᕐᑐᓂᒃ. 
ᑭᐅᒍᓐᓇᑐᐃᓐᓇᖅᑕᕋ ᑖᑦᓱᒥᖓᑦᓴᐃᓐᓇᖅ. ᑕᓪᓕᒪᓂᒃ ᐅᑭᐅᖃᖅᐸᑕ 6-ᕈᓚᐅᕋᑎᒃ ᑏᓯᑉᐱᕆ ᒥᑦᓯᑎᓐᓂ 
ᐃᓕᓐᓂᐊᕆᐊᕆᐊᖃᓲᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ, ᐅᑭᐅᖅ, ᐊᕐᕌᒍᖃᕈᑎᒃ ᓯᑕᒪᓂᒃ ᐃᓕᓐᓂᐊᕆᐊᕆᐊᓖᑦ 
ᐃᓕᓐᓂᐊᕐᓇᐅᑉ ᓯᕗᕐᖓᓂ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᑦᓱᒧᖓᑦᓴᐃᓐᓇᖅ ᑭᐅᔾᔪᑎᓐᓄᑦ 
ᐅᑎᕐᓂᐅᓴᑐᐃᓐᓇᕐᑐᖓ. ᒫᓐᓇᒧᓄᑦ, ᒪᓕᒐᐅᑉ ᐊᑖᓂ, 6-ᕈᕐᓂᐊᖅᐸᑕ ᑕᕝᕙᓂ ᐊᕐᕌᒍᕐᒥ, ᐃᓕᓐᓂᐊᕆᐊᕆᐊᓖᑦ 
ᐅᑭᐊᖅ. 
 
ᐅᖃᖅᑏ, ᓇᓗᓇᐃᕆᐊᒃᑲᓐᓂᕐᓗᒍ, ᐊᐱᖅᑯᑎᒋᖅᑲᐅᔭᖓᑕ ᒥᑦᓵᓄᑦ, ᑭᐅᒍᓐᓇᓗᐊᓐᖏᑕᕋ ᒫᓐᓇᐅᔪᖅ. ᖁᔭᓐᓇᒦᒃ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᓐᖏᑦᑐᖓ ᕿᒥᕐᕈᓂᕐᒥᒃ ᒪᓕᒐᕐᒥᒃ, ᐅᖃᐅᓯᖃᕐᑐᖓ 
ᖃᐅᑕᒫᑦ ᓱᕈᓯᕐᓂᒃ ᒪᑭᑉᐸᑦᑐᓂᒃ ᐅᓪᓛᒃᑯᑦ ᐃᓕᓐᓂᐊᕆᐊᕐᓂᐊᕋᒥᒃ. ᐃᓱᒪᖃᑐᐃᓐᓇᖅᑐᖓ ᐱᒋᐊᕐᕕᖓᑦ 
ᐅᑭᐅᑭᓐᓂᖅᓴᐅᓕᕐᒪᖔᖅ. ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓕᖓᐃᓐᓇᖅᑐᖅ. ᐊᕐᕌᒍᖃᓕᕐᓂᐊᖅᐸᑕ 6-
ᓂᒃ ᑕᐃᑲᓂ ᐊᕐᕌᒍᕐᒥ, ᐃᓕᓐᓂᐊᕆᐊᕆᐊᓖᑦ. ᒪᓕᒐᖃᓐᖏᑦᑐᒍᑦ ᐊᓯᖏᓐᓂᒃ ᐊᓯᐊᒍᑦ ᐅᖃᖅᓯᒪᔪᓂᒃ.  
 
ᑐᑭᓯᓇᖅᑎᒍᒪᔭᕋ ᐃᓕᓐᓂᐊᕐᑐᓕᕆᓂᕐᒧᑦ ᒪᓕᒐᖅ ᑕᐃᒫᒃ ᐅᖃᕐᓯᒪᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐅᐃᓕᐊᒻᔅ. 
 
ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ 264–1(6): ᓇᐅᔮᓂ ᐱᓇᓱᐊᒐᓕᐊᖑᓯᒪᔪᑦ - ᓴᖅᑭᑦᑎᑦᓯᓂᖅ ᓄᓇᕗᒻᒥ 
ᒪᑭᒪᔾᔪᑎᓄᑦ ᐱᕙᓪᓕᐊᑎᑦᓯᓂᕐᒥᒃ ᖃᓄᐃᒋᐊᕈᑎᓄᑦ ᐅᓂᒃᑲᐅᓯᕐᒥᒃ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᕐᑐᖓ ᒥᓂᔅᑕᖓᓐᓄᑦ ᐃᑯᐱᕝᕕᓕᕆᔨᒃᑯᑦ. ᓇᐅᔮᑦ 
ᐊᑦᓱᕈᕐᓇᕐᑐᓄᑦ ᑎᑎᕋᖅᓯᒪᔪᖁᑎᖏᑦ ᓴᖅᑭᖅᑕᐅᔪᔪᑦ ᓱᓕᓂᕋᕐᕕᐅᓪᓚᕆᔪᒻᒪᑕ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᐸᕐᓇᐅᑎ ᓴᖅᑭᖅᑕᐅᒐᔭᕆᐊᖓ ᑕᕝᕙᓂ ᑕᖅᑭᒥ. 
 
ᒥᓂᔅᑕ ᐅᕙᑦᑎᓐᓄᑦ ᐅᖃᕈᓐᓇᖅᑲ ᐊᑐᐃᓐᓇᕈᐃᓂᐊᕐᒪᖔᕐᒥ ᐸᕐᓇᐅᑎᓂᒃ ᑭᖑᕙᓐᖏᓪᓗᓂᕙ 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᔭᕋ ᐊᐱᖅᑯᑎᖓ ᐱᔾᔪᑎᖃᕐᓱᓂ ᓇᐅᔮᓂ 
ᐊᑦᓱᕈᕐᓂᕐᒧᑦ ᑎᑎᕋᖅᑕᐅᓯᒪᔪᓂᒃ. 
 
ᐸᕐᓇᐅᑎ ᐱᓕᕆᐊᕆ.ᔭᕗᑦ, ᒫᓐᓇᐅᔪᖅ ᐱᓕᕆᐊᕆᔭᐅᓯᒪᔪᖅ ᑭᓯᐊᓂ ᐸᐃᑉᐹᒦᑦᑐᖅ, ᓱᓕ ᑐᓂᒋᐊᓕᒐ 
ᓯᕗᓕᖅᑎᓄᑦ. ᑐᓂᓚᐅᖅᑕᕋᓂ ᓯᕗᓕᖅᑎᓄᑦ. ᐅᖃᐅᓯᕆᓯᓛᕋᒃᑯᑦ ᓯᕗᓕᖅᑎᓄᑦ ᖃᐅᔨᒪᔭᐅᓕᖅᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. 
 
ᐊᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᕋᖅᓯᒪᑦᓯᐊᕐᑐᐊᓗᒃ ᐊᒻᒪᓗ ᐅᖃᕐᓯᒪᔪᖅ ᑎᑎᕋᖅᑕᐅᓛᕆᐊᖏᑦ 
ᐅᕝᕙᓘᓐᓃᑦ ᐊᑐᐃᓐᓇᐅᑎᑕᐅᓛᕆᐊᖏᑦ ᓅᕕᑉᐱᕆᒥ, ᖃᖓ ᓅᕕᑉᐱᕆᒥ ᐅᖃᐅᓯᓛᕐᒪᑕ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐸᐃᑉᐹᑦ ᐱᓕᕆᐊᕆᔭᕗᑦ, ᐱᔭᑦᓴᓕᐹᓘᒻᒪᑕ ᐊᒻᒪᓗ 
ᐱᓕᕆᐊᕆᒍᓐᓇᓛᖅᑕᕋ. ᓯᕗᓕᖅᑎᓅᓚᐅᕐᓗᓂ ᑭᖑᕙᑐᐃᓐᓇᕆᐊᓕᒃ, ᐅᖃᐅᑎᒍᓐᓇᖏᑦᑕᒋᑦ  

ᖃᖓᓪᓚᕆᐅᓛᕐᒪᖔᖅ ᐅᓪᓗᖓ. ᐊᖏᖅᑕᐅᔭᕆᐊᖃᕐᒪᑦ ᓯᕗᓕᖅᑎᓄᑦ. 
 
ᐅᖃᕐᓯᒪᔪᒍᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᒐᕙᓚᕗᑦ ᓄᓇᕗᑦ ᒐᕙᒪᖓ ᐊᒻᒪᓗ ᒐᕙᒪᑐᖃᒃᑯᑦ ᑲᑎᒪᓛᕐᒪᑕ 
ᑲᖏᖅᖠᓂᕐᒥ, ᑕᐃᔭᐅᔪᖅ ᓯᕗᒧᑦ ᐊᒻᒪᓗ ᐸᕐᓇᑦᓯᐊᕆᐊᖃᓛᖅᑕᕗᑦ, ᑕᒪᓐᓇ ᑭᖑᕙᕈᑕᐅᒻᒥᒻᒪᑦ. 
 
ᓇᐅᔮᓄᑦ ᐊᑦᓱᕈᕈᑕᐅᓯᒪᔪᖅ, ᐱᓗᐊᖅᑐᒥᒃ ᒐᕙᓚᕗᑦ ᐱᓕᕆᐊᖃᕈᓐᓇᑎᓐᓇᒋᑦ ᐸᕐᓇᐅᑎᒥᒃ ᐃᓄᑑᔾᔨᓗᑎᒃ, 
ᑕᒪᓐᓇ ᐃᓱᒪᑦᓴᖅᓯᐅᕈᑎᒋᒋᐊᖃᓚᖓᔭᕗᑦ, ᐸᕐᓇᒋᐊᓕᕗᑦ ᑲᑎᒪᓂᐅᔪᖅ ᑲᖏᖅᖠᓂᕐᒥ ᐊᒻᒪᓗ ᖃᓄᖅ 
ᐅᕙᑦᑎᓐᓂᒃ ᐊᑦᑐᐃᓂᖃᓚᖓᒻᒪᖔᖅ. 
ᑕᐃᑰᓈᕆᐊᓕᒃ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑦᓴᐃᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᖓ ᑕᑭᔪᖅ, ᑐᑭᓯᓗᐊᓐᖏᑦᑐᖓ, ᑭᓯᐊᓂ ᐊᐱᕆᒍᒪᔪᖓ 
ᖃᖓᒃᑰᒐᔭᕐᒪᖔᖅ ᓅᕕᑉᐱᕆᒦᓕᕇᕋᑦᑕ, ᑕᖅᑭᐅᓛᖅᑐᒥᐅᕙ ᐅᕝᕙᓗ ᒫᑦᓯᐅ ᓯᕗᕐᖓᓂᐅᒍᓐᓇᖅᑲ ᐅᕝᕙᓗ 
ᖃᖓᕙ ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑎᑎᕋᖅᓯᒪᑦᓯᐊᕆᖃᕐᒪᑕ ᐊᒻᒪᓗᐅ 
ᖃᕈᓐᓇᖅᑐᑯᖓ ᒫᓐᓇᐅᔪᖅ ᑕᕝᕙᓂᐅᒍᓐᓇᔾᔮᖏᑦᑐᖅ ᑕᖅᑭᕐᒥ ᕿᒥᕐᕈᓚᐅᓐᖏᓂᑦᑎᓐᓂ, 
ᖃᐅᔨᓴᓚᐅᓐᖏᓂᑦᑎᓐᓂ, ᑐᐊᕕᐊᕆᒍᒪᓐᖏᓇᑦᑎᒍ, ᓱᓕ ᐃᓗᓕᖃᕐᒪᑦ ᐴᕆᐊᓕᓐᓂᒃ ᐸᕐᓇᐅᑎᒋᓂᐊᖅᑕᕗᑦ 
ᖃᓄᐃᑦᑑᓂᖓᓄᑦ. 
 
ᑕᐃᒪᐃᒻᒪᑦ ᐸᕐᓇᑦᓯᐊᕆᐊᓕᒃ, ᐅᖃᕈᓐᓇᖅᑐᖓ ᐊᑐᐃᓐᓇᐅᔾᔮᖏᑦᑐᑦ ᓅᕕᑉᐱᕆᒥ ᐃᒻᒪᖃ ᑭᖑᓪᓕᕐᒥ 
ᑲᑎᒪᓕᕐᒥᒍᑦᑕ, ᑐᓴᖅᑕᐅᓛᖅᑐᑦ. ᖃᐅᔨᓴᑦᓯᐊᕆᐊᓕᐹᓘᒐᑦᑕ ᐃᓗᓕᖏᑦ ᑕᒻᒪᖅᓯᒪᓐᖏᒃᑲᓗᐊᕐᒪᖔᑕ. 
ᑐᐊᕕᐊᕆᒍᒪᓐᖏᓇᑦᑎᒍ, ᑐᐊᕕᐊᕆᒐᓗᐊᕈᑦᑎᒍ ᑕᒻᒪᖅᓯᒪᔪᖃᓐᖏᕝᕕᖃᔾᔮᖏᒻᒪᑦ ᐃᓗᐊᓂ ᐊᒻᒪᓗ ᑕᒻᒪᕈᒪᓇᑕ. 
ᖁᔭᓐᓇᒦᒃ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᑯᒍᒪᓐᖏᑦᑐᒍᑦ ᓯᕗᓪᓕᖅᐹᖅᓯᐅᑎᑐᐃᓐᓇᕐᒥᒃ ᑲᑦᓱᖓᐃᒐᑦᑕ 
ᑕᑯᒍᒪᓪᓗᑕ ᐸᕐᓇᐅᑎᒥᒃ. ᐅᖃᖅᑏ ᐊᐱᕆᒃᑲᓐᓂᕈᒪᔭᕋ ᒥᓂᔅᑕ, ᒫᓐᓇᒧᓄᑦ. ᖃᓄᑎᒋ ᒥᓂᔅᑕᐅᕕᖓᑦ 
ᐃᑯᐱᕝᕕᓕᕆᔨᒃᑯᑦ ᐊᑐᖅᓯᒪᓕᖅᑲ, ᖃᓄᑎᒋ ᐊᑐᑦᓯᒪᓕᖅᑲᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᒥᒃ 
ᐅᓪᓗᒥᒧᓄ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᐃᑦᑐᑐᐃᓐᓇᕐᓂᒃ ᑮᓇᐅᔭᓂᒃ 
ᐊᐃᑦᑐᕐᑐᐃᖃᑦᑕᕐᑐᒍᑦ, ᓄᓇᓕᓐᓄᑦ ᐊᐅᓚᔾᔭᒋᐊᕈᑎᓂᒃ, BDF, ᖃᓄᐃᑦᑐᑐᐃᓐᓇᐃᑦ ᑮᓇᐅᔭᐃᑦ ᑐᓂᖃᑦᑕᕐᑕᕗᑦ 
ᓄᓇᓕᓐᓄᑦ ᐃᒻᒪᖃ ᑐᓴᕋᑦᓴᓂᒃ ᑐᓂᓯᓂᐊᖅᑕᕋ ᐊᕕᑦᑐᑕᖅᓯᒪᔪᓂᒃ ᖃᑦᓯᑦ ᐊᑐᖅᑕᐅᓯᒪᒻᒪᖔᑕ 
ᐊᑕᐅᓯᑐᐃᓐᓇᐅᖏᑦᑐᑦ. ᐊᕕᑦᑐᖅᓯᒪᑎᓪᓗᒋᑦ ᑮᓇᐅᔭᐃᑦ ᑐᓂᓂᐊᖅᑕᕋ ᐊᑐᐃᓐᓇᐅᓯᒪᔪᑦ, ᐊᔾᔨᒌᓐᖏᐊᕐᔪᒻᒪᑕ.  
ᑐᓂᓂᐊᖅᑲᕋ ᐊᕕᑦᑐᖅᑦᓯᒪᔪᓂᒃ ᐊᒻᒪᓗ ᑕᑯᓂᐊᕐᒪᑦ ᖃᓄᑎᒋᑦ ᐃᓄᖁᑎᖏᑦ ᐊᑐᖅᓯᒪᒻᒪᖔᑕ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᒪᒃᓖᓐ. 
 
ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ 265–1(6): ᐅᓄᕐᓂᖏᑦ Hᐋᒻᒪᓚᐅᔪᐃᑦ ᐊᑭᓕᑦᓴᓖᑦ 
 
ᒪᒃᓖᓐ: ᖁᔭᓐᓇᒥᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᐅᓪᓗᒥ ᒥᓂᔅᑕᖓᓐᓄᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ. 
 
ᓯᑕᒪᓐᖓᓐᓂᒃ ᓇᓪᓕᐅᓂᖅᓯᐅᓛᓕᕋᑦᑕ ᓄᓇᕗᒻᒥ ᐅᖃᖅᑏ, ᐊᒻᒪᓗ ᐃᖏᕐᕋᓯᒪᒋᐊᖃᓕᕋᓗᐊᕋᑦᑕ. 
ᒥᓂᔅᑕᐅᕕᐅᔪᖅ ᑐᓴᖅᑎᑦᓯᕋᑖᔪᒻᒪᑦ ᐃᓕᓐᓂᐊᕐᓂᕐᒧᑦ ᐊᐅᓚᔾᔭᒋᐊᕐᓂᐅᔪᓂᒃ ᐊᒻᒪᓗ ᑲᑎᒪᓂᖃᕐᓯᒪᒻᒪᖔᕐᒥᒃ 
ᖃᑦᓯᓂᒃ ᖃᓄᖅ ᕼᐊᒻᒪᓚᐅᔪᓂᒃ ᐊᐅᓚᓂᖃᑦᓯᐊᑲᓐᓂᖁᔨᑦᓱᑎᒃ. 
 
ᒥᓂᔅᑕ ᑐᓴᖅᑎᑦᓯᒍᓐᓇᖅᑲ ᐅᕙᓂ ᑲᑎᒪᕕᒻᒥ, ᖃᑦᓯᑦ ᕼᐋᒻᒪᓚᐅᔪᑦ ᐊᑭᓕᑦᓴᒥᒻᒪᖔᑕ ᐅᓪᓗᒥᐅᔪᖅ. ᖁᔭᓐᓇᒥᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᐊᒥᓱᒻᒪᕇᑦ ᕼᐋᒻᒪᓚᐅᔪᑦ ᐊᑭᓕᓴᒦᑦᑐᑦ ᓄᓇᕗᒻᒥ. 
ᐅᖃᐅᑎᒍᓐᓇᖏᑦᑕᒋᑦ ᖃᑦᓯᐅᒻᒪᖔᑕ ᑭᓯᐊᓂ ᐱᑕᓕᒃ ᐊᑐᓂᑦ ᐊᕕᑦᑐᖅᓯᒪᔪᓂ ᐊᑭᓕᑦᓴᓕᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᐃᒻᒪᖃ ᐃᓄᐃᓴᑦᑐᑦ ᐊᒻᒪᓗ ᖃᐅᔨᒪᔪᖓ ᒥᓂᔅᑕ ᐅᕙᓐᓂᒃ 
ᑐᓴᖅᑎᑦᓯᓛᖅᑐᖅ ᖃᑦᓯᐅᒻᒪᖔᑕ ᐊᑭᓕᑦᓴᒦᑦᑐᑦ. ᐊᑖᓂ ᕼᐋᒻᒪᓚᒃᑯᑦ ᒪᓕᒐᑐᖃᖓᑕ, ᑎᑎᕋᖅᓯᒪᔪᖅ 138, 
ᕼᐋᒻᒪᓚᐅᔪᓄᑦ ᒪᓕᒐᕐᓂ, ᐅᖃᕐᓯᒪᔪᖅ ᕼᐋᒻᒪᓚᒃᑯᑦ ᐊᑭᓕᑦᓴᖃᕆᐊᖃᓐᖏᒋᐊᖏᑦ ᐊᕐᕌᒍᓕᒫᑉ ᐅᖓᑖᓄᑦ. 
 
ᐊᒥᓲᕙᑦ ᕼᐋᒻᒪᓚᐅᔪᑦ ᐊᑭᓕᑦᓴᓖᑦ ᐊᕐᕌᒎᑉ ᐅᖓᑖᓄᑦ?. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᖦᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒥᒃ, ᐅᖃᖅᑏ. ᑐᓴᕋᑦᓴᖁᑎᖃᓐᖏᑦᑐᖓ ᓵᓐᓂ ᒫᓐᓇᐅᔪᖅ ᑭᓯᐊᓂ 
ᐅᑎᕐᕕᒋᓛᖅᑕᕋ ᒪᓕᒐᓕᐅᖅᑎ ᐱᓇᓱᐊᕈᓯᐅᓛᖅᑐᒥ ᕿᓚᒥᐅᒍᓐᓇᕐᓂᖓᒍᓪᓘᓐᓃᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᐱᒋᔪᒪᒐᒃᑯ ᑮᓇᐅᔭᓕᕆᓂᕐᒧᑦ ᒥᓂᔅᑕ ᓅᑦᓯᓂᖓᓄᑦ ᐊᑭᑐᔫᑎᓄᑦ ᐸᕐᓇᐅᑎᓂᒃ 
ᑮᓇᐅᔭᓄᑦ ᓇᓗᓇᐃᔭᐃᔪᓂᒃ ᐊᒻᒪᓗ ᖃᐅᓕᒪᔪᑎᑦ ᖃᐅᔨᓴᕐᑐᐃᒻᒪᖔᑕ ᑭᓯᐊᓂ ᖃᓪᓗᓈᓂ 
ᐅᑉᐱᕆᓐᖏᒃᑲᓗᐊᕈᑦᓯᐅᒃ ᑭᐅᔨᐅᒋᐊᖃᖅᑐᒍᑦ ᒐᕙᒪᑦᑎᓐᓄᑦ. 
 
ᐅᖃᕋᒪᐃᓛᒃ, ᐅᐱᒋᕙᕋ ᒥᓂᔅᑕ ᑭᖑᕙᕆᐊᕐᑎᑦᓯᓯᒪᒻᒪᑦ ᒪᓕᒐᐅᓕᐅᕐᕕᒻᒥ ᐊᑐᕆᐊᖃᕋᑦᑎᒍ ᐱᓇᓱᐊᕐᓂᕐᓯᒧᑦ 
ᐸᕐᓇᐅᑕᐅᔪᖅᑦ ᐊᒻᒪᓗ ᑮᓇᐅᔭᓄᑦ ᐸᕐᓇᐅᑕᐅᔪᑦ ᐊᓯᖏᓪᓗ ᐊᒻᒪᓗ ᒪᓕᒐᓕᐅᖅᑎᐅᓪᓗᑕ ᑎᒍᒥᐊᕋᑦᑕ  

ᐃᓄᖁᑎᑦᑎᓐᓄᑦ ᓄᓇᓕᑦᑎᓐᓃᑦᑐᓄᑦ ᐊᒻᒪᓗ ᐊᑐᓂᑦ ᕼᐋᒻᒪᓚᐅᔪᑦ ᑮᓇᐅᔭᖅᑖᖃᑦᑕᕐᒪᑕ ᑐᕋᐃᓐᓇᕐᓱᑎᒃ 
ᒐᕙᒪᒃᑯᖏᓐᓂᒃ ᓄᓇᕗᑦ ᐊᒻᒪᓗ ᑐᓴᖃᑦᑕᓲᖑᒐᑦᑕ ᑕᐃᒪᓐᖓᓕᒫᖅ ᐊᑐᓂᑦ ᕼᐋᒻᒪᓚᐅᔪᑦ ᑮᓇᐅᔭᒋᐊᒃᑲᓂᕐᓂᒃ 
ᐱᔭᕆᐊᖃᕆᐊᖏᑦ ᐊᐅᓚᔾᔪᑎᑦᓴᒥᓂᒃ ᖃᐅᑕᒫᑦ ᐃᖏᕐᕋᓂᐅᔪᓄᑦ ᐊᒻᒪᓗ ᑖᓐᓇ ᓄᑖᖅ ᕼᐋᒻᒪᓚᐅᔪᓄᑦ 
ᒪᓕᒐᐅᔪᖅ ᓴᖅᑭᓛᖅᑐᖅ ᐃᑲᔪᕐᓂᖃᕋᔭᖅᑑᒐᓗᐊᖅ ᑖᒃᑯᓇᓐᖓᑦ ᖃᐅᑕᒫᑦ ᐊᐅᓚᓂᖏᓐᓄᑦ. 
 
ᐅᑯᐊ ᒐᕙᒪᒃᑯᑦ, ᒥᓂᔅᑕᐅᕕᖓᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐸᕐᓇᐅᑎᖃᖅᐸᑦ 
ᑖᒃᑯᓄᖓ ᕼᐋᒻᒪᓚᐅᔪᓄᑦ ᐊᑭᓕᓴᒦᑦᑐᓄᑦ ᐅᕝᕙᓗ ᖃᓄᑐᐃᓐᓇᖅ ᐊᑭᓕᑦᓴᐃᔭᕐᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ 
ᒥᓂᔅᖦᑕᐅᕕᐅᔪᖅ ᐱᓕᕆᖃᑎᖃᖅᑲ ᐊᕐᕌᒍᕋᓴᓐᓂᒃ ᐊᑭᓕᑦᓴᒥᖁᓇᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ.  
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑏ. ᐱᕕᓕᒫᑦᓯᐊᒃᑯᑦ ᐃᑲᔪᕋᓱᐊᕐᑐᒍᑦ ᓄᓇᓕᓐᓂᒃ ᐊᑭᓕᑦᓴᖏᓐᓄᑦ 
ᐸᕐᓇᐅᑎᓄᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᒃᑲ ᐊᑐᐃᓐᓇᐅᖏᓐᓇᖅᓱᑎᒃ ᓄᓇᓕᓐᓂ ᒐᕙᒪᐅᔪᓄᑦ ᓄᓇᕗᒻᒥ ᐊᒻᒪᓗ 
ᖄᖓᒍᑦ ᐊᐱᕆᓯᒪᒻᒥᔭᒃᑲ ᐃᖅᑲᓇᐃᔭᖅᑎᖁᑎᒃᑲ ᖃᐅᔨᓴᕐᓂᖃᖃᑦᑕᖁᑦᓱᒋᑦ ᐃᑲᔪᖁᑦᓱᒋᓪᓗ ᕼᐋᒻᒪᓚᐅᔪᓂᒃ 
ᐊᑲᐃᓪᓕᐅᕈᑎᖃᑐᐃᓐᓇᕆᐊᓕᓐᓂᒃ ᐊᐅᓚᓂᕆᔭᒥᓄᑦ ᐊᓪᓚᕕᒻᒥᓂ ᐊᒻᒪᓗ ᓇᐅᒃᑯᑦ ᐃᑲᔪᕈᓐᓇᕐᒪᖔᑦᑎᒍ. 
 
ᐄ, ᐅᖃᖅᑏ, ᐱᔪᓐᓇᕐᓂᓕᒫᒃᑯᑦ ᐃᑲᔪᕋᓱᐊᕐᑐᒍᑦ ᓄᓇᓕᓐᓂ ᒐᕙᒪᐅᔪᓂᒃ ᑮᓇᐅᔭᑎᒍᑦ ᒪᑭᒪᑦᓯᐊᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᒪᒃᓖᓐ.  
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐊᑐᐃᓐᓇᐅᑎᓐᓂᐊᕐᒪᒋᑦ ᒪᓕᒐᓕᐅᖅᑎᓄᑦ. ᑕᒪᓐᓇ ᑐᓴᑐᐃᓐᓇᖅᐸᓐᖏᓐᓇᒃᑯᑦ. ᑕᒪᒃᑯᐊ ᓄᓇᓕᐅᔪᑦ ᕼᐊᒻᓚᐅᔪᑦ 
ᐊᑭᓕᒃᓴᖃᓕᕋᐃᒻᒪᑕ ᐊᒃᓱᐊᓗᒃ ᐱᒻᒪᕆᐅᒻᒪᑦ. 
 
ᖃᐅᔨᒪᓪᓗᖓ ᒥᓂᔅᑕᐅᔪᖅ ᐊᔪᓐᖏᑦᑎᐊᖅᑐᓂᒃ ᐃᖅᑲᓇᐃᔭᖅᑎᖁᑎᖃᕐᒪᑦ ᐊᒻᒪᓗ ᑐᓴᖅᑎᑦᑎᓂᐊᖅᑐᓂ 
ᑐᑭᓯᒋᐊᕈᑎᒃᓴᐅᔪᓂᐅᒃ. ᑐᓴᖅᑎᑦᑎᒍᓂ ᐅᖃᖅᑎ, ᑐᓂᓯᔪᓐᓇᖅᐸ ᒪᓕᒐᓕᐅᖅᑎᓄᑦ ᖃᓄᑎᒋ ᐊᑭᓕᒃᓴᖃᕐᒪᖔᑕ 
ᕼᐊᒻᓚᒃᑯᑦ ᐊᒻᒪ ᖃᓄᑎᒋᑦ ᐊᑐᓂᑦ ᐊᒥᐊᒃᑯᓯᒪᒻᒪᖓᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇ.ᒦᒃ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᓐᓂᐊᖅᐳᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎ. ᕼᐊᕕᐅᔭᖅ. 
 
ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ 266–1(6): ᐊᓚᒃᑲᐅᒪᑎᑕᐅᒋᐊᕐᓂᖓ ᐃᓄᐃᓐᓈᖅᑐᓐ ᐅᖃᐅᓯᖓ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᐃᓕᖅᑯᓯᓕᕆᔨᒃᑯᓐᓄᑦ. 
 
 (ᑐᓵᔨᑎᒍᑦ) ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ, ᒥᓂᔅᑕᐅᔪᖅ ᐊᐱᕆᔪᒪᔭᕋ ᑕᒪᒃᑯᓄᖓ ᐃᓄᐃᓐᓇᖅᑐᓐ 
ᐅᖃᐅᓯᖏᓐᓂᒃ, ᑕᒪᒃᑭᒃ ᑎᑎᕋᕐᓯᒪᔪᑦ ᐊᒻᒪᓗ ᐅᖃᐅᓯᐅᔪᑦ, ᖃᓄᖅ ᑕᒪᓐᓇ ᓴᖅᑭᔮᖅᑎᑲᓐᓂᕈᓐᓇᕐᒪᖔᑦᑎᒍᑦ 
ᐃᓄᐃᓐᓇᖅᑐᑦ ᐅᖃᐅᓯᕗᑦ. 

ᐆᒃᑐᑎᒋᓗᒍ, ᖁᕐᓗᖅᑐᖅ ᐊᒻᒪᓗ ᐃᖃᓗᑦᑐᑦᑎᐊᖅ. ᓄᓇᖃᖅᑐᑦ ᓴᖅᑭᔮᖅᑎᑦᑎᒃᑲᓐᓂᖁᔨᒐᓗᐊᕐᒪᑕ. ᖁᔭᓐᓇᒦ,ᒃ 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑎ. ᖃᐅᔨᒪᔪᐃᓐᓇᐅᒐᑦᑕ, ᖁᕐᓗᖅᑐᒥᐅᑦ ᐊᒻᒪᓗ 
ᐃᖃᓗᑦᑐᑦᑎᐊᕐᒥᐅᑦ ᐃᓄᐃᓐᓇᖅᑐᑦ ᐅᖃᐅᓯᖃᕐᒪᑕ, ᑕᐃᒃᑯᐊ ᑮᓇᐅᔭᐃᑦ ᐊᑐᕈᒪᔭᕗᑦ ᐃᓄᒃᑎᑐᑦ 
ᐅᖃᐅᓯᖏᓐᓄᑦ, ᐊᒻᒪᓗ ᑕᐃᒃᑯᐊ ᑮᓴᐅᔭᐃᑦ ᑕᐃᒪᐃᑦᑐᓄᑦ ᐊᑐᕐᓂᐊᖅᑐᑎᕐᒃ. 
 
ᑐᓴᖅᑎᑦᑐᒪᔭᕋ ᒪᓕᒐᓕᐅᖅᑎᐅᔪᖅ ᑕᒪᓐᓇ ᐃᓄᐃᓐᓇᖅᑐᓐ ᐅᖃᐅᓯᐅᔪᖅ ᐅᕙᑦᑎᓐᓄᑦ ᐱᒻᒪᕆᐅᒻᒪᑦ. 
ᐅᖃᖅᑲᐅᒐᒪ ᒥᓂᔅᑕᐃ ᐅᖃᐅᓯᖏᓐᓂ, ᐊᖏᖃᑎᒌᒍᑕᐅᔪᒥᒃ ᐱᑕᖃᕐᒪᑦ ᓄᓇᕗᑦ ᒐᕙᒪᒃᑯᖏᓐᓂ 
ᑭᐅᑦᑕᖃᑦᑕᕈᓐᓇᕆᐊᖃᕐᒪᑕ ᐃᓄᖏᓐᓄᑦ ᓄᓇᕗᑦ, ᐃᓄᐃᓐᓇᖅᑎᒍᑉᐸᑦ, ᐃᓄᒃᑎᑐᑦ ᐅᕝᕙᓘᓐᓃᑦ ᐅᐃᕖᑎᑐᑦ 
ᐊᒻᒪᓗ ᖃᓪᓗᓈᑎᑐᑦ. 
 
ᑕᒪᒃᑯᐊ ᓴᖅᑭᔮᖅᑎᑕᐅᒃᑲᓐᓂᖃᑦᑕᖁᒐᑦᑎᒍᑦ ᐅᖃᐅᓯᕗᑦ ᓄᓇᕗᒻᒥ ᐊᒻᒪᓗ ᐅᖃᖃᑎᒋᓪᓗᒋᑦ ᐊᑐᕙᒥᐅᑕᐅᔪᑦ, 
ᐅᖃᐅᑎᓚᐅᕋᑦᑎᒍᑦ ᑕᒪᓐᓇ ᐃᓄᒃᑎᑐ ᑕᑯᒃᓴᐅᖁᒐᑦᑎᒍᑦ, ᐱᓗᐊᖅᑐᒥᒃ, ᐃᓄᐃᓐᓇᖅᑐᓐ ᐅᖃᐅᓯᐅᔪᖅ. ᑭᓯᐊᓂᓕ 
ᑐᓴᖅᑎᑦᑐᒪᕙᕋ ᒪᓕᒐᓕᐅᖅᑎᐅᔪᖅ ᐅᖃᐅᓯᖃᓚᕋᑦᑕ ᓴᖅᑭᔭᖅᑎᑕᐅᑲᓐᓂᖁᓪᓗᒍ ᐃᓄᒃᑎᑐᑦ ᐅᖃᐅᓯᐅᔪᖅ 
ᐱᓗᐊᖅᑐᒥᒃ ᑕᐃᒃᑯᓄᖓ ᐃᓄᐃᓐᓇᖅᑐᑦ ᐅᖃᖅᐸᑦᑐᓄᑦ. ᑕᐃᒪᐃᑦᑐᒪᔪᒍ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᒥᓂᔅᑕ ᐊᓇᕈᐊᖅ. ᖁᔭᓐᓇᒦᒃ ᑭᐅᒐᕕᓐᖓ. ᑕᒪᓐᓇ 
ᐅᖃᐅᓯᕆᓐᓇᕋᓱᐊᕋᓗᐊᕋᒃᑯᑦ ᑕᐃᒪᓐᖓᑦ ᒪᓕᒐᓕᐅᖅᑎᐅᕈᓚᐅᕐᓯᒪᒐᑦᑕ. 
 
ᑕᒃᓱᒪᓕ ᓴᓂᐊᕐᔪᐊᒍᑦ, ᒥᓂᔅᑕᐅᔪᖅ ᐊᐱᕆᔪᒪᔭᕋ, ᖃᐅᔨᒪᒐᑦᓯ, ᐅᖃᐅᓯᓕᕆᔨᖃᕋᑦᑕ ᑕᕝᕙᓂ ᐱᓕᕆᕕᐅᔪᒥ 
ᐃᓕᖅᑯᓯᓕᕆᔨᒃᑯᓐᓂᑦ ᑕᐃᒃᑯᐊ ᑐᑭᓕᐅᕆᔨᐅᕙᒃᑐᑎᒃ. 
 
ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᐅᖃᐅᓯᓕᕆᔨᒃᑯᓐᓂ ᓇᖕᒪᒃᑐᒐᓗᐊᑦ. ᑕᐃᒃᑯᐊ ᐊᒥᒐᓐᖏᓚᑦ ᑐᑭᓕᐅᕆᔨᐅᔪᑦ 
ᐸᐃᒃᐸᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖑᒻᒪᑦᑎᕙᓪᓕᐊᓕᖅᐳᑦ ᑐᑭᓕᐅᖅᑕᐅᔪᓂᒃᑦ 
ᖁᕐᓗᖅᑐᕐᒥ ᐅᖃᐅᓯᓕᕆᕕᖓᓐᓂᑦ. ᓇᓗᓇᐃᖅᓯᔪᒪᕗᖓ ᒪᓕᒐᓕᐅᖅᑎᓄᑦ ᐃᖅᑲᓇᐃᔭᓕᖅᑎᑦᑎᕋᑖᓚᐅᕋᑦᑕ 
ᒪᕐᕈᑲᓐᓃᓐᓂᒃᑐᑭᓕᐅᕆᔩᓐᓂᒃ. ᑭᒃᑰᒻᒪᖔᑎᒃ ᐊᑎᖏᒃ ᖃᐅᔨᒪᓐᖏᓇᒃᑭ. ᒪᒥᐊᓇᐅᒐᓗᐊᖅ ᐳᐃᒍᕋᒃᑭᒃ ᐊᑎᖏᒃ. 
 
ᐃᒻᒪᖃ ᓇᓗᓇᐃᖅᓯᓛᖅᐳᖓ ᒥᓂᔅᑕᐅᖃᑎᓐᓄᑦ ᐊᒻᒪ ᒪᓕᒐᓕᐅᑦᖅᑎᓄᑦ ᐊᐅᓪᓚᖅᑎᑦᑎᓂᐊᖅᐸᑕ ᑎᑎᖅᑲᓂᒃ 
ᒐᕙᒪᒃᑯᓐᓂᑦ, ᐊᒻᒪ ᒪᓕᒐᓕᐅᖅᑎᓂᒃ ᐃᓄᑦᑎᑑᓕᖅᑎᑕᐅᒋᐊᖃᕐᒪᑕ - ᖃᓪᓗᓈᑎᑑᓕᖅᑎᑕᐅᒋᐊᖃᕐᒪᑕ. ᐃᒻᒪᖃ  
ᐃᖅᑲᓇᐃᔭᖅᑏᑦ ᓄᑖᖑᒻᒪᑕ ᖃᐅᔨᒪᓇᑎᓪᓗ ᖃᓪᓗᓛᑎᑐᐃᓐᓛᖅᑐᓂᒃ ᑎᑎᖅᑲᓂᒃ ᐊᐅᓪᓚᖅᑎᑦᑎᕙᒻᒪᑕ, 
ᑐᑭᓕᐅᖅᑕᐅᒋᐊᖃᖅᑎᓪᓗᒋᑦ ᐃᓄᑦᑎᑐᑦ ᐅᕝᕙᓘᓐᓃᑦ ᐃᓄᐃᓐᓇᖅᑐᓐ. 

ᓇᓗᓇᐃᖅᓯᕕᒋᕙᒃᑲ ᒥᓂᔅᑕᐅᖃᑎᒃᑲ ᐊᒻᒪ ᒐᕙᒪᒃᑯᑦ ᐃᓄᑦᑎᑐᑦ ᐊᒻᒪ ᐃᓄᐃᓐᓇᖅᑐᓐ 
ᑎᑎᕋᖅᑕᐅᖃᑦᑕᕆᐊᖃᕐᒪᑕ ᒐᕙᒪᒃᑯᓐᓂᑦ. ᑕᒪᓐᓇ ᓯᕗᓪᓕᐅᔾᔭᐅᒋᐊᓕᑦᑎᓐᓃᓐᓂᐊᖅᐳᖅ. ᖃᐅᔨᒪᕗᖓ 
ᐅᖃᐅᓯᓕᕆᕕᒃ ᑭᖑᕙᒐᓚᒻᒪᑦ ᐱᓕᕆᐊᖏᓐᓄᑦ ᐊᒻᒪ ᒫᓐᓇᕈᓗᒃ ᐊᖑᒻᒪᑦᑎᓛᓕᕋᓗᐊᖅᑐᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑭᐅᔾᔪᑎᓐᓄᑦ. ᖃᐅᔨᒋᐊᕈᒪᒋᕗᖓᑦᑕᐅᖅ, 
ᐆᑦᑑᑎᒋᑐᐃᓐᓇᕐᓗᒍ ᐅᓇ, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᓱᓕ ᐊᖏᕈᑕᐅᒌᖅᓯᒪᓐᖏᑦᑐᖅ, 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, ᑎᑎᖅᑲᐃᑦ ᑐᑭᓕᐅᖅᑕᐅᒌᖅᓯᒪᓕᖅᐹᑦ? ᐱᔭᕇᖅᓯᒪᑉᐸᑕ, ᖃᓄᑎᒋ ᓱᓕ 
ᐱᓕᕆᐊᖑᒃᑲᓐᓂᕆᐊᖃᖅᐸᑦ ᐃᓄᑦᑎᑑᓕᖅᑎᑕᐅᒋᐊᓖᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᑦᑖᓐᖏᓚᖓ ᖃᓄᑎᒋ 
ᐱᓕᕆᐊᖃᖅᓯᒪᓕᕐᒪᖔᑕ ᑐᑭᓕᐅᖅᑕᐅᔪᓄᑦ ᐃᓄᐃᓐᓇᖅᑐᓐ ᖃᐅᔨᒋᐊᕈᑎᓂᐊᖅᐸᕋ ᒪᓕᒐᓕᐅᖅᑎ. 
ᓯᕗᓪᓕᐅᔾᔭᐅᖁᓂᐊᖅᐸᒃᑲ. ᖃᐅᔨᒪᒋᐊᕐᓂᐊᖅᐳᖓ ᓄᖅᑲᖓᑲᐃᓐᓇᓕᕈᑦᑕᓗ ᐅᖃᐅᑎᓂᐊᖅᐸᒃᑲ 
ᖃᐅᔨᒪᒋᐊᖁᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐃᓄᐃᓐᓇᖅᑐᓐ ᓯᕗᓪᓕᐅᔾᔭᐅᖁᓪᓗᒍ. 
ᖃᐅᔨᒪᒋᐊᕐᓂᐊᖅᐳᖓ ᑭᓱᓕᒫᑦ ᑐᑭᓕᐅᖅᑕᐅᒋᐊᓖᑦ ᐃᓄᐃᓐᓇᖅᑐᓐ ᑭᖑᕙᖁᓇᒋᑦ. 
 
ᐃᒻᒪᖃ ᐃᖅᑲᓇᐃᔭᖅᑎᓂᒃ ᐊᒥᒐᖅᓴᐃᒪᑕ, ᑕᐃᒪᐃᒍᓐᓇᓚᐅᓐᖏᓚᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᔅᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. 
ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᑐᒧᖓ ᐊᐱᖅᑯᑎᔅᓴᖃᒃᑲᓐᓂᕋᒪ ᑎᑎᖅᑲᐃᑦ ᒥᔅᓵᓄᑦ 
ᒐᕙᒪᑐᖃᒃᑯᓐᓃᓐᖔᓚᐅᖅᑐᓄᑦ, ᓄᓇᕗᒻᒥ ᒐᕙᒪᒃᑯᑦ ᐊᒻᒪ ᕼᐋᒻᒪᓚᓇᐅᔪᑦ. ᐊᐱᖅᑯᑎᒐ ᐱᔾᔪᑎᖃᖅᑐᖅ ᑲᓇᑕᒥ 
ᑲᑎᒪᕕᔾᔪᐊᕐᒥ ᑲᑎᒪᔨᖁᑎᑦᑎᓐᓄᑦ. ᐱᓕᕆᖃᑎᖃᖃᑦᑕᖅᓯᒪᔪᒻᒪᕆᐅᒐᕕᑦ ᑲᓇᑕᒥ ᑲᑎᒪᕕᔾᔪᐊᕐᒥᑦ ᐱᔾᔪᑎᒋᓪᓗᒍ 
ᐃᓄᐃᓐᓇᖅᑐᓐ ᐅᖃᐅᓯᕐᒥᑦ ᐱᔭᖏᖅᓴᐃᓪᓗᑎᑦ ᐅᖃᐅᓯᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᕗᒻᒥ ᒐᕙᒪᒃᑯᑦ ᐊᐅᓪᓚᖅᑎᑦᑎᔭᕆᐊᖃᕋᐃᒻᒪᑕ 
ᑎᑎᖅᑲᐅᔪᓂ ᐅᖃᓕᒫᒐᕐᓂᓗᓐᓂᑦ, ᑎᑎᕋᖅᑕᐅᖁᕙᒃᑕᕗᑦ ᐃᓄᐃᓐᓇᖅᑐᓐ ᐊᒻᒪᓗ ᐃᓄᒃᑎᑐᑦ. 
 
ᑕᐃᒃᓱᒧᖓ ᒪᓕᒐᓕᐅᖅᑎᕐᒧᑦ ᑲᓇᑕᒥ ᑲᑎᒪᔨᕐᔪᐊᓄᑦ, ᓇᒻᒥᓂᖅ ᐱᓕᕆᐊᒃᓴᒥᓂᒃ ᐱᖃᕐᒥᒻᒪᑕ ᐊᒻᒪᓗ 
ᑎᓕᐅᕆᐊᒃᑲᓐᓂᕈᓐᓇᖅᑕᕋᓗᐊᕗᑦ ᑕᐃᒃᑯᐊ ᑐᑭᓕᐅᖅᑕᐅᓯᒪᖃᑦᑕᖁᓪᓗᒋᑦ ᐃᓄᐃᓐᓇᖅᑐᓐ ᐊᒻᒪᓗ ᐃᓄᒃᑎᑐᑦ. 

ᐱᖃᓯᐅᔾᔨᕙᒻᒥᔪᒍ ᓰᓚ ᑲᑉᔅ ᐊᒻᒪᓗ ᓈᓐᓯ ᖃᕆᑕ-ᓕᓐᑎᐅ ᑕᒪᒃᑯᐊ ᐃᓄᒃᑎᑐᑦ ᐃᓄᐃᓐᓇᖅᑐᓪᓗ ᐅᖃᐅᓯᐅᔪᑦ 
ᓴᖅᑮᔭᖅᑎᑕᐅᖁᔭᕋᐃᒐᑦᑎᒍᑦ. ᑐᑭᖏᓐᓂᒃ ᐃᓄᒃᑎᑐᑦ ᖃᕋᓴᐅᔭᒃᑯᑦ ᐊᑐᐃᓐᓇᖃᕐᒥᔪᒍᑦ ᐃᓄᐃᓐᓇᖅᑐᓐ ᐊᒻᒪᓗ 
ᐃᓄᒃᑎᑐᑦ. ᑕᐃᒃᑯᐊ ᓴᖅᑭᔭᖅᑎᓐᓇᓱᐊᖅᐸᒻᒥᔭᕗᑦ. 
 
ᑕᑯᒃᓴᐅᑎᒃᑲᓐᓂᓚᖅᑕᕗᑦ ᐃᓄᐃᓐᓇᖅᑐᓐ ᐊᒻᒪᓗ ᐃᓄᒃᑎᑐᑦ. ᐅᖃᕐᓯᒪᔪᒍᓪᓕ ᓄᓇᕗᑦ ᒐᕙᒪᒃᑯᖏᓐᓄᑦ, 
ᐊᐅᓪᓚᖅᑎᑦᑎᓂᐊᕈᓯ ᑎᑎᖅᑲᐅᔪᓄᑦ ᕿᑎᕐᒥᐅᓄᑦ, ᖁᕐᓗᖅᑐᑦ ᐅᕝᕙᓘᓐᓃᑦ ᐃᖃᓗᑦᑑᑦᑎᐊᒧᑦ, ᐃᓄᐃᓐᓇᖅᑐᓐ 
ᑐᑭᓕᐅᖅᑕᐅᓯᒪᖁᓪᓗᒋᑦ ᐊᒻᒪᓗ ᖃᓪᓗᓈᑎᑐᖓᔭᕆᐊᖃᖅᑐᓂ. ᑐᑭᓕᐅᖅᑕᐅᓯᒪᓗᓂᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎᐅᔪᑦ ᖃᐅᔨᒪᒋᐊᕆᐊᖃᖅᑐᑦ ᐊᐱᕐᓱᕐᓇᐅᔪᖅ ᐃᓱᒪᓕᒻᒪᑦ. 
ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑎᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑭᐅᔾᔪᑏ 
ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᕐᓯᒪᔪᑦ 
ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᑲᑎᒪᔾᔪᑎᒃᓴᖅ 
12. ᐅᓂᒃᑳᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 049-1(6): ᓯᐴᖅᑐᑦᑕᐃᓕᒪᑎᑦᓯᓇᓱᐊᕐᓂᕐᒧᑦ ᐅᓪᓗᖅᓯᐅᑏᑦ ᐊᓚᒃᑲᐅᒪᑎᑦᓯᔪᑦ 
ᐃᓕᓐᓂᐊᖅᑏᑦ ᑎᑎᖅᑐᒐᓕᐊᒥᓂᖏᓐᓂᒃ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐊᒃᓱᐊᓗᒃ ᖁᕕᐊᓱᒃᐳᖓ ᓴᖅᑮᔭᕆᐊᒃᓴᖅ ᐅᖃᐅᓯᕐᓂᒃ 
ᐊᒥᓱᓂᒃ ᐊᑐᖅᑐᒥ ᓯᒡᒐᓕᐊᓕᕆᓂᕐᒧᑦ ᐅᓪᓗᕐᓯᐅᑕᐅᔪᖅ ᐸᑐᕆᓴ ᑎᓱᓴ ᓄᓇᑦᓯᐊᖅ ᐱᕙᓪᓕᐊᔪᓕᕆᔨᒃᑯᖏᓐᓂᑦ 
ᐊᒻᒪᓗ ᑳᓕᓐ ᐋᕆᐊᒃ ᓰᐱᓯᒃᑯᓐᓂᑦ ᐊᑯᓂᒃ ᐅᑕᖅᑭᔭᖏᓐᓂᒃ. 
 
ᐅᖃᖅᑎ, ᕼᐊᕕᐅᔭᖅ ᐅᖃᖅᑲᐅᒻᒪᑦ, ᐅᓇ ᐅᓪᓗᕐᓯᐅᑕᐅᔪᖅ ᐊᑐᕐᒪᑦ ᐱᖓᓱᓂᒃ ᐅᖃᐅᓯᕐᓂᒃ, ᐃᓄᒃᑎᑐᑦ, 
ᖃᓪᓗᓈᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ. ᑕᒪᓐᓇ ᐊᑑᑎᖃᑦᑎᐊᕐᓂᐊᖅᑐᑦ ᐃᓕᓐᓂᐊᕐᕕᖁᑎᑦᑎᓐᓄᑦ. ᐃᑲᔪᖅᑕᐅᓪᓗᑕ 
ᒥᓂᔅᑕ ᕿᓚᕝᕙᕐᒧᑦ, ᐅᓇ ᐅᓪᓗᒥ ᓴᖅᑭᕈᒪᔭᕗᑦ ᐊᒻᒪ ᑭᓇᑐᐃᓐᓇᖅ ᐊᔾᔨᖓᓂᒃ ᐱᔪᒪᒍᓂ, ᐅᖃᕈᓐᓇᖅᑐ 
ᒥᓂᔅᑕᐅᑉ ᐊᓪᓚᕝᕕᖓᓄᑦ ᐅᕙᓂ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ 
ᐱᒋᐊᖅᑎᑦᑎᓂᕐᒧᑦ. ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᑎᓂᕐᒧᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑦᑎᓂᕐᒧᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᒃᓴᖅ 22- ᒪᓕᒐᖅ ᐋᖅᑭᒋᐊᕆᓂᕐᒧᑦ ᐊᒃᑕᕐᓇᐃᕐᓯᒪᓂᕐᒧᑦ ᒪᓕᒐᖅ - ᖃᐅᔨᒃᑲᐃᔾᔪᑎ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍᑦ ᐃᓱᓕᑦᑐᖅ): ᐅᖃᖅᑎ, 
ᖃᐅᔨᒃᑲᐃᕗᖓ ᓇᒡᒐᔾᔭᐅᒥ, ᓅᕕᒻᐱᕆ 25, 2002, ᐱᒋᐊᖅᑎᑦᑎᓚᕋᒪ ᐱᖁᔭᒃᓴᖅ 22, ᒪᓕᒐᖅ 
ᐋᖅᑭᒋᐊᕆᔾᔪᑕᐅᔪᖅ ᐊᒃᑕᕐᓇᐃᕐᓯᒪᓂᕐᒧᑦ ᒪᓕᒐᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᑲᓕᖅ. ᑲᑎᒪᔾᔪᑎᒃᓴᖅ 15, ᖃᐅᔨᒃᑲᐃᔾᔪᑎ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑦᑎᔾᔪᑎᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᕗᓕᖅᑎ ᐅᑲᓕᖅ 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 

 
ᒪᓕᒐᒃᓴᖅ 21 - ᐋᖅᑭᒋᐊᕆᔾᔪᑕᐅᔪᖅ ᐃᖅᑲᓇᐃᔭᕐᓂᕐᒧᑦ ᒪᓕᒋᐊᖃᖅᑕᖏᓐᓄᑦ ᒪᓕᒐᕐᒧᑦ - ᓯᕗᓪᓕᖅᐹᒃᒥ 
ᐅᖃᓕᒫᖅᑕᐅᓂᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ, ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᐱᖁᔭᒃᓴᖅ 21, ᐋᖅᑭᒋᐊᕆᔾᔪᑕᐅᔪᖅ ᐃᖅᑲᓇᐃᔭᖅᑎᓄᑦ 
ᒪᓕᒃᑕᐅᔭᕆᐊᖃᖅᑐᓄᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᑲᓕᖅ. ᐱᒋᐊᖅᑎᑕᐃᑦ ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 21 ᓯᕗᓪᓕᖅᐹᒥ ᐅᖃᓕᒫᖅᑕᐅᕗᖅ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 18. ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19, ᐃᓱᒪᒃᓴᖅᓯᐅᕈᑎᔅᓴᐃᑦ ᑲᑎᒪᑐᐃᓐᓇᓂᕐᒥᑦ 
ᐊᒻᒪᓗ ᐱᖁᔭᔅᓴᓂᑦ ᐊᓯᖏᓂᓪᓗ. ᒥᓂᔅᑕᐅᑉ ᐅᖃᐅᓯᖏᑦ 7.2-1(6) ᐱᖁᔭᒃᓴᖅ 18. ᐃᖅᑭᑦᑐᖅ 
ᐃᔅᓯᕙᐅᑕᐅᓪᓗᓂ.  
 
ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, ᓄᖅᑲᖓᑲᐃᓐᓇᓂᐊᖅᑯᒍᑦ. ᐃᖅᓱᒃᑎ. 
 
>>ᒪᓕᒐᓕᐅᑏᑦ ᓄᖅᑲᑲᐃᓐᓇᖅᑐᑦ 3.35 ᐅᓐᓄᓴᒃᑯᑦ ᐅᑎᖅᑐᑎᑦ 4.00 ᐅᓐᓄᓴᒃᑯᑦ 
 

ᑲᑎᒪᔾᔪᑎᔅᓴᖅ 19: ᐃᓱᒪᔅᓴᓯᐅᕐᓂᖅ ᑲᑎᒪᑐᐃᓐᓇᓂᕐᒥᑦ ᐱᖁᔭᔅᓴᓂᑦ ᐊᓯᖏᓐᓂᓪᓗ 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕈᓐᓇᕋᔅᓯ. ᐱᒋᐊᕈᓐᓇᖅᓯᕗᒍᑦ ᑲᑎᒪᑐᐃᓐᓇᓂᑦᑎᓐᓂ. 
 
ᑲᑎᒪᑐᐃᓐᓇᑎᓪᓗᑕ ᑲᒪᒋᓂᐊᖅᑕᕗᑦ ᐱᖁᔭᔅᓴᖅ 18. ᒥᓂᔅᑕᐅᑉ ᐅᖃᐅᓯᖏᑦ, 72-1(6). ᖃᓄᖅ ᐱᔪᒪᕙᑦ 
ᑲᑎᒪᔨᐅᔪᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᒋᐊᕈᒪᕗᒍᑦ ᖃᐅᔨᓴᕐᓂᕐᒥᑦ ᐱᖁᔭᔅᓴᒥᑦ 18 ᐅᓪᓗᒥ 
ᐃᓕᓐᓂᐊᕐᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᒪᒋᓂᐊᖅᑲᕗᑦ ᐱᖁᔭᔅᓴᖅ 18. ᒪᑐᐃᕈᑎᓂᑦ ᐅᖃᐅᓯᔅᓴᖅᑕᖃᖅᑳ? ᒥᓂᔅᑕ 
ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ ᐊᒻᒪᓗ ᑲᑎᒪᔩᑦ. ᖁᕕᐊᒻᒪᕆᑉᐳᖓ ᐅᓪᓗᒥ 
ᐅᕙᓃᒍᓐᓇᕋᒪ ᐅᖃᐅᓯᖃᕐᓗᖓ 2003, 2004 ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᓄᑦ ᐃᓕᓐᓂᐊᕐᑐᓕᕆᔨᒃᑯᓐᓄᑦ 
ᐊᖏᔪᓄᑦ ᐱᓕᕆᐊᖑᓂᐊᖅᑐᓄᑦ. 
 
ᐅᖃᖅᓯᒪᒻᒪᑦ ᕿᖓᐅᒻᒥ ᐱᓕᕆᐊᔅᓴᓂᑦ ᐋᖅᑭᑦᑕᐅᓯᒪᔪᓂᑦ ᐊᒻᒪᓗ ᑕᕝᕙᓂ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᓂᑦ 
ᐃᓕᓐᓂᐊᕐᑐᓕᕆᓂᖅ ᓯᕗᓪᓕᐅᑎᑕᐅᓗᓂ ᒐᕙᒪᑦᑎᓐᓂ. ᐃᔅᓯᕙᐅᑖᖅ, ᑕᒪᓐᓇ ᑲᔪᓯᓯᒪᒻᒪᑦ ᑲᒪᒋᔭᐅᓂᖓ 
ᐃᓕᓐᓂᐊᕐᑐᓕᕆᔨᒃᑯᓐᓂ ᓄᓇᕗᒻᒥ ᐃᓕᓐᓂᐊᖅᑎᓄᑦ ᖃᓄᑐᐃᓐᓇᖅ ᐅᑭᐅᓕᓐᓄᑦ ᐱᒻᒪᕆᐅᔪᒧᑦ ᓄᓇᕗᒻᒧᑦ. 
ᐃᓕᓐᓂᐊᕐᑐᓕᕆᔨᒃᑯᑦ ᑮᓇᐅᔭᓂᑦ ᐊᖏᔪᓄᑦ ᐱᓕᕆᐊᖑᓂᐊᖅᑐᓄᑦ 2003/2004 ᓴᓐᖏᔪᒻᒪᕆᐅᕗᖅ ᑲᑎᑦᑐᒋᑦ 
$23 ᒥᓕᐊᓐ 985 ᑕᐅᓴᓐ ᑮᓇᐅᔭᑦ. ᑖᒃᑯᐊ ᑮᓇᐅᔭᐃᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᐱᔪᓐᓇᑎᑦᑎᓂᐊᖅᑯᑦ 18-
ᖑᔪᓂᑦ ᐱᕙᓪᓕᐊᑎᑕᐅᔪᓂᑦ ᐱᖃᓯᐅᑎᓯᒪᓪᓗᒋᑦ ᑎᓴᒪᐅᔪᑦ ᓄᑖᑦ ᒫᓐᓇ ᐸᕐᓇᐅᑕᐅᓪᓗᑎᑦ ᐅᕝᕙᓘᓐᓃᑦ 
ᐋᖅᑭᑦᑕᐅᒐᓱᑎᓪᓗᒋᑦ. 
 
ᐊᕐᕌᒍ ᐱᖓᓲᓕᖅᑐᑦ ᐱᓕᕆᕝᕕᒃᑲ ᐋᖅᑮᓯᒪᓕᖅᑯᑦ ᐊᒻᒪᓗ ᐋᖅᑮᒋᐊᖅᓯᒪᓕᖅᑯᑦ ᐱᔭᕇᖅᓯᒪᑦᑎᐊᖅᑐᓂᑦ 
ᖃᕋᓴᐅᔭᑎᒍᑦ ᐊᑐᖅᑕᐅᕙᑦᑐᓂᑦ ᐃᓕᓐᓂᐊᕐᕕᓄᑦ. ᑕᒪᓐᓇ ᐊᑐᖅᑕᐅᔪᓐᓇᖅᑯ ᐱᓕᕆᕝᕕᑎᓐᓂ 

ᐱᔪᓐᓇᑎᑦᑎᑎᐊᖅᑯ ᐋᖅᑮᒍᓐᓇᑎᑦᑎᓕᓗᓂ ᓇᓪᓕᐊ ᐱᓕᕆᐊᕆᔭᐅᔪᑦ ᓯᕗᓪᓕᐅᑎᑕᐅᒋᐊᖃᕐᒪᖔᑕ 
ᐃᓕᓐᓂᐊᕐᕕᓂᑦ, ᖃᓄᐃᓐᓂᖏᓐᓂ, ᐊᑐᖅᑕᐅᓂᖏᓐᓂ ᐊᒻᒪᓗ ᐱᓕᕆᐊᕆᔭᐅᔪᓂᑦ ᖃᓄᐃᓕᖓᒋᐊᖃᕐᓂᖏᓐᓂ. 
 
ᐱᓕᕆᕝᕕᕗᑦ ᓄᐊᑦᑎᓯᒪᕗᑦ ᑐᑭᓯᑎᑦᑎᒋᐊᕈᑎᐅᔪᓂᑦ ᕼᐊᒻᒪᓚᐅᔪᓂᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ, 
ᐃᓕᓐᓂᐊᕐᕕᓂᑦ, ᐊᒻᒪᓗ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᖅᑲᓇᐃᔭᖅᑎᖏᓐᓂ ᐊᒻᒪᓗ ᐃᖅᑲᓇᐃᔭᖅᑏᑦ 
ᓴᓇᔪᓕᕆᔨᒃᑯᓐᓂ ᐱᖃᑕᐅᔭᕆᐊᖃᓪᓚᕆᓂᖏᓐᓂ ᐋᖅᑭᔅᓱᐃᑎᓪᓗᑕ, ᐊᐅᓚᑎᑦᑎᓂᕐᒧᑦ ᐊᒻᒪᓗ ᐋᖅᑮᒋᐊᓂᕐᒥᑦ 
ᐊᖏᔪᒥᑦ ᐸᕐᓇᐅᑕᐅᔪᒧᑦ. 
 
ᐃᔅᓯᕙᐅᑖᖅ, ᐃᓕᓐᓂᐊᕐᑐᓕᕆᔨᒃᑯᑦ ᓯᕗᒧᑦ ᐊᐅᓚᑦᑎᐊᖅᑯᑦ. ᐱᒋᐊᕈᑎᐅᓯᒪᔪᖅ ᐊᖏᔪᒃᑯᑦ ᐸᕐᓇᐅᑕᐅᔪᖅ 
ᐱᖃᓯᐅᔾᔨᕗᖅ ᓄᑖᓂᑦ ᐃᓕᓴᕕᓂᑦ ᐊᒻᒪᓗ ᓄᑖᓂᑦ ᐃᓚᒋᐊᖅᑕᐅᓂᖏᓐᓂ, ᓄᑖᒥᑦ ᓯᓚᑦᑐᓴᕐᕕᒻᒥ ᐊᒻᒪᓗ 
ᓄᓇᕗᒻᒥ ᐅᖃᓕᒫᒐᖃᕐᕕᔅᓴᒥ. ᑕᒪᓐᓇ ᐸᕐᓇᐅᑕᐅᔪᖅ ᐱᔪᓐᓇᑎᑦᑎᓂᐊᖅᑯ ᐃᓄᓐᓂᑦ ᓄᓇᕗᒻᒥ ᐱᐅᓂᖅᐹᓂ 
ᐊᑐᐃᓐᓇᐅᔪᓂᑦ ᐃᓕᓐᓂᐊᕐᑐᓕᕆᓂᒃᑯᑦ ᐱᖁᑎᖏᓐᓂ ᑕᒪᓐᓇ ᒐᕙᒪᐅᔪᖅ ᐊᑐᐃᓐᓇᐅᑎᑦᑎᔪᓐᓇᕐᓂᖓᒍᑦ. 
 
ᐃᔅᓯᕙᐅᑖᖅ, ᑮᓇᐅᔭᐃᑦ ᐊᖏᔪᑦᓄ ᐋᖅᑭᑦᑕᐅᓯᒪᔪᑦ ᐃᓕᓐᓂᐊᕐᑐᓕᕆᔨᒃᑯᓐᓄᑦ ᐊᖏᓪᓕᕚᓪᓕᖅᓯᒪᒻᒪᕆᒻᒪᑦ 
ᓄᓇᕗᕈᓚᐅᕐᓂᑎᓐᓂ. ᓴᓇᔭᐅᓂᖅ ᑲᔪᓯᓂᐊᖅᑯ ᐅᕝᕙᓘᓐᓃᑦ ᐱᔭᕇᓂᐊᖅᑯᑦ ᓄᓇᓕᓐᓂ ᑭᓐᖓᐃᑦ, ᓴᓂᕋᔭᒃ, 
ᖃᐅᓱᐃᑦᑐᖅ, ᐃᖃᓗᑦᑑᑦᑎᐊᖅ, ᑰᒑᕈᒃ, ᐊᕐᕕᐊᑦ, ᖃᒪᓂᑦᑐᐊᖅ ᐊᒻᒪᓗ ᑎᑭᕋᕐᔪᐊᖅ. 
 
ᐱᕙᓪᓕᐊᒋᕗᒍᑦᑕᐅᖅ ᐸᕐᓇᐅᑎᓂᑦ ᐋᖅᑮᔅᓱᐃᓪᓗᑕ ᓯᕗᓂᑦᑎᓐᓂ ᐱᓕᕆᐊᖑᒐᔭᖅᑐᓂ ᓄᓇᓕᓐᓂ ᐃᖃᓗᐃᑦ, 
ᑲᖏᖅᖠᓂᖅ, ᐊᒻᒪᓗ ᓴᓂᑭᓗᐊᖅ. 
 
ᐃᔅᓯᕙᐅᑖᖅ, ᑕᒪᓐᓇ ᓴᓐᖏᓂᐅᓂᖓᓂᓪᓗ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ, ᑕᒪᓐᓇ ᐱᔪᒪᓂᐅᔪᖅ ᐊᒻᒪᓗ 
ᐊᔅᓱᕈᑕᐅᔪᑦ ᐃᓕᓐᓂᐊᕐᑐᓕᕆᔨᒃᑯᓐᓄᑦ ᓄᓇᕗᒻᒥ ᓱᓕ ᐊᒥᓲᕗᑦ. 
 
ᐊᔅᓱᕉᑎᒋᔭᕗᑦ ᖃᓄᐃᓕᐅᕆᐊᕐᓂᕐᒥᑦ ᐱᔭᐅᔭᕆᐊᓕᓐᓄᑦ ᐊᒻᒪᓗᑦᑕᐅ ᐊᔾᔨᒌᓐᖏᑦᑐᑦ ᐊᒻᒪᓗ ᐅᖓᕙᕆᐊᖅᓯᒪᔪᑦ 
ᐱᓕᕆᐊᕆᔭᐅᔭᕆᐊᓖᑦ. 
 
ᐅᓇ ᒐᕙᒪᐅᔪᖅ ᐃᑲᔪᕐᓂᖃᑦᑎᐊᖅᑯ ᐊᒻᒪᓗ ᐱᔪᒪᓐᓂᖃᒻᒪᕆᑉᐳᑦ ᑕᒪᔅᓱᒧᖓ ᐊᔅᓱᕉᑕᐅᔪᒧᑦ ᐊᒻᒪᓗ 
ᐱᓕᕆᐊᕆᔭᐅᒐᓱᑦᑐᒧᑦ. ᓯᕗᒧᑦ ᐃᖏᕐᕋᕗᒍᑦ, ᐃᓕᓐᓂᐊᕐᑐᓕᕆᔨᒃᑯᑦ ᑮᓇᐅᔭᖏᑦ ᐋᖅᑭᑦᑕᐅᓯᒪᔪᑦ ᐊᕐᕌᒍᓄᑦ 
ᑕᓪᓕᒪᓄᑦ ᐊᓯᔾᔩᔪᓐᓇᖅᓯᓂᐊᖅᑯ ᐃᓕᓐᓂᐊᓂᕐᒧᑦ ᓴᓇᔭᐅᓂᖓᓄᑦ ᓄᓇᕗᓕᒫᒥ. 
 
ᐅᖃᕆᐊᕈᒪᒋᕗᖓ ᓄᖅᑲᓚᐅᓐᖏᓂᓐᓂ, ᑕᒪᓐᓇ ᐱᓕᕆᐊᕆᔭᐅᔪᖅ ᐊᖏᔫᑎᓂᑦ ᐸᓇᐅᑕᐅᓯᒪᔪᓂᑦ 
ᑐᕌᖓᑎᑕᐅᓪᓗᓂ ᐱᔪᓐᓇᑎᑦᑎᓂᕐᒥᑦ ᐱᓕᕆᐊᕆᔭᐅᔪᓂᑦ ᐊᒻᒪᓗ ᑮᓇᐅᔭᑐᐃᓐᓇᐅᖏᑦᑐᓂᑦ ᓄᓇᓕᓐᓄᑦ. 
 
ᑮᓇᐅᔭᐃᑦ ᐊᔪᕐᓇᕐᓂᖏᓐᓄᑦ ᑕᒪᓐᓇ ᐱᒻᒪᕆᐅᕗᖅ ᑐᑭᓯᒋᐊᖃᕐᓂᑎᓐᓂ ᖃᓄᐃᓐᓂᖏᓐᓂ ᐊᐅᓚᑦᑎᑎᐊᕐᓂᕐᒥᑦ 
ᑖᒃᑯᐊ ᑲᔪᓯᒍᓐᓇᕐᓂᐊᓂᖏᓐᓄᑦ ᐱᓕᕆᐊᕆᔭᐅᔪᑦ ᓄᓇᓕᓕᒫᐸᓗᓐᓄᑦ ᑐᐊᕕᕐᓂᖅᐹᒥᓪᓗ. 
 
ᐊᑲᐅᓯᐅᒪᑎᑕᐅᓯᒪᕗᖓ ᑲᑎᒪᔨᐅᖃᑎᓐᓄ ᐃᑲᔪᖅᓱᓯᒪᑦᑎᐊᖅᑐᓄᑦ ᐊᒻᒪᓗ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ 
ᓅᑕᐅᓂᖏᓐᓂ ᑕᕝᕙᓃ ᐃᓕᓐᓂᐊᕐᑐᓕᕆᔨᒃᑯᑦ ᑮᓇᐅᔭᖏᓐᓂ ᐋᖅᑭᑦᑕᐅᓯᒪᓂᖏᓐᓂ ᐊᕐᕌᒎᓚᐅᖅᑐᒥ. 
 
ᐃᔅᓯᕙᐅᑖᖅ, ᖁᕕᐊᑉᐳᖓ ᐅᓪᓗᒥ ᐊᑐᐃᓐᓇᐅᒍᓐᓇᕋᒪ ᐅᖃᐅᓯᖃᖅᑎᓪᓗᑕ ᐃᓕᓐᓂᐊᕐᑎᑐᓕᕆᔨᒃᑯᑦ 
ᑮᓇᐅᔭᖁᑎᖏᓐᓂᑦ ᐊᖏᔫᑎᐅᔪᓄᑦ ᐊᕐᕌᒍᒧᑦ 2003/2004 ᓇᐃᓪᓕᒋᐊᖅᓯᒪᔪᓂᑦ. ᐱᔪᓐᓇᓂᒃᑯᑦ ᑮᓇᐅᔭᓕᒫᑦ 
ᑕᓯᑎᒐᓱᓐᓂᐊᖃᒃᑲ ᐊᒻᒪᓗ ᐃᓚᓯᓂᕐᒥᑦ ᐃᓕᓴᕕᔅᓴᓂᑦ ᐃᑲᔪᕈᓐᓇᓂᐊᖅᑐᓂᑦ ᒐᕙᒪᒃᑯᑦ ᑮᓇᐅᔭᖏᓐᓂ 
ᐊᑐᕐᑕᐅᓂᐅᓴᔪᓂᑦ ᑕᒪᔅᓱᒪ ᐃᓕᓐᓂᐊᕐᓂᐅᑉ ᐊᐅᓚᓂᖓᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ ᐅᖃᐅᓯᕆᕋᑖᖅᑕᓐᓄᑦ. ᑲᑎᒪᔩᑦ ᐊᖏᖄᑦ ᒥᓂᔅᑕᐅᑉ 
ᐃᖅᑲᓇᐃᔭᖅᑎᖏᑦ ᐊᐱᕆᔭᐅᔪᓐᓇᕐᖓᑕ ᐊᐱᖅᓱᕐᕕᒻᒨᕐᓗᑎᑦ. ᒥᓂᔅᑕ ᕿᓚᕝᕙᖅ, ᐃᖅᑲᓇᐃᔭᖅᑎᑎᑦ 
ᖃᐃᖁᒍᓐᓴᖅᓯᔭᑎᑦ ᐃᖅᓱᒃᑎᐅᑉ ᐃᓯᐅᑎᓂᐊᕐᖓᒋᑦ. 

ᖁᔭᓐᓇᒦᒃ ᐊᐱᖅᓱᕕᒻᒨᕋᔅᓯ. ᖃᐅᔨᑎᑦᑎᔪᓐᓇᖅᑮᑦ ᑭᒃᑰᒻᒪᖔᑕ ᐃᖅᑲᓇᐃᔭᖅᑎᑦᑎ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᐅᒥᓐᓄᑦ ᑖᒻ ᕆᔾ, ᑐᖏᓕᐅᖅ 
ᐃᓕᓐᓂᐊᕐᑐᓕᕆᔨᒃᑯᓐᓄᑦ, ᓗᐊᓐ ᓕᐊᕕ ᐊᖏᔪᓂᑦ ᐸᕐᓇᐅᑎᓂ ᑲᒪᔨ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐃᔅᓯᕙᐅᑕᖓ ᐊᑐᐃᓐᓇᐅᓕᖅᑳ ᐅᖃᐅᓯᕆᓂᐊᖅᑕᖏᓐᓂ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᖑᐃᓐᓇᓂᐊᖅᑐᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᖁᕕᐊᑦᑐᒻᒪᕆᐅᕗᖓ ᐱᕕᔅᓴᖃᖅᑎᑕᐅᒐᒪ 
ᓇᓗᓇᐃᖅᓯᓂᕐᒧᑦ ᐅᖃᐅᓯᔅᓴᕐᓂᑦ ᐊᒻᒪ ᐋᔩᖃᑎᖃᓕᕋᑦᑕ ᐊᑭᑐᔪᓄᑦ ᐸᕐᓇᐅᑎᓄᑦ ᐃᓕᓐᓂᐊᖅᑐᓕᕆᓂᕐᒧᑦ. 
 
ᑲᑎᒪᔨᕋᓛᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᖁᔭᓕᑦᑎᐊᖅᐳᑦ ᐱᕕᔅᓴᖃᖅᑎᑕᐅᒻᒪᑕ 
ᖃᐅᔨᓴᕐᓂᕐᒥᑦ ᒥᓂᔅᑕᖃᕐᕕᐅᑉ ᐊᖏᕈᑕᐅᒌᖅᓯᒪᓐᖏᑦᑐᒧᑦ ᐊᑭᑐᔪᓅᖅᑐᓄᑦ ᓰᑏᕝᕙᒥᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᐊᑐᖅᓯᒪᒻᒪᑕ 60%-ᐅᓗᐊᖅᑐᓂᒃ ᑮᓇᐅᔭᖁᑎᖏᓐᓂᑦ ᓄᓇᕗᒻᒥ ᒐᕙᒪᒃᑯᑦ ᐊᑭᑐᔪᓄᑦ 2003-2004-ᒧᑦ. 
 
ᑲᑎᒪᔨᕋᓛᑦ ᑲᔪᓯᕗᑦ ᐃᑲᔪᖅᓱᖅᑐᑎᒃ ᑕᒪᑐᒥᖓ ᓄᓇᕗᒻᒥ ᓯᕗᓂᔅᓴᖓᓐᓄᑦ ᐊᒻᒪ ᓯᕗᓂᔅᓴᖏᓐᓄᑦ ᓱᕈᓯᑦᑕ 
ᑮᓇᐅᔭᓕᐅᕋᓱᐊᕐᓂᕐᒧᑦ. ᑲᑎᒪᔨᕋᓛᑦ ᐅᖃᖅᓯᒪᕗᑦ ᑲᑎᑦᑐᒋᑦ $300-ᑕᐅᓴᓐ ᓇᓗᓇᐃᖅᑕᐅᓯᒪᒻᒪᑕ ᒥᑭᓂᖅᓴᓄᑦ 
ᐊᑭᑐᔪᓄᑦ ᐱᓕᕆᐊᓄᑦ. 
 
ᐃᓕᑕᖅᓯᓪᓗᑕ ᑕᒪᓐᓇ ᐊᑭᐅᔪᑦ ᐊᑭᑦᑐᕆᐊᒃᑲᓐᓂᑐᐃᓐᓇᕆᐊᖃᕐᒪᑕ ᐱᔾᔪᑎᒋᓪᓗᒍ ᐋᓐᓂᐊᖅᑐᓕᕆᓂᖅ, 
ᐊᑦᑕᕐᓇᐃᑦᑐᓕᕆᓂᖅ ᐅᕝᕙᓘᓐᓃᑦ ᑕᒪᒃᑯᐊ ᐊᑐᕆᐊᓖᑦ, ᑲᑎᒪᔩᑦ ᐊᔭᐅᖅᓯᒋᐊᖅᐳᑦ ᒥᓂᔅᑕᒥᑦ 
ᐅᖃᐅᔾᔨᒋᐊᒃᑲᓐᓂᖃᑦᑕᖁᓪᓗᒍ ᐊᒻᒪ ᓴᖅᑭᔮᕐᓂᖅᓴᐅᖁᓪᓗᒍ ᑐᓂᐅᖅᑲᖅᑕᐅᓂᖏᓐᓂᑦ ᑕᒪᒃᑯᐊ ᑮᓇᐅᔭᐃᑦ. 
 
ᑲᑎᒪᔨᑦ ᐅᖃᖅᓯᒪᒻᒪᑕ ᓂᐅᕕᕐᓂᖅ ᐃᓕᓐᓂᐊᕐᕕᓐᓄᑦ ᕚᓯᓂᑦ ᐱᓕᕆᐊᖑᓂᐊᕐᒪᑕ ᐊᔾᔨᐅᓐᖏᓪᓗᑎᒃ ᐊᒻᒪ 
ᐃᓛᒃᑰᕐᓗᑎᒃ ᐊᑭᑐᔪᓄᑦ ᐱᓕᕆᐊᖑᓂᐊᖅᑐᓂᑦ ᓯᕗᓂᔅᓴᖅᑎᓐᓂᑦ. ᑲᑎᒪᔨᕋᓛᖑᐃᓐᓇᓂᐊᖅᑐᑦ 
ᐅᖃᐅᓯᖃᐃᓐᓇᖃᑦᑕᖅᓯᒪᕗᑦ ᐃᓱᒫᓘᑎᐅᔪᓂᑦ ᖃᓄᑎᒋ ᑮᓇᐅᔭᓂᒃ ᑐᓂᐅᖅᑲᖅᑕᐅᔪᓂᑦ ᐊᔾᔨᒋᓐᖏᒃᑲᔪᒻᒪᒋᑦ 
ᐊᑭᓪᓚᑦᑖᖑᔪᓂᑦ. 
 
ᐃᓛᓐᓂᒃᑯᑦ, ᐱᔾᔪᑎᒋᓪᓗᒋᑦ ᖁᔭᓈᖅᑕᐅᖃᑦᑕᖅᑐᑦ, ᐊᒡᒍᖅᓯᒪᔪᑦ ᐅᕝᕙᓘᓐᓃᑦ ᑕᐃᒫᓪᓚᑦᑖᖑᓐᖏᑦᑐᑦ 
ᓇᓚᐅᑦᑖᖅᑕᐅᖃᑦᑕᖅᑐᑦ. ᑭᓯᐊᓂᓕ ᒥᓂᔅᑕ ᐅᖃᕋᑖᓚᐅᕐᒪᑦ ᐊᐅᓚᑦᑎᓂᐅᔪᑦ ᐊᒻᒪ ᐱᓇᓱᐊᖅᑕᐅᔪᑦ 
ᑐᐊᕕᐅᔾᔭᐅᕙᒻᒪᑕ ᐱᓕᕆᐊᑦ ᐋᖅᑭᑦᑕᐅᓯᒪᔪᒃᑯᑦ ᖃᖓᒃᑯᑦ ᐃᓱᓕᕝᕕᔅᓴᖃᕐᒪᖔᑕ ᓴᖅᑮᓕᖅᐸᒻᒪᑕ 
ᐊᓯᖏᓐᓅᖅᑕᐃᑦ ᑮᓇᐅᔭᐃᑦ ᒥᓂᔅᑕᖃᕐᕕᓐᓂᑦ ᐊᑭᑐᔪᓄᑦ ᑮᓇᐅᔭᑎᒍᑦ ᐸᕐᓇᐅᑎᓂᑦ. 
 
ᑲᑎᒪᔩᑦ ᖁᔭᓕᕙᑦᑎᓪᓗᒋᑦ ᓈᒻᒪᓈᖅᑐᒃᑯᑦ ᐋᖅᑭᑦᑕᐅᓯᒪᔪᓄᑦ ᐊᒻᒪ ᐱᔭᕇᖅᑕᐅᓯᒪᔪᓂᒃ ᐱᓕᕆᐊᓂᒃ, ᐃᓱᒪᓚᕐᒪᑕ 
ᓯᕗᓂᔅᓴᖅᑎᓐᓂᑦ ᐊᑭᐅᓂᐊᖅᑐᑦ ᐸᕐᓇᐅᑕᐅᓯᒪᔪᓄᑦ ᐱᓕᕆᐊᔅᓴᓄᑦ ᐊᒻᒪ ᐱᓕᕆᐊᓄᑦ ᒫᓐᓇᐅᔪᖅ ᑲᔪᓯᓯᒪᔪᓄᑦ 
ᓇᓚᐅᑦᑕᐅᓯᒪᑦᑎᐊᕆᐊᖃᕐᒪᑕ. 
 
ᐆᑦᑑᑎᒋᓗᒍ, ᐱᓕᕆᐊᒧᑦ ᐊᖏᓪᓕᒋᐊᖅᓯᒪᔪᒻᒪᕆᐅᔪᒧᑦ ᑲᑎᑦᑐᒋᑦ ᑮᓇᐅᔭᑎᒍᑦ ᐸᕐᓇᐅᑏᑦ 2002-2003 
ᐊᑯᓐᓂᖓᓂ ᐊᒻᒪ 2003-2004. ᑲᑎᒪᔩᑦ ᐱᐅᔅᓴᓚᐅᖅᐳᑦ ᖃᐅᔨᒻᒪᑕ ᐊᓯᔾᔨᕐᓂᐅᔪᑦ ᓴᖅᑭᐊᓚᐅᕐᒪᑕ ᐱᓕᕆᐊᓄᑦ  

ᐱᕕᔅᓴᖃᖅᑎᑕᐅᓂᖏᓐᓄᑦ ᐊᓯᔾᔨᖅᑕᐅᓚᕐᒪᑕ ᐊᒻᒪ ᐊᓯᔾᔨᖅᑕᐅᓂᖏᓐᓄᑦ ᐸᕐᓇᐅᑏᑦ ᐊᑐᓕᖅᑎᑕᐅᔪᓐᓇᖁᓪᓗᒋᑦ 
ᒥᓂᔅᑕᖃᕐᕕᐅᑉ ᓄᑖᓄᑦ ᐱᕙᓪᓕᐊᑎᑦᑎᕕᖓᓐᓂᑦ. 
 
ᑲᑎᒪᔩᑦ ᑐᓴᕈᒪᑦᑎᐊᖅᐳᑦ ᖃᓄᖅ ᑕᐃᔭᐅᓪᓚᑦᑖᕐᒪᖔᖅ ᑖᓐᓇ ᐱᓕᕆᐊᖅ. ᑲᑎᒪᔨᕋᓛᑦ ᐊᔭᐅᖅᓯᒋᐊᖅᐳᑦ 
ᒥᓂᔅᑕᒥᑦ ᖃᐅᔨᒃᑲᐃᖅᑕᐅᑎᒋᖃᑦᑕᖁᓪᓗᒋᑦ ᐱᔪᓐᓇᖅᓯᑐᐊᕋᐃᑉᐸᑕ ᓯᕗᓂᔅᓴᕆᓂᐊᖅᑕᑎᓐᓂᑦ ᐱᓕᕆᐊᓄᑦ 
ᐸᕐᓇᐅᑎᓄᑦ ᑐᑭᒧᐊᕐᓂᐅᔪᓄᑦ ᐊᒻᒪ ᓯᕗᓪᓕᐅᔾᔭᐅᖁᔭᐃᑦ ᐊᓯᔾᔨᖅᑕᐅᓂᖏᓐᓄᑦ ᐊᑭᑐᔪᓄᑦ ᐱᓕᕆᐊᓄᑦ. 
 
ᑲᑎᒪᔨᕋᓛᖑᐃᓐᓇᓂᐊᖅᑐᑦ ᐃᑲᔪᖅᓱᖅᐳᑦ ᒥᓂᔅᑕᖃᕐᕕᐅᑉ ᑮᓇᐅᔭᓕᐅᕋᓱᐊᕐᓂᖏᓐᓂᑦ ᓄᓇᕗᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒥᑦ ᑐᔪᕐᒥᕕᖏᓐᓂᑦ. ᑕᒪᒃᑯᐊ ᐃᓪᓗᐃᑦ ᐊᑐᖅᑕᐅᔪᓐᓇᑦᑎᐊᕐᓂᐊᖅᐳᑦ ᓄᓇᓕᓐᓃᓐᖔᖅᑐᓂᒃ 
ᐊᓯᖏᓐᓂᑦ ᐃᓕᓐᓂᐊᕋᔅᓴᕐᓂᑦ ᐊᑐᕈᓐᓇᓕᕐᓗᑎᒃ. 
 
ᑕᕝᕙᓂᔅᓴᐃᓐᓇᖅ ᒪᓕᒐᓕᐅᖅᑏᑦ ᐅᖃᖃᑦᑕᕐᒪᑕ ᑕᐃᒃᑯᐊ ᓄᓇᓕᓕᒫᓂᑦ ᖁᕝᕙᕆᐊᖅᓯᔪᒪᔪᑦ ᖃᐅᔾᔨᑎᒥᓐᓂᑦ 
ᓄᓇᓕᖏᓐᓂᑦ ᐊᐅᓪᓚᖏᓪᓗᑎᒃ. ᒪᓕᒐᓕᐅᖅᑏᑦ ᖁᕕᐊᑉᐳᑦ ᓇᓗᓇᐃᖅᓯᒋᐊᖓ ᒥᓂᔅᑕ ᐃᓱᒪᔅᓴᖅᓯᐅᕐᓂᐊᕐᒪᑦ 
ᑲᑐᔾᔨᔪᓐᓇᕈᑎᓄᑦ ᕼᐋᒻᒪᓚᐅᔪᓂᑦ, ᓄᓇᓕᓐᓂᑦ ᑲᑐᔾᔨᖃᑎᒌᖑᔪᓂᒃ, ᐅᕝᕙᓘᓐᓃᑦ ᒫᓐᓇᐅᔪᖅ ᐃᓕᓐᓂᐊᕐᕕᓐᓂᑦ 
ᐱᓕᕆᐊᓄᑦ ᑖᖅᑮᖁᓪᓗᒋᑦ ᐅᕝᕙᓘᓐᓃᑦ ᐋᖅᑮᒋᐊᖁᓪᓗᒋᑦ ᐱᑕᖃᕇᖅᑐᓂᑦ ᓄᓇᓕᓐᓂᑦ ᐃᓐᓇᕐᓄᑦ 
ᐃᓕᓐᓂᐊᕐᕕᐅᔪᓂᑦ. 
 
ᐃᒃᓯᕙᐅᑖ, ᑖᒃᑯᐊᖑᕗᑦ ᒪᑐᐃᕈᑎᒃᑲ, ᓇᓗᓇᓐᖏᑦᑐᖅ ᑲᑎᒪᔨᐅᖃᑎᒃᑲ ᐊᐱᖅᑯᑎᒃᓴᖃᕐᓂᐊᕐᒪᑕ ᐅᖃᐅᓯᒃᓴᓂᓪᓗ 
ᑕᒪᑐᒥᓐᖓ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᐱᕕᔅᓴᖃᖅᑎᓐᓂᐊᖅᐸᒃᑲ ᑲᑎᒪᔩᑦ ᒪᑐᐃᖅᓯᓂᕐᒧᑦ 
ᐅᖃᐅᓯᔅᓴᖃᖅᐸᑕ 10-ᒥᓂᔅᓯᓂᒃ ᐊᐱᓯᖅᓱᓚᐅᓐᖏᓂᑦᑎᓐᓂᑦ. ᐅᖃᐅᓯᔅᓴᑐᐃᓐᓇᖅᑕᖃᖅᐹ? ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᕈᒪᕙᕋ ᒥᓂᔅᑕ ᐊᒻᒪ ᐊᖏᔪᖅᑲᐅᑎᖏᑦ. 
ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᒪᓕᒐᓕᐅᕐᕕᒻᒥ ᑲᑎᒪᓂᖃᓕᕐᓂᑕᒫᑦᑎᓐᓂᑦ. 
 
ᐊᒻᒪᓗ ᐊᖏᔪᖅᑲᐅᑏᖅᑲᐃ ᐅᕙᓐᓂᒃ ᑐᓴᖃᑦᑕᖅᓯᒪᒋᕗᑦ ᐃᓛᓐᓂᒃᑯᑦ ᑕᐃᒃᑯᐊ ᐃᓕᓐᓂᐊᕐᓂᕐᒥᓂᒃ 
ᖁᕝᕙᕆᐊᖅᑎᑦᑎᔪᒪᔪᑦ ᑭᓯᐊᓂ ᐃᓕᓐᓂᐊᕐᕕᑦᑕᖃᕋᓂ ᓇᒧᓐᖓᕈᓐᓇᖅᐸᑦ ᐊᒥᓲᒻᒪᑕ ᐊᑐᕋᔅᓴᐅᔪᑦ ᑕᖅᑳᓂ 
ᓲᕐᓗ, ᐅᔭᕋᓐᓂᐊᕐᕕᐅᔪᑦ ᑲᒻᐸᓃᑦ. ᐅᐸᑦᑕᐅᖃᑦᑕᕈᓐᓇᕐᒪᑕ ᐃᓕᓐᓂᐊᕆᐊᖅᑐᓄᑦ. 
 
ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᑦᑎᐊᖅᓯᒪᓐᖏᑉᐸᑕ ᐃᖅᑲᓇᐃᔮᖅᑖᕈᓐᓇᔾᔮᓐᖏᒻᒪᑕ. ᑭᓯᐊᓂ ᑕᐃᒃᑯᐊ 
ᐃᓕᓐᓂᐊᖅᑎᐊᖅᓯᒪᔪᑦ ᐃᖅᑲᓇᐃᔮᖅᑖᕈᓐᓇᕐᒪᑕ ᐅᔭᕋᓐᓂᐊᕐᕕᐅᔪᓂᑦ. ᑭᓯᐊᓂ ᑕᐃᒃᑯᐊ 
ᐃᓕᓐᓂᐊᕐᕕᖃᓐᖏᓕᐊᖅᑐᑦ ᐃᓄᓐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐱᒡᒐᓇᖅᓴᖅᑐᒻᒪᕆᐳᕙᑉᐳᑦ ᓇᒻᒥᓂᖅ 
ᐃᓕᓐᓂᐊᕆᐊᖓ ᐅᕝᕙᓘᓐᓃᑦ ᐃᓕᓐᓂᐊᕆᐊᖓ ᓇᒥᑐᐃᓐᓇᖅ. 
 
ᑕᒪᒃᑯᐊ ᐃᓕᓐᓂᐊᖅᑎᖃᑦᑕᖏᒃᑯᑦᑎᒍ ᐊᒥᓲᔾᔮᓐᖏᒻᒪᑕ ᐃᖅᑲᓇᐃᔭᕈᓐᓇᖅᑐᑦ ᐅᔭᕋᓐᓂᐊᕐᕕᓐᓂᑦ. 
ᐆᑦᑑᑎᒋᓗᒍ, ᖃᐅᔨᒪᖅᑰᕋᔅᓯ ᐅᔭᕋᓐᓂᐊᖅᑏᑦ ᑲᒻᐸᓃᑦ ᐃᑲᔪᕈᒪᒻᒪᑕ ᓄᓇᓕᓐᓂᑦ ᐃᓕᓐᓂᐊᖅᑎᑦᑎᓗᑎᒃ 
ᓄᓇᓕᒻᒥᐅᓂᒃ. 
 
ᑕᑯᒍᒪᕗᖓ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕋᔅᓴᓂᒃ ᓄᓇᕗᓕᒫᕐᒥᑦ ᖁᕐᓗᖅᑐᕐᒦᓐᓇᐅᓐᖏᑦᑐᖅ, ᓇᒥᑐᐃᓐᓇᖅ 
ᓄᓇᓕᓐᓂᑦ ᐱᓪᓗᒍ ᑕᒪᓐᓇ ᐃᑲᔫᑎᖃᖅᑐᒻᒪᕆᐅᒐᔭᕐᒪᑦ ᓄᓇᕗᒻᒥ ᐃᓚᒋᔭᐅᖃᑕᐅᔪᓄᑦ ᒐᕙᒪᒃᑯᑦ ᐊᒻᒪ 
ᐅᔭᕋᓐᓂᐊᕐᕖᑦ ᐱᓕᕆᖃᑎᒌᑉᐸᑎᒃ ᑕᒪᒃᑯᐊ ᒪᒃᑯᓐᓂᖅᓴᐃᑦ ᐃᓕᓐᓂᐊᖅᐸᓪᓕᐊᓕᕋᔭᕐᒪᑕ 
ᐃᖅᑲᓇᐃᔮᖅᑖᕐᕕᔅᓴᖏᓐᓂᑦ. 

ᑭᓯᐊᓂ ᐃᓕᓐᓂᐊᕐᓂᖅᑕᖃᓐᖏᑉᐸᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᔅᓴᓂᒃ ᑕᒪᒃᑯᐊ ᓇᒻᒥᓂᖅ 
ᐃᓕᓐᓂᐊᕈᓐᓇᔾᔮᓐᖏᒻᒪᑕ ᐃᖅᑲᓇᐃᔮᖅᑖᕆᔪᒪᔭᕋᓗᐊᒥᓄᑦ. ᐃᓱᒪᕗᖓ ᑕᒪᑐᒨᓇ ᑲᔪᓯᒋᐊᖅᑎᑦᑎᔪᓐᓇᕋᑦᑕ. 
 
ᐆᑦᑑᑎᒋᓗᒍ, ᐃᓚᖏᑦ ᐃᓕᓐᓂᐊᕐᒪᑕ ᑕᐃᕕᒃ ᐅᔭᕋᓐᓂᐊᕐᕕᒻᒥᑦ ᐊᒻᒪ ᐃᓚᖏᑦ ᐃᓕᓐᓂᐊᖅᑐᑎᒃ 
ᕼᐋᒻᒪᓚᒃᑯᑎᒍᑦ ᑭᓯᐊᓂ ᑮᓇᐅᔭᖃᖅᑎᑦᑎᒋᐊᖃᕋᑦᑕ ᑕᒪᒃᑯᓄᖓ ᐃᓄᓐᓄᑦ. 
 
ᖃᐅᔨᓚᐅᕋᒪ ᐱᓇᓱᐊᕈᓯᐅᓚᐅᖅᑐᒥᑦ ᐳᓛᕆᐊᕋᒪ ᐃᖅᑲᓇᐃᔭᖅᑎᓄᑦ ᑕᐃᕕᒃ ᐅᔭᕋᓐᓂᐊᕐᕕᒻᒥᑦ, 
ᖃᐅᔨᑕᐃᓐᓇᓚᐅᖅᐳᖓ 7-ᖑᓪᓗᑎᒃ ᐃᓕᓐᓂᐊᖅᑐᑦ 8-ᖑᓪᓗᑎᒃ ᑭᓯᐊᓂ ᐃᓕᓐᓂᐊᓐᖏᒻᒪᑕ ᑕᕝᕙᓂ 
ᐅᔭᕋᓐᓂᐊᕐᕕᒻᒥᑦ ᑕᐃᕕᒃᒥᑦ ᐱᔾᔪᑎᒋᓪᓗᒍ ᐃᓕᓐᓂᐊᕐᕕᒃᓴᖅᑕᖃᓐᖏᒻᒪᑦ ᑭᓯᐊᓂᓕ ᐃᓕᓐᓂᐊᕈᓐᓇᖅᐸᑕ 
ᐃᖅᑲᓇᐃᔭᒃᓴᓄᑦ ᑕᐃᒪᐃᑦᑐᓄᑦ, ᐊᒃᓱᐊᓗᒃ ᐱᐅᔪᒐᔭᖅᑐᖅ ᐃᓄᓐᓄᑦ. ᑕᑯᔪᒪᒐᓗᐊᖅᑐᖓ 
ᐃᓕᓐᓂᐊᒐᒃᓴᐅᔪᓐᓇᖅᑐᓂᒃ ᑕᒪᒃᑯᓇᓂ ᐅᔭᕋᓐᓂᐊᖅᑎᐅᔪᓂ. 
 
ᑕᒪᒃᑯᐊ ᐱᓕᒻᒪᖅᓴᕐᓂᒃᓴᐃᑦ ᐃᓚᖏᑦ ᓄᐃᕙᓪᓕᐊᖁᔭᕋᓗᐊᒃᑲ ᐅᔭᕋᕐᓂᐅᖅᑎᓐᓂᑦ. 
ᑕᒪᒃᑯᐊ ᐃᓄᐃᑦ ᐃᓕᓐᓂᐊᕈᒪᓱᖑᒻᒪᑕ ᐊᖏᕐᕋᕐᓯᒪᓗᑎᒃ ᐊᐅᓪᓚᕆᐊᖃᕋᐃᒻᒪᑕ ᐃᓕᓐᓂᐊᕆᐊᕐᓗᑎᒃ, 
ᑕᒪᐅᓇᕈᔪᑦ ᓄᖅᑲᖅᑐᑎᒃ ᐊᖏᕐᕋᑐᐃᓐᓇᓱᖑᒻᒪᑕ. ᑭᓯᐊᓂᓕ ᐃᓕᓐᓂᐊᖅᑎᑕᐅᑉᐸᑕ ᐊᖏᕐᕋᖏᓐᓂᒃ, 
ᐃᓕᓐᓂᐊᖅᑕᒥᓂᒃ ᐱᔭᕇᑦᑎᐊᕋᔭᖅᑐᑦ. ᑕᒪᓐᓇ ᐱᔾᔪᑎᒋᓪᓗᒍ ᐅᔭᕋᓐᓂᐊᖅᑎᐅᔪᑦ ᐃᓕᓐᓂᐊᖅᑎᑦᑎᔪᒪᕗᑦ 
ᐊᖏᕐᕋᖏᓐᓂᒃ ᐅᕝᕙᓘᓐᓃᑦ ᑕᐃᐊᕕᒃᒥ. 
 
ᕿᒥᕐᕈᓪᓗᒋᑦ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ, ᐅᒃᑐᑎᒋᓗᒍ ᕿᑎᕐᒥᐅᒃ, ᐃᖃᓗᑦᑐᑦᑎᐊᕐᒥ, ᑕᐃᒃᑯᐊ 
ᑐᔪᕐᒥᕕᒃᓴᖃᕈᓐᓇᕋᔭᖅᐸᑦ ᐃᓕᓐᓂᐊᖅᑎᑎᐅᔪᑦ. ᑕᐃᒃᑯᐊ ᐃᖃᓗᑦᑐᑦᑎᐊᕐᒧᕐᓂᐊᖅᐸᑕ ᐊᓯᖏᓐᓂᒃ 
ᓄᓇᓕᐅᔪᓂᒃ ᐃᓕᓐᓂᐊᕆᐊᕐᓗᑎᒃ ᐊᒻᒪᓗ ᑐᔪᕐᒥᕕᒃᓴᖃᓐᖏᑉᐸᑕ, ᓇᒥᓛᕐᒪᑕᓕ. 
 
ᐊᓯᐊᓄᓪᓕ ᐃᓕᓐᓂᐊᕆᐊᓕᕋᔭᖅᐸᑦ. ᐅᐊᑦᑎᐊᕈ ᐅᖃᖅᑲᐅᒐᒪ, ᐊᓯᖏᓐᓄᑦ ᓄᓇᓕᓐᓄᕋᐃᒻᒪᑕ 
ᐃᓕᓐᓂᐊᕆᐊᖅᑐᑎᒃ ᐊᓯᖏᓐᓄᓪᓗᓐᓂ, ᓄᖅᑲᑐᐃᓐᓇᓱᖑᒻᒪᑕ ᐊᖏᕐᕋᑐᐃᓐᓇᓕᖅᑐᑎᒃ. ᑕᒪᓐᓇ 
ᑕᑯᓐᓇᖅᑐᒍ, ᐊᐅᓪᓚᖅᑎᑦᑎᖃᑦᑕᕐᓂᐊᕐᒪᑕ ᐃᓕᓐᓂᐊᕆᐊᖅᑐᓂᒃ ᐃᖅᑲᓇᐃᔭᕐᓂᕐᒧᑦ, ᐊᓯᖏᓐᓄᑦ 
ᓄᓇᓕᐅᔪᓄᑦ. 
 
ᑕᑯᔪᒪᒐᓗᐊᖅᑐᖓ ᑕᒪᒃᑯᐊ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐊᖏᕐᕋᖏᓐᓂ ᐊᓯᖏᓐᓄᑦ ᓄᓇᓕᓐᓄᑦ 
ᐊᐅᓪᓚᖅᑎᑕᐅᖔᓐᖏᓪᓗᑎᒃ. ᑕᐃᒪᐃᒃᐸᑕ ᐃᓕᓐᓂᐊᖅᑕᒥᓂᒃ ᐱᔭᕆᕈᓐᓇᕋᔭᖅᑐᑦ ᐊᖏᕐᕋᒥᓂ 
ᐃᓕᓐᓂᐊᖅᐸᑕ ᐊᓯᖏᓐᓄᑦ ᓄᓇᓕᓐᓄᑦ ᐊᐅᓪᓚᓐᖏᖔᕐᓗᑎᒃ ᓄᓇᓄᓪᓗᓐᓂ ᓯᓚᑖᓄᑦ. 
 
ᐅᐊᑦᑎᐊᕈ ᐅᖃᖅᑲᐅᒐᒪ, ᑕᑯᔪᒪᒐᓗᐊᖅᑐᖓ ᐃᓕᓐᓂᐊᕐᕕᐅᔪᓐᓇᖅᑐᓂ ᓄᓇᓕᐅᔪᓂ ᐊᕕᒃᑐᕐᓯᒪᔪᓂᓘᓐᓂᑦ 
ᓄᓇᒋᔭᖏᑕ ᖃᓂᒋᔭᖏᓐᓂ ᐃᓕᓐᓂᐊᕈᓐᓇᕋᔭᕐᒪᑕ. ᐅᐊᑦᑎᐊᕈ ᐅᖃᖅᑲᐅᒐᒪ, ᐊᒥᓱᐊᓗᒻᒪ ᐅᕕᒃᑲᐅᔪᑦ 
ᐃᖅᑲᓇᐃᔭᓐᖏᑦᑐᑯᑦ ᓱᔭᒃᓴᖃᖅᐸᖏᑦᑐᑦ, ᐱᓱᕋᔭᑐᐃᓐᓇᖅᐸᒃᑐᑦ. ᖃᓄᐃᒻᒪᑦ ᑕᐃᒪᐃᒃᐸᑦ. 
 
ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑎᐅᔪᑦ, ᐃᓄᓱᒃᑐᔪᑦ ᓇᒧᓐᖓᕐᕕᒃᓴᖃᓐᖏᒻᒪᑕ ᐃᓕᓐᓂᐊᕐᓯᒪᓐᖏᒻᒪᑕᓗᓐᓂᑦ 
ᐊᒻᒪᓗ ᑕᐃᒃᑯᐊ ᐃᓕᓐᓂᐊᑲᓐᓂᕈᒪᖃᑦᑕᕋᓗᐊᕐᒪᑕ ᑭᓯᐊᓂᓕ ᐃᓕᓐᓂᐊᕐᕕᒃᑕᖃᓐᖏᒻᒪᑦ 
ᐅᐸᒍᓐᓇᖅᑕᖏᓐᓂᒃ. ᑕᒪᓐᓇ ᐱᔾᔪᑎᒋᓪᓗᒍ ᐊᒥᓱᐊᓗᐃᑦ ᐃᓄᐃᑦ ᐃᓕᓐᓂᐊᖅᐳᑦ ᐱᔪᒪᔭᒥᓐᓂᒃ. 
 
ᑕᑯᔪᒪᒐᓗᐊᖅᑐᖓ ᒐᕙᒪᒃᑯᑦ ᐊᔭᐅᖅᑐᐃᑲᓐᓂᕐᓗᑎᒃ ᐃᓄᐃᑦ ᓄᓇᖏᓐᓂᒃ 
ᐊᐅᓪᓚᖅᑎᑐᐃᓐᓇᖅᐸᓐᖏᓪᓗᒋᑦ ᓄᓇᕗᑦ ᓯᓚᑖᓄᑦ ᐊᓯᖏᓐᓄᓗᓐᓂ ᐊᕕᒃᑐᕐᓯᒪᓂᐅᔪᓄᑦ, ᑕᒪᔾᔭᑐᐊᖅ. 
ᑕᒪᔾᔭ ᐅᖃᐅᓯᒃᓴᑐᐊᕋ ᐃᒃᓯᕙᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕙᕐᓗᒃ, 10-ᒥᓂᖃᖅᑐᑎᒃ. 
 
ᐊᕐᕙᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᑉ ᐅᖃᐅᓯᖅᑲᐅᔭᖏᓐᓄᑦ, ᑭᖑᓪᓕᖅᐸᖓᓂ 
ᐅᖃᕐᓯᒪᔪᑦ. ᖃᐅᔨᒪᑦᑎᐊᖅᑐᒍ ᖃᓄᑎᒋᑦ ᐃᓄᒋᐊᓐᓂᖏᓐᓂᒃ ᐃᓕᓐᓂᐊᕐᕕᐅᔪᑦ ᐊᒻᒪ ᖃᓄᐃᑦᑑᓂᖏᓐᓂᒃ 
 
ᒪᒃᐱᒐᖅ ᐊᐃᒃᐸᖓ. ᐊᑎᑦᑎᐊᖓᓂ. ᐊᐃᑉᐸᖓ ᑎᑎᕋᖅᓯᒪᔪᓂᒃ ᓄᐊᑦᑎᒻᒪᑕ ᑐᑭᓯᒋᐊᕈᑎᔅᓴᓂᒃ 
ᕼᐋᒻᒪᓚᐅᔪᓂᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, ᐃᓕᓐᓂᐊᕐᕕᓂᑦ ᐊᐅᓚᑕᐅᔪᑦ ᐊᒻᒪ ᓄᓇᕗᑦ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥᑦ ᐃᖅᑲᓇᐃᔭᖅᑎᖏᑦ. ᐋᖅᑭᒋᐊᖅᑎᐊᖁᓪᓗᒍ ᐸᕐᓇᐅᑦ, ᐅᖄᓚᓂᐊᕐᓂᕈᒪ 
ᓴᓪᓕᓄᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ, ᑕᐃᒪᐃᑉᐸᑉᐱᓰ? ᐱᔾᔪᑎᒋᓪᓗᒍ ᐊᖏᕈᑎᖃᕆᐊᖃᕐᒪᑕ 
ᐅᖃᐅᓯᖃᕇᖅᓯᒪᓕᕋᕕᑦ ᑐᑭᓯᒋᐊᕈᑎᔅᓴᓂᒃ ᒪᓕᒐᓕᐅᕐᕕᒻᒥᑦ. 
 
ᐅᖃᐅᓯᔅᓴᑐᐃᓐᓇᒃᑲᓕ ᑕᑯᓐᓇᖅᑐᒋᑦ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᑦ, ᐆᑦᑑᑎᒋᓗᒍ, ᓴᓂᕋᔭᒻᒧᑦ 
ᐃᓚᒋᐊᖅᓯᓂᐊᕐᒪᑕ. ᐅᖃᕈᒪᕗᖓ ᐆᑦᑑᑎᒋᑐᐃᓐᓇᕐᓗᒍ ᓴᓂᕋᔭᒻᒥ ᐃᓚᒋᐊᖅᓯᓂᖅᐸᑕ ᒐᕙᒪᒃᑯᓪᓗ 
ᑕᐃᒪᐃᒐᓱᖅᑰᕐᒪᑕ, ᖃᐅᔨᔪᒪᕗᖓ ᖃᓄᖅ ᐃᓄᒋᐊᓗᐊᕐᒪᑕ ᐃᓕᓐᓂᐊᕐᕕᒻᒥᑦ ᐊᕐᕕᐊᓂᑦ. ᕼᐋᓐᓇᓚᒐᓴᐅᓪᓗᑎᒃ 
ᐃᓕᓐᓂᐊᖅᑏᑦ ᐃᓂᔅᓴᖃᕈᓐᓃᓕᖅᑐᑎᓪᓗ. 
 
ᓂᕆᐅᓇᖅᐳᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᓇᓱᐊᖅᑕᖓᑦ ᐃᓕᓐᓂᐊᕐᕖᑦ ᐃᓄᒋᐊᓗᐊᖃᑦᑕᖁᓇᒋᑦ ᐊᒻᒪ 
ᖁᕕᐊᑉᐳᖓ ᐊᕐᕕᐊᓂᑦ ᐃᓛᒃᑰᖅᓯᒪᔪᒥᑦ ᐃᓕᓐᓂᐊᕐᕕᖃᕐᓂᐊᕐᒪᑕ. ᖃᐅᔨᒪᖁᑐᐃᓐᓇᖅᐸᓯ ᑕᒪᑐᒥᖓ. ᐃᓄᒃᑯᑦ 
ᐃᓕᓐᓂᐊᕐᕕᕐᔪᐊᖅ ᐋᖅᑭᒋᐊᖅᑕᐅᓂᐊᕐᒪᑦ $19-ᒥᓗᐊᓄᑦ. ᖃᐅᔨᔪᒪᑐᐃᓐᓇᖅᐳᖓ ᐃᓪᓗᓕᐅᒃᑲᓐᓂᕈᓐᓇᕐᒪᖔᖅᑕ 
ᐱᓐᖑᐊᕐᕕᓕᒻᒥᑦ ᓲᕐᓗ ᐊᓇᐅᓐᖑᐊᕐᕕᓕᒻᒥᑦ, ᐃᓕᓐᓂᐊᕐᕕᔾᔪᐊᓕᐅᒃᑲᓐᓂᕈᓐᓇᖏᓐᓇᑦᑖ ᑕᐃᒃᑯᓄᖓ $19-
ᒥᓕᐊᓄᑦ? 
 
ᐱᔭᕇᕈᑦᑕ ᐃᒻᒪᑕ ᓂᐅᕕᐊᔅᓴᕆᒐᔭᖅᐸᕗᑦ ᒫᓐᓇᐅᔪᖅ ᐃᓄᒃᑯᑦ ᐃᓕᓐᓂᐊᕐᕕᕐᔪᐊᖅ. ᖃᐅᔨᔪᒪᑐᐃᓐᓇᖅᐳᖓ 
ᑮᓇᐅᔭᖅᑐᖏᓐᓂᖅᓴᐅᒐᔭᕐᒪᖔᖅᑕ ᓴᓇᓐᓂᕈᑦᑕ ᓄᑖᕐᒥᑦ ᓂᐅᕕᐊᔅᓴᕆᖔᕐᓗᒍ ᐃᓄᒃᓱᒃ ᐃᓕᓐᓂᐊᕐᕕᕐᔪᐊᖅ. 
ᐱᔾᔪᑎᒋᓪᓗᒍ ᑕᐃᒫᒃ ᐅᖃᖅᐳᖓ 2004-2005-ᒥ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᒻᒥᑦ. ᑕᒪᓐᓇ 
ᐃᓱᒪᔅᓴᖅᓯᐅᕈᑕᐅᖁᑐᐃᓐᓇᖅᑐᒍ ᐊᖏᕈᑕᐅᒌᖅᓯᒪᓕᕋᓗᐊᖅᑎᓪᓗᒍ ᑕᕝᕙᓂ ᒪᓕᒐᓕᐅᕐᕕᒻᒥᑦ ᐊᒻᒪ 
ᓇᓗᓇᓐᖏᑦᑐᖅ ᐊᓯᐊᓂᑦ ᐃᓪᓗᓕᐅᕈᓐᓇᕋᔅᓯ ᖃᓄᖅ ᑮᓇᐅᔭᖅᑐᖏᓐᓂᖅᓴᐅᔪᓐᓇᖅᑐᒥᑦ. 
 
ᑕᒪᔾᔭ ᐅᖃᐅᓯᔅᓴᑐᐃᓐᓇᒃᑯ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓄᑦ. ᒫᓐᓇᐅᔪᖅ ᐃᓕᓐᓂᐊᕐᕕᕐᔪᐊᖅ, ᐱᐅᒐᔭᖅᐳᖅ 
ᓴᓇᔭᐅᒋᐊᕐᓂᖅᐸᑦ, ᑭᓯᐊᓂ ᐱᓐᖑᐊᕐᕕᖃᓐᖏᒻᒪᑦ. ᐃᓕᓐᓂᐊᖅᑏᑦ ᐃᓕᓐᓂᐊᕐᕕᕐᔪᐊᕐᒥ ᐆᒻᒪᕆᑦᑐᒻᒪᕆᐅᒻᒪᑕ, 
ᕗᕝᕚᕈᒪᓲᖑᒻᒪᑕ ᐊᒻᒪ ᐊᓇᐅᓐᖑᐊᕈᒪᓲᖑᓪᓗᑎᒃ ᑕᐃᒪᐃᑦᑐᖅᑕᖃᓐᖏᒻᒪᑦ ᒫᓐᓇᐅᔪᖅ ᐃᓕᓐᓂᐊᕐᕕᕐᔪᐊᕐᒥ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓐᓇᖅᑐᒋᑦ ᒥᓂᔅᑕᐅᑉ ᒪᑐᐃᖅᓯᓂᕐᒧᑦ 
ᐅᖃᐅᓯᕆᖅᑲᐅᔭᖏᑦ. ᐊᔾᔨᐸᓗᒋᒻᒪᒋᑦ ᒪᓕᒐᓕᐅᖅᑎᐅᖃᑎᒻᒪ ᓇᓄᓕᒻᒥᐅᑉ ᐅᖃᐅᓯᕆᖅᑲᐅᔭᖏᑕ. ᐅᖃᖅᓯᒪᒻᒪᑕ 
ᒥᓂᔅᑕ ᖃᐅᔨᒪᒻᒪᑦ ᐊᑲᐅᓐᖏᓕᐅᕈᑎᓕᒫᖏᓐᓂᑦ ᖃᐅᔨᒪᓂᕋᖅᑐᓂ ᓄᓇᓕᓕᒫᓂᑦ ᐃᓕᓐᓂᐊᕐᕕᐅᔪᓂᑦ. 
ᑐᑭᓯᒋᐊᕈᑎᔅᓴᓂᒃ ᐱᕙᖏᒻᒪᑕ ᕼᐋᒻᒪᓚᐅᔪᓂᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ. 
ᑕᑯᒥᓇᕋᓱᑐᐃᓐᓇᕐᒪᑕ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᓄᑦ ᓇᓚᐅᑦᑖᖅᑕᐅᓯᒪᔪᓂᑦ. 
 
ᖁᕕᐊᓇᖅᐳᖅ ᑕᑯᓪᓗᒋᑦ ᐃᓛᒃᑯᖅᑎᕐᓯᒪᔪᑦ, ᐊᒻᒪᓗ ᐃᓚᖏᑦ ᓄᓇᓕᐅᔪᑦ ᑎᑎᕋᕐᓯᒪᒻᒪᑕ ᖃᓄᐃᓕᐅᓚᕐᓂᖏᓐᓂᒃ 
ᓄᓇᓕᐅᔪᓂ ᑎᑭᓪᓗᒍ 2008 ᐊᒻᒪ ᐊᕐᕋᒍᓂ ᑕᓪᓕᒪᐅᔪᓂ ᐊᑭᑐᔪᑎᓄᑦ ᐸᕐᓇᒍᑕᐅᔪᓂ ᐊᒃᓱᐊᓗᒃ 
ᑕᑯᔪᒥᓇᖅᑐᒐᓗᐊᖅ ᑭᓯᐊᓂᓕ ᓱᓕᔪᒃᑯᑦ ᑕᒪᒃᑯᐊ ᑕᑯᔪᒪᑐᐃᓐᓇᖅᑕᖏᓐᓂᒃ ᐱᓇᓱᐊᖅᑐᔭᕐᒪᑕ ᓄᓇᓕᓐᓂ 
ᐃᓕᓐᓂᐊᕐᓂᕆᓂᕐᒧᑦ ᑲᑎᒪᔨᖏᓐᓂᒃ ᑕᐃᒃᑯᓄᖓᐃᓐᓇ ᐱᓇᓱᐊᖅᑐᔭᕐᒪᑕ, ᕿᒥᕐᕈᓪᓗᒋᑦ 
ᐅᖃᐅᓯᕐᖓᐅᑎᒋᖅᑲᐅᔭᖏ ᒥᓂᔅᑕᐅᔪᑉ ᑕᕝᕙᓂ ᐊᑭᑐᔪᑎᓄᑦ ᐸᕐᓇᒍᑕᐅᔪᓄᑦ 2008-ᒧᑦ ᑎᑭᓪᓗᒍ. ᑕᑯᓇᕋᒃᑯᓕ, 
ᑕᒪᓐᓇ ᐊᐱᕐᓱᕈᑎᒋᖃᑦᑕᕐᓯᒪᒻᒥᔭᕋ ᐊᒥᓱᐊᖅᑎᑲᓪᓚᑦᑐᖓ, ᑭᒡᒐᖅᑐᖅᑕᕐᓄᑦ, ᕿᑭᖅᑕᕐᔪᐊᒧᑦ. 

ᐅᑭᐅᓐᓄᑦ ᒪᕐᕈᓐᓄᑦ ᐸᕐᓇᒃᓯᒪᓕᖅᑐᑦ. ᐊᒻᒪᓗ ᐊᐱᕐᓱᖃᑦᑕᕐᓯᒪᓪᓗᑎᒃ ᐃᓕᓐᓂᐊᕐᕕᒋᔭᖓᑦ ᐃᓚᔭᐅᒋᐊᖁᔭᐅᓪᓗᓂ 
ᕿᑭᖅᑕᕐᔪᐊᒥ ᐊᒻᒪᓗ ᑕᒪᓐᓇ ᑕᑯᓐᖏᓇᒃᑯᑦ ᑕᓪᓕᒪᓂ ᐊᕐᕋᒍᓂ ᐊᑭᑐᔪᑎᓄᑦ ᐸᕐᓇᒍᑕᐅᔪᒥ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᐊ ᑕᐃᓐᓇ ᐃᓚᒋᐊᖅᑕᐅᖁᓂᕆᔭᖓ ᑐᒃᓯᕋᐅᑎᖓ ᐊᒻᒪᓗ ᐅᖃᐅᑦᔭᐅᖃᑦᑕᕐᓯᒪᓪᓗᖓ 
ᐸᕐᓇᓐᓂᐅᔪᓂᒃ. ᑕᒪᒃᓱᒥᖓ ᓱᓕᕙᓪᓚᐃᓇᑎᒃ ᐅᕙᓐᓄᑦ ᐅᖃᖃᑦᑕᕐᒪᑕ ᑕᑯᓐᖏᓇᒃᑯᑦ ᐊᑭᑐᔪᑎᓐᓂᒃ 
ᐸᕐᓇᒍᑕᐅᔪᓂᒃ ᐊᒻᒪᓗ ᐊᒃᓱᐊᓗᒃ ᖁᕕᐊᒃᓱᒃᑐᖓ ᐊᐃᒃᐸᖓ ᓄᓇᖁᑎᒍᔭᒪ ᑲᖏᖅᑐᒐᐱ ᐃᓚᔭᐅᒋᐊᕐᓯᒪᓕᕐᒪᑦ 
ᐊᒻᒪᓗ ᖁᕕᐊᓱᒃᑎᐊᖅᑐᖓ ᑕᒪᒃᓱᒧᖓ ᑭᓯᓂᓕ ᐊᐃᒃᐸᖓ ᐊᐱᖅᑯᑎᒋᔭᕋ ᐊᐱᕐᓱᕈᑎᒋᓐᓇᖅᐸᒃᑕᕋ ᐊᒻᒪᓗ 
ᑎᑎᕋᖅᑕᐅᓯᒪᓐᖏᑦᑐᖅ ᐊᑭᑐᔪᑎᓄᑦ ᐸᕐᓇᒍᑕᐅᔪᓂ ᐊᒻᒪᓗ ᑐᓴᖅᐸᒋᕐᓯᒪᓪᓗᖓ ᑲᒪᒋᔭᐅᕙᓪᓕᐊᒻᒪᑦ. 
 
ᑕᒪᔾᔭ ᐅᖃᐅᓯᒃᓴᒃᑲ ᐊᒻᒪᓗ ᐊᐱᕐᓱᕐᓂᐊᕐᒥᔪᖓ ᐊᐱᕐᓱᕐᓇᐅᓕᖅᐸᑦ ᒥᓂᔅᑕᒧᑦ ᑭᓯᐊᓂᓕ ᐅᖃᒃᑲᓐᓂᕈᒪᕗᖓ 
ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐱᔭᕇᖃᑦᑕᖅᑐᑦ ᐃᓕᓐᓂᐊᖅᑕᒥᓂᒃ ᒍᕆ 12-ᒥ ᐊᒻᒪᓗ ᐅᐱᒋᕙᒃᑐᑎᒍᑦ 
ᖁᕕᐊᓱᒍᑎᒋᕙᒃᑐᒋᑦ ᐊᒻᒪᓗ ᐊᔾᔨᒌᓐᖏᑦᑐᓄᑦ ᓄᓇᓕᓐᓄᖅᐸᑦᑐᒍᑦ ᑕᑯᓐᓇᕆᐊᖅᑐᖅᑐᒋᑦ ᐱᔭᕇᖅᑎᓪᓗᒋᑦ 
ᐊᒻᒪᓗ ᑕᐃᒃᑯᐊ ᐱᔭᕇᕐᓯᒪᓕᕋᓗᐊᖅᑐᑎᒃ ᐃᖅᑲᓇᐃᔭᖅᑕᑐᐃᓐᓇᐅᕙᓐᖏᒻᒪᑕ. 
 
ᐃᓚᖏᑦ ᐃᓕᓐᓂᐊᖅᑐᑦ ᐱᔭᕇᖅᑯᑦ, ᐊᑲᐅᓐᖏᓕᐅᕈᑎᒃᑲᓐᓂᐅᔪᓂ ᐊᖅᑯᓴᖅᓯᓕᖃᑦᑕᕐᒪᑕ ᑕᕝᕙᓂ 
ᐃᓕᓐᓂᐊᕐᕕᐅᔪᑦ ᐃᓗᐊᓂ ᐅᐸᓐᓂᕋᓂ ᐊᒥᓱᐊᖅᑎᖅᑐᑎᒃ ᐃᓕᓐᓂᐊᕋᒃᑲᓐᓂᕋᐃᒐᒥᒃ, ᐊᒃᓱᕈᓗᐊᖅᐸᒻᒪᑕ ᐊᒻᒪᓗ 
ᑮᓇᐅᔭᓂᒃ ᐊᒥᓱᐊᓗᓂ ᐊᑐᖅᑐᑎᒃ, ᐱᓗᐊᖅᑐᒥᒃ ᐅᑭᐅᓄᑦ ᐱᖓᓱᓄᑦ, ᐅᑭᐅᑦ ᐱᖓᓱᑦ ᐱᓗᐊᖅᑐᒥᒃ ᓄᓇᕗᒻᒥ, 
ᑕᒪᒃᑯᐊ ᐃᓕᓐᓂᐊᕆᐊᖅᑐᑦ ᓄᓇᕗᑦ ᓯᓚᑖᓄᑦ ᑕᖅᑭᓄᑦ 6-ᖑᔪᓄᑦ ᐊᒻᒪ ᐅᕕᒃᑲᐅᓪᓗᓂ ᐊᒃᓱᕈᕐᓇᖅᑐᐊᓗᒻᒪᑦ, 
ᐊᒻᒪ ᑕᐃᒃᑯᐊ ᐃᓄᓯᖏᑦ ᐊᓯᑦᔨᕆᐊᖃᖅᐸᒃᑐᑎᒃ. 
 
ᐊᒻᒪᓗ ᖃᐅᔨᒪᔪᐃᓐᓇᐅᖁᕋᑦᑕ ᐃᓄᓱᑦᑐᓪᓗᓂ ᖃᐅᔨᒪᔪᐃᓐᓇᐅᒐᑦᑕ, ᐃᓱᒪᐃᓐᓇᕿᔪᒪᓱᖑᒐᑦᑕ, ᑭᓯᐊᓂᓕ ᐊᒥᓱᑦ 
ᐊᕝᕕᐊᕈᑎᐅᔪᑦ ᐊᖅᑯᓴᕐᓇᖅᑐᑎᒃ, ᐅᕙᖓᓕ ᐊᒥᓱᓂ ᐃᓕᓐᖓᔪᖓ ᐊᓈᓇᓐᓂᒃ ᐊᒻᒪᓗ ᐊᑖᑕᓐᓂ ᑕᒪᒃᑯᐊ 
ᐃᓕᓚᐅᖅᑕᒃᑲᑦ ᑕᐃᒃᑯᓇᓐᖓᑦ, ᐃᓚᖏᑦᓱᓕ ᐊᔪᕐᓇᕆᓱᒃᑲ ᐊᔪᕐᓇᓗᐊᓐᖏᒃᑲᓗᐊᖅᑎᓪᓗᒋᑦ. ᖃᕿᐊᕐᓇᕋᑎᒻᒪᑯᐊ 
ᐃᓕᓐᓂᐊᖅᑎᐅᔪᑦ ᐊᓯᖏᓐᓂᑦ ᐃᓕᓐᓂᐊᕆᐊᖅᐸᒃᑐᑦ ᓄᓇᓕᓐᓄᑦ ᐃᓕᖅᑯᓯᕐᒥᓂ ᐊᓯᑦᔨᔭᕆᐊᖃᓱᖑᒻᒪᑕ 
ᐱᔪᓐᓇᕐᓂᕐᓴᖁᓪᓗᒋᑦ ᐊᒻᒪᓗ ᐃᓕᓐᓂᐊᕐᓯᒪᓕᕋᓗᐊᖅᑎᓪᓗᒋᑦ ᐃᓕᓐᓂᐊᕋᓗᐊᖅᑐᑎᒃ ᐃᖅᑲᓇᐃᔮᖅᑖᕋᓱᐊᖅᑐᑎᒃ. 
ᐃᒻᒪᖃ ᐃᓕᓴᐃᔨ ᐃᖅᑲᓇᐃᔮᒥᓂᒃ ᑲᒪᑦᑎᐊᕐᓂᓐᖏᑉᐸᑕ ᐅᑎᖅᑎᑕᐅᑐᐃᓐᓇᖅᐸᒻᒪᑕ ᓄᓇᒥᓐᓄᑦ. ᑕᒪᓐᓇ 
ᖃᐅᔨᒋᐊᖅᑕᐅᒃᑲᓐᓂᕆᐊᖃᖅᐳᖅ ᐊᒻᒪ ᑕᐃᒃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᒪᔪᑦ ᓄᓇᓕᓐᓂᑦ, 
ᐃᖅᑲᓇᐃᔮᒨᖓᓂᖅᓴᓂᒃ ᐃᓕᓐᓂᐊᖅᑎᑕᐅᖃᑦᑕᖅᐸᑕ ᐃᖅᑲᓇᐃᔮᖅᑖᕈᓐᓇᓂᖅᓴᐅᖁᓪᓗᒋᑦ ᐱᓪᓗᒍ ᒫᓐᓇᐅᔪᖅ 
ᐃᓕᓐᓂᐊᖅᑐᓕᕆᓂᖅ ᐃᖅᑲᓇᐃᔭᖅᑎᐅᓂᕐᒧᑦ ᐃᓕᓐᓂᐊᕐᓂᖃᓐᖏᒻᒪᑕ ᐃᓕᓐᓂᐊᕐᕕᕐᔪᐊᓂᑦ, 
ᐃᓕᓐᓂᐊᑐᐃᓐᓇᐸᒻᒪᑕ ᐃᓕᓐᓂᐊᕐᕕᔅᓯᐅᑎᓂᒃ. 
 
ᐃᖅᑲᓇᐃᔮᔅᓴᒨᖓᔪᓂᒃ ᐃᓕᓐᓂᐊᖅᑎᑕᐅᕙᓐᖏᑦᑎᐊᕐᒪᑕ. ᐱᔭᕇᕋᓗᐊᖅᑎᓪᓗᒋᑦ 12 ᖁᑦᑎᓐᓂᓕᒻᒥᑦ, ᐊᒥᓱᑦ 
ᐃᖅᑲᓇᐃᔮᖅᑕᕈᓐᓇᐸᓐᖏᒻᒪᑕ ᕿᓂᕋᓱᐊᕆᐊᖃᖅᐳᒍᓪᓗ ᖃᓄᖅ ᐊᑲᐅᓐᖏᓕᐅᕈᒻᒧᑦ ᐋᖅᑮᒋᐊᕈᑎᔅᓴᓂᒃ. 
 
ᑕᒪᓐᓇ ᐱᒻᒪᕆᐅᒻᒪᑦ ᒥᓂᔅᑕᖃᕐᕕᒻᒪᑦ ᐊᒻᒪ ᓄᓇᓕᒻᒥᐅᓄᑦ ᐅᕙᑦᑎᓄᓪᓗ ᖃᐅᔨᒪᕗᖓᓗ ᐊᔅᓱᒻᒪᕆᒃ 
ᐱᓕᕆᐊᖃᖅᐸᒻᒪᑕ ᑕᒪᒃᑯᓂᖓ ᓴᖅᑮᓇᓱᐊᖅᑐᑎᒃ ᐅᖃᓕᒪᑎᓪᓗᖓ ᐊᑭᕋᖅᑐᕐᕙᓗᖅᑰᔨᒐᓗᐊᖅᑎᓪᓗᖓ ᑭᓯᐊᓂ 
ᐅᖃᐅᓯᕆᑐᐃᓐᓇᖅᐸᒃᑲ ᐃᓱᒫᓘᑎᒋᔭᒃᑲ, ᐊᑲᐅᓐᖏᓕᐅᕈᑏᑦ ᑕᑯᖃᑦᑕᕋᒃᑭᑦ. 
 
ᑕᐃᒪᐃᒻᒪᑦ ᑕᒪᓐᓇ ᐱᐅᓯᕚᓪᓕᖁᓂᐊᖅᐸᕋ ᓯᕗᓂᔅᓴᖅᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐅᖃᕈᒪᔪᖅ ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᑦ ᐅᖃᐅᓯᖃᕐᓂᐊᕋᒪ ᐱᔾᔪᑎᒋᓪᓗᒍ 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ ᒥᓂᔅᑕᒧᑦ ᐊᒻᒪ ᑐᖏᓕᐊᓄᑦ ᐸᕐᓇᐃᔨᒧᓪᓗ. 
 
ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᖃᐅᔨᒪᕗᖓ ᒪᒃᑯᑦᑐᐃᑦ ᓯᕗᓂᔅᓴᕆᒐᑦᑎᒃᑯ ᐃᑲᔪᕋᓱᐊᕋᑦᑎᒃᑯ 
ᐃᓕᓐᓂᐊᖅᑎᒐᓱᐊᖅᑐᑎᒃᑯᓗ. ᐱᔪᓐᓇᖅᑐᒋᑦᑎᐊᖅᐳᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐅᐸᓗᖓᐃᖅᓯᒪᓂᐊᕐᒪᑕ 
ᒪᒃᑯᑦᑐᖁᑎᑦᑎᓐᓄᑦ ᓯᕗᓕᐅᖅᑕᐅᓂᐊᖁᓪᓗᒋᑦ ᑕᑯᒋᐊᖃᕐᒪᑕ ᓯᓚᕐᔪᐊᕐᒥ ᒪᑐᐃᖓᓗᑎᓪᓗ 
ᖃᐅᔨᒪᒋᐊᕐᓂᐊᕋᑦᑕᓗ ᓱᕈᓯᕗᑦ ᒪᒃᑯᑦᑐᕈᖅᐸᑕ. 
 
ᑎᑭᒐᓱᐊᖅᑎᓪᓗᒋᑦ ᖁᑦᑎᓐᓂᓕᒻᒧᑦ 12 ᖁᕕᐸᓱᓲᖑᒻᒪᑕ ᖃᐅᔨᒪᓪᓗᑎᒃ ᓇᒻᒥᓂᖅ ᐱᔪᓐᓇᖅᑎᐊᕐᓂᐊᕐᒪᑕ 
ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᒍᑎᒃ ᐊᒻᒪ ᐃᑲᔪᕈᓐᓇᕐᓂᐊᕐᒪᑕ ᐊᖏᔪᖅᑳᕆᔭᒥᓐᓂᒃ ᐱᔪᓐᓇᕐᓂᓕᒫᒥᒍᑦ 
ᐃᓕᓐᓂᐊᖅᓯᒪᓂᖏᓐᓄᑦ ᐱᒋᐸᕋᑖᕐᒥᓂᒃ ᖁᑦᑎᓐᓂᓕᒻᒧᑦ 12-ᒧᑦ. 
 
ᐊᔅᓱᕈᖅᑐᒻᒪᕆᐳᕙᒻᒪᑕ ᑕᐃᒪᐃᒐᓱᐊᖅᑐᑎᒃ ᐅᕙᒍᓪᓗ ᐊᖏᔪᖅᑳᖑᔪᒍᑦ ᕿᒥᕆᕙᒃᑲᑦᑎᒍ ᐊᓐᓄᕌᖃᖅᑎᐸᑦᑐᑎᒍᓗ 
ᐊᒻᒪ ᐊᖏᔪᖅᑳᖑᔪᑦ ᐊᔅᓱᕈᑦᑎᐊᖅᐸᒻᒪᑕ ᑭᓱᖃᖅᑎᑦᑎᓇᓱᐊᖅᑐᑎᒃ ᕿᑐᕐᖓᒥᓂᒃ, ᐊᔭᐅᖅᓱᐃᕙᑦᑐᑎᒃ 
ᐃᓕᓐᓂᐊᖏᓐᓇᖁᓪᓗᓂᒋᑦ ᐊᒻᒪ ᐃᓛᓐᓂᒃᑯᑦ ᐃᓕᓐᓂᐊᕐᕖᑦ ᐃᑲᔪᖅᑕᐅᒋᐊᓕᒻᒪᕆᐅᕙᒻᒪᑕ ᐊᖏᔪᖅᑳᖑᔪᓄᑦ 
ᐱᓪᓗᒍ ᐊᒥᓱᑦ ᒪᒃᑯᑦᑐᐃᑦ ᓇᔾᔨᓕᖅᐸᒻᒪᑕ ᒪᒃᑯᒃᑲᓗᐊᖅᑎᓪᓗᒋᑦ. ᑕᒪᓐᓇ ᐃᓅᓯᕆᒐᑦᑎᒃᑯ ᐊᒻᒪ ᐊᔅᓱᕈᕐᓇᓕᖅᐸᒻᒪ 
ᕿᑐᕐᖓᓂᒃ ᐱᕈᖅᓴᐃᒐᓱᐊᖅᑐᓂ. ᐊᒻᒪ ᐊᖏᔪᖅᑳᕆᔭᐅᔪᑦ ᐊᔅᓱᕈᖅᑐᒻᒪᕆᐅᓕᖅᐸᒻᒪᑕ ᐊᔅᓱᕈᕐᓇᑐᒃᑰᓕᖅᑐᑎᓪᓗ 
ᑕᐃᒫᑦᑕᐅᖅ ᐃᓕᓐᓂᐊᖅᑎᑎᑐᑦ. 
 
ᑕᐃᒪᐃᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᒻᒪᕆᐅᕗᑦ ᐱᓪᓗᒍ ᓯᕗᓂᔅᓴᖅᑎᐊᕙᖃᖁᒃᑲᓂᖅᑐᒋᑦ ᕿᑐᕐᖓᕗᑦ. 
ᐃᓕᔅᓯᑑᓐᖏᑦᑐᖅ, ᐊᖏᔪᖅᑳᕆᔭᐅᔪᓯ, ᐱᓕᕆᐊᖃᕆᐊᖃᕐᒥᒐᑦᑕ ᐃᑲᔪᖅᓱᕐᓗᑕ ᐸᕐᓇᐅᑎᓂᒃ ᓴᖅᑭᐊᔭᔅᓯᓐᓂᒃ. 
 
ᖃᐅᔨᓐᓂᕈᑦᑕ ᐊᑲᐅᓐᖏᓕᐅᕈᑎᑕᖃᑐᐃᓐᓇᕆᐊᖃᖅᑎᓪᓗᒍ, ᐅᕙᒍᑦ ᐃᓕᔅᓯᓐᓂᒃ ᖃᐅᔨᒃᑲᐃᔨᐅᒋᐊᖃᖅᐳᒍᑦ 
ᐋᖅᑮᒋᐊᖁᓪᓗᓯ. ᐃᒃᓯᕙᐅᑖᖅ, ᐅᕙᖓ ᓄᓇᓕᖓᓐᓂᑦ ᖃᐅᔨᖃᑦᑕᖅᓯᒪᕗᖓ ᐊᒻᒪ ᒥᓂᔅᑕᓗ ᖃᐅᔨᒪᒻᒪᑦ 
ᓇᒻᒥᓂᖅ, ᐅᕙᖓ ᓄᓇᓕᖁᑎᖓᓐᓂᑦ, ᐅᕙᖓ ᓄᓇᓕᖓᓐᓅᓚᐅᓐᖏᓱᖓᖅᑎᓪᓗᒍ ᒥᓂᔅᑕᐅᑉ ᑐᖏᓕᐊᓗ, 
ᑕᓗᕐᔪᐊᕐᒧᑦ, ᐊᐱᕆᔭᐅᖃᑦᑕᖅᓯᒪᒻᒪᑕ ᕼᐋᒻᒪᓚᒃᑯᓐᓄᑦ ᖃᐅᔨᒪᔪᒪᕙᒻᒪᑕ ᐃᓕᓐᓂᐊᕇᖅᓯᒪᔪᑦ ᖃᓄᐃᑦᑐᓂᒃ 
ᐃᓕᓐᓂᐊᕋᔅᓴᖅᑕᖃᒃᑲᓂᕐᒪᖔᖅ. ᐅᕝᕙᓘᓐᓃᑦ ᐊᐱᕆᑐᐃᓐᓇᖅᑐᑎᒃ ᖃᐅᔨᒪᒻᒪᖔᑕ ᐃᓕᓐᓂᐊᕐᓂᕐᒥᓂᒃ 
ᐱᔭᕇᖅᓯᓯᒪᒋᐊᖏᑕ. 
 
ᒪᓕᒐᓕᐅᖅᑎᐅᑎᓪᓗᖓ ᒪᓕᒐᓕᐅᕐᕕᒻᒥ ᑕᒪᓐᓇ ᑐᓴᖃᑦᑕᖅᓯᒪᒐᒃᑯ. ᑕᐃᒃᑯᐊᓗ ᐃᓕᓐᓂᐊᕐᓂᕐᒥᓂᒃ 
ᐱᔭᕇᖅᓯᓯᒪᔪᑦ ᐱᔭᕇᖅᓯᒐᐃᒻᒪᑕ ᖁᑦᑎᓐᓂᓕᒃ 12-ᒥᑦ, ᐆᑦᑑᑎᒋᓗᒍ, ᓄᓇᕗᑦ ᓯᕗᓂᔅᓴᕗᑦ ᐋᑐᕚᒥ, ᑕᐃᒃᑯᐊ 
ᐊᒥᓲᓗᐊᖅᐸᓐᖏᒻᒪᑕ ᐃᓕᓐᓂᐊᖃᑕᐅᔪᒪᒧᑦ, ᐊᒥᓱᑦ ᐃᓕᓐᓂᐊᖅᑏᑦ ᐊᖏᖅᑕᐅᕙᓐᖏᒻᒪᑕ. 
 
ᐃᒻᒪᖃ ᒥᓂᔅᑕᖃᕐᕕᒃ ᐃᑲᔪᕈᓐᓇᖅᐳᖅ ᑕᒪᑐᒧᖓ ᐊᒻᒪ ᒪᓕᒐᓕᐅᖅᑎ ᓴᓂᕋᔭᒻᒧᑦ ᐊᒻᒪ ᐃᓪᓗᓕᒻᒧᑦ 
ᒪᓕᔪᒐᓕᐅᕐᕕᒻᒥᑦ ᐅᖃᖅᓯᒪᒻᒪᑦ ᐅᖁᒪᐃᑦᑐᓂᒃ ᐊᖁᓐᓂᕐᒧᑦ ᐅᕝᕙᓘᓐᓃᑦ ᐳᓪᓚᒨᖅᑐᒃᑯᑦ ᓄᖅᑲᕈᑎᓖᑦ, ᐃᒻᒪᖃ 
ᐃᑯᐱᕝᕕᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, ᐅᕙᑦᑎᓐᓂᒃ ᖃᐅᔨᒃᑲᐃᓯᒪᓂᖅᓴᐅᖃᑦᑕᖅᐸᑕ. 
 
ᐅᖃᖅᑲᐅᒐᒪ ᐅᐊᑦᑎᐊᕈ ᐱᒡᒐᓇᖅᑐᒻᒪᕆᐅᒻᒪᑦ ᐱᔭᕇᖅᓯᒐᓱᐊᕆᐊᖓ ᖁᑦᑎᓐᓂᓕᒃ 12-ᒥᑦ, ᐊᒻᒪᑕ ᐃᒃᑯᐊ 
ᐃᓕᓐᓂᐊᕐᓂᕐᒥᓂᒃ 12-ᒥᑦ ᐱᔭᕇᖅᓯᕙᑦᑐᑦ ᐃᓕᑕᕆᔭᐅᖃᑦᑕᕆᐊᖃᖅᐳᑦ ᓄᓇᓕᒻᒥᓃᓐᓇᐅᓐᖏᑦᑐᖅ,  

ᐃᓕᑕᕆᔭᐅᖃᑦᑕᕆᐊᖃᖅᐳᑦ ᒥᓂᔅᑕᓄᑦ ᐅᓂᒍᓂᔅᓴᖃᓕᕐᓂᐊᖏᒻᒪᑕ ᐊᔭᐅᖅᑕᐅᒃᑲᓐᓂᖃᑦᑕᕐᓗᑎᓪᓗ 
ᐃᓕᓐᓂᐊᒃᑲᓐᓂᖁᔭᐅᓗᑎᒃ ᐃᓐᓇᕈᒃᑲᓐᓂᕐᓂᖅᓴᐅᓚᐅᓐᖏᓐᓂᖏᓐᓂᑦ. 
 
ᐃᒃᓯᕙᐅᑖᖅ, ᐊᐱᕆᕙᑉᐳᓪᓕ ᐃᓄᐃᑦ, ᐃᓕᓐᓂᐊᖅᑏᑦ ᐊᐱᕆᕙᑦᑐᑎᒃ ᓄᓇᓕᖏᓐᓂᑦ, ᓄᓇᒨᖃᑦᑕᖅᑐᑦ 
ᐃᓕᓐᓂᐊᖅᑐᑎᒃ ᐊᕙᑎᓕᕆᓂᕐᒥᑦ ᐊᒻᒪ ᐃᓕᓐᓂᐊᖅᑎᑕᐅᒋᐊᖃᖅᐸᑦᑐᑎᒃ ᑭᓯᐊᓂ ᐅᓂᒍᑎᔅᓴᖅᑕᖃᐃᓐᓇᕐᒪᑦ 
ᐱᓗᐊᖅᑐᒥ ᓇᓪᓕᐅᒃᑯᒫᓕᕆᑎᓪᓗᒋᑦ. ᐱᓗᐊᖅᑐᒥ ᓄᓇᓕᕋᓛᖑᓂᖅᓴᓂᑦ ᑕᒪᓐᓇᓗ ᐊᑲᐅᓐᖏᓕᐅᕈᑦ 
ᓴᖅᑭᔮᖃᑦᑕᕐᒪᑦ. 
 
ᑕᒪᓐᓇ ᓄᖅᑲᐅᒪᔾᔪᑕᐅᖅᑰᔨᓕᖃᑦᑕᕐᒪᑦ ᐃᓅᓇᓱᐊᕐᓂᕐᒧᑦ ᐃᓕᓐᓂᐊᕋᔅᓴᓄᑦ, ᑕᒪᔾᔭᑐᐊᖅ ᐅᖃᐅᓯᔅᓴᕋ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑮ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᑦ ᐅᖃᐅᓯᔅᓴᖃᕋᒪ. ᑲᖏᖅᑐᒑᐱᒻᒨᓚᐅᕋᑦᑕ, 
ᑕᑯᓪᓗᑎᒍ ᐃᓕᓐᓂᐊᕐᕕᓕᐊᖅ ᐱᐅᔪᒻᒪᕆᐅᔪᖅ. ᑕᑯᔪᒥᓇᖅᑐᒻᒪᕆᐅᓚᐅᖅᐳᖅ ᓂᕈᐊᖅᑎᒋᔭᒃᑲ ᐊᐅᓱᐃᑦᑐᕐᒥᐅᑦ 
ᐱᔭᕇᖅᓯᑎᓪᓗᒋᑦ ᐃᓕᓐᓂᐊᕐᕕᒻᒥᑦ ᐱᐅᔪᒻᒪᕆᒻᒥᑦ. ᓂᕆᐅᑉᐳᖓ ᐃᓕᓐᓂᐊᕐᕕᒃ ᖃᐅᓱᐃᑦᑐᕐᒥ, ᐱᓪᓗᒍ 
ᖃᐅᔨᒪᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, ᐃᓕᓐᓂᐊᕆᐊᓕᕋᑖᑦ ᓄᑦᑎᓛᖅᑐᑎᒃ ᓄᓇᓕᖓᓐᓂᑦ 
ᐱᓐᖑᐊᕐᕕᐅᓚᐅᖅᑐᒧᑦ, ᑕᐃᒪᐃᒻᒪᑦ ᐃᓚᒋᐊᕐᓂᕐᒥᒃ ᓂᕆᐅᓐᓂᐊᖅᐳᑦ. ᖁᔭᒋᔭᒻᒪᕆᒋᕙᕋ ᐃᓚᒋᐊᖅᑕᐅᓛᕐᒪᑦ 
ᐃᓕᓐᓂᐊᕐᕕᖓ ᖃᐅᔨᒪᒐᑦᑕᓗ ᐃᓕᓐᓂᐊᕐᕕᖃᕆᐊᓖᓐᓇᐅᒻᒪᑕ ᓄᓇᓕᓕᒫᑦ ᐊᒻᒪ ᐃᓛᓐᓂᒃᑯᑦ ᐃᓚᖏᑦ ᓄᓇᓖᑦ 
ᐊᑕᐅᓯᐅᓐᖏᑦᑐᒥᑦ ᐃᓕᓐᓂᐊᕐᕕᖃᕐᒪᑕ. 
 
ᐅᖃᕈᒪᑐᐃᓐᓇᖅᐳᖓ ᓱᕈᓯᕗᑦ ᐱᐅᓂᖅᐹᓂᒃ ᐃᓕᓐᓂᐊᕐᕕᖃᕆᐊᖃᕐᒪᑕ, ᑕᒪᓐᓇ ᐃᓱᒪᖅᓲᑕᐅᖅᑰᔨᒻᒪᑦ ᒥᓂᔅᑕᒧᑦ 
ᐱᓪᓗᒍ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ ᐊᒥᓱᑲᓪᓚᐃᑦ ᐃᖅᑲᓇᐃᔭᖅᑎᖏᑦ ᑮᓇᐅᔾᔭᔅᓴᔪᒻᒪᕆᐅᒻᒪᑕ, 
ᓇᓗᓇᓐᖏᑦᑐᖅ ᐃᓱᒪᔅᓴᖅᓯᐅᖅᐸᒻᒪᑕ ᓇᓖᖏᑦ ᐃᓕᓐᓂᐊᕐᕖᑦ ᐋᖅᑭᒋᐊᖅᑕᐅᒋᐊᖃᕐᒪᖔᑕ ᐅᕝᕙᓘᓐᓃᑦ 
ᐃᓚᒋᐊᖅᑕᐅᒋᐊᖃᕐᒪᖔᑕ. 
 
ᐊᒥᓱᐊᖅᑎᖅ ᐱᑎᑕᐅᑐᐃᓐᓇᐸᒃᑲᑦᑕ ᐱᔪᒪᔭᐃᓐᓇᖅᑎᓐᓂᑦ, ᑐᔅᓯᕋᓕᖅᑭᑦᑖᒍᑦᑕ ᐃᓚᖓᒍᑦ ᑐᑭᓯᔪᓐᓇᖏᓐᓇᒪ 
ᐊᐱᕆᓕᖅᑭᑦᑖᒋᐊᖃᖅᐸᑲᑦᑕ ᐱᔪᒪᔭᑦᑎᓐᓂᑦ ᐃᓪᓗᑦᑎᐊᕙᓐᓂᓪᓗ ᐃᓕᓐᓂᐊᕐᕕᑦᑖᖅᑎᑦᑎᖃᑦᑕᕆᐊᖃᖅᑐᑎᒃ 
ᓴᖅᑭᔮᑦᑎᐊᕐᓂᐊᕐᒪᑕ ᑕᐅᑦᑐᖏᑦ. 
 
ᓂᕈᐊᖅᑎᒋᔭᒃᑲ ᐱᔾᔪᑎᒋᓪᓗᒋᑦ ᖁᔭᓐᓇᒦᖅᐸᕋ ᒥᓂᔅᑕᖃᕐᕕᒃ ᐃᓚᒋᐊᖅᑕᐅᓂᐅᓴᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᖅᑕᖃᕈᓐᓃᕐᒪᑦ ᑲᑎᒪᔨᓂᑦ. ᐅᖃᐅᓯᔅᓴᖅᑕᖃᕈᓐᓃᖅᐸᑦ 
ᑲᑎᒪᔨᓂᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᒪᒥᐊᓇᖅ, ᐳᐃᒍᖅᑲᐅᒐᒪ ᐃᓚᒋᐊᖅᓯᓂᐊᖅᑲᐅᒐᓗᐊᕋᒪ ᐅᖃᐅᓯᕆᖅᑲᐅᔭᕐᓄᑦ ᐅᕙᖓ 
ᐅᐊᑦᑎᐊᕈ. ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑏᑦ ᐊᑦᑎᓐᓂᖅᓴᓄᑦ ᐃᓕᓐᓂᐊᕐᕕᓖᑦ, ᐃᓕᓐᓂᐊᕐᕕᕐᔪᐊᕐᒨᓚᐅᖅᑎᓐᓇᒋᑦ, 
ᐃᓕᓐᓂᐊᖅᑏᑦ ᐅᐸᓗᖓᐃᔭᖅᑎᓪᓗᒋᑦ ᐃᓕᓐᓂᐊᕐᕕᕐᔪᐊᕐᒨᕐᓂᐊᕐᓗᑎᒃ ᐆᑦᑑᑎᒋᓗᒍ, 35-ᖑᕚᑦ ᐃᓕᓐᓂᐊᖅᑏᑦ 
ᐊᑕᐅᓯᕐᒧᑦ ᐃᓕᓴᐃᔨᒧᑦ? ᓰᑏᕙᐅᓚᐳᖅᑐᒥ ᐃᓚᖏᑦ ᐅᐸᓗᖓᐃᔭᕐᒪᑕ ᐃᓕᓐᓂᐊᕐᕕᕐᔪᕐᒨᕆᐊᖓ, 
ᖃᑦᑏᓐᓇᕈᕆᐊᕐᒪᑕ. 
 
ᐃᓕᓐᓂᐊᖅᑏᑦ ᐃᓕᓐᓂᐊᕐᕕᕐᔪᐊᕐᒨᕋᐃᒻᒪᑕ ᐃᓄᒋᐊᑦᑐᒻᒪᕆᐳᒻᒪᑕ ᐃᓕᓐᓂᐊᖅᑏᑦ ᑲᔪᓯᕙᑦᑐᑦ 
ᐃᓕᓐᓂᐊᕐᕕᕐᔪᐊᕐᒧᑦ ᑭᓯᐊᓂ ᖃᑦᑏᓐᓇᕈᕆᐊᖅᑰᔨᒻᒪᑕ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᕙᑦᑐᑦ.  

ᓇᓗᓇᐃᖅᑕᐅᖁᑐᐃᓐᓇᖅᑐᒍ ᐅᕝᕙᓘᓐᓃᑦ ᐅᕙᖓ ᑐᑭᓯᐅᒪᔭᖓᒍᑦ, ᐃᒻᒪᖃ ᐸᕐᓇᐅᑎᓃᑦᑐᖃᖅᐳᖅ 
ᓯᕗᓂᔅᓴᖅᑎᓐᓄᑦ. ᑕᒪᒃᑯᐊᒐᓚᐃᑦ ᐊᐱᖅᑯᑕᐅᖃᑦᑕᕐᓂᐊᕐᒪᑕ ᖃᐅᔨᒪᖁᑐᐃᓐᓇᖅᑐᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᒪᓕᒐᓕᐅᕐᕕᒻᒧᑦ ᓱᓕᒃᑲᓐᓂᖅ. ᐊᒥᓱᑦ ᒥᓂᔅᑕᖃᕐᕕᒻᒥᑦ ᑭᐅᔭᐅᔪᓐᓇᖅᑐᑦ ᐊᑭᑐᔪᖏᓐᓃᒻᒪᑕ ᑕᕝᕙᓂ ᐊᕐᕌᒍᒥ 
ᐊᒻᒪ ᐊᕐᕌᒎᓚᐅᖅᑐᒥ ᐸᕐᓇᐅᑎᓂᑦ. ᓂᕆᐅᑦᑐᖓ ᐃᓪᓗᓕᕆᔨᒃᑯᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ 
ᓯᕗᓪᓕᐅᔾᔭᐅᖁᔭᐃᑦ ᖄᖓᓃᒃᑲᓗᐊᕐᒪᖔᑎᒃ. ᑕᑯᔪᒥᓇᖅᐳᖅ ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐅᑎᑕᐅᓂᖅᓴᐅᒻᒪᑦ 
ᓇᒻᒪ 2-ᖑᑐᐃᓐᓇᕋᓂ, ᑭᓯᐊᓂ ᓇᓗᓇᓐᖏᑦᑐᖅ ᑕᐃᒪᐃᒐᓱᐊᖃᑦᑕᕐᒪᑕ. ᖁᕕᐊᒋᔾᔪᑎᕙᒃᑲ ᒥᓂᔅᑕ ᐊᒻᒪ 
ᐃᖅᑲᓇᐃᔭᖅᑎᖏᑦ ᖁᑦᑎᓪᓕᕆᐊᖅᑭᑦᑎᓯᒪᒻᒪᑎᒃ ᐊᒻᒪ ᑕᑯᔪᒥᓇᕋᔭᓐᖏᓚᖅ ᐃᓕᓐᓂᐊᖅᑐᓕᕆᓂᖅ 
ᐊᑦᑎᓪᓕᒋᐊᖅᑕᐅᓐᓂᖅᐸᑦ ᓯᕗᓂᔅᓴᖅᑎᓐᓂᑦ.  
 
ᐱᔾᔪᑎᒋᓪᓗᒍ ᒥᓂᔅᑕᐅᑉ ᒪᑐᐃᖅᓯᓂᕐᒧᑦ ᐅᖃᐅᓯᕆᖅᑲᐅᔭᖏᓐᓄᑦ ᐅᖃᖅᑲᐅᒻᒪᑦ ᐊᑭᑐᔪᓄᑦ ᐸᕐᓇᐅᑦ 
ᐊᖏᓪᓕᒋᐊᖅᓯᒪᔪᒻᒪᕆᐅᒻᒪᑦ ᓄᓇᕗᑖᓚᐅᕋᑦᑕᓂᑦ. ᐱᒋᐊᖅᑎᑦᑎᓚᐅᖅᐳᑦ ᐊᒻᒪ ᐱᔭᕇᖅᓯᖃᑦᑕᖅᑐᑎᒃ 
ᐱᓕᕆᐊᓂᒃ ᐊᒥᓱᑲᓪᓚᓐᓂᑦ ᓄᓇᓕᓐᓂᑦ. ᑕᑯᒃᑲᓐᓂᕈᒪᕗᖓ ᐃᓕᓐᓂᐊᕐᕕᐅᔪᓂᑦ ᓄᓇᓕᓐᓂᑦ. 
ᒪᓕᒐᓕᐅᖅᑎᐅᖃᑎᒐ ᖃᒪᓂᖅᑐᐊᕐᒧᐅᖅ ᐅᖃᖅᐸᒻᒪᑦ ᖃᐅᔨᒪᔪᐃᓐᓇᐅᒐᑦᑕ ᓄᓇᕗᓕᒫᕐᒥᑦ ᐃᓕᓐᓂᐊᕐᕕᓐᓂᑦ 
ᐃᓪᓕᕈᓯᕐᓂᑦ ᐊᒥᒐᖅᓴᕐᒪᑕ ᑕᒪᓐᓇᓗ ᑕᐃᒪᐃᖏᓐ ᖅᑐᓂ ᐱᓕᕆᐊᖑᒋᐊᖃᑲᖅᑐᓂ ᐊᔅᓱᑲᓐᓂᖅ ᑕᒪᓐᓇ 
ᐅᖃᐅᓯᕆᒃᑲᓐᓂᕈᓐᓇᖏᓐᓇᒃᑯ. ᐋᖅᑮᒋᐊᕋᓱᒋᐊᖃᖅᐳᒍᓪᓕ ᑕᒪᒃᑯᓂᖓ ᒪᒃᑯᑦᑐᖁᑎᕗᑦ ᐱᐅᓂᖅᓴᒦᖁᓪᓗᒋᑦ 
ᐊᒻᒪ ᑐᓐᖓᓇᕐᓂᖅᓴᐅᖁᓪᓗᒋᑦ ᓇᔪᖅᑕᒥᓃᑦᑎᐊᕐᓗᑎᓪᓗ ᐃᓕᓐᓂᐊᕐᕕᒋᔭᕐᒥᓂᒃ. 
 
ᐃᓚᖏᓐᓂ ᑕᑯᓯᒪᔭᑦᑎᓐᓂ ᐊᔪᕐᓇᐸᓗᖃᑦᑕᖅᓯᒪᔪᖅ ᐅᑭᐅᑦ ᑭᖑᓪᓕᕐᓂ ᐃᒡᓗᕈᓰᑦ ᐊᖏᓂᖏᓐᓂᑦ ᐃᓛᓐᓂᒃ 
ᑎᑭᐅᑎᕙᒃᑐᑦ 30 ᐅᖓᑖᓂ. ᐅᖃᓐᖏᑦᑐᖓ ᑕᐃᒪᐃᑲᑕᒃᑐᑦ ᑭᓯᐊᓂᓕ ᖃᐅᔨᒪᓇᕐᒪᑦ ᐱᖃᑦᑕᖅᑐᖅ ᐃᒡᓗᕈᓯᕐᓂᑦ 
20ᖏᓐᓃᑦᑐᓂᑦ. ᐅᖃᖃᑎᖃᖅᓯᒪᕗᖓ ᐃᓕᓴᐃᔨᓂᑦ ᐊᕕᑦᑐᖅᓯᒪᔪᓕᒫᓂᑦ ᐱᖓᓱᓂᑦ. ᐊᔪᕐᓇᖅᑐᒻᒪᕆᐊᓗᒃ ᐊᒻᒪ 
ᐱᔭᕐᓂᖏᑦᑐᒻᒪᕆᐅᓪᓗᓂ ᐱᓕᕆᓇᓱᒋᐊᒃᓴᖏᓐᓂᑦ ᑕᐃᒪᓐᓇᐃᓕᖓᑎᓪᓗᒋᑦ. ᐃᓱᒪᒋᕙᕋᓕ ᐃᓚᒋᐊᕆᓗᑕ 
ᓄᑖᓂᓪᓗ ᐃᓕᓐᓂᐊᕐᕕᓕᐅᕈᑦᑕ ᐸᒻᒥᐅᓐᖏᓐᓂᖅᓴᐅᓕᕈᓐᓇᕋᔭᖅᑐᑦ ᐃᓂᖃᑦᑎᐊᓂᖅᓴᐅᓗᑎᓪᓗ. 
 
ᑭᖑᓪᓕᕐᒥᓪᓕᖃᐃ ᑕᑯᔪᒪᒐᔭᖅᐳᒍᑦ ᐃᓕᓴᐃᔨᓂᒃ ᑕᒪᒃᑯᓂᖓ ᐃᓐᓄᐃᔪᓂᑦ ᐃᓐᓄᔅᓯᒪᓐᖏᑦᑐᓂᑦ. 
ᓂᕆᐅᓇᕋᓗᐊᖅᐳᖅ ᑕᑯᔭᒋᐊᖓ ᐱᓕᕆᐊᕆᓂᐊᖅᑕᑦᑎᓐᓂᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑏᓪᓗ ᑮᓇᐅᔭᑎᒍᑦ 
ᐸᕐᓇᐅᑎᓂᒃ ᐅᐱᕐᖓᔅᓵᖑᓛᖅᑐᖅ. ᐱᐅᔪᒻᒪᕆᐅᒐᔭᖅᐳᕐᓗ ᑕᑯᔭᕆᐊᖓ ᒪᓕᒐᕐᒥᑦ. 
 
ᒥᓂᔅᑕ ᐅᖃᖅᓯᒪᒻᒥᒻᒪᑦ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖏᓐᓂᑦ ᐊᔅᓱᕈᕈᑕᐅᕙᑦᑐᓂ ᐊᖏᔫᒻᒥᒻᒪᑕᑦᑕᐅᖅ ᑕᒪᒃᑯᐊᓗ 
ᐅᖃᐅᓯᕆᑲᐃᓐᓇᕈᓐᓇᕈᒃᑭᑦ. ᑮᓇᐅᔭᖁᑎᖏᑦ ᐃᓱᓕᕝᕕᖃᖅᑎᓪᓗᒋᑦ ᐱᒻᒪᕆᐳᕗᖅ ᑐᑭᓯᑉᐸᑕ ᖃᓄᖅ 
ᐱᐅᓂᖅᐹᒃᑯᑦ ᐊᑐᖅᐸᑕ ᓴᖅᑮᑎᓪᓗᒋᑦ ᑕᒪᒃᑯᓂᖓ ᐊᒥᓱᓂᑦ ᐱᓕᕆᐊᓂᒃ. 
 
ᐃᓚᖏᑦ ᐱᓕᕆᐊᑦ ᑐᓴᖃᑦᑕᖅᓯᒪᔭᕗᑦ ᐅᖃᐅᓯᐅᑎᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐊᔾᔨᒌᓐᖏᑦᑐᓄᑦ 
ᒪᓕᒐᓕᐅᖅᑎᓄᑦ ᐊᒻᒪ ᐅᖃᐅᓯᐅᓚᐅᖅᑐᓂ ᑕᕝᕙᓂ ᒪᓕᒐᓕᐅᕐᕕᒻᒥ ᑲᑎᒪᓂᖃᖅᑎᓪᓗᑕ ᐃᖃᓗᑦᑑᑦᑎᐊᕐᒥ, 
ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥᑦ ᐃᓕᓐᓂᐊᖅᑏᑦ ᓇᔪᕐᕕᒋᔭᖏᑦ ᐊᖏᕐᕋᖏᑦ. 
 
ᑭᓯᐊᓂᓗ ᑕᐃᒃᑯᐊ ᐊᐃᑉᐸᓕᓐᓄᑦ ᐊᖏᕐᕋᕆᔭᖏᑦ ᑕᒫᓂ ᐃᖃᓗᓐᓂ, ᐊᑭᑐᔪᓂ ᑦᐸᕐᓇᐅᑎᓃᓚᐅᕐᒪᑕ 
ᐊᕕᑦᑐᖅᑕᐅᓚᐅᖅᑎᓐᓇᒋᑦ, ᓱᓕ ᓯᕗᓂᔅᓴᕐᒨᖓᓚᐅᕐᒪᑕ ᐊᑭᑐᔪᓄᑦ ᐸᕐᓇᐅᑎᓂᑦ. ᖃᐅᔨᔪᒪᑐᐃᓐᓇᖅᐳᖓ ᒥᓂᔅᑕ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ ᐅᖃᖅᑲᐅᒻᒪᑦ, ᐅᓪᓗᒥ ᐅ-ᕙᓘᓐᓃᑦ ᐃᑉᐸᒃᓴᖅ,  

ᐃᖅᑲᐅᒪᔪᓐᓃᖃᑦᑕᕋᒃᑭᑦ ᓂᓪᓕᐊᓕᕋᐃᒐᑦᑕ, ᐃᖅᑲᐅᒪᔪᓐᓃᖅᑐᒋᓪᓗ ᐅᖃᖅᑕᒥᓂᖏ, ᑭᓯᐊᓂᓕ ᖃᐅᔨᒪᔪᑎᑦ, 
ᑕᐃᒪᐃᓐᓂᐊᕐᒪᑕ, ᖃᐅᔨᒪᔪᑎᑦ ᓄᑖᖑᓂᐊᕐᑐᖅ ᒪᐅᖓᓂᐊᖅᑐᖅ ᐋᓐᓂᐊᕕᒃ, ᓴᓇᓂᐊᕐᒪᑕ ᐅᕝᕙᓘᓐᓃᑦ 
ᐃᓚᒋᐊᖅᓯᓂᐊᕐᒪᑕ ᑐᔪᕐᒥᕕᐅᖃᑦᑕᖅᑐᒥ ᐋᓐᓂᐊᕕᓕᐊᖅᑐᓄ ᐊᕝᕙᓘᓐᓃᑦ ᐋᓐᓂᐊᕕᓕᐊᖅᑐᓄᑦ ᓇᔪᖅᑕᐅᕙᑦᑐᖅ 
ᒪᐅᖓᕋᐃᒻᒪᑕ, ᐱᔪᒪᔭᐅᓂᖓᓄ, ᑕᑯᓂᐊᕆᐊᖃᕐᓂᐊᕐᒪᑕ ᐃᓚᒋᐊᖅᓯᓗᑎ ᐅᕝᕙᓘᓐᓃᑦ ᓴᓇᓗᑎ. 
 
ᖃᐅᔨᔪᒪᔪᖓᓕ ᖃᐅᔨᒪᒻᒪᖔᕐᐱᑦ, ᐃᓱᒪᒋᔭᐅᔭᕆᐊᖃᖅᑐᖃᐃ ᒥᓂᔅᑕᒧ ᐃᓕᓐᓂᐊᖅᑐᓕᕆᓂᕐᒧ ᑖᒃᑯᐊ 
ᑲᑎᑦᑎᑕᐅᓗᑎ ᑮᓇᐅᔭᐃᑦ ᐊᑐᑦᑎᐊᓂᖅᓴᐅᓂᐊᕐᒪᑕ. 
 
ᐅᑉᐱᕆᒐᒃᑯ ᒥᓂᔅᑕᐅᔪᖅ ᐃᖅᑯᓕᖅᑲᐅᒻᒪᑦ, ᖃᐅᔨᒪᔪᑎ, ᐱᓕᕆᐊᖅ ᑮᓇᐅᔭᖃᖅᑎᑕᐅᓂᖓᓄ, 
ᐱᓕᕆᐊᒋᒋᐊᓕᖏ ᒐᕙᒪᑐᖃᒃᑯᓃᖔᓂᐊᕐᒪᑕ. ᑕᐃᒪᐃᓐᓂᖓᓄ ᖃᐅᔨᒪᔪᑎᑦ, ᑕᐃᒫᒃ ᑮᓇᐅᔭᐃᑦ 
ᐊᑐᖅᑕᐅᑲᓐᓂᕈᓐᓇᖅᑐᑦ ᒐᕙᒪᑐᖃᒃᑯᓃᖔᕐᑐᑦ ᐊᑐᒃᑲᓂᕐᓗᑎ ᓄᓇᕗᑦ ᒐᕙᒪᖓᓃᖔᕐᑐᑦ ᐊᒻᒪ 
ᐊᔅᓱᕈᒃᑲᓐᓂᕆᐊᖃᒻᒪᕆᑦᑐ ᖀᓇᐅᔭᓂ ᐱᓇᓱᐊᕐᓗᓂ. 
 
ᖃᐅᔨᒪᔪᖓ ᑕᒪᓐᓇ ᑕᑯᓂᐊᖅᑕᐅᑲᓐᓂᕈᓐᓇᖅᑐᖅ ᐱᓕᕆᖃᑎᖃᕐᓗᑎ ᐋᓐᓂᐊᖅᑐᓕᕆᔨᒃᑯᓐᓂ. 
 
ᐊᓯᐊᓂᓪᓕ, ᐅᖃᐅᓯᒃᓴᖃᓗᐊᖏᑦᑐ. ᐊᖃᒃᑲᓂᕐᓗᖓ ᓴᑦᑭᔮᕐᓂᖓᓂ, ᖁᑦᑎᓂᖅᐹᖑᖁᔭᕋᓗᐊᕋ ᐊᒻᒪ 
ᐊᐱᖅᓱᑲᓐᓂᖁᓂᐊᖅᑐᖅ ᓇᓗᓇᐃᔭᖅᓯᒪᔪᑦ ᑲᒪᒋᓕᕈᑦᑎᒍ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑑᑑ ᐊᑎᕐᓂᑦ ᐱᓯᒪᒍᓐᓃᖅᑐᖓ ᐅᖃᐅᓯᒃᓴᓄᑦ ᒫᓐᓇᐅᔪᒥ. 
ᐊᖏᔫᑎᓄᑦ ᓇᓚᐅᑦᑖᖅᑕᐅᓯᒪᔪᓅᖅᑐᒍ. ᒪᑉᐱᖅᑎᒐᖅ 9-4. ᐅᖃᐅᓯᒃᓴᐃᑦ ᐊᐱᖅᑯᑏᑦ? ᐊᖏᖅᑐᑦ? 
ᒪᑉᐱᖅᑎᒐᐅᑉ ᑐᓄᐊᓄᑦ. ᒪᑉᐱᖅᑎᒐᖅ 9-5, 9-6, 9-7, ᐊᐱᖅᑯᑎᒃᓴᖅᑕᖃᖅᐹ? ᐃᒃᑲᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᐊᖏᖃᑎᒌᕋᑖᕋᑦᑕ ᒪᑉᐱᖅᑎᒐᐃᑦ ᐃᓚᖏᓐᓂ. 
 
ᒥᓂᔅᑕᐅᑉ ᐅᖃᐅᓯᒃᓴᖏᓐᓂ ᐱᔾᔪᑎᖃᖅᑐᖅ ᐊᕐᕌᒍᓄᑦ ᑕᓪᓕᒪᓄ ᐊᖏᔫᑎᓄᑦ, ᐊᐱᕆᔪᓐᓇᖅᐳᖔ 
ᒪᑉᐱᖅᑎᒐᕐᒥ 9-6? 
 
ᐊᐱᕆᔪᓐᓇᕈᒪ, ᐅᖃᖅᓯᒪᒻᒪᑦ 2003/2004 ᐊᒻᒪ 2004 ᑎᑭᓪᓗᒍ 2008, ᐅᑉᐱᕈᓱᒃᑲᒪ ᑕᐃᑲᓂᐅᔪᒥ, 
ᐃᓚᖓᓐᓂ ᓄᓇᓕᐅᔪᒥ ᐅᕙᖓ ᑭᒐᑐᖅᑕᖓᓂ, ᕿᑭᖅᑕᕐᔪᐊᖅ ᐃᓕᓐᓂᐊᕐᕕᖓ 
ᐃᓚᒋᐊᓂᐊᖅᑕᐅᓚᐅᖅᓯᒪᔪᒻᒪᑦ. ᑭᓯᐊᓂᓕ 9-6ᒥ ᕿᑭᖅᑕᕐᔪᐊᒧ ᐱᑕᖃᖏᒻᒪᑦ. ᖃᐅᔨᔪᒪᔪᖓ ᓱᒻᒪᒃᑭᐊᖅ 
ᑕᐃᒪᐃᑉᐸ? ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᐅᖃᖅᑲᐅᒐᒪ, ᑭᐅᓚᐅᖅᑎᓐᓇᒍ 
ᐊᐱᖅᑯᑎᐅᔪᖅ, ᖃᓄᐃᒃᓴᖏᒃᑯᕕ ᐃᔅᓯᕙᐅᑖᖅ, ᖁᔭᓐᓇᒦᕈᒪᔭᕋ ᐃᓚᒋᔭᐅᔪᖅ ᒪᑐᐃᕐᓂᖓᑕ 
ᐅᖃᐅᓯᒃᓴᖏᓐᓄ ᐊᒻᒪ ᖃᐅᔨᑎᒍᒪᑐᐃᓐᓇᕆᒃᑭ ᐅᖃᐅᓯᐅᓯᒪᔪᑦ ᑐᓴᖅᓯᒪᔭᒃᑲ, ᑲᒪᒋᓛᕋᑦᑎᒍ 
ᓇᓚᐅᑦᑖᖅᑕᐅᓯᒪᔪᑦ ᕕᕗᐊᕆᒥ ᐅᕝᕙᓘᓐᓃᑦ ᒫᑦᓯᒥ ᑭᓯᐊᓂᓕ ᐊᖏᖃᑎᒋᒃᖃᐅᖏᓐᓇᒃᑯ ᐃᓚᒋᔭᐅᔪᖅ 
ᐅᖅᑯᒥᐅᒥᑦ ᐃᓱᒪᒋᖅᑲᐅᒪᒍ ᐱᑕᖃᖁᔭᕋᓗᐊᖏᑦ ᐱᑕᖃᖏᒻᒪᑕ. 

ᖃᐅᔨᑎᒍᒪᑐᐃᓐᓇᖅᑕᕋ ᑕᐃᒪᐃᖏᒻᒪᑦ. ᐊᒻᒪ ᒫᓐᓇ ᐅᕙᓄᑦ ᐊᐱᖅᑯᑎᒋᕋᑖᖅᑕᖓᓄ ᕿᑭᖅᑕᕐᔪᐊᒥ 
ᐃᓕᓐᓂᐊᕐᕕᐅᑉ ᒥᒃᓵᓄ, ᐱᓇᓱᐊᖃᑦᑕᕋᑦᑕ ᐱᐅᓂᖅᐹᓂ ᓯᕗᓪᓕᐅᔭᐅᔭᕆᐊᓕᓐᓂ ᑕᐃᒪᐃᑦᑐᓂ ᐊᒻᒪ 
ᐃᓚᒋᐊᖅᓯᓂᕐᓂᑦ ᐊᒻᒪ ᓄᑖᓂ ᐃᓕᓐᓂᐊᕐᕕᓂ ᓄᓇᓕᓐᓂ ᐱᔭᕆᐊᖃᖅᑐᓂᑦ. 
 
ᐃᓱᒪᒌᓇᓂᐊᖅᑕᕗᑦ ᓄᓇᓕᐅᔪᑦ ᐱᔭᕆᐊᖃᖅᑐᑦ. ᐃᓛᓐᓂᒃᑯ ᐃᒪᐃᖃᑦᑕᖅᑯᒍᑦ, ᑮᓇᐅᔭᖅᑕᖃᕋᐃᒻᒪᑦ 
ᐱᓴᕋᐃᑦᑎᓪᓗᒋ ᐊᒻᒪ ᐅᖃᐅᑎᔪᒪᔭᕋ ᐃᓚᒋᔭᐅᔪᖅ ᑐᓴᐅᒪᑏᓐᓇᓂᐊᖅᑕᕋ ᐃᓚᒋᔭᐅᔪᓂ 
ᐃᓱᒫᓘᑎᒋᖅᑲᐅᔭᖏᓐᓂ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᖁᔭᓐᓇᒦᒃ ᓇᓗᓇᐃᖅᓯᔪᓐᓇᕋᕕᑦ ᐊᒻᒪ ᒪᒥᐊᒍᒪᔪᖓ ᑕᐃᒫᒃ 
ᐅᖃᕆᐊᖃᖏᓐᓇᕕ ᒥᓂᔅᑕ ᓱᓕᖏᓐᓂᕋᕐᓗᒍ. ᖁᔭᓐᓇᒦᒃ ᒥᓂᔅᑕ. ᐃᒃᑲᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᐅᐱᓐᓇᕋᓂᖃᐃ ᐃᓅᓗᐊᕐᓂᑯᓐᓄ ᐊᒻᒪ ᒪᒥᐊᑉᐳᖓ ᐊᒻᒪ 
ᒪᒥᐊᕕᒋᕙᕋ ᒥᓂᔅᑕᐅᔪᖅ ᓱᓕᖏᑦᑐᒥ ᐅᖃᕐᓂᕋᖅᑐᒍ. 
 
ᕿᒥᕈᕋᑖᕋᑦᑕ ᐊᖏᔫᑎᓄ ᓇᓚᐅᑦᑖᖅᑕᐅᓯᒪᔪᓂ ᒫᓐᓇᐅᔪᒥ ᐊᒻᒪ ᐊᐱᕆᔪᓐᓇᖅᑎᑕᐅᓪᓗᑕ ᑲᑎᒪᕕᐅᔪᒥ ᐊᒻᒪ 
ᐅᐸᒍᓐᓇᖅᑐᑎᒍ ᒥᓂᔅᑕᐅᔪᖅ ᐊᓪᓚᕕᖓᓄᑦ ᐊᐱᖅᑯᑎᒃᓴᖃᕈᑦᑕ, ᐃᖃᓗᓐᓃᒃᑲᓗᐊᕐᐸᑦ ᐅᕝᕙᓘᓐᓃᑦ ᐊᓯᐊᓂ 
ᑕᖅᑳᓂᑐᐃᓐᓇᖅ. 
 
ᐊᑯᓂᒐᓚᒃ ᐊᐱᕆᓯᒪᓕᕋᒪ ᐅᕙᓂ ᑲᑎᒪᕕᐅᖏᑦᑑᒐᓗᐊᒥ ᑭᓯᐊᓂ ᓇᒥᑐᐃᓐᓇᖅ ᕿᑭᖅᑕᕐᔪᐊᖅ 
ᐃᓱᒪᒋᔭᐅᒐᓗᐊᖅᐸᑦ ᐅᐱᓐᓇᕋᓂ ᕿᑭᖅᑕᕐᔪᐊᖅ, ᐅᖃᐅᔭᐅᓯᒪᔫᔮᓚᐅᕋᒪ ᐸᕐᓇᓯᒪᓪᓗᑎ ᐃᓚᒋᐊᖅᑕᐅᓂᖓᓄ 
ᐃᓕᓐᓂᐊᕐᕕᒃ ᐊᒻᒪ ᑕᑯᓐᓇᖏᓐᓇᒃᑯ ᐊᖏᔫᑎᓄ ᓇᓚᐅᑦᑖᖅᑕᐅᓯᒪᔪᓂ. ᑕᐃᒪᐃᒻᒪᑦ ᐊᐱᕆᖅᑲᐅᕗᖓ 
ᐃᒻᒪᖃᖃᐃ ᐸᕐᓇᐃᓯᒪᓂᐊᕐᑐᑦ 2008ᕈᓚᐅᖏᓐᓂᖓᓂ ᐊᒻᒪ ᒪᒥᐊᕕᒋᕙᕋ ᒥᓂᔅᑕ. 
 
ᓱᓕᔪᓂ ᑐᑭᓯᒋᐊᕐᕕᒃᓴᓂ ᐱᖃᑦᑕᕈᒪᓂᐊᖅᑐᖓ ᐊᑎᕐᓂ ᑕᐃᓂᕐᓗᖃᑦᑕᓂᐊᖏᓐᓇᒪ ᐊᒻᒪ ᒪᒥᐊᑉᐳᖓ ᑭᓯᐊᓂᓕ 
ᓄᓇᓕᐅᔪᒥ ᑲᖏᖅᑐᒑᐱᒃ, ᖁᔭᓕᔪᒪᔭᕋ ᒥᓂᔅᑕᐅᔪᖅ ᐊᒻᒪ ᐃᖅᑲᓇᐃᔭᖅᑎᖏᑦ ᑲᖏᖅᑐᒑᐱᒻᒥ ᐃᓕᓐᓂᐊᕕᒻᒧ 
ᐃᓚᒋᐊᖅᓯᔪᓐᓇᕐᓂᖓᓂ ᐊᒻᒪ ᖁᔭᓐᓇᒥᖅᑐᒍ ᑲᖏᖅᑐᒑᐱᒃ ᐱᖃᑕᐅᓂᖓᓄ ᐊᖏᔫᑎᓄᑦ ᓇᓚᐅᑦᑖᖅᑕᐅᓯᒪᔪᓂ. 
ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᕿᑭᖅᑕᔪᐊᖅᑕᐅᖅ ᐱᔭᕆᐊᖃᕐᒥᒻᒪᑕ, ᑭᓯᐊᓂᓕ 
ᐊᓯᖏᑦᑕᐅᖅ ᓄᓇᓕᐅᔪᑦ ᐱᔭᕆᐊᖃᕐᒥᒻᒪᑕ ᐊᒻᒪ ᐳᐃᒍᔮᖏᑕᕗᑦ ᐊᒻᒪ ᖃᐅᔨᒪᓇᓱᑦᑎᐊᓂᐊᖅᑕᕗ ᑲᖏᕐᑐᒑᐱᒻᒥ 
ᐃᓕᓐᓂᐊᕐᕕᒃ ᐃᓚᒋᐊᖅᑕᐅᓂᖓᓄ. 
 
ᐃᒃᓯᕙᐅᑕᖅ (ᐃᓄᒃᑎᑐᖅᑐᓂ): ᐊᓯᖃᑉᐹ, ᐃᒃᑲᕐᕆᐊᓗᒃ? ᓄᑕᕋᖅ. 
 
ᓄᑕᕋᖅ (ᐃᓄᒃᑎᑑᖅᑐᓂ): ᒪᑉᐱᖅᑐᒐᖓᓂ 9-6 ᑕᕝᕙᓂ ᕿᑭᖅᑕᖅᔪᐊᕐᒥᐅᑦ ᓄᓇᖓᓂ, ᐊᑖᓂ ᒥᑦᑎᒪᑕᓕᐅᑉ 
ᐃᓕᓐᓂᐊᖅᕕᖓᑕ ᐃᓚᔭᐅᓂᒃᓴᕆᒻᒪᒍ ᐊᒻᒪᓗ ᒪᑉᐱᕈᕝᕕᐅᒃ 3-30-ᒧᑦ, ᐊᑐᐊᖅᑕᐅᔪᒃᓴᓂ, ᐊᑖᓂ ᒥᑦᑎᒪᑕᓕᐅᑉ, 
ᑖᒃᓱᒧᖓ ᐅᓛᔪᒃ ᐃᓕᓐᓂᐊᖅᕕᖓᑕ ᐃᓚᔭᐅᓂᒃᓴᖓ ᐊᒻᒪᓗ ᐸᓐᓇᑕᐅᓯᒪᒻᒪᑦ ᑎᑭᑦᑐᒍ 2008-ᒧᑦ. 

ᐊᐱᖅᑯᑎᒋᔭᕋᓕ, ᐃᓐᓇᐃᑦ ᐃᓕᓐᓂᐊᕐᓂᖓᑕ ᒥᑦᑎᒪᑕᓕᒃᒥ, ᐸᕐᓇᑕᐅᓯᒪᔪᖃᑉᐹ ᐃᓐᓇᕐᓄᑦ ᐃᓕᓐᓂᐊᕐᓂᐅᔪᒧᑦ? 
ᐅᕝᕙᓘᓐᓃᑦ ᐃᓐᓇᕐᓄᑦ ᐃᓕᓐᓂᐊᕐᕕᒃᓴᒥᒃ ᒥᑦᑎᒪᑕᓕᒃᒥ? ᐊᓯᐊᓄᑦ ᓅᑕᐅᓛᖅᐹ? ᐅᕝᕙᓘᓐᓃᑦ ᓄᑖᒥᑦ 
ᐃᓕᓐᓂᐊᕐᕕᒃᓴᒥᑦ ᓴᓇᔪᖃᓛᖅᐸ ᒥᑦᑎᒪᑕᓕᒃᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᐃᓄᒃᑎᑑᖅᑐᓂ): ᖁᔭᓐᓇᒦᒃ ᒥᓂᔅᑕ ᕿᓚᕝᕙᖅ. 
 
ᒥᓂᓯᑕ ᐲᑕ ᕿᓚᕝᕙᖅ (ᐃᓄᒃᑎᑑᖅᑐᓂ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᑦᔨᑐᐃᓐᓇᕆᒻᒪᒍ 
ᐊᐱᖅᑯᑎᒋᖅᑲᐅᔭᖓᑕ ᐃᒃᑲᕐᕆᐊᓘᑉ ᐃᓐᓇᐃᑦ ᐃᓕᓐᓂᐊᖅᕕᖓᑕ ᒥᒃᓵᓄᑦ ᒥᑦᑎᒪᑕᓕᒃᒥ. 
 
ᐄ, ᕿᒥᕐᕈᔭᐅᔭᕆᐊᖃᓐᓂᖓᓂᒃ ᖃᐅᔨᒪᔪᒍᑦ ᐅᕝᕙᓘᓐᓃᑦ ᑭᖑᖅᕕᖅᑕᐅᓗᓂ ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᓗᓂ 
ᐃᓚᔭᐅᓗᓂᓘᓐᓃᑦ. ᑭᓯᐊᓂ ᐃᓱᒪᒋᒋᐊᕐᓂᐊᖅᑕᕗᑦ ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᐃᓄᒃᑎᑑᖅᑐᓂ): ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᓯᑕ ᐅᖃᖅᑲᐅᒻᒪᑦ ᐱᒋᐊᕐᕈᑎᖏᑕ ᐅᖃᐅᓯᖏᓐᓂ, ᐊᔪᓐᓇᕈᓘᔭᖅᑐᐃᑦ 
ᑎᑭᑕᐅᖃᑦᑕᖑᓱᑦᑐᐃᑦ ᐃᓕᓐᓂᐊᖅᑐᓕᕆᓂᕐᒥ, ᐱᓗᐊᖅᑐᒥᒃ ᐊᑭᑐᔫᑎᓄᑦ ᐱᖁᑎᓂ ᐅᕝᕙᓘᓐᓃᑦ ᓄᓇᓕᐸᐅᔭᐃᑦ 
ᑕᒪᒃᑭᑎᑕᐅᓐᓇᕆᓇᓱᐊᕐᓗᒋᑦ ᑖᒃᑯᑎᑐᓇ ᐊᑭᑐᔫᑎᓄᑦ ᑮᓇᐅᔭᖁᑎᖏᑕ, ᐃᓱᒪᕗᖓ ᐊᖏᓂᖅᓴᐅᒋᐊᖓᓂ 
ᐋᖅᑭᒃᑕᐅᓯᒪᓕᕋᔭᒻᒪᓪᓕ ᑕᐃᒪᐃᖏᑉᐸᑦ ᑕᕝᕙᓂ ᐊᑭᑐᔫᑎᓄᑦ ᑮᓇᐅᔭᖁᑎᓂ. 
 
ᑕᑯᓪᓗᒋᑦ ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᔪᑦ ᐅᕙᓂ, ᐊᑐᕈᕕᐅᒃ, ᖃᐅᔨᒪᔪᑎ ᐅᕙᓃᑦᑐᒍᑦ 9-6-ᒥ, ᐅᕝᕙᓘᓐᓃ 
7, ᑎᑎᕋᖅᑕᐅᓯᒪᔪᐃᓐᓇᐃᑦ. ᑭᓱ, ᐊᒻᒪᓗ ᒥᓂᓯᑕ ᐅᖃᖅᑲᐅᒻᒪᑦ ᐱᓕᕆᐊᖃᑉᐸᓪᓕᐊᒥᒻᒪᑕ 
ᐋᖅᑭᓱᖅᑕᐅᑲᓐᓂᕐᓗᑎᒃ ᐅᕝᕙᓘᓐᓃᑦ ᐱᓕᕆᐊᖃᐃᓐᓇᐅᔭᕋᒥᒃ ᐊᑭᑐᔫᑎᓄᑦ ᐸᕐᓇᐅᑎᒥᓂᑦ. ᒥᓂᓯᑖ 
ᓇᓗᓇᐃᖅᓯᒍᓐᓇᖅᑲ ᐊᑐᖅᐸᑦᑕᒥᓂᖅ ᓯᕗᓪᓕᐅᑎᒋᐊᓖᑦ ᐸᕐᓇᑕᐅᓕᕋᐃᒻᒪᑕ ᑭᓱᒥᓪᓕ ᐊᑐᖅᐸᒻᒪᖔᑕ 
ᐱᓕᕆᐊᖅᓴᑦ ᑲᒪᒋᔭᐅᑎᓪᓗᒋᑦ ᐊᒻᒪᓗ ᖃᓄᖅ ᐃᓕᔭᐅᓂᐊᕐᒪᖓᑕ? 
 
ᑐᕌᖓᓪᓗᐊᑐᒃᓴᐅᖏᒻᒥᒻᒪᑕ ᐃᓚᖏᑦ ᐊᓯᖏᓐᓄᑦ ᐱᓕᕆᐊᒃᓴᓄᑦ. ᓇᓪᓕᐊᓕ, ᓯᕗᓪᓕᐅᔾᔭᐅᔭᕆᐊᓖᑦ 
ᐋᖅᑭᑦᑕᐅᓯᒪᕙ? ᐊᒻᒪᓗ ᖃᓄᓪᓕ ᓇᓗᓇᐃᖅᑕᐅᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᐃᓄᒃᑎᑐᖅᑐᓂ): ᒥᓂᔅᑕ ᕿᓚᕝᕙᖅ. 
 
ᒥᓂᓯᑕ ᐲᑕ ᕿᓚᕝᕙᖅ (ᐃᓄᒃᑎᑑᖅᑐᓂ): ᒪᒥᐊᑉᐳᖓ ᐃᒃᓯᕙᐅᑖᖅ, ᐄ, ᐅᖃᐅᓯᕆᖅᑲᐅᔭᓐᓂ 
ᐱᒋᐊᕈᑎᖃᑦᑐᖓ, ᓇᓗᓇᐃᖅᓯᓕᕋᒪ ᓯᕗᓪᓕᐅᔾᔭᐅᔭᕆᐊᓕᓐᓂᑦ, ᐃᒪᓐᓇ ᐋᖅᑭᑎᕆᕙᒃᑲᑦᑕ 
ᓯᕗᓪᓕᐅᔾᔭᐅᔭᕆᐊᖃᑦᑐᓂᒃ, ᐊᒻᒪᓗ ᕿᒥᕐᕈᕙᒃᑲᑦᑕ ᐃᓕᓐᓂᐊᖅᕕᐅᑉ ᖃᓄᐃᑦᑑᓂᕆᔭᖓ ᐅᕝᕙᓘᓐᓃᑦ ᐃᓪᓘᑉ 
ᐊᒻᒪᓗ ᖃᓄᖅ ᐃᓕᓐᓂᐊᖅᕕᒃ ᐱᔨᑦᑎᕋᑦᑕᐅᒪᖔᖅ ᐅᕝᕙᓘᓐᓃᑦ ᖃᓄᖅ ᐃᓕᓐᓂᐊᖅᕕᒃ ᐊᖏᔫᓂᖃᒻᒪᖔᖅ. 
ᐱᖃᑕᐅᕙᒻᒥᔪᑦ ᓄᓇᓖᑦ ᖃᓄᐃᑦᑐᓂᒃ ᐃᓕᓐᓂᐊᕐᓂᖃᖁᔨᒻᒪᖔᑕ. ᐅᖃᖅᓯᒪᖏᑦᑑᒐᓗᐊᖅ ᐅᕙᓂ ᒫᓐᓇᐅᔪᖅ, 
ᐅᖃᕈᑎᒋᔭᐅᔭᓪᓕᐊᓕᕐᒥᔪᑦᑕᐅᖅ ᑭᓯᐊᓂ ᐅᓪᓗᒥ ᐅᖃᐅᑎᒍᓐᓇᖏᒃᑭᒃᑭᑦ ᖃᓄᐃᕐᓂᐊᕐᒪᒐᖅ. 
 
ᐱᓕᕆᖃᑎᒌᓐᓂᒃᑯᑦ ᑭᓯᐊᓂ, ᐃᓱᒪᒋᒋᐊᕈᓐᓇᖅᑕᕗᑦ ᐅᕝᕙᓘᓐᓃᑦ ᐅᖃᕈᑎᒋᓗᒍ ᑕᒪᓐᓇ ᖃᓄᖅ ᐊᑲᐅᓂᖅᓴᒥᒃ 
ᑕᒪᒃᑯᐊ ᐃᓗᐃᑦ ᑲᒪᒋᒋᐊᕈᓐᓇᕐᒪᖔᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᐃᓄᒃᑎᑐᖅᑐᓂ): ᑐᑑ. 
 
ᑐᑐ: ᖁᔭᓐᓇ.ᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐃᓱᒪᑐᐃᓐᓇᖅᑐᖓ ᒥᓂᓯᑕ ᓴᖅᑭᖅᓯᒍᓐᓇᕐᒪᖔᖅ ᑲᑎᒪᔨᓄᑦ 
ᖃᓄᐃᑑᓂᖏᓐᓂ ᐊᑦᑕᕕᒋᕙᑦᑕᖏᑦᑕ ᖃᓄᐃᓕᖓᓂᖏᓄ, ᓂᕆᐅᒋᔾᔭᖏᑦᑕᒃᑲ ᐱᓯᒪᑦᓯᓂᐊᕆᐊᖏᓂ 
ᒫᓐᓇᐅᔪᖅ, ᑭᓯᐊᓂ ᐃᒻᒪᖃ ᐱᓕᑦᓯᒍᓐᓇᖃᑦ ᑲᑎᒪᔨᓂ, ᑕᐃᒪᐃᒧ ᐃᒪᐃᓂᐊᕋᑦᑕ, ᐅᑎᖅᓂᐊᖏᓐᓇᒪ  

ᓄᓇᓕᖕᓅᕙᖓ ᑭᓯᐊᓂ ᐊᓯᖏ ᑲᑎᒪᔩᑦ ᐅᑎᖅᓗᑎ ᐊᒻᒪ ᐱᓕᖃᕐᕕᐅᓂᐊᕐᒪᑕ ᐊᐱᖁᑎᓂ ᓱᒻᒪ 
ᓴᕿᑕᐅᓂᖏᒋᐊᖓᓄᑦ ᑕᕝᕙᓂ, ᐊᒻᒪ ᐃᒪᐃᓐᓇᔭᕐᒪ ᐃᓱᒪᖃᓯᒍᓐᓇᕐᓯᓂᐊᕋᑦᑕ, ᒪᓕᑦᑐᒍ ᖃᓄᐃᓕᖓᓂᖏᓄ, 
ᐱᓯᒪᔭᕆᐊᖃᕋᑦᑎᒍ ᐊᒻᒪ ᓂᕈᐊᑎᒋᓯᒪᓇᕐᑐᐃᑦ ᖃᐅᔨᒪᔭᕆᐊᖃᓂᐊᕐᒪᑕ ᓱᒻᒪᐅᓂᖓᓂ ᐊᒻᒪ ᓱᒻᒪᓪᓗ ᐃᓚᖏ 
ᐱᑕᖃᖏᒋᐊᖏᓐᓂ ᐱᔭᕇᖅᑕᐅᒪᓇᑎᓪᓗ. ᐃᓱᒪᓱᖓᓗ ᐃᒻᒪᖃ ᒥᓂᔅᑕ ᐱᓕᑦᓯᒍᓐᓇᕆᐊᖓᓂ ᑕᒪᑐᒥᖓ 
ᐊᒡᒋᖅᐸᓪᓕᐊᔪᓂ ᓯᕗᓂᕆᓂᐊᕐᑕᑎᖕᓂ ᑲᑎᒪᔨᓄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᑦᓱᒋᑦ ᖃᓄᐃᓕᖓᓂᖏᓄ ᐊᒻᒪ 
ᖃᓄᐃᑑᓂᖏᓐᓂ, ᑐᑦᓯᕋᓕᕈᑦᑕ ᐱᓇᓱᐊᕆᐊᖃᕋᑦᑕ ᑮᓇᐅᔭᑦᓴᒫᓂ ᑖᒃᑯᓄᖓ ᐃᓕᓐᓂᐊᖅᕕᖕᓄ 
ᕿᒥᖅᕈᔭᕆᐊᖃᕋᑦᑕ ᐊᑦᑕᓈᕿᑦᑕᐃᓕᔾᔪᑎᑦᓴᖏᓐᓄ ᐊᒻᒪ ᖃᓂᒻᒪᓐᓇᕐᑐᑖᑕᐃᓕᔾᔪᑎᑦᓴᓄᓗ ᐃᓗᐊᓂ 
ᐃᓕᓐᓂᐊᖅᕕᐅᑉ ᑭᓯᐊᓂ ᐃᓕᖓᓂᖃᕐᑐᐃᑦ ᑲᑎᒪᔩᑦ ᐊᐱᖁᑎᖓᓄ. ᐃᓕᖓᓂᖃᕐᑐᐃᑦ ᖃᓄᐃᓂᖓᓂᖏᓄ ᐊᒻᒪ 
ᖃᓄᐃᑑᓂᖏᓐᓂ ᑕᒪᒃᑯᐊᓕ ᓇᓂᔭᑦᓴᐅᔪᐃᑦ ᒐᕙᒪᖁᑎᑦᑕ ᖃᕆᔭᐅᔭᖏᑎᒍᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕋᑖᖏᓐᓇᒪ, ᐊᒻᒪ ᖃᐅᔨᒪᖏᒃᑲᓗᐊᕐᒃᑐᖓ ᑕᒪᖅᒥᐅᒋᐊᖏᓐᓄ 
ᖃᓄᐃᓂᖓᓂᖏᓄ ᑕᐃᓐᓇ ᒥᓂᔅᑕ ᐅᖃᖃᐅᒻᒪ ᐊᑑᑎᓯᒪᒋᐊᖏᓐᓄ ᐱᕙᓪᓕᐊᑎᑦᓯᒋᐊᖏᓐᓄ 
ᓇᓗᓇᐃᖅᓯᒪᔭᖏᓐᓄ. ᐃᓱᒪᑐᐃᓐᓇᖅᑐᖓ ᐃᒻᒪᖃ ᐅᕝᕙᓗ ᖃᑦᓯᐊᒋᐊᖏᓐᓄ ᖃᓄᐃᓪᓗᐊᓂᐊᓄ ᐅᕝᕙᓗ 
ᖃᓄᐃᓕᖓᒋᐊᖓᓄ ᐃᓱᒪᒋᔭᐅᓯᒪᔪ ᐱᕙᓪᓕᐊᑎᐅᒋᐊᖓᓄ ᐱᕈᖅᐸᓪᓕᐊᓂᖓᓄ ᐊᒻᒪ ᕿᒥᖅᕈᓗᒋ 
ᖃᑦᓯᐅᓂᖏᓄ ᐃᓕᓐᓂᐊᖅᑏᑦ ᓄᓇᓕᐅᔪᒥ ᐊᒻᒪ ᖃᓄᑎᒋᓗ ᖃᓄᐃᓂᖏᓄᖓᔪ ᐊᒻᒪ ᐱᕙᓪᓕᐊᓯᒪᓂᕋᑦᑕᐅᔪᐃᑦ 
ᐅᑯᓄᖓ ᐃᓕᓐᓂᐊᖅᑏᑦ ᓇᓗᓇᐃᖅᓯᒪᓂᖏᓄ. ᖃᓄᐃᑦᑐᓂᓪᓕ ᐃᑲᔪᕈᑎᑦᓄ ᐊᑑᑎᒐᔪᓗᐊᖃ ᐃᓗᐊᓂ 
ᖃᓄᐃᑑᓂᖏᓄ ᐱᔭᑦᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᑦᓱᑎᒍ ᖃᑦᓯᐅᓂᖏᓄ ᐃᓕᓐᓂᐊᖅᑏᑦ 
ᖃᓄᐃᑦᑑᒐᓗᐊᕐᐸ ᐃᓕᓐᓂᐊᖅᕕ ᒥᑭᓗᐊᕋᓗᐊᕐᐸ ᐅᑯᓄᖓ ᐃᓕᓐᓂᐊᖅᑎᓄ, ᕿᒥᖅᕈᒍᓐᓇᕋᑦᑕ ᐱᕙᓪᓕᐊᔪᐃᑦ 
ᐱᕈᖅᐸᓪᓕᐊᓂᖏᓄ ᐊᒻᒪ ᖃᓄᐃᒋᐊᕈᓐᓇᕐᓱᑕ ᐱᔭᕆᐊᖃᕐᒪᖔᑦᑕ ᓄᑖᒥ ᐃᓕᓐᓂᐊᖅᕕᖕᒥ ᐅᕝᕙᓗ 
ᐱᔭᕆᐊᑐᖏᑉᐸᑕ ᑭᓯᐊᓂ ᐊᖅᕌᒍᑕᒫᑦ ᖃᑦᓯᐅᓂᖏᓄ ᐃᓕᓐᓂᐊᖅᑏᑦ ᖁᕝᕙᓯᕙᓪᓕᐊᔪᐃᑦ ᐊᒻᒪ 
ᖃᓄᐃᒋᐊᕐᓂᐊᕐᓱᑕ ᐱᕙᓪᓕᐊᔪᐃᑦ ᐱᕈᖅᐸᓪᐊᓂᖏᓄ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᐱᖁᑎᑲᓐᓃᑦ ᓱᓕᒃᑲᓐᓂ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᖅ ᐱᔾᔪᑎᒋᔭᖏᓐᓂ ᐱᔾᔪᑎᑑᖏᑦᑐ. ᐅᖓᑎᐊᓄ ᐱᖓᓲᓕᕐᑐᐃᑦ ᐊᖅᕌᒍᐃᑦ 
ᐱᑕᖃᕐᓯᒪᒻᒪᑕ ᐊᔾᔨᒌᖏᑦᑐᓂ ᓄᓇᓕᐅᑉ ᖃᐅᔨᓴᖅᑎᖏᓐᓂ ᐅᑯᓇᓂ ᐊᔾᔨᒌᖏᑦᑐᓂ ᐃᓱᒫᓘᑎᐅᔪᓂ ᐊᒻᒪ 
ᐊᐅᓚᔨᑦᓱᖓᓗ ᐳᓛᕆᐊᓚᐅᕐᓯᒪᒐᒃᑭᑦ, ᖃᐅᔨᒪᖏᒃᑲᓗᐊᕐᑐᖓ ᖃᖏᖅᑐᒑᐱᐅᓐᓂᕆᐊᖓᓄ ᐅᕝᕙᓗ 
ᕿᑭᑦᑕᖅᔪᐊᖅ, ᑕᐃᒪᐃᒧᓪᓗ ᐃᒪᐃᑦᓯᒪᓕᕐᓱᑎᓪᓗ ᐊᑭᓐᓇᖏᓅᕆᓯᒪᓕᕐᓱᑎ ᓵᓗᕿᓂ ᓱᓪᓗᓕᖏᓐᓂ 
ᐃᒪᐃᓂᐊᕐᓱᑎᓪᓗ ᐃᓪᓗᕈᓯᓕᐅᕐᓂᐊᕐᓱᑎ ᐊᒻᒪ ᐊᑕᐅᓯᖅ ᐃᓗᐊᓂ ᐊᓯᖏᓂ ᐃᓪᓗᕈᓯᖅᓂ ᐊᑐᖅᑕᒥᓂᖏᓂ 
ᐃᒪᐃᑦᑑᓯᒪᑦᓱᑎ ᐱᑐᖃ ᓱᓇᒃᑯᑖᖃᕐᕕ ᐃᓪᓗᕈᓯᖅ ᐃᒐᓛᖃᕋᓂ, ᐊᓂᖅᓵᑐᕕᖃᕋᓂ ᓴᓇᔭᐅᓯᒪᓂᑰᒐᒥᓂᐅᓐᓃᑦ 
ᓱᓇᒃᑯᑖᖃᕐᕕᓴᐅᓗᓂ, ᐊᒻᒪ ᐊᑑᑎᔭᐅᑦᓱᓂ ᐃᓪᓗᕈᓯᕆᔭᐅᑦᓱᓂ ᐃᓕᓐᓂᐊᖅᕕᐅᑦᓱᓂ. 
 
ᐊᒻᒪᓗ ᑕᐃᒫᑦᓴᐃᓐᓇᓗ ᑕᕝᕙᓂ, ᖃᐅᔨᒪᑦᓱᖓᓗ ᐃᓗᐊᓃᒋᐊᖓᓄ ᐱᖅᔪᐊᑦ ᐸᖅᓇᐅᑦᒥ ᒫᓐᓇᐅᔪᖅ ᐊᒻᒪ 
ᐆᑦᑐᕋᕐᑕᐅᓯᒪᓂᑰᓪᓗᓂ ᖃᓄᐃᓕᖓᓂᖏᓄ ᑕᕝᕙᓂ ᐊᖅᕌᒍᒥ ᐅᕗᖓ ᐊᖅᓴᓐᓃᑦ ᐃᓕᓐᓂᐊᖅᕕᒧ ᐊᒻᒪ 
ᐆᑦᑐᖅᑕᐅᓯᒪᑦᓱᓂ ᐊᑦᑕᕕᖃᓂᐊᕐᓱᑎ ᐱᖓᓱᓂ ᐊᑦᑕᕕᖃᕐᕕᐅᔪᓂ, ᑕᐃᒫᓪᓗ ᐸᖅᓇᑕᐅᓯᒪᑦᓱᑎ, 
ᐃᒪᐃᒋᐊᖃᕐᓯᒪᑦᓱᓂᓗ ᐊᑦᑕᕕᖃᓂᐊᕐᓱᑎ ᐱᖓᓱᓂ ᐊᑦᑕᕕᖃᕐᕕᐅᔪᓂ, ᑕᐃᒪᖓᓂ ᐱᒋᐊᖓᔪᒪᓂ ᐅᓪᓗᕆᔭᖓ, 
ᑕᐃᒪᖓ ᒪᑐᐃᓚᐅᖅᓯᒪᒻᒪᓂ, ᐊᖏᓗᐊᓚᐅᕐᓯᒪᓇᓂᓗ ᐱᓕᕆᔭᕆᒋᒋᐊᖓ ᐊᒻᒪ ᖃᓄᐃᓚᐅᕐᓯᒪᓇᓂᓗ 

ᐱᓕᕆᒋᒋᐊᖓ, ᐃᓱᒪᒋᔭᕋᓕ ᓇᓛᒍᑦ ᐋᕿᑦᓯᒪᕕᐅᒋᐊᖓᓄ ᑕᐃᒪᐃᑕᐅᓯᒪᓂᑰᑦᓱᑎ ᑭᓯᐊᓂ ᕿᒥᖅᕈᑦᓱᒋ 
ᖃᓄᐃᒋᐊᖃᓂᕆᔭᖏᓄ, ᑭᖒᒪᔭᐃᓪᓗ ᑭᓲᓂᖏᓄ, ᖃᐅᔨᒪᔪᑎ ᐃᒻᒪᖃ ᐊᑭᑭᓐᓂᖅᓴᐅᒐᔭᕐᑐᑦᓴᐅᓂᖁᐃᑦ. 
ᑕᐃᑦᓱᒪᓂᐅᑎᓪᓗᒍ ᐱᔭᕆᐊᒥ ᐃᓚᒋᓕᐅᑎᔪᓂ ᐅᕝᕙᓗ ᐃᓚᒋᓕᐅᑎᔪ ᐃᓚᒋᐊᕈᑎ ᐃᓪᓗᕈᓯᖅᒥ 
ᑕᐃᒪᐃᒋᐊᖃᕐᑐᒥᓂᐅᑎᓪᓗᒍ ᑕᐃᑦᓱᒪᓂᐅᑎᓪᓗᒍ, ᐃᒪᐃᓐᓇᔭᕐᒪᓕ, ᐱᕙᓪᓕᐊᓗᑕ ᐅᑎᖅᕕᒋᑲᓂᕐᓗᒋᑦ 
ᑕᒪᖅᒥᓕᒫ ᖃᓄᐃᓕᖓᓂᖏᓄ ᓱᓕᒃᑲᓐᓂᖅ. ᕿᒥᖅᕈᑐᐃᓐᓇᕐᓱᒋᑦ ᑕᒪᒃᑯᐊ ᐃᓚᒋᐊᕈᑎᐅᔪᐃᑦ ᐊᒻᒪ ᓄᑖ 
ᐃᓕᓐᓂᐊᖅᕖᑦ ᐊᒻᒪᓗ ᖃᓄᐃᖓᓂᖏᓄ ᕿᒥᖅᕈᔭᐅᓪᓗᑎ ᖃᓄᐃᓕᖓᒋᐊᖃᕐᓂᖏᓄ. ᐊᖏᕈᑎᒋᓯᒪᔭᖏᑦ 
ᒥᓂᔅᑕᐅᑉ ᑕᒪᒃᑯᐊ ᓯᕗᓪᓕᐅᔾᔭᐅᓂᐊᕐᓂᕋᖅᓱᒋᑦ ᐊᖏᔫᓂᑯᖏᓐᓄᑦ ᖃᐅᔨᒪᔪᓯ ᑖᓐᓇ ᑕᑯᒐᔭᕈᑦᓯᒍ ᑖᒃᑯᐊ 
ᐱᖓᓲᔪᖅᑐᑦ $8 ᒥᓕᐊᓐᑖᓚᐃᑦ ᖃᓂᒋᔮᓂ ᐊᑭᖃᕋᔭᕐᒪᑦ ᐃᓚᒋᐊᕋᔭᖅᐸᑦ ᕿᑎᖓᓃᑦᑐᖅ ᐃᓕᓐᓂᐊᕐᕕᒃ ᐊᒻᒪᓗ 
ᑕᒪᓐᓇ ᑲᒪᒋᔭᐅᑦᓴᐅᑎᒋᒐᔭᕐᓂᖅᐸᑦ ᐃᒻᒪᖄ ᑖᑦᓱᒪ ᐊᑭᒋᒐᔭᖅᑕᒥᓂᖏᑦ ᓇᑉᐸᖏᓐᓃᑐᐃᓐᓇᕋᖅᔭᕐᒪᑕ ᑕᐃᒃᑯᐊ 
ᓇᑉᐸᖏᑦ $4 ᒥᓕᐊᓐ ᐊᑐᖔᕈᓐᓇᑎᓪᓗᒋᑦ ᐊᓯᖏᓐᓄᑦ. 
 
ᒥᓂᔅᑕ ᓇᓗᓇᐃᕈᓐᓇᑐᑦᓴᐅᔪᖅ ᑕᑯᓂᐊᕐᒪᖔᕐᒥᒋᑦ ᑖᒃᑯᐊ ᐃᒪᐃᓪᓚᕆᒍᑎᒃᖏᑦ, ᐊᒻᒪᓗ ᖃᐅᔨᒪᔪᖓ ᐅᑭᐅᓂ 
4ᓂ 5ᓂᓘᓐᓃᑦ ᐱᓕᕆᔩᑦ ᐊᓯᔾᔨᖅᓯᒪᓕᕆᐊᖏᑦ ᐊᒻᒪᓗ ᐱᓇᐃᓗᑕᖃᖃᑦᑕᕐᒪᑕ ᓱᓇᑐᐃᓐᓇᕐᓂᒃ 
ᐃᓕᓐᓂᐊᕐᓂᓕᕆᔨᒃᑯᑑᓐᖏᑦᑐᖅ, ᒪᑯᐊᑦᑕᐅᖅ ᐊᓯᖏᑦ ᒐᕙᒪᒃᑯᓐᓄᑦ ᐱᓕᕆᕖᑦ ᑕᐃᒪᐃᒻᒥᔪᑦ. ᐃᓛᓐᓂᒃᑯᑦ  
ᐃᓱᒪᓇᖅᓯᕙᑦᑐᑦ ᑐᐊᕕᕐᓇᖅᓯᔪᖃᕋᐃᒻᒪᑦ ᑭᓯᐊᓂ ᐊᐅᓚᑦᓯᓯᖃᑦᑕᕐᒪᑕ ᐊᑲᐅᓂᖅᓴᒧᑦ ᐸᕐᓇᓐᖏᖔᖅᓱᑎᒃ 
ᐊᑐᑦᓯᐊᕋᓱᐊᕈᑎᑦᓴᓂᒃ ᑮᓇᐅᔭᓂᒃ ᒫᓐᓇ ᑎᒍᒥᐊᖅᑕᑦᑎᓐᓂᒃ. 
 
ᐅᓇ ᐅᖃᐅᓯᑐᖃᖅ, ᒫᓐᓇ ᑮᓇᐅᔭᖅᑐᓂᖅᓴᐅᑲᐃᓐᓇᕋᓗᐊᕐᓗᓂ ᐅᓇᓂᒋᐊᒃᑲᓐᓂᖅ ᐊᑭᑭᓐᓂᖅᓴᐅᓚᖓᔪᖅ. 
ᖃᐅᔨᒍᒥᓇᖅᑐᖅ ᑕᐃᒫᒃ ᐱᓇᓱᐊᕐᓂᖃᖃᑦᑕᕐᓂᐊᕐᒪᖔᑕ ᐱᓕᕆᔪᖃᕐᓂᐅᔭᓕᕐᒥᑉᐸᑦ ᒫᓂ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄᑦ, ᑕᑉᐱᔅᓱᒧᖓ ᕿᑎᖓᓃᑦᑐᒧᑦ 
ᐃᓕᓐᓂᐊᕐᕕᒻᒧᑦ ᐃᖃᓗᓐᓂ, ᖃᐅᔨᒪᔪᖓ ᑖᓐᓇ ᐱᔾᔪᑕᐅᖃᑕᐅᓚᐅᕐᒪᑦ ᐊᑲᐃᓪᓕᐅᕈᑕᐅᓕᖅᑎᓪᓗᒍ ᐃᓂᑦᓴᖓ. 
ᑕᐃᓐᓇ ᐃᓕᓐᓂᐊᕐᕕᒃ ᐸᕐᓇᐅᑕᓕᖅᑎᓪᓗᒍ, ᑮᓇᐅᔭᖃᓚᐅᖅᑑᒐᓗᐊᑦ ᑭᓯᐊᓂ ᒐᕙᒪᑐᖃᒃᑯᑦ 
ᐃᓄᐃᓴᓪᓕᒋᐊᕆᓚᐅᕐᒪᑕ ᑮᓇᐅᔭᓂᒃ ᑕᐃᒪᐃᒻᒪᑦ ᐃᓪᓗᕈᓯᑦᓴᕋᓗᐊᖏᑦ ᐃᓚᓐᖔᑎᕆᐊᖃᓚᐅᖅᑐᑦ ᑖᒃᑯᐊ 
ᒐᕙᒪᑐᖃᒃᑯᑦ ᐃᓄᐃᓴᓪᓕᒋᐊᕆᓚᐅᕐᓂᑯᖏᓐᓄᑦ ᑮᓇᐅᔭᓂᒃ ᓴᓇᒋᐊᕈᑎᑦᓴᐅᓚᐅᖅᑑᒐᓗᐊᓂᒃ ᐃᓕᓐᓂᐊᕐᕕᒻᒥᒃ 
ᕿᑎᖓᓃᑦᑐᒥᒃ. ᑭᓯᐊᓂᑦᑕᐅᖅ ᑐᓴᖅᑎᔪᒪᒻᒥᔭᕋ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᐅᖃᖃᑎᒌᒍᑎᖃᕐᓂᒃᑯᑦ, 
ᐅᖃᐅᓯᒃᑯᑦ ᐊᓐᖑᑎᑎᒋᐊᖃᑦᑕᓂᐊᖅᐸᒋᑦ ᐱᔭᕆᐊᖃᕐᓂᑕᒫᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓖ ᐱᑕᖃᖅᑲ? ᐊᐱᖅᑯᑎᑦᓴᖅᑕᖃᖅᐹ ᓱᓕ? ᒪᑉᐱᒐᖅ 9-5. ᐃᓕᓐᓂᐊᕐᓂᓕᕆᓂᖅ. 
ᑐᓂᕐᕈᑕᐅᒪᔪᑦ ᓇᐃᓪᓕᒋᐊᖅᓯᒪᔪᑦ. ᑯᐊᐳᕇᓴᐃᑦ ᐱᔨᑦᓯᖅᑏᑦ. ᑲᑎᑦᓱᒋᑦ ᐃᓘᓐᓇᑎᒃ ᑐᑦᑕᕐᕕᒻᒨᖓᔪᑦ, $300 
ᑕᐅᓴᓐ. ᐊᖏᖅᐱᓰ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᕝᕙᓂᑐᐊᖅ ᒪᑉᐱᒐᕐᒥ, ᖃᐅᔨᒪᔪᖓ ᒪᓕᒐᓕᐅᖅᑎᐅᖃᑎᒪ 
ᐃᓚᖏᓐᓄᑦ ᐊᐱᖅᑯᑕᐅᓂᐅᓴᒻᒪᑦ ᑖᓐᓇ ᐊᒻᒪᓗ ᐊᓯᖏᑦ ᒪᑉᐱᒐᐃᑦ ᑕᕝᕙᓃᑦᑐᑦ. 
 
ᑕᑯᑐᐃᓐᓇᖅᓱᒋᑦ ᐱᓕᕆᐊᑦᓴᖏᑦ ᐊᒻᒪᓗ ᒪᓕᑦᓱᑦ ᒥᓂᔅᑕᐅᑉ ᐅᖃᐅᓯᕐᖓᐅᑎᒋᖅᑲᐅᔭᖏᑦ, ᑖᒃᑯᐊ ᐱᓕᕆᐊᑦ 
ᐊᑕᐅᓯᐅᓐᖏᑦᑐᑦ ᓄᖅᑲᐅᑎᔭᐅᔾᔮᖏᑦᑐᑦ, ᐸᕐᓇᑕᐅᕙᓪᓕᐊᓂᖏᑦ, ᓴᓇᔭᐅᕙᓪᓕᐊᓂᖏᑦ, ᐊᒻᒪᓗ 
ᐱᔭᕇᖅᑕᐅᓂᑦᓴᖏᑦ? 
 
ᒥᓂᔅᑕᐅᑉ ᐅᖃᐅᑎᒍᓐᓇᖅᐹᖓ ᓇᓪᓕᖏᑦ ᑖᒃᑯᐊ ᐱᓕᕆᐊᑦ ᐱᓕᕆᐊᖑᖅᓴᓕᕐᒪᖔᑕ, ᖄᖏᐅᑎᓐᓂᕐᒪᖔᑕ 
ᑮᓇᐅᔭᖅᑐᕈᑎᒋᓯᒪᔭᖏᑦ ᐊᐅᓚᔾᔪᑎᑦᓴᕆᓚᐅᖅᑕᖏᓐᓄᑦ, ᑕᒪᑯᐊ ᐱᓕᕆᐊᓂ ᐱᓪᓗᒋᑦ, ᐊᒻᒪᓗ ᓱᓇᒧᑦ ᓱᒻᒪᓪᓗ 
ᑕᐃᒪᐃᑦᑕᓂᕐᒪᖔᑕ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᐃᖃᓇᐃᔭᖃᑎᒃᑳ. ᑐᑭᓯᒍᑎᐅᔪᖅ 
ᑕᐃᑦᓱᒪᓂᐅᑎᓪᓗᒍ ᐱᒋᐊᖅᓯᒪᓕᕐᓱᑕ ᑕᐃᒪᖓᓂ ᒪᖅᕉᒃ ᐊᖅᕌᒎᒃ ᐊᓂᒍᕐᓯᒪᓕᕐᑑᒃ. 
ᐅᖃᕆᐊᑦᓯᐊᑲᓐᓂᕆᐊᖃᕋᔭᕋᒪ ᐃᓚᖏᓐᓄ ᖃᓄᐃᓕᖓᓂᖏᓄ. ᐊᑯᓂᐅᓗᐊᕋᔭᕐᒥᒪ ᑕᒫᓂ ᐃᒻᒪᖃ ᐱᓕᒍᑦᓯ 
ᑐᑭᓯᒍᑎᖏᓄ ᑕᕝᕙᓂ. ᑕᐃᒪᐃᒧ ᐱᔭᕆᐊᖃᕋᔭᕐᑐᖓ ᑭᐅᒋᐊᖃᕋᔭᕐᓱᖓᓗ ᐃᓕᓐᓄ ᐊᓯᐊᒍᑦ ᑕᒪᑐᒪ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒻᒪᖃ ᓇᓗᓇᐃᖅᓯᒪᓂᖏᑦ ᑕᑭᓗᐊᕐᑐᑦᓴᐅᔪᐃᑦ ᐃᓱᒫᓗᒐᔭᕋᒪᓕ 
ᐃᒻᒪᖃ ᐱᑕᖃᓗᐊᕐᐸ ᐊᒥᓱᓂ ᐱᔭᑦᓴᓂ ᐊᑑᑎᓯᒪᔪᓂ ᐃᓗᐊᓂ ᑮᓇᐅᔭᑦᓴᓂ. ᐃᓱᒪᒋᑦᓱᒍ ᑕᒪᓐᓇ 
ᖃᓄᐃᒋᓇᔭᕐᓇᒍ ᖃᐅᔨᒪᒋᐊᒥ ᐊᒻᒪ ᖃᐅᔨᒪᑦᓱᖓᓗ ᑕᒪᖅᒥ ᑲᑎᒪᔩᑦ ᖃᓄᐃᑦᓴᕋᔭᖏᒻᒥᔪᐃᑦ ᖃᐅᔨᒪᒍᒪᒋᐊᒥ. 
 
ᐃᒻᒪᖃᓗ ᐱᓕᑦᓯᒍᑦᑕ ᑮᓇᐅᔭᑦᓴᓄ ᖃᓄᐃᓗᐊᕐᑎᒋᓂᖏᓄ ᐃᓗᐊᓂ ᐱᔭᑦᓴᐅᔪᓂ ᐊᒻᒪ ᑕᐃᒪᖓᓪᓗ 
ᐱᓕᔾᔪᑕᐅᖏᓐᓇᕐᓱᑎ ᐊᒻᒪ ᐃᒻᒪᖃᓗᖃᐃᑦ ᐱᑦᑕᓯᐊᖏᑦᑐᒍ ᐱᓕᕆᑦᓯᐊᕋᑕᓗ ᐊᒻᒪ ᖃᐅᔨᒪᔭᕆᐊᖃᕐᓱᑕ 
ᓱᒻᒪᐅᓂᖓᓄ ᐊᒻᒪ ᑕᒪᑐᒥᖓᓕ ᕿᒥᖅᕈᔪᖓ ᓱᒻᒪᐅᓂᖓᓄ ᐃᒻᒪᖃ ᑕᒪᒃᑯᐊ ᐱᕙᓪᓕᐊᔭᐅᑉᐸᑕ 
ᐱᓇᓱᐊᕆᐊᖃᕋᑦᑕᓗ ᐊᒻᒪ ᐋᕿᒋᐊᕐᓗᒋ ᐊᑲᐅᖏᓕᐅᕈᑎᐅᔪᖅ ᐃᒪᐃᒧᓪᓗ ᐱᓕᕆᓂᐊᕋᑦᑕ ᐱᑦᑕᓯᐊᓂᕐᓴᐅᔪᓂ 
ᑮᓇᐅᔭᓕᕆᓂᖅᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᒪᒥᐊᒍᒪᑦᓱᖓ. ᑐᑭᓯᓂᓪᓗᖃᐅᒐᒃᑯ 
ᐊᐱᖁᑎᒋᔭᐃᑦ ᑐᑐ. ᐱᑕᖃᖏᑦᑐᒍ ᐱᔭᑦᓴᐅᔪᓂ ᐅᖓᑎᐊᓅᕐᓯᒪᔪᓂ ᑮᓇᐅᔭᑦᓴᐃᑦ. ᐃᒪᐃᑲᓗᐊᕐᓱᓂ 
ᐱᑕᖃᕐᓯᒪᔪᕐᔫᔮᕐᓱᓂ ᐊᓯᔾᔨᖅᓯᒪᔪᒥ ᑭᓯᐊᓂ ᐊᖅᕌᒍᒥ ᐱᓕᑦᓯᕕᒋᔭᑎᖕᓂ ᑮᓇᐅᔭᑦᓴᓂ ᐃᒻᒪᖃ 
ᓇᓚᐅᑦᓵᑕᐅᓯᒪᓂᖓ ᖃᓄᐃᒐᓂᓗ ᑕᐃᒪᐃᒧᓪᓗ ᐊᑑᑎᓇᔭᕐᑐᐃᑦ ᐊᔾᔨᒌᖏᑦᑐᓂ ᑮᓇᐅᔭᑦᓴᓂ 
ᐱᔭᕇᕈᑎᐅᓂᐊᕐᑐᓂ. ᑭᓯᐊᓂ ᐅᑯᓄᖓ ᒥᑭᓂᖅᓴᓄ ᐱᔭᑦᓴᓄ ᐃᒪᐃᓯᒪᑦᓱᑎᒍ ᐊᖏᓪᓕᒋᐊᕐᓯᒪᑦᓱᑎᒍ ᑭᓯᐊᓂ 
ᐱᑕᖃᕐᔭᖏᑦᑐ ᑮᓇᐅᔭᑦ ᐊᑐᖅᑐᒥᓂᖅᓂ ᐅᑯᓇᓂ ᐊᖏᓂᖅᓴᓂ ᐱᔭᑦᓴᓂ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍ): ᓱᓕᒃᑲᓐᓃᑦ ᐊᐱᖁᑎᑦᓴᑲᓐᓂᖅᓂ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᒪᐃᒍᓐᓇᕐᑐᖓ ᐃᑲᔪᕐᓱᕈᑎᖃᕐᓗᖓᓗ ᐃᒻᒪᖃ ᐊᐅᓚᔨᒍᒪ 
ᐱᑕᖃᓚᐅᕐᓯᒪᒋᐊᖓᓄ ᐱᔭᑦᓴᒥ ᐅᕗᖓ ᓄᑖ ᐃᓕᓐᓂᐊᖅᕕᖕᒧ ᐊᖅᕕᐊᒥ ᐃᒪᐃᑦᓯᒪᑦᓱᓂᓗ ᐊᑑᑎᓯᒪᓂᑰᑦᓱᓂ 
ᐊᑎᓪᓛᐱᐊᓂ 11 ᒥᓕᐊᓐ ᑖᓚᓂ ᐊᒻᒪ ᒫᓐᓇᐅᔪᖅᓕ ᐅᖓᑎᐊᓅᕐᓯᒪᓕᕐᒪ 14 ᒥᓕᐊᓐ ᑖᓚᓂ. ᑕᒪᒃᑯᐊ 
ᖃᓄᐃᑦᑑᓂᖏᓄ ᖃᓄᐃᒋᐊᕐᓯᒪᕕᒋᔭᑦᑎᖕᓄ ᐸᖅᓇᑕᐅᓯᒪᔪᑦ 11 ᒥᓕᐊᓐ ᑖᓚᐃ ᐊᒻᒪ ᓴᕿᐸᓪᓕᐊᓛᓯᑦᓱᑎ 
ᐃᒪᐃᓕᖓᓗᑎ 14ᓂ ᒫᓐᓇᐅᔪᖅ. ᓱᒻᒪᓪᓕ ᑕᐃᒪᐃᓕᖓᕙ ᐊᒻᒪ ᐃᒻᒪᖃᓗ ᑕᐃᒪᐃᓂᖓᓗ ᑕᐃᒪᐃᓐᓂᖃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖕ, ᐊᓯᔾᔨᕐᓯᒪᓂᖓ ᐅᑯᓇᖓ 
ᐱᒋᐊᖓᐅᑎᓪᓚᕆᐊᓄ ᐊᒡᒍᖅᑕᐅᓯᒪᔪᓂ ᐱᑕᖃᕐᓯᒪᒻᒪᑕ ᓴᓇᒋᐊᕐᑕᐅᓂᖅᒥ ᐅᕝᕙᓗ ᖃᓄᑭᐊᖅ 
ᐱᔭᕇᖅᑕᐅᓯᒪᓪᓗᑎ ᑕᐃᑲᓂ ᐃᓕᓐᓂᐊᖅᕕᖕᒥ ᑕᐃᒪᐃᒧᓪᓗ ᑕᐃᒪᐃᒻᒪ ᐊᑭᖓ ᖁᕝᕙᕆᐊᕐᓯᒪᔪ. 
 
ᐃᒃᓯᕙᐅᑖᖅ (ᑐᓵᔨᑎᒍ): ᓱᓕᒃᑲᓐᓃ ᐊᐱᖁᑎᑦᓴᑲᓐᓂᖅᓂ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑕᐃᒪᐃᓂᐊᓄᑦ ᐃᒻᒪᖃᓗ ᒥᓂᔅᑕ ᐱᓕᑦᓯᒍᓐᓇᖃ ᑮᑕᕈᓘᒐᓗᐊ 
ᐅᖃᐅᓯᖃᕆᐊᑲᓂᕐᓂᕐᒥ ᐃᒪᐃᓂᐊᕆᐊᖓᓗ ᑎᑎᕋᖅᓯᒪᓗᓂ ᐸᐃᑉᐹᒥ. ᐱᔭᕆᐊᑐᔾᔭᖏᑦᑐᖓ ᒫᓐᓇᑦᓴᐅᑎᒋ. 
ᐃᒻᒪᖃ ᐱᓯᒪᑉᐸᐅᒃ ᑕᐃᓐᓇᐅᓇᔭᕐᑐ ᖁᕝᕙᕆᐊᕐᓯᒪᔪ ᐅᕙᖓ 11ᒥ 14ᒧ ᐊᒻᒪᓗ ᑕᐃᒪᐃᒧ ᐱᔭᕆᑕᐅᓯᒪᔪ. 
ᐃᒻᒪᖃ ᐱᓕᑦᓯᒍᓐᓇᖃ ᑕᐃᑦᓱᒥᖓ ᑐᑭᓯᒍᑎᒥ ᐅᕙᑦᑎᖕᓄ ᐱᐅᓇᔭᕐᑐᒋᐊᓪᓚᐅᕗᖅ ᐊᒻᒪᓗᑦᑕᐅᖅ ᐱᑕᖃᕐᐸᑦ 

ᐊᓯᖏᓐᓂ ᐱᔭᑦᓴᓂ ᑕᖄᓂ ᑕᐃᒫᑦᓴᐃᓇᕐᓯᒪᓗᑎ ᖃᓄᐃᔪᑎᒐᓚᖓᓐᓄᑦᑕᐅᖅᓗ, ᐅᖃᖏᑦᑐᖓ 
ᓈᒪᖏᓐᓂᕋᖅᑐᒋ. ᖃᐅᔨᒪᒍᒪᑐᐃᓐᓇᖅᑐᖓ. ᐅᕙᑦᑎᓐᓂ ᐃᑲᔪᕐᓂᐊᖅᑐᓂ ᑕᑯᓂᐊᖅᑕᑎᓐᓂ, ᓈᒻᒪᒻᒪᖔᖅ? ᑖᓐᓇ 
ᐃᓱᒪᒋᔭᐅᓗᓂ ᐅᕝᕙᓘᓐᓃᑦ ᑕᐃᓐᓇ ᐃᓱᒪᒋᔭᐅᓗᓂ ᕿᒥᕈᓂᐊᖏᓇᑦᑕ ᐊᒥᐊᒃᑯᓯᒪᔪᓂ. 
 
ᓯᕗᓂᑦᑎᓐᓂ, ᐱᓯᒪᑦᑎᐊᕐᓗᑕ ᓯᕗᓂᐊᒍᑦ ᑖᒃᑯᐊ ᐱᓕᕆᐊᖑᔪᑦ ᓈᒻᒪᑦᑐᒥ ᐃᓕᐅᖅᑲᖅᑕᐅᓯᒪᓗᑎ. ᖁᔭᓐᓇᒦᒃ 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ) ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐃᔅᓯᕙᐅᑖᖅ, ᖃᓄᐃᒃᓴᖏᒃᑯᕕᑦ, ᕆᔅ, ᑐᖏᓕᕆᔭᕋ ᑭᐅᖁᔭᕋ ᐃᓚᒋᔭᐅᔫᑉ 
ᐊᐱᖅᑯᑎᖓᓄ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕆᔅ. 
 
ᕆᔅ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᐅᓚᖃᑦᑕᖅᑕᕗ ᐱᓕᕆᐊᓕᒫᖑᔪᑦ. . ᐃᓚᒋᔭᖓ ᐊᓯᔾᔨᖅᑐᑦ ᑕᑯᓴᐅᑎᑦᑎᒻᒪᑕ 
ᑮᓇᐅᔭᐃ ᐊᑐᖅᑐᓴᐃᑦ ᐋᖅᑭᒃᑕᐅᕙᒻᒪᑕ ᓴᓇᔭᐅᓂᖓ ᓴᖅᑭᓚᐅᖅᑎᓐᓇᒍ.ᑕᐃᒪᐃᓐᓂᖓᓄ ᓇᓚᐅᑦᑖᖅᓯᒪᒐᑦᑕ 
ᐊᕐᕌᒍᒐᓚᐅᔪᓄ ᓴᓇᔭᐅᒋᐊᖓᕐᓂᖏᓐᓄ ᐊᒻᒪ ᐊᑭᑦᑐᕋᐅᑕᐅᓕᖅᐸᑦᑐᑎ ᐊᒻᒪ ᐱᔭᕇᕐᓂᕆᔭᖏᓐᓄ. 
 
ᑕᑯᓴᐅᑎᐊᖅᐳ ᐊᑐᖅᑐᓴᐅᔪᖅ ᐋᖅᑭᒋᐊᖅᐸᑐᑦ ᑭᖑᓪᓕᖅᐹᒥ ᓴᓇᔭᐅᓯᒪᓕᖅᑎᓪᓗᒋ ᖃᐅᔨᒃᑲᐃᓪᓗᑕ ᓄᓇᓕᐅᔪᒥ 
ᐊᒻᒪ ᓄᓇᓕᐅᔪᓂ ᐃᓕᓐᓂᐊᖅᑐᓕᕆᓂᕐᒧ ᑲᑎᒪᔩᑦ ᐊᒻᒪ ᐊᑭᑦᑐᕋᐅᑎᐅᔪᖅ ᐱᔭᕇᖅᓯᒪᓕᖅᑎᓪᓗᒍ. ᐊᕐᕌᒎᓐᓂ 
ᒪᕐᕉᓕᖅᑑᓐᓂ, ᑕᑯᓴᐅᓂᕆᔭᖏ ᐱᓕᕆᖃᑎᖃᓂᐅᔪᒥ ᓴᓇᔪᓕᕆᔨᒃᑯᓐᓂ ᓇᓚᐅᑦᑖᖅᑕᐅᓯᒪᔪᓂ, 
ᐊᑭᑦᑐᕋᐅᑎᐅᓂᖅᑎᓪᓗᒋ, ᐱᐅᓯᓯᒪᒻᒪᕆᑦᑐᖅ.  
 
ᑕᕝᕙᐅᒋᕗᑦᑕᐅᖅ ᐊᕐᕌᒍᑕᒫᑦ ᐊᓯᔾᔨᖃᑦᑕᖅᑐᑦ ᑐᖓᓂᓖᑦ ᐃᓄᐃᑦ ᐊᒥᓲᓂᖏᓐᓄ ᐊᑭᑦᑐᕋᐅᑎᓂᖏᓐᓄ 
ᐱᓕᕆᐊᓄᑦ ᐊᒻᒪ ᖃᓄᖅ ᐊᑭᑦᑐᕋᐅᑎᓂᖃᓲᖑᒻᒪᖔᑕ. ᑲᔪᓯᓂᖃᑦᑎᐊᖅᓯᒪᐃᓐᓇᖅᑐᒍ ᐊᕐᕉᒍᑕᒫᑦ 
ᐊᐅᓚᑕᐅᓂᕆᔭᖏᓐᓂ ᐊᑐᖅᑐᒃᓴᓂ ᐱᓕᕆᐊᓄᑦ. 
 
ᐃᓚᖏᓐᓂ ᐱᓕᕆᐊᖑᔪᓂ ᑮᓴᐅᔭᓂ ᐊᑐᖏᓂᖅᓴᐅᔪᓐᓇᖅᑐᑦ. ᐃᓚᖏᓐᓂ ᐱᓕᕆᐊᖑᔪᓂ, ᓂᕆᐅᓇᖏᑦᑐᓂ 
ᐊᐅᓚᖅᑎᑕᐅᓂᖏᓐᓄ ᐊᑭᓕᕆᐊᖃᖅᐸᑦᑐᑦ ᐅᕝᕙᓘᓐᓃᑦ ᑭᓱᑐᐃᓐᓇᕐᓄᑦ. ᑭᓯᐊᓂᓕ ᑲᔪᓯᓯᒪᑦᑎᐊᖅᑐᒍ, 
ᑎᑮᓐᓇᖃᑦᑕᖅᑕᕗ ᐊᑐᖅᑐᓴᑦ ᐊᖏᔫᑎᓄᑦ. 
 
ᑕᐃᒪᐃᓯᒪᕗᒍᑦ ᑭᖑᕙᕆᐊᖅᑎᑦᑎᓯᒪᓇᑕ ᐱᓕᕆᐊᓂ ᐊᒻᒪ ᑕᐃᒪᐃᓯᒪᔪᒍᑦ ᐱᔭᕇᖅᓰᓇᖅᑐᑕ ᐱᓕᕆᐊᓂ. 
ᐱᓕᕆᐊᖑᓂᖏᑎᒍᑦ ᐊᓯᔾᔨᖃᑦᑕᓂᐊᖅᑐᑦ ᐅᐱᓐᓇᕋᓂ ᐊᑐᖅᑕᐅᖃᑦᑕᕐᓂᕆᔭᖏᑎᒍᑦ. 
 
ᓯᓚᐅᑉ ᖃᓄᐃᓐᓂᕆᔭᖓ ᐊᑦᑐᕐᓂᖃᕈᓐᓇᕐᒥᔪᖅ. ᐊᒻᒪ ᓱᓕᔪᑦ ᑕᐃᒪᐃᒍᓐᓇᖅᑐᖅ. ᐅᖃᖅᑲᐅᕗᖓ 
ᑲᔪᓯᓂᖃᑦᑎᐊᖅᓯᒪᔪᒍᑦ ᐱᓕᕆᐊᓕᒫᖑᔪᓂ ᐊᐅᓚᑕᐅᓂᕆᔭᖏᓐᓂ, ᓯᕗᓂᐊᒍᑦ ᓄᖅᑲᓯᒪᔪᖃᖏᑦᑐᖅ 
ᐊᑕᖏᖅᑐᑎ ᐊᖏᔫᑎᓄ ᐱᓕᕆᐊᓂ ᑕᐃᒪᐃᒻᒪᑦ ᐱᓕᕆᐊᖑᔪᖅ ᐱᔭᕇᖅᓯᒪᓕᖅᑐᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᑐᑑ 

ᑐᑐ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕᐅᑉ ᑐᖏᓕᖓ ᑭᐅᔪᓐᓇᕐᓂᖓᓄ. ᐊᐱᖅᑯᑎᒥ 
ᓴᖅᑭᑎᑦᑎᕗᖅ. ᐅᖃᖅᕋᓚᐅᖅᑲᐅᒻᒪᑦ ᐃᓕᔭᐅᒋᐊᖓᕐᓂᕆᔭᖏ ᓴᓇᔭᐅᓚᐅᖅᑎᓐᓇᒍ ᐱᔭᕇᕐᒪᑦ. 
 
ᐃᓚᒋᔭᖓ ᓴᓇᔭᐅᒋᐊᓕᖅᑎᓪᓗᒍ, ᑭᐅᔪᑎᖓ ᑐᑭᓯᕋᑖᕋᒃᑯ, ᑲᑎᒪᖃᑎᖃᓂᐅᔪᖅ ᓄᓇᓕᐅᔪᓂ 
ᐃᓕᓐᓂᐊᕐᑐᓕᕆᓂᕐᒧ ᑲᑎᒪᔨᓂ ᐊᒻᒪ ᓄᓇᓕᐅᔪᒥ. ᖃᓄᓪᓚᕆᒃ ᓴᖅᑭᑎᑦᑎᕙ? ᓇᓗᓇᐃᖅᓯᔪᓐᓇᖅᐸᑦ 
ᖃᓄᐃᓕᖓᓪᓚᕆᒻᒪᖔᖅ ᐊᒻᒪ ᑭᓱᒧᑦ ᐊᑐᖅᑕᐅᕙ ᐊᒻᒪ ᖃᓄᖅ ᐊᑭᖃᖅᑲ? ᐅᕙᓄᑦ ᓇᓗᓇᐃᖅᓯᔪᓐᓇᕐᐸᑦ. 
ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᓇᓗᓇᐃᖅᑕᐅᓯᒪᓕᖅᑎᓪᓗᒍ 
ᖃᑦᑎᓪᓚᕆᐅᓂᐊᕐᒪᖔᖅ, ᐄ, ᓱᓕᔪᖅ. ᐅᖃᖃᑎᖃᕆᐊᖃᕐᐸᑦᑐᒍ ᐃᓕᓐᓂᐊᖅᑐᓕᕆᓂᕐᒧ ᑲᑎᒪᔨᐅᔪᓂ ᓄᓇᓕᓐᓂ 
ᑭᓱᓂ ᐱᔪᒪᓯᒪᒻᒪᖔᑕ. 
 
ᐃᓛᓐᓂᒃᑯᑦ ᖁᕝᕙᕆᐊᖅᐸᑦᑐᖅ. ᑭᓯᐊᓂᓕ ᓇᓗᓇᖅᓯᖁᔭᕋ ᑭᓱᓪᓚᕆᐅᒻᒪᖔᑕ ᓕᐊᕕ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓕᐊᕕ. 
 
ᓕᐊᕕ: ᖁᔭᓐᓇᒦᒃ ᐃᔅᓯᕙᐅᑖᖅ. ᓇᓗᓇᐃᓕᕋᐃᒐᑦᑎᒍ ᐱᓕᕆᐊᖑᓂᐊᖅᑐ ᑕᐃᒍᓐᓇᖅᑕᕗᖅᑲᐃ ᓯᕗᓪᓕᐹᖅᓯᐅᑦ, 
ᐸᕐᓇᐃᓂᐅᔪᖅ, ᐊᑐᖃᑦᑕᖅᑐᒍ ᒥᓂᔅᑕᐅᑉ ᐅᖃᖅᑲᐅᔭᖏᓐᓂ. ᒪᓕᒐᓕᐅᖅᑎᓕᒫᖑᔪᑦ ᑕᑯᔪᓐᓇᑕᐃᓐᓇᖏ. 
ᖃᕋᓴᐅᔭᒃᑯ ᑕᑯᔭᒃᓴᐅᒻᒥᔪᖅ. 
 
ᑖᓐᓇ ᐃᑲᔫᑎᔫᒐᓗᐊᖅ ᐅᕙᑦᑎᓐᓄᑦ ᐊᒥᓲᓂᖏᓐᓄᑦ ᐃᓕᓐᓂᐊᖅᑏᑦ ᐊᒻᒪᓗ ᖃᓄᖅ ᐃᓕᓐᓂᐊᕐᓂᖓ 
ᖁᑦᑎᓂᖃᒻᖔᑕ, ᖃᓄᐃᑦᑐᓂᓪᓗ ᐃᓕᓐᓂᐊᕈᑎᒃᓴᓂᒃ ᑐᓂᔭᐅᒋᐊᖃᒻᒪᖔᑕ, ᐃᓕᓐᓂᐊᕐᕕᒻᒦᑦᑐᓕᒫᓄᑦ 
ᓇᓗᓇᕐᓂᐊᕐᖏᒻᒪᑦ ᐃᓘᓇᓕᒫᖏᓐᓄᑦ ᐊᑐᖅᑕᐅᒍᓐᓇᖅᑐᖅ ᓄᓇᓕᓐᓄᑦ ᓄᓇᕗᑦᒥ ᐊᑦᔨᒌᒥᑦ 
ᐊᑐᓕᖅᑐᐃᓐᓇᐅᖁᓪᓗᒋᑦ. 
 
ᐸᕐᓇᑎᕆᓂᕐᒧᑦ ᑲᑎᒪᔨᕋᓛᑦ ᓴᖅᑭᑕᐅᕙᒻᒪᑕ ᓄᓇᓕᓐᓂ ᒪᑯᐊ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓯᕗᓪᓕᐅᕙᒻᒪᑕ ᑕᕝᕘᓇ ᐊᒻᒪᓗ ᓂᕈᐊᖅᐸᑦᑐᑎᒃ ᑲᑎᒪᔨᒃᓴᒥᓂᑦ ᑕᕝᕗᖓ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᐃᓛᓐᓂᒃᑯᑦ ᐃᓚᖏᑦ ᐃᓕᓐᓂᐊᖅᕕᐅᑉ ᐃᖅᑲᓇᔭᖅᑎᖏᓐᓂᑦ ᐊᒻᒪᓗ ᐃᓛᓐᓂᒃᑯᑦ 
ᓄᓇᓕᓐᓃᖔᑦᑐᓂᒃ ᑕᐃᒫᒃ ᐱᔪᒪᒍᑎᒃ. 
 
ᕿᒥᕐᕈᕙᒃᑲᑦᑕ ᐃᓕᓐᓂᐊᕈᑎᐅᓂᐊᖅᑐᓂᑦ ᐊᑐᐃᓐᓇᐅᑎᑕᐅᔪᓂᒃ ᐃᓕᓐᓂᐊᕐᕕᓐᓂ ᐊᒻᒪᓗ ᑕᐃᒃᑯᐊ 
ᐊᑐᐃᓐᓇᐅᑎᑕᐅᖏᑦᑐᑦ ᐃᓕᓐᓂᐊᕈᑎᒃᓴᐃᑦ ᓲᖃᐃᒪ ᐃᓕᓐᓂᐊᖅᕕᒃ ᐱᕕᑭᖃᖏᓗᐊᕐᓂᖓᓄᑦ ᒪᓕᓪᓗᒍ 
ᐊᑐᖅᑕᐅᔭᕆᐊᓕᐅᒐᓗᐊᖅ ᐊᒻᒪᓗ ᓴᓇᔭᐅᓂᖓᒍᑦ ᐃᓕᓐᓂᐊᖅᕕᐅᒃ ᐱᑕᖃᕈᓐᓇᕋᓗᐊᕐᒥᒻᒪᑦ 
ᐊᑭᓖᒍᑕᐅᒍᓐᓇᖅᑐᓂ ᑖᓐᓇ ᐊᓯᖅᔨᖅᑕᐅᓂᐊᖏᑐᐊᖅᑲᑦ ᐃᓂᒋᔭᐅᔪᖅ. 
 
ᐅᓇ ᐆᑦᑐᑎᒋᓗᒋ ᐃᒻᒪᖃ ᑕᑯᔪᒪᓂᖅᓴᐅᒍᑎᒃ ᑎᑎᖅᑐᒐᓐᓂᕐᒥᑦ ᐃᓕᓐᓂᐊᕐᓂᖅᑕᖃᓪᓗᓂ ᐊᒻᒪᓗ ᐃᓚᖓᓐᓂ 
ᐃᓪᓗᕈᓯᖓᑕ ᐊᑐᕈᒪᒍᑎᒃ ᐊᒻᒪᓗ ᒥᑭᓂᖅᓴᐅᓗᓂᖃᐃ ᐊᒻᒪᓗ ᐊᓯᐊᓂᒃ ᐊᖏᓂᖅᓴᒥᒃ ᐃᒻᒪᖃ ᓂᓪᓕᐊᓲᓄᑦ 
ᑐᓴᕐᓂᕋᐅᑎᓄᑦ ᐃᓕᓐᓂᐊᕐᓂᖅᑕᖃᓪᓗᓂ. 
 
ᑕᐃᒪᐃᒃᑯᑦᑕ ᐊᒻᒪᓗ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓱᓕ ᓯᕗᓪᓕᖅᑎᐅᕗᑦ, ᐊᒻᒪᓗ ᑕᐃᒃᓱᒪᓂ 
ᐱᓕᕆᖃᑎᖃᑉᐳᒍᑦ ᓴᓇᓯᒪᓂᒃᓴᖓᓄᑦ ᐸᕐᓇᐃᔨᒥᒃ ᐊᒻᒪᓗ ᑕᐃᒪ ᖃᓄᐃᓕᖓᓂᒃᓴᖃᒻᒪᖓ ᐸᕐᓇᐃᓕᖅᑯᒍᑦ 
ᐃᓪᓗ, ᑕᐃᒪᐃᓕᐅᖅᑎᓪᓗᑕ ᑕᐃᒪ ᑮᓇᐅᔭᖃᕆᐊᖃᓐᓂᖓ ᓇᓗᓇᐃᖅᑎᐸᓪᓕᐊᓕᖅᕕᖅ, ᐱᒋᐊᕈᑎᖃᑉᐸᑦᑐᒍ 
ᓇᓗᓇᐃᖅᑕᐅᓯᒪᔭᕇᖅᑐᒥᒃ ᑮᓇᐅᔭᖅᑐᕈᑎᒋᓂᐊᖅᑕᖓᓂᒃ ᐊᒻᒪᓗ ᐅᖓᑖᓅᑦᑕᐃᓕᕙᑦᑐᑕ ᑭᓯᐊᓂ ᐃᓪᓗ  

ᓴᓇᔭᐅᕙᓪᓕᐊᓂᖓ ᒪᓕᓪᓗᒍ ᐊᑭᒃᓴᖓ ᐊᓯᔾᔨᖅᑕᖃᑦᑕᕐᒥᒻᒪᑦ ᓂᕆᐅᒋᔭᖃᑦᑐᑕᓗ ᑕᐃᓐᓇ 
ᓴᖅᑭᖅᑕᐅᓚᐅᖏᓐᓂᖓᓂ ᑕᑯᒃᓴᕈᖅᑎᑕᐅᓲᖅ ᓴᓇᔭᒃᓴᒧᑦ ᐸᕐᓇᐅᑏᑦ, ᐸᕐᓇᐅᑏᑦ ᓴᓇᔨᐅᓂᐊᖅᑐᓄᑦ ᑳᑉᐸᓂᒧᑦ 
ᐊᑭᑦᑐᕋᐅᑎᐅᔪᑕᐅᓲᖅ, ᖃᐅᔨᒪᓂᖅᓴᐅᓕᓲᖑᒐᑦᑕ ᖃᓄᖅᒋ ᐃᓪᓗᒃᓴᖅ ᐊᑭᖃᕐᓂᐊᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓕᐊᕕ ᓇᓗᓇᐃᖅᓯᕋᑖᕐᒪᑦ ᐱᒐᐃᒐᒥᒃ ᐊᔩᕈᑎᒥᓂᕐᓂᒃ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, ᐃᓱᒪᕗᖓ ᓄᓇᓖᑦ ᐃᓚᐅᖃᑦᑕᖅᑐᑦ ᐃᓚᖓᒍᑦ ᐊᒻᒪᓗ ᐃᓪᓘᑉ 
ᐋᖅᑭᒃᓯᒪᓂᒃᓴᖓᓄᑦ. 
 
ᑕᐃᒫ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᕝᕙᓘᓐᓃᑦ ᓄᓇᓖ ᐃᓚᐅᑎᑕᐅᕙᑉᐹᑦ 
ᖃᓄᐃᓕᖓᓂᒃᓴᖓᓄᑦ ᐃᓪᓘᑉ, ᐃᓪᓘᑉ ᖃᓄᐃᓕᖓᓂᒃᓴᖓᓄ ᓴᓇᔭᐅᓂᐊᕐᓗᓂ, ᐃᒪᓐᓇ ᑕᑯᔪᒪᔭᕗᑦ, 
ᐅᕝᕙᓘᓐᓃᑦ ᐃᓗᐃᓇᖓ, ᐊᒥᓲᓂᖏᑦ ᐃᓪᓗᕈᓯᐅᔪᑦ, ᐅᕝᕙᓘᓐᓃᑦ ᓇᑎᐅᑉ ᐆᑦᑐᖅᑕᐅᓯᒪᓂᕆᔭᖓ ᑭᑉᐹᕆᑦᑐᒃᑯᑦ, 
ᐊᐅᓚᑕᐅᔪᓐᓇᖅᕕᖃᑉᐹ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᐃᓄᒃᑎᑑᖅᑐᓂ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐅᖃᕆᐊᖃᑦᑐᑦ ᖃᓄᐃᑦᑐᒥᒃ ᑕᑯᔪᒪᒻᒪᖔᒻᒥᒃ, ᒪᑐᐃᖅᑕᐅᓂᖃᕋᑖᖅᑎᓪᓗᒋᑦ ᒥᑦᑎᒪᑕᓕᒃᒥ ᐊᒻᒪᓗ 
ᑲᖏᑦᑐᒑᐱᒻᒥ ᐃᓕᓐᓂᐊᖅᕕᖏᓐᓂᑦ, ᑲᖏᑦᑐᒑᐱᒻᒥ, ᑕᑯᑎᑕᐅᓚᐅᕐᒥᔪᒍᑦ ᓄᓇᓖᑦ ᑐᒃᓯᕌᒥᓂᖓᓂᑦ 
ᑲᑎᒪᕕᖃᕈᒪᓐᓂᕐᒪᑕ ᐃᓪᓗᕈᓯᕐᒥᒃ ᐊᑐᖅᑕᐅᒍᓐᓇᕐᓗᓂ ᓄᓇᓕᓐᓄᑦ ᓲᖃᐃᒪ ᓄᓇᓖᑦ ᐱᔪᒪᓯᒪᒻᒪᑕ ᐊᒻᒪᓗ 
ᕿᒥᕐᕈᑎᑕᐅᒋᓪᓗᑕ ᐊᒻᒪᓗ ᐃᓕᔭᐅᓯᒪᓚᐅᕐᒥᔪᖅ ᓄᑖᒧᑦ ᐃᓕᓐᓂᐊᕐᕕᒃᓴᒧᑦ ᓴᓇᔭᐅᔪᒧᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓇᖅ ᑐᓴᕆᐊᖅᓴᖅ ᑕᐃᒫᒃ, ᐊᒻᒪᓗᖃᐃ ᑕᐃᒃᑯᐊ 
ᐱᓕᕆᐊᖑᖃᑦᑕᕐᓂᐊᖅᑐᐃᑦ ᓯᕗᓂᑦᑎᓐᓂ, ᐃᖃᓗᓐᓂᑐᐃᓐᓇᐅᖏᑦᑐᖅ, ᓄᓇᓕᓕᒫᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑕ ᐱᕕᒃᓴᖃᑦᑎᐊᕐᕈᓐᓇᕐᒪᑕ ᐊᒻᒪᓗ ᓴᓐᖏᔪᒥᒃ ᐃᓚᐅᕕᖃᑦᑎᑕᐅᒍᓐᓇᖅᑐᑎᒃ, ᖃᓄᖅ ᐃᓘᓇᓂ 
ᐱᓕᕆᐊᒃᓴᖅ ᑕᐅᑦᑐᖃᓐᓂᐊᕐᒪᖔᖅ ᐊᒻᒪᓗ ᖃᓄᖅ ᐊᑐᖅᑕᐅᓂᖃᕐᓂᐊᕐᒪᖔᖅ. ᑕᐃᒪᐃᑦᑑᔪᓂ ᐃᓄᐃᑦ 
ᓄᓇᓕᓐᓃᑦᑐᑦ ᐊᒻᒪᓗ ᐱᓕᕆᐊᖃᐃᓐᓇᐅᔭᑦᑐᑦ ᖃᐅᑕᒫᑦ, ᐊᑲᐅᓂᖅᐹᖑᔪᑦ ᐊᖅᑯᑎᐅᒍᑎᒃ ᖃᐅᔨᒪᒐᒥᓪᓕ 
ᐊᑲᐅᓂᖅᐹᖑᔪᒥᑦ ᐊᑐᕐᓗᑎᒃ ᐊᑐᐃᓐᓇᐅᔪᓂᑦ. 
 
ᓇᓗᖏᓚᖓ ᑕᒪᒃᑯᐊ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᑯᔪᒪᑦᑎᐊᖅᑐᑦ ᐃᓚᒋᔭᐅᑎᑕᐅᕙᓪᓗᑎᒃ 
ᓯᕗᓂᑦᑎᓐᓄᑦ. ᐊᐱᖅᑯᑎᒋᒃᑲᓂᒍᒪᑐᐃᓐᓇᖅᑕᕋ, ᒪᑯᓄᖓᓕ ᐃᓪᓗᕈᒦᑦ ᐱᕕᖃᓐᓂᖏᓐᓄᑦ ᐊᒻᒪᓗ 
ᐊᖏᔫᓂᖏᓐᓄᑦ, ᐃᓪᓗᕈᓰᑦ ᐊᖏᔫᓂᖏᑕ ᐊᓯᐊᓄᑦ ᐅᖃᐅᓯᐅᔪᒧᑦ, ᓇᓗᓕᕈᒪᖏᑐᐃᓐᓇᖅᑐᖓ. 
ᒪᓕᑦᑕᐅᒋᐊᖃᖅᓯᒪᔪᓂᒃ ᐱᑕᖃᖅᑲ ᓇᓗᓇᐃᔭᖅᓯᔾᔪᑕᐅᒍᓐᓇᖅᑐᓂᒃ ᖃᑦᓯᐅᒋᐊᖃᕐᒪᖔᑕ ᐃᓕᓐᓂᐊᖅᑏᑦ 
ᐃᓪᓗᕈᓯᕐᒥ ᐅᕝᕙᓘᓐᓄᑦ ᖃᓄᑎᒋ ᓂᕈᑐᓂᖃᕆᐊᖃᕐᒪᖔᖅ ᐃᓕᓐᓂᐊᕐᕕᒃ, ᐊᑐᖅᑕᐅᒐᔪᖃᑦᑕᑐᑦᓴᒥᒃ? 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒫᓐᓇ ᐃᒫᒃ ᐱᕙᑦᑐᒍᑦ; ᖃᐅᔨᖅᑳᓚᐅᖅᑐᑕ 
ᑭᓯᐊᓂ ᐃᓕᓐᓂᐊᖅᑏᑦ ᖃᑦᓯᐅᒐᔭᕐᒪᖔᑕ ᐃᓪᓗᕈᓯᐅᑉ ᖃᓄᐃᓪᓗᐊᕐᓂᑦᓴᖓ ᑭᓯᐊᓂ ᐋᖅᑭᐸᑦᑐᖅ. 
ᐊᑐᖃᑦᑕᖏᑦᑕᕗᑦ ᒥᑭᓂᖅᐹᕆᔭᐅᒍᓐᓇᖅᑐᑦ ᑖᒃᑯᓇᓂ ᐊᑯᐊᒐᕐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᑦᓯᐊᖅᑐᑦᓴᐅᖏᑦᑕᕋ ᒥᓂᔅᑕᐅᑉ ᑭᐅᔾᔪᑎᖓ. ᐅᖃᖅᑰᑲᐃᓐᓇᖅᑐᖅ 
ᖃᐅᔨᖅᑳᓚᐅᖅᓱᒋᑦ ᖃᑦᓯᐅᒐᔭᕐᓂᖏᑦ ᐃᓕᓐᓂᐊᖅᑏᑦ ᑐᑭᑖᓱᖑᓂᕋᖅᓱᓂ ᖃᓄᐃᓪᓗᐊᕆᐊᖃᕐᒪᖔᖅ ᐃᓪᓗᕈᓯᖅ, 
ᑕᐃᒪᐃᒻᒪᑦ ᐅᖃᐅᓯᖏᑦ ᒪᓕᓪᓗᒋᑦ ᐃᓕᓐᓂᐊᖅᑎᒧᑦ ᐊᑕᐅᓯᕐᒧᑦ ᐃᓂᒋᔭᐅᒐᔭᓐᖑᐊᖅᑐᖅ ᐊᑐᖅᑕᐅᕙᑉᐸ 
ᖃᐅᔨᓴᕈᑕᐅᑦᓱᓂ ᖃᓄᑎᒋ ᐃᓪᓗᕈᓰᑦ ᓂᕈᑐᓂᖃᕆᐊᖃᕐᒪᖔᑕ? ᑖᓐᓇ ᑕᒡᒐ ᑕᑯᓐᓇᖅᑕᕋ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑭᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑭᓯᓇᑦᑎᐊᕐᕕᒋᒐᓱᐊᖃᑦᑕᕐᓂᐊᖅᑲᕋ ᒪᓕᒐᓕᐅᖅᑎᐅᖃᑎᒐ. 
ᒫᓐᓇᒃᑯᑦ, ᑕᑯᓐᓇᕋᔭᕈᑦᑕ 22ᓂᒃ ᐃᓕᓐᓂᐊᖅᑎᓂᒃ, ᑕᐃᒪ ᑖᒃᑯᐊ ᐅᓄᕐᓂᖏᑦ ᒪᓕᓪᓗᒋᑦ 
ᒥᑭᓂᖅᐹᕆᔭᐅᒍᓐᓇᖅᑐᖅ ᐃᓂᑦᓴᐅᓗᓂ 17 ᓯᒃᑭᑦᑕᐅᓕᖓᔪᑦ ᐆᑦᑑᑎᑯᑖᑦ ᑕᑯᑦᓱᒋᑦ ᒫᓐᓇ ᐊᑐᖅᑕᐃᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒫᓐᓇ ᐊᐱᖅᑯᑎᒋᖃᑦᑕᕐᓂᐊᕋᒃᑭᑦ ᓇᓗᓇᐃᖅᓯᒪᓪᓚᕆᑦᑐᑦ ᐊᒻᒪᓗ 
ᐊᓯᖏᑦ ᒪᓗᓐᓇᑐᐃᓐᓇᖅᑐᑦ ᐃᓂᑦᓴᐃᑦ ᑭᓯᐊᓂᓕ ᑕᑯᓐᓇᖅᓱᒋᑦ ᐅᑭᐅᖏᑦ ᐃᓕᓐᓂᐊᕐᕖᑦ, ᓲᕐᓗ ᓇᑲᓱᒃ 
ᐃᓕᓐᓂᐊᕐᓂᕕ ᐊᒻᒪᓗ ᐃᓄᒃᓱᒃ ᐃᓕᓐᓂᐊᕐᕕᐊᓗᒃ, ᖃᐅᔨᒪᔪᓯ ᑖᒃᑯᐊ ᐅᑭᐅᖃᕐᒪᑎᒃ 30 ᐅᖓᑖᓂ, ᐊᒻᒪᓗ 
ᑐᑭᓯᔭᒃᑯᑦ ᑕᐃᒃᑯᐊ ᓴᓇᒪᓂᑦᓴᖏᒃ ᓴᓇᔭᐅᒋᐊᓐᖓᕐᒪᑎᒃ ᐃᓄᖃᕈᒫᕐᓂᐊᕐᓂᑰᓪᓗᑎᒃ 17ᓅᖓᔪᓂᒃ 
ᐃᓕᓐᓂᐊᖅᑎᓂᒃ, ᐊᒻᒪᓗ ᒫᓐᓇ ᐃᓄᖃᖅᐸᓕᖅᓱᑎᒃ 30ᓃᑦᑐᓂᒃ ᐃᓕᓐᓂᐊᖅᑎᓂᒃ, ᐃᓛ 25 ᐊᒻᒪᓗ 30 
ᒥᑦᓯᑎᓐᓂ ᐅᓄᕐᓂᖃᖅᓱᑎᒃ ᐃᓕᓐᓂᐊᖅᑏᑦ ᐃᓪᓗᕈᓯᕐᒥ ᐊᑕᐅᓯᕐᒥ. 
 
ᖃᐅᔨᑎᑕᐅᒍᒪᓇᖅᐳᖅ ᑕᒪᓐᓇ ᒪᓕᒻᒪᖔᖅ ᐃᒪᐃᒋᐊᖃᕐᓂᕋᖅᑕᐅᒪᔪᓂᒃ ᐅᕝᕙᓘᓐᓃᑦ ᑖᒃᑯᐊ 
ᐃᓕᓐᓂᐊᕐᓂᓕᕈᔨᒃᑯᑦ ᑕᑯᓇᒃᓯᒪᒻᒪᖔᒍ ᑕᒪᓐᓇ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒪᐃᒋᐊᖃᕐᓂᕋᐃᔪᑦ ᒪᓕᑉᐸᑦᑕᕗᑦ 
ᓄᑕᐅᑦᓯᖅᑐᐃᓕᕋᐃᒐᑦᑕ ᐃᓕᓐᓂᐊᕐᕕᓂᒃ ᐊᒻᒪᓗ ᑖᒃᑯᐊᓴᐃᓐᓇᐃᑦ ᐃᒪᐃᒋᐊᖃᕐᓂᕋᐃᔪᑦ ᐊᑐᖅᑕᐅᖃᑦᑕᓂᐊᖅᑐᑦ 
ᓇᓗᓇᐃᖅᓯᔾᔪᑕᐅᓗᑎᒃ ᖃᓄᑎᒋ ᓂᕈᑐᓂᖃᕆᐊᖃᕐᒪᖔᖅ ᐃᓪᓗᕈᓯᖅ ᑕᑯᓪᓗᒋᑦ ᐅᓄᕐᓂᖏᑦ ᐃᓕᓐᓂᐊᖅᑏᑦ 
ᑕᒫᓂ ᐃᖃᓗᓐᓂ. ᖁᔭᓐᓇᒦᒃ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᑎᕐᓂ ᑎᑎᖃᖅᓯᒪᔭᓐᓂ ᐊᑕᐅᓯᖅ ᐃᓄᒃ ᐊᐱᖁᓂᒍᓐᓇᖅᑐᖅ 10 ᒥᓂᑦᓯᓂᒃ. ᑖᓐᓇ 
ᐊᐱᖅᑯᑏᑦ ᑭᖑᓪᓕᖅᐸᐅᓕᖅᑐᖅ, ᑐᑐ. 
 
ᑐᑐ: ᑕᑯᒍᓐᓇᖏᓐᓇᒃᑯᑦ ᓯᕿᓐᖑᔭᕋ, ᒥᓕᖅᑲᐅᒐᒃᑯ ᐃᓛᓂᑦ. ᐃᑦᓯᕙᐅᑖᖅ, ᑕᒪᓐᓇᐃᓛᒃ ᐱᒋᐊᒃᑲᓐᓂᕐᓗᒍ, 
ᓇᓗᓇᐃᖅᓯᒪᔪᖃᖅᑳᖅ ᖃᑦᓯᐅᒋᐊᖃᕐᒪᖔᑕ ᐃᓕᓐᓂᐊᖅᑏᑦ ᐃᓪᓗᕈᓯᕐᒥ, ᑕᑯᓐᓇᕐᓗᒍ ᐃᓪᓗᕈᓯᐅᑉ ᐊᖏᓂᖓ, 
ᐃᓱᒫᓗᓐᓇᖅᓯᓚᐅᖅᑎᓐᓇᒋᑦ ᖃᓂᒻᒪᐅᑕᐅᔪᓐᓇᖅᑐᑦ ᐅᓗᕆᐊᓇᕈᑕᐅᔪᓐᓇᖅᑐᓪᓗ? 
ᐊᓂᕐᓂᖅ ᓂᐅᖅᑲᖅᑕᖅ ᓴᓗᒪᕙ ᐅᕝᕙᓘᓐᓃᑦ ᐃᑯᐊᓪᓚᑦᑐᖃᓕᕐᓂᖅᐸᑦ ᐅᓄᕐᓂᖏᑦ ᐃᓕᓐᓂᐊᖅᑏᑦ 
ᖃᑦᓯᐅᓂᕐᒪᖔᑕ, ᖃᖏᐅᑎᔭᐅᒋᐊᖃᓐᖏᑦᑐᒥᒃ ᐋᖅᑭᑦᓯᓯᒪᔪᖃᖅᑲ ᐊᑕᐅᓯᕐᒧᑦ ᐃᓪᓗᕈᓯᕐᒧᑦ ᒫᓐᓇ 
ᐱᓯᒪᓕᖅᑕᑎᓐᓂ ᖁᓚᕐᓇᐃᕆᐊᕐᓗᒍᓗ ᐱᕙᓪᓕᐊᔪᑦ ᒪᓕᓪᓗᒋᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑕᕝᕗᖓ ᑎᑭᐅᑎᒐᐃᒃᑲᓗᐊᖅᑎᓪᓗᑕ ᓚᕕ 
ᐅᖃᐅᓯᖃᕆᐊᖁᓂᐊᕋᒃᑯ ᑕᒪᑐᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᓚᕕ. 
 
ᓚᕕ: ᐄᖕ, ᑭᐅᓗᒍ ᑕᐃᓐᓇ ᐊᐱᖁᑎᐅᔪ, ᐊᐱᕆᔭᐅᓯᒪᓕᕐᑐᒍ ᑕᒪᑐᒧᖓ ᐊᒥᓱᓂ ᓄᓇᓕᐅᔪᓂ. ᐱᑕᖃᕐᒪ 
ᐊᑦᑕᓇᕈᑎᖓᓄ ᓇᓪᓕᐊᓄ ᖃᑦᓯᐅᓂᖏᓄ ᐃᓕᓐᓂᐊᖅᑏᑦ? ᐊᒻᒪᓗ ᑭᐅᔾᔪᑎᖓ ᐄᖕ. ᖃᐅᔨᒋᐊᕐᓯᒪᓕᕐᑐᒍ 
ᐅᑯᓂᖓ ᐃᓚᖃᕐᓱᑕ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐊᑦᑕᓈᕿᑦᑕᐃᓕᒍᑎᓄ ᐊᒻᒪ ᐃᑯᐊᓪᓚᑦᑐᓕᕆᔨᑯ 
ᑲᒪᔨᖓᓂ. 
 
ᑭᓯᒥ ᑕᐃᓐᓇ ᖃᑦᓯᐅᓂᖓᓄ ᐳᖅᑐᓂᕐᓴᐅᓇᔭᕐᑐ 30ᖏᓂ ᐃᓗᐊᓂ 70ᖑᔪᓂ ᐃᓪᓗᕈᓯᖅᒥ. 
ᓇᔪᖅᑕᐅᔪᓐᓇᕋᔭᕐᑐᑦᓴᐅᑦᓱᓂ 40ᓄ ᐃᓕᓐᓂᐊᖅᑎᓄ. ᑕᐃᒪᐃᒧ ᑭᓪᓕᒍᑎᓚᐅᕐᓯᒪᖏᑕᕗ.  
ᐅᖃᐅᓯᕆᑐᐃᓐᓇᓂᐊᕐᑕᕋ ᐅᑯᓄᖓ ᑲᑎᒪᓄ ᐃᒪᐃᒃᓗᐊᕐᑎᓪᓗᒍ ᖃᓄᐃᓕᖓᓂᖏᓄ ᐊᒻᒪ ᖃᓄᐃᑑᓂᖓᓄ 
ᓱᓕᒃᑲᓂᖅ, ᑕᒪᓐᓇᓗ ᑕᑯᑦᓴᐅᑦᓱᓂ ᖃᕆᓴᐅᔭᑎᒍᑦ, ᓇᓗᓇᐃᖅᓯᒪᓪᓗᑎ ᑕᒪᐃᓂ ᖃᓄᐃᓕᖓᒍᑎᖏᓐᓄ 
ᖃᓄᐃᓪᓗᐊᕐᓂᐊᓄ ᐃᓂᑦᓴᖓ ᐃᓗᐊᓂ ᐃᓕᓐᓂᐊᖅᕖᑦ ᐊᒻᒪ ᖃᑦᓯᐅᓂᖏᓄ ᐃᓕᓐᓂᐊᖅᑏᑦ ᐊᒻᒪ 
ᐱᔪᓐᓇᓂᕆᔭᖏᓄ ᑕᒪᐃᓂ ᖃᑦᓯᐅᓂᖏᓄ ᐊᒻᒪ ᐃᓕᓐᓂᐊᒐᖓᓄ, ᑕᐃᒪᐃᒧᓗ ᖃᐅᔨᒃᑲᐃᓇᔭᕐᑐ 
ᖃᑦᓯᓪᓚᕆᐅᓂᖏᓄ ᓇᒻᒪᖏᑦ ᐃᓕᓐᓂᐊᖅᑏᑦ ᐃᓗᐊᓂ ᐃᓪᓗᕈᑎᖏᑎᒍ ᐊᒻᒪᓗᑦᑕᐅᖅ ᓴᓇᔭᖅᐸᓯᖏᑦᑕ 
ᓴᓂᐊᓂ ᐊᒻᒪ ᐅᖃᓕᒫᒐᖃᕐᕕᐅᔪᒥ ᐊᒻᒪ ᖃᐅᔨᓴᖅᑐᓕᕆᓂᖅᓂ ᐃᓕᓐᓂᐊᖅᕕᒋᔭᖏᓂ ᐊᓯᖏᓂᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᒥ ᐊᐱᕆᔪᒪᔭᒋ ᐃᒃᓯᕙᐅᑖᖅ, ᐅᑯᓇᓃᑉᐱᑖ 9-5ᒥ? 
 
ᐱᔾᔪᑎᒐ ᐊᐱᕆᔪᒪᑦᓱᖓ ᐊᐱᖁᑎᒥ ᐃᓕᖓᓂᖃᕐᑐᒥ ᐅᕗᖓ 9-8ᒧ. ᐊᐱᕆᔪᒪᑦᓱᑎ ᓇᓪᓕᐊᓃᒋᐊᓂᑦᑎᖕᓂ 
ᒪᑉᐱᒐᖅᒥ ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ (ᑐᓵᔨᑎᒍ): ᓱᓕ ᐊᑎᐊᓃᑦᑐᒍ ᑯᐊᐳᕇᓴᑦ ᐱᔨᑦᓯᖅᑕᐅᓂᖏᓄ, ᐊᑎᐊᓂ 300 ᑕᐅᓴᓐ ᑖᓚᐃᑦ. 
ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): 9-5, 23 ᒥᓕᐊᓐ ᑖᓚᐃ 985 ᑕᐅᓴᓐ ᑖᓚᐃᑦ ᐃᒪᐃᑐᐃᑦ ᑲᑎᑦᑑᕙᑦ ᑖᒃᑯᓇᓂ, 
ᑕᐃᒪᐃᒧ ᐱᔾᔪᑎᖓ ᑕᒪᖅᒥ ᑲᑎᑦᑐᑦ, ᑕᐃᒪᐃᒧ ᓈᒻᒪᓴᖅᑐᐃᓐᓇᐅᒍᓐᓇᖏᑦᑐᒍ, ᕿᑭᖅᑖᓗ, ᕿᕙᓪᓕᖅ, 
ᕿᑎᖅᒥᐅ, ᐃᒻᒪᖃ ᐊᑑᑎᑲᓐᓂᕈᑎᒍ. ᑕᐃᒫᒃ ᐊᐱᖁᑎᖃᕐᑐᖓ ᐃᓕᖕᓄᑦ. 
 
ᐃᒃᓯᕙᐅᑖᖅ (ᑐᓵᔨᑎᒍ): ᒫᓐᓇᐅᔪᖅᓕ ᐅᑯᓇᓃᑦᑐᒍ 9-6ᒥ, ᑲᑎᑦᑐᑦ ᐊᖓᔪᖄᖃᕕᒋᔭᐅᔪᐃᑦ, ᐊᕕᑦᓯᒪᓂᖏᑎᒍᑦ, 
300 ᑕᐅᓴᓐᓇ ᑖᓚᐃᑦ. ᐊᒻᒪᓗ ᓇᓪᓕᐊᓃᓚᐅᖏᑦᑐᒍ. ᓱᓕᒃᑲᓐᓃᖅ. ᐱᓕᕆᕕᐊ ᐃᓕᓐᓂᐊᖅᑐᓕᕆᔨᑯ. 
ᖃᓄᐃᓕᖓᓂᖏᓄ ᐱᖅᔪᐊ. ᑯᐊᐳᕇᓴᑦ ᐱᔨᑦᓯᖅᑕᐅᓂᖏᓄ, ᑲᑎᑦᑐᑦ ᐊᖓᔪᖄᖃᕕᒋᔭᐅᔪᐃᑦ ᐊᕕᑦᓯᒪᓂᖏᑎᒍ, 
300 ᑕᐅᓴᓐ ᑖᓚᐃᑦ. ᓈᒻᒪᓴᕿᓰ? ᓈᒻᒪᓴᕿᓰ? ᐃᒃᑲᕐᕆᐊᓗ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓪᓕᐊᓃᑉᐱᑦ? ᔭᒐᒃᑲᒪ. 
 
ᐃᒃᓯᕙᐅᑖᖅ (ᑐᓵᔨᑎᒍ): 9-6. ᒪᑉᐱᒐᖅ 9-6ᒥ, ᓯᕗᓪᓕᖅᐹ ᑎᑎᕋᖅᓯᒪᔪᓂ, ᓇᓗᓇᐃᖅᓯᒪᔪᓂ ᑯᐊᐳᕇᓴ 
ᐱᔨᑦᓯᖅᑕᐅᓂᖏᓄ. ᑲᑎᑦᑐᑦ ᐊᖓᔪᖄᖃᕕᒋᔭᐅᔪᐃᑦ ᐊᕕᑦᓯᒪᓂᖏᑎᒍ, 300 ᑕᐅᓴᓐ ᑖᓚᐃᑦ. ᑕᕝᕙᓃᑦᑐᒍᑦ. 
ᓈᒻᒪᓴᖀᑦ? ᕿᑭᑦᑖᓗᐸᓯᖕᒥ, ᐊᑎᐊᓂ ᕿᑭᑦᑖᓘᑉ, ᐊᑎᐊᓂ 9-6. ᕿᑭᑦᑖᓗᐸᓯᖕᒥ, ᐅᑯᓄᖓ 9-7ᒥ, ᑲᑎᑦᑐ 
ᕿᑭᑦᑖᓗᐸᓯᖕᒥ, 7 ᒥᓕᐊᓐ 159 ᑕᐅᓴᓐ ᑖᓚᐃᑦ. ᓱᓕᒃᑲᓐᓂᖅ ᐊᑎᐊᓂ 9-7, ᐊᑎᐊᓂ ᕿᕙᓪᓕᖅᐸᓯᖕᒥ, 11 
ᒥᓕᐊᓐ 953 ᑕᐅᓴᓐ ᑖᓚᐃ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕕᐊᑦ ᐊᑑᑎᒋᓐᖑᐊᕐᓗᒍ ᐱᔾᔪᑎᒋᓪᓗᒍ ᐊᔾᔨᒌᖏᑦᑐᓄᑦ 
ᐃᓕᓐᓂᐊᕐᕕᓐᓄᑦ ᐊᒥᓱᓂᒃ ᑎᑎᕋᐅᔭᖅᓯᒪᖃᑦᑕᕐᒪᑕ. $605,000 ᑮᓇᐅᔭᑦ, ᐋᖅᑭᒃᓱᖅᓯᒪᓂᖓ ᐱᔭᕇᖅᓯᒪᓕᖅᐹ? 

ᑕᒪᑐᒪᖓ ᐊᕐᕌᒍᒧᑦ, $7,303,000 ᑮᓇᐅᔭᑦ 2005-ᒧᑦ, $6,555,000 ᐱᔾᔪᑎᒋᓪᓗᒍ ᓄᓇᓕᐅᔪᑦ 
ᓂᐅᕐᕈᕝᕕᒋᕙᒃᑕᕗᑦ ᐱᖅᑯᓯᓕᕆᓂᕐᒧᑦ ᐃᓕᓐᓂᐊᖅᑎᑦᑎᔭᖅᑐᕐᓂᕐᒥᒃ, ᐃᓂᖓ ᐱᖅᑯᓯᓕᕆᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒥ, ᐱᑕᖃᓗᐊᕌᓗᖏᒻᒪᑦ. 
 
ᐃᓂᒃᓴᓕᐅᖅᓯᒪᔪᑦ ᕿᓯᓐᓂᒃ ᒥᖅᓱᕐᓂᕐᒧᑦ ᑭᓯᐊᓂ ᐃᓱᒫᓗᒍᑎᑕᖃᕐᒪᑦ ᕿᓯᓐᓄᑦ ᐅᕝᕙᓘᓐᓃᑦ ᕿᓯᓐᓂᒃ 
ᒥᕐᓱᕐᓂᐊᕐᒪᖔᑕ ᐊᒻᒪᓗ ᒪᓕᓪᓗᒍ ᐃᓚᖏᑦ ᐋᖅᑭᒃᓱᖅᓯᒪᓂᐅᔪᑦ ᐊᖓᔪᖅᑳᑦ, ᐱᓗᐊᖅᑐᒥᒃ 
ᖃᓪᓗᓈᓂᓐᖔᖃᑦᑕᖅᑐᑦ, ᐃᓱᒫᓗᒍᑎᖃᖏᑦᑎᐊᖃᑦᑕᕐᒪᑕ ᐱᖅᑯᓯᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ. 
 
ᐃᒡᓗᓕᒑᕐᔪᒃ ᐊᑑᑎᒋᓐᖑᐊᕈᓐᓇᕐᒥᔭᕋ. ᐃᓕᓐᓂᐊᕐᕕᐅᑉ ᐋᖅᑭᒃᓱᖅᓯᒪᓂᖓ. ᐅᐊᑦᑎᐊᕈ ᐊᐱᖅᑯᑎᒋᓂᐊᖅᑕᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖓ ᑭᐅᓇᓱᐊᕈᓐᓇᕐᓂᐊᖅᑕᕋ ᐱᔭᕇᖅᐸᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᕈᓐᓇᖅᓯᔪᑎᖅᑲᐃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᕕᐅᑉ ᐋᖅᑭᒃᓱᖅᓯᒪᓂᖏᑦ, ᐱᑕᖃᕐᓂᐊᖅᑑᒐᓗᐊᑦ 
ᓴᓇᓐᖑᐊᕐᕕᓐᓂᒃ ᐊᒻᒪᓗ ᓂᕿᓕᐅᕐᓂᕐᒧᑦ ᐃᓕᓐᓂᐊᕐᕕᓐᓂᒃ ᓂᕿᓕᐅᕐᕕᓐᓂᓪᓘᓐᓃᑦ ᐊᓯᖏᓐᓄᓪᓘᓐᓃᑦ 
ᐃᓕᓐᓂᐊᕐᕕᐅᑉ ᐃᒡᓗᕈᓯᖏᓐᓂ ᐊᑐᖅᑕᐅᔪᓐᓇᕐᓂᐊᕐᑐᑦ ᐃᓕᓐᓂᐊᕈᑎᒃᓴᐅᔪᓄᑦ ᑭᓯᐊᓂ ᐋᖅᑭᒃᓱᖅᓯᒪᓂᖓᓄᑦ 
ᐃᓂᒃᓴᓕᐅᖅᑐᖃᖅᓯᒪᖏᒻᒪᑦ ᐃᓄᐃᑦ ᐱᖅᑯᓯᓕᕆᓂᖓᓂᒃ ᐃᓕᓐᓂᐊᖅᑎᑦᑎᒐᔭᕐᓂᕐᒧᑦ ᐊᒻᒪᓗ 
ᐊᐱᕆᔭᐅᖃᑦᑕᖅᑐᒍᑦ ᐃᓄᒃᑎᑐᑦ ᐃᓕᓐᓂᐊᖅᑎᑦᑎᖁᔭᐅᓪᓗᑕ ᐱᑕᖃᖏᒻᒪᑕ ᐋᖅᑭᒃᓱᖅᓯᒪᔭᖏᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᐅᖃᐅᓯᕆᖅᑲᐅᔭᕋ 
ᐅᑎᕐᕕᒋᓗᒍ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓱᐃᔨᐅᖃᑦᑕᕐᒪᑕ ᐊᒻᒪᓗ ᐅᖃᕆᓪᓗᓂ ᐊᕐᕕᐊᑦ 
ᐊᑑᑎᒋᓐᖑᐊᕐᓂᐊᕐᒪᒍ ᐊᒻᒪᓗ ᐅᖃᖅᑲᐅᒐᒪᐃᓛᒃ ᑲᖏᖅᑐᒑᐱᒻᒥ ᐃᒡᓗᕈᓯᖅᑕᖃᓚᐅᕐᒪᑦ ᐃᓄᐃᑦ 
ᑲᑎᕝᕕᒋᔪᓐᓇᖅᑕᖓᓂᒃ ᐱᔭᕇᖅᓯᒪᖏᒃᑲᓗᐊᖅᑎᓪᓗᒍ ᑭᓯᐊᓂ ᐊᕐᕕᐊᓂ ᐱᔪᒪᓪᓚᕆᓚᐅᖅᑕᖓᑦ 
ᐃᒡᓗᕈᓯᖅᑖᕈᒪᓪᓗᑎᒃ ᐊᑐᕐᑕᐅᖃᑦᑕᕐᓂᐊᖅᑐᖅ ᐊᒥᓕᕆᔪᓐᓇᕐᓗᑎᒃ, ᕿᓯᓐᓂᑦ. ᑕᐃᒪᐃᒻᒪᑦ ᑕᒪᓐᓇ 
ᐃᓱᒪᒃᓴᕐᓯᐅᕈᑕᐅᓂᐊᕐᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᐱᓕᕆᖃᑕᐅᓂᐊᖅᐸᑕ ᐊᓯᖏᑦᑕᐅᖅ ᓄᓇᓕᐅᔪᑦ 
ᖃᐅᔨᒪᑎᑦᑕᕆᐊᖃᕐᓂᐊᕐᒥᔭᑎᑦ ᐋᖅᑭᒃᓱᐃᓯᒪᓂᖓᓃᒃᑲᑦᑕ, ᖃᐅᔨᒪᑎᑦᑐᓐᓇᖅᐱᒌᑦ ᑭᓱᒥᒃ ᑕᑯᔪᒪᒐᔭᕐᒪᖔᖅᐱᑦ 
ᐃᒡᓘᑉ ᐃᓗᐊᓂ. ᑕᐃᒪᐃᓕᐅᖃᑦᑕᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓕᓐᓂᐊᖅᑐᓕᕆᔨᒃᑯᑦ 
ᐊᖅᑭᒃᓱᐃᔨᐅᖃᑦᑕᖅᑐᑦ ᐊᒻᒪᓗ ᓇᓗᓇᐃᖅᓯᕝᕕᒐᒃᑲᓐᓂᕐᓂᐊᖅᐸᕗᑦ ᐃᒡᓘᑉ ᐋᖅᑭᒃᓱᖅᑕᐅᒐᔭᕐᓂᖓᓄᑦ 
ᐃᓚᐅᔪᓐᓇᕐᓂᖏᓐᓂᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒃᓴᖅᑕᖃᒃᑲᓐᓂᖅᐹ? ᑭᕙᓪᓕᖅ, ᑲᑎᓕᒫᕐᓗᒍ ᑭᕙᓪᓕᖅ. 
$11,950,000. ᐊᖏᖃᑎᖃᖅᐲᑦ? ᒪᑉᐱᖅᑐᒐᐅᑦ ᐃᓪᓗᐊᓂ, ᕿᑎᕐᒥᐅᑦ 9-8. ᐳᑭᓐᓇᖅ. 
 
ᐳᑭᒃᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᕋᒪ. ᓯᕗᓪᓕᖅᐹᒥ ᐃᓕᓐᓄᑦ, ᐃᒃᓯᕙᐅᑕᖅ. 
ᐅᕗᖓᕈᓐᓇᕈᑦᑕ ᐃᓚᖓ C-21 ᐱᑦᔪᑎᖃᑦᑐᖅ ᕿᑎᕐᒥᐅᑦ ᑎᑎᕋᖅᑕᐅᓯᒪᔪᖁᑎᖏᓐᓂ ᐊᑭᑐᔫᑎᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ ᐊᐱᕆᔪᓐᓇᖅᑐᑎᑦ. 
 
ᐳᑭᒃᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑭᑐᔫᑎᓄᑦ ᓇᓗᓇᐃᖅᑕᐅᓯᒪᔪᑦ 2003-2004-ᒧᑦ ᐊᒻᒪᓗ 
ᑎᑭᓪᓗᒍ 2008. ᕿᒥᕐᕈᓪᓗᒋᑦ ᐊᕕᑦᑐᖅᑕᐅᓯᒪᔪᐃᑦ, ᓯᕗᓪᓕᖅᐹᒥ ᖁᔭᓐᓇᒦᕈᒪᔭᕋ ᓗᐊᕐᓐ ᓕᐊᕕ ᐊᒻᒪᓗ 
ᐸᓐᓇᐃᔨᖓ. ᐅᖅᓱᖅᑑᒦᓚᐅᕐᒪᑎᒃ ᐊᐅᔭᐅᕋᑖᖅᑐᒥ. ᐊᑐᕋᖅᑯ ᐅᖅᓱᖅᑑᖅ ᐆᑦᑐᑎᒋᑐᐃᓐᓇᖅᑐᒍ. 
 
ᐊᐃᑉᐹᓄᑦ ᐃᓕᓐᓂᐊᖅᕕᒻᒧᑦ ᐱᓐᖑᐊᖅᕕᖃᖏᒻᒪᑦ, ᓂᕿᓕᐅᖅᕕᖃᕋᓂᓗ. ᐃᓕᓐᓂᐊᖅᕕᐅᑉ 
ᐊᐃᑉᐹᓅᖃᑦᑕᕆᐊᖃᓲᑦ ᐊᑐᖅᑕᐅᒋᐊᖃᕋᐃᒻᒪᑕ ᑖᒃᑯᐊ. ᐊᑲᐅᖏᓕᐅᕈᑎᖃᑉᐸᒥᒻᒪᑦ ᐃᓕᓴᐃᔨᓄᑦ 
ᐃᓂᖃᑦᑎᐊᖏᓗᐊᕐᓂᖓᓄᑦ ᐃᓕᓐᓂᐊᕐᕕᒻᒥ ᐊᒻᒪᓗ ᐊᑲᐅᖏᓕᐅᕈᑎᓪᓗᓂ ᐃᓕᓐᓂᐊᖅᑎᓄᑦ ᐊᒻᒪᓗ 
ᐃᓕᓴᐃᔨᓄᑦ. ᐃᓛᓐᓂᒃᑯᑦ ᐊᐃᕙᐅᑎᓕᖃᑦᑕᕐᒪᑕ ᐊᑕᐅᓯᐅᓂᖓᓄᑦ ᑕᐃᒪᓕ ᐊᐱᕆᔪᒪᕙᕋ ᒥᓂᔅᑕ, ᑕᐅᑐᒃᑲᑦᑕ 
ᐊᕐᕌᒍᓂᒃ 8-ᓂᑦ. 
 
2007-2008 ᐱᔭᕇᖅᑕᐅᔪᒫᓐᓂᐊᖅᐹ? ᐅᕙᓃᓕᖅᑯᒍᑦ 2002-2003. ᑕᑯᓪᓗᒍ ᐃᓕᓐᓂᐊᖅᑐᓕᕆᓂᕐᓕᒫ 
ᓄᓇᕗᑦᒥ ᐊᑯᓂᐊᓗᒃ ᐱᐊᓂᒃᑕᐅᓇᓱᐊᕐᓂᐊᕐᒪᑕ. ᒫᓐᓇᐅᔪᖅ ᐊᑲᐅᖏᓕᐅᕈᑕᐅᓕᕐᒪᑕ ᑕᒪᒃᑯᐊ. 
ᐊᒥᓱᕈᑉᐸᓪᓕᐊᓗᑎᒃ ᐃᓕᓐᓂᐊᖅᑏᑦ ᐊᒻᒪᓗ ᐱᕈᑉᐸᓪᓕᐊᓪᓗᑎᒃ. ᖃᓄᐃᒻᒪᑦ ᐅᖓᓯᓗᐊᖅᑐᐊᓘᕙ, 
ᑎᑭᑕᐅᓇᓱᐊᖅᑐᖅ ᐅᓪᓗᖓ? 2008. ᐊᑯᓂᐅᓗᐊᖅᑑᑎᒋᖏᓇᒃᓯᐅᒃ ᐅᓪᓗᖓ ᑎᑭᑕᐅᓇᓱᐊᖅᑐᖅ 2008? 
ᒫᓐᓇᐅᔪᒧᑦ ᐃᓕᓐᓂᐊᖅᑏᑦ ᐊᒥᓱᕈᑉᐸᓪᓕᐊᖏᓐᓇᕐᓗᑎᒃ ᐊᒻᒪᓗ ᐱᕈᑉᐸᓪᓕᐊᖏᓐᓇᕐᓗᑎᒃ. ᓲᖃᐃᒪ ᐊᑭᒐᖅᓯᒐᒥᒃ 
ᐃᓪᓗᖁᑎᓂ. ᑕᐃᒪᐃᑑᔭᕆᐊᖃᒻᒪᖃᐃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᖃᖅᑲᐅᒐᒪᐃᓛᒃ ᕿᒥᕐᕈᔭᕆᐊᖃᖃᑦᑕᕋᑦᑕ 
ᐃᓕᓐᓂᐊᖅᑏᑦ ᐊᖏᔫᓂᖏᓐᓂᑦ, ᐊᒥᓲᓂᖏᓐᓂᑦ ᐃᓕᓐᓂᐊᖅᑏᑦ. ᑎᑭᑕᐅᖏᑦᑐᖅ ᐊᒥᓲᓂᕆᔭᕆᐊᓕᖓ 
ᐃᓕᓐᓂᐊᖅᑏᑦ ᐊᑦᑕᓇᖅᑐᒦᓕᖓᑖᑕᐅᒍᓐᓇᒃᓂᖏᓐᓄᑦ ᓱᓕ ᑎᑭᑕᐅᖏᑦᑐᖅ ᑖᓐᓇ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒫᓪᓕ ᐅᖃᕋᓱᐊᖅᑐᖓ; ᐊᑕᐅᓯᑐᐃᓐᓇᐅᒻᒪᑦ ᐱᓐᖑᐊᕐᕕᖓ. 
ᐊᑕᐅᓯᖅ ᐃᓕᓐᓂᐊᑎᑦᓯᔨ ᐱᓐᖑᐊᕐᕕᒻᒥᒃ ᐊᑐᕈᒪᓕᕋᐃᒻᒪᑦ ᐊᑕᐅᑦᓯᒃᑰᖃᑕᐅᓪᓗᓂ ᐊᓯᒧᑦ ᐃᓕᓐᓂᐊᑎᑦᓯᔨᒧᑦ 
ᐊᑐᕈᒪᒻᒥᔪᒧᑦᑕᐅᖅ ᐱᓐᖑᐊᕐᕕᖓᓂ ᐃᓕᓐᓂᐊᕐᕕᐅᑉ, ᐋᕐᖑᓚᐅᑎᖃᓕᖅᐸᒻᒪᑕ ᐱᓐᖑᐊᕐᕕᒻᒥᒃ, ᑕᐃᒪᓗ 
ᐃᓂᓕᐅᕐᕕᒋᓯᒪᓕᖅᐸᐅᑉ ᑕᐃᒪᐃᓕᖓᐃᓐᓇᕐᓂᐊᓕᖅᑳ ᐅᑭᐅᓂ ᓯᑕᒪᐅᔪᖅᑐᓂ ᐊᒡᒋᖅᑐᓂ? ᑕᒪᓐᓇ 
ᐊᑭᕋᖅᑑᑎᓕᕈᑕᐅᑐᐃᓐᓇᓂᐊᓐᖏᒻᒫᑦ ᐃᓕᓐᓂᐊᑎᑦᓯᔨᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓇᓕ ᒫᓐᓇᒃ ᖃᓄᐃᓐᖏᔾᔪᑎᖓ ᑕᒪᑐᒪ ᒫᓐᓇ 
180 ᑐᐃᓐᓇᐅᒻᒪᑕ ᐃᓕᓐᓂᐊᖅᑏᑦ ᑕᐃᑲᓂ ᐃᓕᓐᓂᐊᕐᕕᒻᒥ, ᖁᖅᓲᓐ ᐃᓕᓐᓂᐊᕐᕕᒻᒥ, ᐊᒻᒪᓗ ᐅᓂᕐᓂᖏᑦ 
246ᓅᖓᓪᓗᑎᒃ. 
 
ᑕᐃᒪᐃᒻᒪᑦ ᐅᑭᐅᓂ ᓯᑕᒪᐅᔪᖅᑐᓂ ᐊᒡᒋᖅᑐᓂ, ᓯᑕᒪᐅᔪᖅᑑᖏᑦᑐᑦ, ᑕᓪᓕᒪᓄᑦ ᐅᑭᐅᓄᑦ ᐸᕐᓇᓯᒪᔪᖅ 
ᐅᐱᓐᓇᕋᓂ ᐃᓕᓐᓂᐊᖅᑏᑦ ᐅᓄᖅᓯᕙᓪᓕᔾᔮᖏᑦᑐᑦ ᑖᒃᑯᓇᓂ ᐊᕐᕌᒍᓂ ᑕᓪᓕᒪᓂ ᐊᒡᒋᖅᑐᓂ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐆᑭ, ᖃᓄᐃᓐᓂᐊᕋᓱᒋᓐᖏᒃᑯᕕᐅᒃ ᒪᓕᓐᓂᐊᖅᐸᒃᑲ ᐅᖃᖅᑕᑎᒃ. 
 
ᕿᑎᕐᒥᐅᓂ, ᐅᖃᖅᓯᒪᔪᖅ ᕿᑎᕐᒥᐅᓃᑦᑐᒥ ᐋᓐᓂᐊᕕᒃ, 2002/2003ᒥ $210 ᑕᐅᓴᖃᕐᓂᕋᖅᓱᑎᒃ ᓄᓇᕗᒥ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓂᒃ ᐃᓪᓗᖃᖅᑎᑦᓯᔾᔪᑎᑦᓴᓂᒃ ᐊᒻᒪᓗ ᓱᓕ $2 ᒥᓕᐊᓐᑲᓐᓂᕐᓂᒃ 
ᐱᑕᖃᕐᓂᐊᕐᓂᕋᐃᓪᓗᑎᒃ 2003/2004ᒥ ᐊᒻᒪᓗ $2 ᒥᓕᐊᓐᑲᓐᓂᕐᓂᒃ 2004/2005ᒥ. 
 
ᑕᐃᒪᐃᓕᖓᕙ ᐅᓗᕆᐊᓇᕐᓂᑯᖓᓄᑦ? ᑕᐃᒃᑯᐊ ᐃᓕᓐᓂᐊᖅᑏᑦ ᐃᓪᓗᑦᓴᖃᕆᐊᖃᓪᓚᕆᑉᐸᑦ? ᑖᒃᑯᐊ 
ᐅᖃᖅᓯᒪᑐᐃᓐᓇᕐᒪᑕ ᐃᓇᖏᐅᑎᔪᑦᓴᓂᒃ ᐋᓐᓂᐊᕕᒻᒥ ᓄᓇᕗᒥ ᓯᓚᑦᑐᓴᕐᕕᐅᑉ ᐊᑖᓂᑦᑐᑦ ᑕᑯᑦᓱᒋᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓇᖅ, ᐃᑦᓯᕙᐅᑖᖅ; ᐊᑖᓂ ᐃᖃᓗᑦᑑᑦᑎᐊᑉ, 
ᕿᑎᕐᒥᐅᓅᖓᔪᖅ ᐃᓄᑦᑎᑑᖅᑐᓂ ᑕᒻᒪᖅᓯᒪᔪᖅ ᐊᑖᓃᑎᑕᖅ ᓄᓇᕗᒥ ᓯᓚᑦᑐᓴᕐᕕᐅᑉ, ᑖᒃᑯᐊ ᐅᖃᐅᓯᓖᑦ 
ᓄᓇᕗᒥ ᓯᓚᑦᑐᓴᕐᕕᒻᒥᒃ, ᐋᓐᓂᐊᕕᒻᒥᐅᖏᑦᑐᖅ, ᐃᓄᑦᑎᑐᑦ ᐋᓐᓂᐊᕕᓕᑦᑖᕐᒪᑦ. 
 
ᒪᒥᐊᓇᖅ, ᐃᑦᓯᕙᐅᑖᖅ, ᐃᓄᑦᑎᑑᖏᑦ ᑕᒻᒪᖅᓯᒪᒻᒪᑕ ᐋᓐᓂᐊᕕᓕᑦᑖᖅᑐᑦ, ᐅᖃᓐᖏᖔᖅᓱᑎᒃ ᓄᓇᕗᒥ 
ᓯᓚᑦᑐᓴᕐᕕᒻᒥᒃ ᑕᖅᓴᖓ ᓇᓗᓇᐃᒃᑯᑕᖓ ᐱᑕᖃᓐᖏᒻᒪᑦ ᐋᓐᓂᐊᕖᓚᓯᒪᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᐃᑦᓯᕙᐅᑖᖅ, ᖃᕿᐊᕋᓱᐊᓐᖏᑕᒃᑲ ᐃᓄᐃᑦ ᕿᑎᕐᒥᐅᑦ, ᐃᑲᔪᕈᒪᒐᒃᑭᑦ ᐃᓄᖁᑎᒃᑲ 
ᕿᑎᕐᒥᐅᑦ. ᑐᑭᓯᓐᖏᓇᒃᑯᑦ ᓄᓇᕗᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄᑦ ᐃᓪᓗᑎᑦᓴᐃᑦ, ᑖᒃᑯᐊ ᐊᑦᑕᓇᖅᑲᑦ ᒫᓐᓇ? 
ᓴᓇᒋᐊᕆᐊᖃᖅᐹ? 
 
ᓴᓇᒋᐊᑐᓪᓚᕆᑉᐹ ᐃᓪᓗᑦᓴᓂᒃ ᐃᓕᓐᓂᐊᖅᑎᓄ? ᓯᕗᓪᓕᐅᑎᒋᓕᐊᓕᓐᓂᒃ ᐱᑕᖃᕐᒥᒻᒪᑦ ᐊᓯᖏᓐᓂᒃ ᐃᓪᓗᑦᓴᐃᑦ 
ᐃᓕᓐᓂᐊᖅᑎᓄᑦ. ᓯᕗᓪᓕᐅᑎᔭᕆᐊᖃᓐᖏᒻᒪᑖ ᐃᓕᓐᓂᐊᕐᕖᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒋᐊᓚᐅᖏᓐᓂᖓᓂ ᑖᔅᓱᒧᖓ ᐱᒋᐊᖅᑎᑦᑎᔪᒪᕗᖓ 
ᐃᓕᓐᓂᐊᖅᑐᓕᕆᓂᖅ ᐱᔭᕇᕈᒪᓪᓗᒍ ᐊᒻᒪᓗ ᐱᔭᕇᕈᑦᑕ ᓄᖅᑲᕈᓐᓇᕐᓂᐊᕐᓗᑕ 6:00 ᐊᓂᒍᖅᓯᒪᓕᕋᓗᐊᖅᐸᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᒪᔪᖃᕐᒪᑦ ᓇᑎᕐᒥᑦ. ᐊᖏᖅᑐᑦ? ᐋᒃᑳᕐᑐᑦ? ᑕᐃᒪᐃᒻᒪᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᑭᑐᔫᑎᑦ ᓇᓚᐅᑦᑖᖅᑕᐅᓯᒪᔪᓂᒃ ᐱᔭᕇᕋᓱᐊᕐᓂᐊᖅᐳᒍᑦ. ᐳᕿᖅᓇᒃ. 
 

 



ᕿᑎᖅᑰ, ᓄᕕᐱᕆ 21, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1728 

ᐳᕿᖅᓇᒃ (ᑐᓵᔨᑎᒍᑦ): ᐊᐱᖅᑯᑎᒐ, 6:00-ᒧᐊᓐᖏᐊᕐᔪᒻᒪᑦ ᓱᓖ? ᐊᒻᒪᓗ ᐃᓕᓐᓂᐊᖅᑐᓕᕆᓂᖅ 
ᐱᔭᕇᕆᐊᖃᖅᖢᑎᒍᑦ. ᐊᐱᖅᑯᑎᒋᖅᑲᐅᔭᕋ, ᐃᓄᖕᓂᒃ ᕿᑎᕐᒥᐅᑦ ᓄᓇᓕᖏᓐᓂ ᑲᑕᒃᑎᑦᑎᓇᓱᖏᒃᑲᓗᐊᖅᑐᖓ. 
 
ᖃᐅᔨᒪᒐᒪ ᐃᖃᔪᕆᐊᖃᕋᒃᑭᑦ ᑭᓯᐊᓂ ᐃᖃᓗᒃᑑᑦᑎᐊᕐᒥ, 2003/2004, ᐊᒻᒪᓗ 2002/2003, ᐊᒻᒪᓗ ᑖᓐᓇ 
2004-2008, ᑮᓇᐅᔭᑦ ᓴᓂᕐᕙᒃᑕᐅᓚᐅᕐᒪᑕ ᓄᓇᕗᑦ ᓯᓚᑦᑐᖅᓴᕐᕕᖓᓄᑦ ᐃᓕᓐᓂᐊᖅᑏᑦ ᐃᒡᓗᒃᓴᖏᓐᓂᒃ. 
ᑕᒪᓐᓇ ᐃᓕᓐᓂᐊᖅᑏᑦ ᐃᒡᓗᒃᓴᖓ ᓯᕗᓪᓕᐅᔾᔭᐅᔭᕆᐊᖃᕐᒫᑦ? ᐃᒡᓗᓕᐅᕆᐊᖃᕐᒪᑖ ᐃᓕᓐᓂᐊᖅᑎᓄᑦ 
ᓯᓚᑦᑐᖅᓴᕐᕕᒻᒥ ᐃᖃᓗᒃᑑᑦᑎᐊᕐᒥ? ᖃᐅᔨᔪᒪᑐᐃᓐᓇᖅᑐᖓ ᖃᓄᐃᒻᒪᑦ ᑕᒪᓐᓇ ᓯᕗᓪᓕᐅᔾᔭᐅᔭᕆᐊᖃᕐᒪᖔᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ, ᐊᕐᕌᓂᐅᓚᐅᖅᓯᒪᔪᖅ 
ᐅᖃᓚᐅᖅᓯᒪᒐᒪ, ᐃᓚᓕᐅᔾᔨᔭᕆᐊᖃᕐᓂᑦᑎᓐᓂᒃ ᓄᓇᕗᑦ ᓯᓚᑦᑐᖅᓴᕐᕕᒻᒥᒃ ᐸᕐᓇᒍᑎᓕᐅᓕᖅᑎᓪᓗᑕ 
ᐊᑭᑐᔫᑎᑦ ᓇᓚᐅᑦᑖᖅᑕᐅᓯᒪᔪᓂᒃ. ᐊᒻᒪᓗ ᐃᓕᓐᓂᐊᖅᑎᐅᔪᑦ ᓄᓇᕗᑦ ᓯᓚᑦᑐᖅᓴᕐᕕᖓᓂ 
ᐃᒡᓗᒃᓴᖅᑖᕈᒪᓚᐅᕐᒪᑕ ᐱᔾᔪᑎᒋᓪᓗᒍ ᕿᑎᕐᒥᐅᓂ ᐃᓕᓐᓂᐊᖅᑐᖃᕈᒪᖃᑦᑕᕐᒪᑦ. 
 
ᓄᓇᒋᔭᖏᓐᓄᑦ ᐅᑎᖅᑎᑕᐅᔭᕆᐊᖃᓕᓚᐅᕐᒪᑕ ᐃᒡᓗᒃᓴᖅᑕᖃᑦᑎᐊᓐᖏᓗᐊᕐᓂᖓᓄᑦ, ᑕᐃᒪᐃᒻᒪᑦ ᑕᒪᓐᓇ 
ᐃᓚᒋᔭᐅᕗᖅ ᓯᕗᓪᓕᐅᔾᔨᓂᕐᒥᒃ ᑐᒃᓯᕋᕈᑎᒋᓯᒪᖕᒪᔾᔪᒃ. ᑕᐃᒪᐃᒻᒪᑦ ᐃᒡᓗᒃᓴᓕᐅᕆᐊᖃᖅᐳᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᐊᓯᒃᑲᓐᓂᖓᓂᒃ ᐱᑕᖃᖅᐹ? ᑕᐃᒪ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᒃᑑᑦᑎᐊᓕᕆᓂᕐᒥ, ᐋᓐᓂᐊᕕᖃᕐᒪᑦ. 
ᐅᖃᐅᓯᕆᔪᒪᑐᐃᓐᓇᖅᑕᕋ $2,250,000 ᑮᓇᐅᔭᑦ ᐱᔾᔪᑎᒋᓪᓗᒍ ᐃᓄᒃᑎᑑᖅᓯᒪᔪᖅ ᑕᒻᒪᖅᓯᒪᖕᒪᑦ. 
 
ᖃᓄᐃᒻᒪᑦ ᐋᓐᓂᐊᕖᓚᓯᒪᕙ ᐅᖃᐅᓯᖃᓐᖏᖔᖅᑎᓪᓗᒍ ᓄᓇᕗᑦ ᓯᓚᑦᑐᖅᓴᕐᕕᖓᓂᒃ? ᐋᓐᓂᐊᕕᒃ 
ᐊᓯᔾᔨᖅᑕᐅᔭᕆᐊᖃᕐᒫᑦ. ᑕᐃᒫᒃ ᐊᐱᕆᔪᒪᕋᑖᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑲᑎᒪᔨᐅᖃᑎᒐ ᐊᖏᖃᑎᒋᕙᕋ. ᑕᒻᒪᖅᓯᒪᒐᓗᐊᖅᑎᓪᓗᒍ, 
ᐊᑭᖓ ᑕᒻᒪᖅᓯᒪᖏᑉᐸᑦ ᐊᒻᒪᓗ ᓇᓗᓇᖏᑉᐸᑦ ᑭᓱᒨᕐᒪᖔᑦ ᒪᓕᒐᓂᒃ ᓱᕋᐃᓂᐊᓐᖏᑐᐊᖅᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᖅᑭᒋᐊᕈᒪᖅᑲᐅᔭᕋ. ᐊᓯᖏᓐᓂᒃ 
ᐅᖃᐅᓯᒃᓴᖃᖏᓐᓇᒪ. ᑭᓯᐊᓂ ᑕᒻᒪᖅᓯᒪᔪᖃᕐᒪᑦ ᐊᒻᒪᓗ ᑖᓐᓇ ᐲᕈᒪᓪᓗᒍ. 
 
ᐊᐱᖅᑯᑎᒥᒃ ᐊᐱᕆᔪᓐᓇᖅᐳᖔ? ᐊᖏᖃᑎᒌᑦᑐᐃᓐᓇᐅᕕᑖ ᐱᒻᒪᕆᐅᔪᓂᒃ ᐸᐃᑉᐹᓕᕆᓂᐊᖅᑎᓪᓗᑕ ᓲᕐᓗ 
ᐊᑭᑐᔫᑎᑦ ᓇᓚᐅᑦᑖᖅᑕᐅᓯᒪᔪᑦ ᑕᒻᒪᖅᓯᒪᔪᓂᒃ ᑐᑭᓯᒋᐊᕈᑎᒃᓴᖃᕋᓗᐊᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

 



ᕿᑎᖅᑰ, ᓄᕕᐱᕆ 21, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1729 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᖅᑕᐅᕙᒌᒻᒪᑦ ᑕᕝᕙᓂ ᑕᒻᒪᖅᓯᒪᔪᖃᕐᓂᖓᓂᒃ. ᐋᓐᓂᐊᖅᑐᓕᕆᓂᖅ 
ᐊᒻᒪᓗ ᐃᓅᓯᓕᕆᓂᕐᒦᓕᖅᑎᒍᑦ, ᐃᓕᓐᓂᐊᖅᑐᓕᕆᓂᕐᒦᑦᑐᒍᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒥᓂᔅᑕ ᐊᐱᕆᔪᒪᕙᕋ ᑕᒻᒪᖅᑕᐅᓯᒪᔪᖅ ᐋᖅᑭᒃᑎᓐᓂᐊᕐᒪᖔᒍ ᑖᒃᑯᓂᖓ 
ᐊᖏᕈᑎᖃᓚᐅᖅᑎᓐᓇᑕ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄᑦ, ᑐᑭᓯᑦᓯᐊᕐᓂᕈᒃᑯ, ᐅᓪᓗᒥ 
ᐱᔭᕇᓚᐅᓐᖏᓱᖓᖅᑎᓪᓗᑕ, ᑭᖑᓂᐊᒍᓪᓘᓐᓃᒃ, ᑖᓐᓇ ᐃᓄᑦᑎᑑᖅᑐᖓ ᑕᒻᒪᖅᓯᒪᑐᐃᓐᓇᕐᒪᑦ ᒪᒥᐊᒃᑲᓗᐊᖅᑐᖓ, 
ᑐᑭᓯᓇᖅᓯᑎᑕᐅᒋᐊᖁᔭᕋᓗᐊᕋ ᐊᐱᖅᑯᑎᖓ.  ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒫᓐᓇ ᑲᒪᒋᒐᑦᑎᒍ ᓇᓕᖅᑯᑕᐅᒋᐊᖅᓯᒪᔪᑦ ᐊᑭᑐᔪᑦᓴᖁᑎᖏᓐᓄᑦ ᐃᓕᓐᓂᐊᕐᓂᓕᕆᔨᒃᑯᑦ 
ᑖᒃᑯᓇᓂ ᑎᑎᕋᖅᑕᐅᓯᒪᔪᓂ ᐊᑕᐅᓯᕐᒥ ᑲᑎᓐᖓᔪᓂ. ᑖᒃᑯᐊ ᑎᑎᕋᖅᑕᐅᒪᔪᑦ ᐊᑭᑐᔪᑦᓴᐃᑦ 
ᐱᔭᕇᓚᐅᓐᖏᓂᑦᑎᓐᓂ ᑕᒻᒪᖅᓯᒪᔪᐃᔭᕈᓐᓇᖅᐸᖏᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᑉᐸᑦ ᑲᑎᒪᓕᕐᒥᒍᑦᑕ ᒪᓕᒐᓕᐅᖅᑏᑦ 
ᑲᑎᒪᓕᕐᒥᑉᐸᑕ ᑕᒻᒪᖅᓯᒪᓃᔭᖅᓯᒪᓛᖅᑐᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᓯᖃᕈᒪᒐᒪ ᐃᓱᒫᓘᑕᐅᕙᑦᑐᓂᒃ ᕿᑎᕐᒥᐅᓄᑦ 
ᓂᕈᐊᖅᑎᒋᓯᒪᔭᓐᓄᓪᓗ ᖁᒡᓗᒃᑐᒥ. 
 
ᐅᖃᖅᑲᐅᒐᒪᐃᓛᒃ ᑕᐃᒃᑯᐊ ᐃᓕᓐᓂᐊᖅᑏᑦ ᐊᑯᓐᓈᖀᑦ ᐃᓕᓐᓂᐊᖅᑎᐸᐅᔭᕈᕐᓂᐅᓴᔪᑦ, ᐅᖃᐅᓯᕆᑐᐃᓐᓇᕐᓗᒍ 
ᑕᒪᑐᒧᖓ ᐃᓱᒫᓗᒍᑕᐅᕙᑦᑐᖅ ᐃᓕᓐᓂᐊᖅᑎᐸᔭᐅᓂᖅᓴᓄᑦ ᐃᓕᓐᓂᐊᕐᕕᐊᓗᐃᑦ ᑕᑕᕋᓕᓕᕐᒪᑕ. 
 
ᖃᓄᕐᓕ ᑲᒪᒋᒋᐊᕐᓂᐊᖅᐸᕗᑦ ᐃᓕᓐᓂᐊᕐᕕᐊᓗᑦᑖᕆᐊᓖᑦ? ᖃᓄᖅ ᐋᖅᑭᐅᒪᒍᓐᓇᖅᐸᑦ ᐱᓇᐃᓗᑕᐅᓕᖅᐸᑦᑐᑦ 
ᓂᓐᓂᐅᕋᓚᐅᑎᓕᕋᐃᒻᒪᑕ ᐃᓕᓐᓂᐊᕐᕕᓂ ᓄᓇᓖᑦ ᐃᓚᖏᓐᓂ? ᑐᓴᖅᓯᒪᒐᒪ ᐊᐃᖃᑦᑕᖅᓯᒪᓪᓗᖓᓗ 
ᐃᓕᓐᓂᐊᕐᕕᐊᓗᒻᒧᑦ ᖁᒡᓗᒃᑐᒥ ᐊᒻᒪᓗ ᐃᓕᓐᓂᐊᑎᑦᓯᔩᑦ ᐊᖓᔪᖅᑳᖓᑦ ᑕᐃᑲᓂ ᐅᖃᐅᓯᖃᖅᓯᒪᓪᓗᓂ 
ᐃᓱᒫᓗᓐᓇᖅᓯᓂᖓᓂᒃ ᐃᓕᓐᓂᐊᕐᕕᐊᓘᑉ ᒥᑭᓗᐊᓕᕐᓂᐅᔭᓂᖓᑕ ᐃᓕᓐᓂᐊᖅᑏᑦ ᐅᓄᖅᓯᕙᓪᓕᐊᓂᐊᖅᑎᓪᓗᒋᑦ 
ᓯᕗᓂᕐᒥ. 
 
ᑕᐃᒃᑯᐊ ᐊᑭᑐᔪᑦᓴᐃᑦ ᓇᓕᖅᑯᑕᐅᒋᐊᖅᓯᒪᔪᑦ ᑲᒪᒋᔭᐅᓚᐅᓐᖏᓐᓂᖏᓐᓂ ᐊᕐᕌᒎᓂᐊᖅᑐᒥ 
ᓂᓐᓂᐅᕋᓚᐅᑎᓂᐅᓴᔪᑦ ᐃᓱᒫᓗᓐᓇᕐᓂᖓ ᑲᒪᒋᒋᐊᕈᓐᓇᕋᔭᑲ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᑦᓱᒪ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᒪᕕᖓᓂ 
ᑕᑯᑦᓱᒋᑦ ᐅᓄᕐᓂᖏᑦ ᐃᓕᓐᓂᐊᖅᑏᑦ ᐊᒻᒪᓗ ᐅᓄᕐᓂᖅᐹᕆᔭᐅᒍᓐᓇᖅᑐᑦ 
ᐃᓕᓐᓂᐊᖅᑎᓄᑦ ᑕᑯᓐᓇᖅᓱᒍ, ᑕᐃᒃᑯᐊ ᐃᓱᒫᓗᓐᓇᖅᑐᒧᑦ ᓱᓕ ᑎᑭᐅᑎᓐᖏᑦᑐᑦ. ᐅᓄᕐᓂᖏᑦ ᐃᓕᓐᓂᐊᖅᑏᑦ 
ᑐᓴᖅᓯᒪᔭᕗᑦ ᐊᖏᓪᓕᐊᕆᒍᑕᐅᓚᕿᔾᔮᖏᑦᑐᑦ ᐃᓕᓐᓂᐊᕐᕕᓂᒃ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ: ᐆᑭ, ᑕᐃᒫᑦᓯᐊᖑᑐᐃᓐᓇᕆᐊᓕᒃ, ᐃᓛᖃᐃᑦ ᐊᓐᖑᑎᑎᑦᓯᒋᐊᑐᐃᓐᓇᖅᑐᖅ ᐅᕙᓐᓂᒃ. ᖃᖓ ᑖᒃᑯᐊ 
ᐱᓚᐅᖅᓯᒪᕕᒋᑦ ᓈᓴᐅᑎᓕᖅᑐᖅᓯᒪᔪᑦ? ᖃᖓ ᑖᒃᑯᐊ ᓵᓐᓃᕖᑦᑐᑦ ᐱᓚᐅᖅᓯᒪᕕᒋᑦ? 
 
ᐊᐱᕆᓚᕿᔪᖓ ᑲᑎᒪᕋᑎᒋᕋᑖᔪᒐᒃᑭᑦ ᐊᕐᕌᓂ ᐱᓇᓱᐊᕈᓯᐅᔪᔪᒥ ᓇᑉᐸᖓᓂᓪᓗ ᐊᒻᒪᓗ 
ᐃᓱᒫᓗᓐᓇᑐᐃᓐᓇᕆᐊᖃᖅᓱᓂ ᒫᓐᓇᒫᒃᑯᑦ ᓯᕗᓂᑦᑎᓐᓂ. ᐃᓛᖃᐃ ᐊᔾᔨᒌᓐᖏᑑᓐᓂᒃ ᑕᑯᓐᓇᖅᑐᒍᒃ ᐱᓯᒪᔪᓂᒃ 
ᑕᕝᕙᓐᖓᑦ ᐱᓕᕆᕕᒻᒥᒃ, ᐊᕕᑦᓯᒪᓂᕆᔭᒥᒃ, ᐋᑦᓲᒃ. ᑐᑭᓯᒐᓱᐊᑐᐃᓐᓇᖅᑐᖓ ᓇᓪᓕᐊᓂᒃ ᑲᒪᓕᕐᒪᖔᑦᑕ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒫᓐᓇᒫᕈᓘᕙᓪᓚᐃᔪᕐᖏᓐᓇ ᑕᖅᑭᐅᔪᔪᒥ 
ᐅᖃᖃᑎᒋᕙᓪᓚᐃᔪᔭᕗᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ: ᐅᑯᐊᓕ ᐱᓯᒪᔭᒃᑲ ᓄᑖᖑᓂᖅᓴᐃᑦ ᑖᒃᑯᓂᖓ ᐅᖃᐅᓯᕆᕋᑖᖅᑕᓐᓃᕕᑦ ᑕᕝᕙᓂ ᑕᖅᑭᒥ 
ᐱᔭᒥᓂᕐᓃᕕᑦ. ᑭᓯᐊᓂᓕ ᐃᒫᒃ ᑐᓴᕋᒪ, ᓂᓐᓂᐅᕋᓚᐅᑎᓂᐅᓴᓂᐊᖅᑐᒡᒎᖅ ᐃᓕᓐᓂᐊᕐᕕᐊᓗᒻᒥ ᐅᐱᓐᓇᕋᓂ 
ᐊᑯᓐᓈᖀᑦ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᐊᓗᒻᒨᕐᓂᐅᓴᓕᖅᑐᑦ. ᑕᒪᓐᓇ ᑕᒡᒐ ᐃᓱᒫᓘᑎᖓᑦ. 
 
ᑕᐃᒫᒃ ᒫᓐᓇ ᐅᖃᐅᓯᖃᕋᓱᐊᖅᐳᖓ ᐃᓕᔅᓯᓐᓄᑦ, ᓇᓚᐅᑦᑕᐅᑦᑎᐊᓚᐅᕐᓗᓂ ᑲᔪᓯᒋᐊᓚᐅᓐᖏᓐᓂᖓᓂ ᐊᕐᕌᒍ. 
ᑕᐃᒪᐃᒻᒪᑦ ᑕᒪᓐᓇᖃᐃ ᖃᐅᔨᒋᐊᖅᑕᐅᑦᑎᐊᖅᐸᑦ ᒫᓐᓇᓕᓴᕐᓂᒃ ᑐᑭᓯᒋᐊᕈᑎᔅᓴᓂᒃ ᐱᓗᓯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ, ᐅᖃᖅᑲᐅᒐᒪᐃᓛᒃ, ᐃᒃᓯᕙᐅᑖᖅ, 
ᓯᕗᓪᓕᐅᔾᔭᐅᒋᐊᓖᑦ ᐱᓕᕆᐊᕆᔭᕗᑦ ᓴᖅᑭᐊᒻᒪᑕ ᒫᓐᓇᐅᔪᖅ ᐊᑐᖅᑕᐅᔪᓂᑦ ᐊᑦᑕᕐᓇᐃᑦᑐᒦᑎᑦᑎᓇᓱᐊᕐᓂᕐᒧᑦ 
ᐋᓐᓂᐊᕐᓇᖅᑐᓂᒃ ᐊᒻᒪ ᐅᖃᐅᓯᖃᓚᐅᖅᑎᓐᓇᒍ ᒪᓕᒐᓕᐅᖅᑎᐅᖃᑎᒐ ᖁᕐᓗᖅᑐᕐᒥᐅᖅ, ᐊᒥᓱᓂᑦ 
ᐃᓕᓐᓂᐊᕐᕕᖃᕋᑦᑕ ᐅᖓᑖᓄᑦ 100% ᐊᑐᖅᑕᐅᓪᓗᑎᒃ ᐃᓕᓐᓂᐊᕐᕕᐅᔪᑦ. 
 
ᑕᒪᑐᒧᖓᓕ, ᐅᐸᓗᖓᐃᖅᓯᓂᐊᕈᑦᑕ ᐅᕙᖓ ᒪᓕᒐᓕᐅᖅᑎᐅᖃᑎᖓᓄᑦ, ᐃᓕᓐᓂᐊᕐᕖᑦ ᐅᖓᑖᓃᑦᑐᑦ 7%, 
ᖁᑦᑎᓂᖅᐹᒦᑦᑐᑎᒃ ᐱᔭᔅᓴᖅᑎᓐᓂᑦ 168%-ᖑᓪᓗᑎᒃ. ᑕᐃᒪᐃᒻᒪᑦ ᐊᔾᔨᒌᓐᖏᓂᕐᓗᐊᑲᓪᓚᑦᑕᖃᖅᐳᖅ 
ᐊᑐᖅᑕᐅᔪᓂᒃ ᐊᔾᔨᒌᓐᖏᑦᑐᓂᑦ ᐃᓕᓐᓂᐊᕐᕕᓐᓂᑦ ᓄᓇᒥᑐᐃᓐᓇᖅ ᓄᓇᕗᒻᒥ. 
 
ᖁᕕᐊᑉᐳᖓ ᑕᒪᓐᓇ ᐅᖃᐅᓯᕆᒐᑦᑎᒃᑯ ᓄᓇᓕᓐᓂᑦ 168%-ᓂᑦ ᐊᑐᖅᑕᐅᑎᓪᓗᒋᑦ ᐊᑭᑐᔪᓄᑦ ᐸᕐᓇᐅᑎᑦᑎᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᐅᕚ. ᕼᐊᕕᐅᔭᖅ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕈᒪᑐᐃᓐᓇᕋᑖᖅᑐᖓ, ᐅᖃᕈᒪᓪᓗᖓ C 21 
ᐋᖅᑭᒋᐊᖅᑕᐅᓯᒪᒻᒪᑦ ᑭᓯᐊᓂ ᓇᕿᑦᑕᖅᓯᒪᔪᑦ ᑕᒻᒪᖅᓯᒪᒻᒥᒻᒪᑕ. 
 
ᒪᕐᕈᐊᖅᑎᐅᓕᖅᐸᓪᓚᐃᔪᖅ ᑕᑯᓯᒪᒐᑦᑕ ᐃᓄᑦᑎᑑᖓᔪᓂᑦ ᑕᒻᒪᖅᓯᒪᔪᓂᑦ ᓇᓚᐅᑦᑖᖅᑕᐅᓯᒪᔪᓄᑦ. ᐃᒻᒪᖃ 
ᐃᓄᑦᑎᑐᑦ ᐅᖃᓕᒫᖅᑕᐅᑎᖃᑦᑕᕈᑦᑎᒃᑯ ᒥᓂᔅᑕᓕᒫᓄᑦ ᐃᓄᑦᑎᑑᖓᔪᑦ ᑕᒻᒪᖅᓯᒪᓐᖏᒃᑲᓗᐊᕐᒪᖔᑕ. 
 
ᐃᒃᓯᕙᐅᑖᖅ, ᐊᐱᕆᔪᒪᕗᖓ. ᑲᔪᓯᓚᐅᓐᖏᓂᑦᑎᓐᓂᑦ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᑦ, ᒫᓐᓇ 
ᐊᖏᕈᑎᒋᓚᐅᕐᓗᑎᒃᑯ ᐋᖅᑭᑦᑕᐅᑦᑎᐊᓕᕐᓗᑎᒃ. ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕈᓐᓇᖅᐱᑖ ᒫᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒨᓴᓕᐅᖅᓯᒪᔪᖃᕇᖅᐳᖅ ᑲᔪᓯᖁᓪᓗᑕ ᐱᔭᕇᕋᓱᐊᕐᓂᑎᓐᓂᑦ ᐃᓕᓐᓂᐊᖅᑐᓕᕆᔨᓕᒃᑯᑦ 
ᐊᑭᑐᔪᓄᑦ ᓇᓚᐅᑦᑖᖅᓯᒪᔭᖏᓐᓄᑦ. ᒥᓂᔅᑕ ᐅᖃᖅᑲᐅᒻᒪᑦ ᐋᖅᑮᒋᐊᕐᓂᐊᕐᓂᕋᖅᑐᓂ ᐃᓄᑦᑎᑑᖓᔪᓂᑦ 
ᐅᕝᕙᓘᓐᓃᑦ ᓇᕿᑦᑕᖅᑕᐅᑲᒻᒪᔅᓯᒪᔪᓂᑦ ᐊᑖᓂ ᐃᖃᓗᑦᑑᑦᑎᐊᑉ, ᐊᑖᓂ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᑉ 
ᑐᔪᕐᒥᕕᖏᓐᓂᑦ ᐃᓕᓐᓂᐊᖅᑎᓄᑦ. 
 
ᑕᒪᓐᓇ ᐊᖏᕈᑎᒋᒌᖅᑲᐅᒐᑦᑎᒃᑯ ᒨᓴᓕᐊᖅ ᐅᐊᑦᑎᐊᕈ ᐱᔭᕇᖁᓪᓗᒍ ᒥᓂᔅᑕᖃᕐᕕᖓ ᐃᓕᓐᓂᐊᖅᑐᓕᕆᔨᒃᑯᑦ 
ᑲᔪᓯᖁᓪᓗᑕ ᐱᔭᕇᕋᓱᐊᕐᓂᑎᓐᓂᑦ. 
 
ᐊᐱᖅᑯᑎᔅᓴᖃᕈᔅᓯ, ᐃᒃᑲᕐᕆᐊᓗᒃ, ᐊᐱᖅᑯᑎᖃᖅᐲᑦ? ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᐃᓐᓇᐅᕗᒍᑦᑕᐅᖅ, 
ᑭᓱᒨᓪᓚᑦᑖᕐᒪᖔᑕ ᑖᒃᑯᐊ ᑮᓇᐅᔭᐃᑦ ᐊᒻᒪ ᓇᓕᐊᓐᓄᑦ ᓄᓇᓕᓐᓄᑦ ᑐᕌᕐᒪᖔᑕ. ᓄᓇᕗᑦ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒧᑦ ᐃᓕᓐᓂᐊᖅᑎᓄᑦ ᑐᔪᕐᒥᕕᓐᓅᖓᕗᑦ ᐊᒻᒪᖃᐅᔨᒪᔪᐃᓐᓇᐅᒐᑦᑕ ᑕᒻᒪᖅᓯᒪᒐᓗᐊᖅᑎᓪᓗᒋᑦ 
ᐃᓄᑦᑎᑐᑦ. ᑕᒪᓐᓇ ᑭᖑᕙᕆᐊᕈᑎᒋᔭᕆᐊᖃᓐᖏᓚᕗᑦ ᐅᖃᐅᓯᕆᔭᑦᑎᓐᓂᑦ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᐅᖃᐅᓯᕆᒌᕋᑖᖅᐸᕋ ᑕᒪᓐᓇ. ᖁᔭᓐᓇᒦᒃ, ᓯᕗᓕᐅᖅᑏ. ᐊᐱᖅᑯᑎᔅᓴᐃᑦ. 
ᐊᐱᖅᑯᑎᔅᓴᖅᑕᖃᒃᑲᓂᖅᐹ ᑖᔅᓱᒧᖓ ᒪᑉᐱᖅᑐᒐᕐᒧᑦ. ᐅᑎᕐᓗᑕ ᑕᕝᕗᖓᔅᓴᐃᓐᓇᖅ ᒪᑉᐱᖅᑐᒐᕐᒧᑦ 9-8, 
ᕿᑎᕐᒥᐅᓄᑦ. ᑲᑎᑦᑐᒋᑦ ᕿᑎᕐᒥᐅᓄᑦ, $4-ᒥᓕᐊᓐ 573-ᑕᐅᓴᓐ. ᐊᖏᖅᐱᓰ? 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂ 9-8. ᓇᐃᑦᑐᖅ ᐊᐱᖅᑯᑎᒃᓴᖅ ᐃᒃᓯᕙᐅᑖᖅ. 
ᐃᖃᓗᒃᑑᑦᑎᐊᕐᒥ, ᑕᐃᑲᓂ 5 ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᒍᑎᑕᖃᖅᐹ ᐃᓕᓐᓂᐊᖅᑏᑦ ᐃᒡᓗᒃᓴᖏᑦ 
ᐸᕐᓇᒍᑎᐅᒐᔭᕐᓗᑎᒃ 5 ᐊᕐᕌᒍᑦ ᐊᑯᓂᐅᓂᕆᔭᖓᓂ ᐅᕝᕙᓘᓐᓃᑦ ᐊᑕᐅᓯᖅ ᐊᕐᕌᒍᑐᐃᓐᓇᕐᒧᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᒪᒥᐊᓇᖅ ᐅᐃᓕᐊᒻᔅ ᐃᓵᖓᔪᑎᑦ ᑕᑯᖅᑲᐅᖏᓐᓇᒃᑭᑦ. ᒪᒥᐊᓇᖅ, ᒪᒥᐊᑉᐳᖓ. 
ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᒃᑑᑦᑎᐊᕐᒧᑦ, ᐊᑭᑐᔫᑎᑦ 
ᓇᓚᐅᑦᑖᖅᑕᐅᓯᒪᔪᓃᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᐱᖅᑯᑎᒋᖅᑲᐅᔭᕋ ᑲᑎᒪᔾᔪᑎ ᐃᓗᐊᓃᑉᐹ 5 ᐊᕐᕌᒍᓄᑦ ᐊᑭᑐᔫᑎᓄᑦ 
ᐸᕐᓇᒍᑎᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓐᖔᕐᑐᖅ 5 ᐊᕐᕌᒍᓄᑦ ᐊᑭᑐᔫᑎᑦ 
ᐸᕐᓇᒍᑎᒥ ᑕᐃᑲᓂ ᐃᓚᓕᐅᑎᓯᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔾᔪᑎᒋᖅᑲᐅᕙᕋ ᐊᐱᖅᑯᑦ ᕿᑭᖅᑕᕐᔪᐊᑉ 
ᐃᓕᓐᓂᐊᕐᕕᖓᓄᑦ ᐸᕐᓇᒍᑎ ᕿᑭᖅᑕᕐᔪᐊᕐᒥᐅᓄᑦ ᐸᕐᓇᒍᑎᑕᖃᐃᓐᓇᐅᔭᖃᑦᑕᕐᒪᑦ ᐊᒻᒪᓗ ᐃᓛᓐᓂᒃᑯᑦ 
ᐲᖅᑕᐅᓕᖅᐸᒃᑭᓪᓗᓂ. ᐃᓱᒪᒋᔭᕋᓕ, ᐃᓕᓐᓂᐊᖅᑎᑕᖃᐅᕐᒪᑦ ᐅᑭᐅᖅᑕᖅᑑᑉ ᓯᓚᑦᑐᖅᓴᕐᕕᖓᓂ 
ᐃᒡᓗᕈᓯᖃᖃᑦᑕᖅᑐᑦ ᑐᔪᕐᒥᕕᓐᓂ ᑭᓯᐊᓂ ᐃᓕᓐᓂᐊᖅᑎᑕᖃᕆᓪᓗᓂ ᐃᒡᓗᕈᓯᖅᑖᕈᓐᓇᖏᑦᑐᓂᒃ. 
 
ᑕᐃᒪᐃᒻᒪᑦ, ᑕᒪᑐᒧᖓ ᓇᓗᓇᐃᖅᓯᕝᕕᐅᑐᐃᓐᓇᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒥᒃ ᑐᓴᕋᑖᖏᓐᓇᒪ. ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᒋᔪᒪᓪᓗᒍ ᒪᓕᒐᓕᐅᖅᑎ ᖁᑦᑎᒃᑐᒧᑦ 
ᐱᔾᔪᑎᒃᓴᐅᔪᒥᒃ ᓇᓗᓇᐃᔭᐃᓂᖓᓄᑦ. ᐸᕐᓇᒍᑎᓕᐅᖅᓯᒪᓕᕋᑦᑕ ᒪᕐᕉᒃ ᐊᕐᕌᒎᓐᓄᑦ ᐃᓕᓐᓂᐊᕐᕕᒧᑦ 
ᐊᖏᓪᓕᒋᐊᖅᑕᐅᖁᓪᓗᒍ ᑭᓯᐊᓂ ᐊᕐᕌᓂᐅᓚᐅᕐᑐᖅ ᐋᔩᕈᑎᒋᓕᑕᐃᓐᓇᓚᐅᕋᑦᑎᒍᑦ, ᐃᑲᓗᒃᑑᑦᑎᐊᕐᒥ ᐊᒻᒪᓗ 
ᒪᓐᓇ ᐃᖃᓗᒃᑑᑦᑎᐊᖅ ᐱᑲᐅᑎᒋᒃᑲᓐᓂᕐᓂᐊᕆᓪᓗᓂ ᐊᒻᒪᓗ ᐊᕐᕌᓂᐅᓚᐅᕐᑐᖅ ᐊᓯᒃᑲᓐᓂᖓᓂᒃ 
ᐱᓚᐅᕈᓗᐊᕐᒥᖕᒪᑕ ᐸᕐᓇᒍᑕᐅᓯᒪᔪᖅ ᐱᓇᓱᐊᖅᑕᐅᓚᖓᔪᓂᒃ ᐊᒻᒪᓗ ᓄᓇᓕᖁᑎᕗᑦ ᐸᕐᓇᒍᑎᓕᐅᖅᓯᒪᓕᕐᒪᑦ 
ᒪᕐᕉᒃ ᐊᕐᕌᒎᓕᑦᑑᓐᓄᑦ ᐱᑕᖃᕐᓇᓂᓗ ᐊᑭᑐᔫᑎᑦ ᓇᓚᐅᑦᑖᖅᑕᐅᓯᒪᔪᓂ, ᑎᑭᓪᓗᒍ 2008-ᒧᑦ. 
 
ᑕᒪᓐᓇ ᖁᕕᐊᓱᒍᑎᒋᖏᓐᓇᒃᑯ. ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑰᓕᕋᑦᑎᒍᑦ ᐱᔾᔪᑎᒋᓪᓗᒍ ᐃᓚᒋᑦ 
ᓄᓇᓕᐅᔪᑦ ᐱᓕᕆᐊᒃᓴᓂᒃ ᐱᑎᑕᐅᓂᕐᓴᐅᒻᒪᑕ ᑖᒃᑯᓇᓐᖓᓪᓕ ᐊᓯᖏᓐᓂᑦ ᓄᓇᓕᐅᔪᓂᑦ ᐱᔾᔪᑎᒋᓪᓗᒍ ᐊᓯᖏᑦ 
ᓄᓇᓕᐅᔪᑦ ᐱᓕᕆᐊᒃᓴᓂᒃ ᑐᓂᔭᐅᓚᐅᖅᓯᒪᖏᑦᑐᑦ. 
 
ᐊᕐᕌᓂᐅᓚᐅᕐᑐᖅ ᓴᓂᕐᕙᐃᓚᐅᕋᑦᑕ $14 ᒥᓕᐊᓐᓂᒃ ᑮᓇᐅᔭᓂᒃ ᐃᖃᓗᒃᑑᑦᑎᐊᕐᒧᑦ ᐊᒻᒪᓗ ᒫᓐᓇ 
ᓴᓂᕐᕙᐃᓕᕆᓪᓗᑕ $2 ᒥᓕᐊᓐᑲᓐᓂᕐᓂᒃ ᐊᓯᖏᑦ ᐱᓕᕆᐊᒃᓴᓂᒃ ᐊᑭᑐᔫᑎᑦ ᓇᓚᐅᑦᑖᖅᑕᐅᓯᒪᔪᓂᒃ 
ᑐᓂᔭᐅᑎᓐᓇᒋᑦ ᓱᓕ. 
 
ᖃᐅᔨᔪᒪᔪᖓ ᐱᓕᕆᕝᕕᖁᑏᑦ ᐱᐅᓂᕐᓴᓂᒃ ᐸᕐᓇᒍᑎᓕᐅᕈᓐᓇᕐᒪᖔᑦ ᐊᑭᑐᔫᑎᑦ ᓇᓚᐅᑦᑖᖅᑕᐅᓯᒪᔪᑦ 
ᓇᓕᒧᒌᒃᑐᒥᒃ ᐊᕕᒃᑐᖅᑕᐅᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔪᒪᑐᐃᓐᓇᖅᑐᖓ, ᐱᔾᔪᑎᓕᒃ 
ᕿᑭᖅᑕᕐᔪᐊᕐᒥᐅᑦ ᑐᒃᓯᕋᕈᑎᒋᓯᒪᔭᖓᓂᒃ ᐊᒻᒪᓗ ᐊᑭᑐᔫᑎᑦ ᐸᕐᓇᒍᑎᑦ ᓇᓚᐅᑦᑖᖅᑕᐅᓯᒪᔪᑦ. 
 
ᑕᐃᒪᓐᖓᓂᑦ ᓄᓇᕗᑦ ᓴᖅᑭᑕᐅᓚᐅᖅᓯᒪᖕᒪᑦ, ᐱᑕᖃᓚᐅᖅᓯᒪᖏᑦᑐᒍᑦ 5 ᐊᕐᕌᒍᓄᑦ ᐊᑭᑐᔫᑎᓄᑦ ᐸᕐᓇᒍᑎᒥᒃ 
ᐊᒻᒪᓗ ᐅᖃᖅᑲᐅᕐᒪᑦ ᐸᕐᓇᒍᑎ ᐃᓚᓕᐅᑎᓚᐅᖅᓯᒪᖏᒻᒪᑦ 5 ᐊᕐᕌᒍᓄᑦ ᐊᑭᑐᔫᑎᑦ ᐸᕐᓇᒍᑎᒥ ᐅᓪᓗᒥᒧᑦ ᐊᒻᒪᓗ 
ᐊᑕᐅᓯᖅ ᐃᖅᑲᐅᒪᑦᑎᐊᖅᑕᕋ, ᐃᖅᑲᐅᒪᒐᒪ ᐅᖃᓪᓚᖃᑎᖃᖅᑎᓪᓗᖓ ᒪᓕᒐᓕᐅᖅᑎᒧᑦ ᐱᔾᔪᑎᓕᒃ 
ᐅᖃᐅᓯᕆᕋᑖᖅᑕᖓᓂᒃ ᐊᒻᒪᓗ ᐅᖃᐅᑎᓯᒪᔭᕋ ᐱᔾᔪᑎᓕᒃ ᐃᓱᒫᓗᒍᑎᒋᔭᖓᓄᑦ ᓄᓇᓕᐅᑉ ᐃᓱᒫᓘᑎᒋᔭᖓᓂ  

ᑭᓯᐊᓂ ᐅᓪᓗᒥ ᐊᑭᑐᔫᑎᑦ ᓇᓚᐅᑦᑖᖅᑕᐅᓯᒪᔪᓂ ᐅᓪᓗᒥᒧᑦ, ᓇᓗᓇᐃᖅᓯᔪᒪᑐᐃᓐᓇᖅᑐᖓ ᒪᓕᒐᓕᐅᖅᑎᒧᑦ 
ᐃᓚᓕᐅᑎᓚᐅᖅᓯᒪᖏᒻᒪᑦ ᓄᓇᓕᐅᔪᖅ 5 ᐊᕐᕌᒍᓄᑦ ᐊᑭᑐᔫᑎᑦ ᐸᕐᓇᒍᑎᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐃᓕᓐᓂᒃ ᐅᖃᓪᓚᖃᑎᖃᓚᐅᖅᑎᓪᓗᖓ, ᐃᓚᓕᐅᔾᔨᓚᐅᖅᓯᒪᖏᓐᓇᕕᑦ 
ᐱᓕᕆᐊᒃᓴᖏᓐᓂᒃ ᐊᑭᑐᔫᑎᑦ ᐸᕐᓇᒍᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᐅᔪᑦ, 
ᐱᓕᕆᖃᑎᒋᑦᑎᐊᕈᒪᓂᐊᖅᑕᒃᑲ ᓄᓇᓖᑦ ᐱᔪᒪᔭᖏᓐᓂ ᐊᒻᒪ ᐃᓱᒫᓘᑎᒋᔭᖏᓐᓂ ᐊᒻᒪ ᑐᓴᕈᒪᔪᒍᑦ 
ᐃᓱᒫᓘᑎᒋᔭᖏᓐᓂ, ᐊᒻᒪ ᑲᑎᒪᔨᐅᖃᑎᒃᑲ ᖃᐅᔨᒪᔪᐃᓐᓇᐅᒻᒪᑕ ᐃᓱᒫᓘᑎᒋᔭᐅᔪᓂ ᐊᒻᒪ ᐅᕙᒍ 
ᐱᓕᕆᕕᖓᓄᑦ ᑐᓂᔭᐅᕙᑦᑐᑎ ᐊᒻᒪ ᖄᖓᒍᑦᑕᐅᖅ ᐃᓚᒋᔭᐅᔪᑦ ᑭᒐᖅᑐᐃᔪᑦ ᓄᓇᓕᒻᒥᓂ, ᓄᓇᓕᐅᔪᑦ 
ᐅᖃᖃᑎᖃᕐᐸᑦᑐᑦ ᓇᒦᓪᓚᕆᓕᕋᓗᐊᕐᒪᖔᑦᑕ, ᐊᒻᒪᓗᑦᑕᐅᖅ ᐅᖃᖅᑲᐅᒻᒥᒐᒪ ᓯᕗᓂᐊᒍᑦ ᐊᖏᔫᑎᓄᑦ 
ᐸᕐᓇᓯᒪᔪᖃᖏᒻᒪᑦ ᐃᓕᓐᓂᐊᕕᒻᒧ ᕿᑭᖅᑕᕐᔪᐊᒥ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕆᐊᓗᒃ ᖁᔭᓐᓇᒦᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᖃᐅᔨᒪᔪᐃᓐᓇᐅᒐᓐᓄ ᒥᓂᔅᑕᓗ ᐅᕙᖓᓗ 
ᐊᒥᓱᐊᖅᑎᒐᓚᑦᑐᓄ ᐅᖃᖃᑎᒌᖃᑦᑕᕋᓐᓄ ᑕᒪᑐᒥᖓ ᐱᔾᔪᑎᖃᖅᑐᓄ ᐊᒻᒪ ᐊᒥᓱᒐᓚᓐᓂ 
ᑎᑎᖅᑲᐅᓯᐊᕐᓯᒪᓪᓗᓄ, ᐃᖃᓗᑦᑑᑦᑎᐊᒧ ᐱᔪᒪᔾᔪᑎᐅᔪᖅ. ᖃᖓᓕ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᕐᑏᑦ 
ᐊᖏᕋᕆᔭᖏ ᓴᖅᑭᓂᕐᖓᑦ, ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᑕᒪᓐᓇ ᑐᓴᓚᐅᖅᓯᒪᔭᕋ ᓄᓇᕗᑦ 
ᓴᖅᑭᓚᐅᖅᑎᓪᓗᒍ, ᑕᐃᒪᖓᓂᑦ ᐃᓕᓐᓂᐊᖅᑎᓄ ᐊᖏᕋᑖᕈᒪᓯᒪᔪᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕆᐊᓗᒃ 
 
ᐃᒃᑲᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓱᒥᖓ ᐱᔪᒪᓯᒪᒻᒪᑕ, ᑕᐃᒪᖓᓕᒫᖅ ᐱᔪᒪᓯᒪᔫᔮᖅᑕᕗ, 
ᓱᒻᒪᓪᓕ ᐃᓕᔭᐅᓚᐅᖅᓯᒪᖏᓚᑦ ᐊᖏᔪᑎᓄᑦ ᐸᕐᓇᑕᐅᓯᒪᔪᓄ? ᖁᔭᓐᓇᒦᒃ 
 
ᐃᔅᓯᕙᐅᑕᖅ (ᑐᓵᔨᑎᒍᑦ):ᒥᓂᔅᑕ ᕿᓚᕝᕙᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᑭᐅᓂᐊᕋᒪ ᓇᓗᓇᐃᑦᑎᐊᕐᓗᒍ, ᐅᐱᓐᓇᕋᓂ 
ᓯᕗᓪᓕᐅᔭᐅᔭᕆᐊᓕᓐᓂ, ᑕᐃᒪᐃᑦᑐᒐᓚᓐᓂ ᐱᓕᕆᓯᒪᓕᖅᑐᒍᑦ ᐊᕐᕌᒍᓂ ᐱᖓᓱᓂ, ᑕᐃᒪᐃᒻᒪᑦ 
ᑕᕝᕙᓃᑦᑐᖅ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕆᐊᓗᒃ 

ᐃᒃᑲᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᐃᖃᓗᑦᑑᑦᑎᐊᒧ ᑮᓇᐅᔭᐃᑦ ᐃᓕᔭᐅᓯᒪᔪᑦ ᓈᒻᒪᖏᑉᐸᑕ 
ᐃᖃᓗᑦᑑᑦᑎᐊᒧ ᐃᒻᒪᖃᖃᐃ ᐃᓕᔭᐅᖔᕈᓐᓇᖅᑐᑦ ᕿᑭᖅᑕᕐᔪᐊᒧ? ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ)ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᔅᓯᕙᐅᑖᖅ. ᓄᓇᕗᒻᒥ ᓯᓚᑐᓴᕐᕕᒻᒥ ᑲᑎᒪᔨᖏ, 
ᐃᓕᓴᖅᓯᓯᒪᒻᒪᑕ ᐱᔭᕆᐊᓕᓐᓂ ᐊᒻᒪ ᑖᓐᓇ ᓄᓇᕗᓕᒫᒧᑦ. ᑖᓐᓇ ᐊᑐᖅᑕᐅᓂᐊᖅᑐᖅ ᓄᓇᕗᓕᒫᓄ. 
 
ᐊᓯᔾᔨᕐᓂᐊᕈᑦᑎᒍ ᕿᑭᖅᑕᕐᔪᐊᒧ, ᐊᔪᕐᓇᓂᐊᖅᑐᖅ ᐅᐱᓐᓇᕋᓂ ᓯᕗᓪᓕᐅᔭᐅᓯᒪᔪᓂ ᐊᒻᒪ ᒪᓕᒋᐊᖃᖅᑐᑎᒍ 
ᓇᓚᐅᑦᑖᖅᑕᐅᓯᒪᔪᑦ ᐊᖏᓚᐅᑕᕗᑦ.ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒃᓴᖅᑕᖃᒃᑲᓂᖅᑳ, ᐃᒃᑲᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᑭᖑᓪᓕᖅᐹᖅ, ᖁᔭᓐᓇᒦᕈᒪᔭᕋ ᒥᓂᔅᑕ, ᐅᐱᓐᓇᕋᓂ ᐅᐊᒃᑎᐊᕈᒃᑲᓐᓂᖅ 
ᐅᖃᐅᓯᕆᒍᓐᓇᑲᓐᓂᕋᒃᑯ ᕿᑭᖅᑕᕐᔪᐊᖅ, ᑕᐃᒪᐃᓐᓂᖓᓄ ᖁᔭᓐᓇᒦᕈᒪᑐᐃᓐᓇᖅᑕᕋ ᒥᓂᔅᑕ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ) ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ ᐃᔅᓯᕙᐅᑖᖅ. ᐃᖃᓗᑦᑑᑦᑎᐊᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄ ᐊᖏᕐᕋᖅ. 
 
ᑕᐃᑲᓃᑦᑎᓪᓗᖓ 1999 ᐅᕝᕙᓘᓐᓃᑦ 2000 ᐱᒋᐊᖓᕐᓂᖏᓐᓂ, ᕿᒥᕈᓚᐅᕋᑦᑕ ᐃᓪᓘᔪᒥ ᐊᒻᒪ 
ᐱᐅᓚᐅᖏᑦᑐᑦ. ᑕᐃᑲᓃᑦᑐᐃᓐᓇᐅᓚᐅᕋᑦᑕ, ᐱᐅᖏᑐᒻᒪᕆᐅᓚᐅᕐᑐᑦ, ᖃᐅᔨᒪᒐᕕᑦ ᖁᕕᐊᑦᑐᖓᓗ, 
ᐸᕐᓇᓯᒪᔪᖃᓕᕐᖓᑦ ᓄᓇᕗᒻᒥ ᓯᓚᑦᑐᓴᕐᕕᒻᒧ ᐃᖃᓗᑦᑑᑦᑎᐊᒥ, ᐊᕕᒃᑐᖅᓯᒪᔪᓂ ᐱᓕᕆᐊᖑᒻᒪᑦ, 
ᐃᖃᓗᑦᑑᑦᑎᐊᒧᑑᖏᑦᑐᖅ, ᓄᓇᕗᓕᒫᒧᑦ, ᐃᓕᓐᓂᐊᖅᑕᐅᔪᑦ ᑕᐅᕙᓂ, ᐃᓄᐃᑦ ᓄᓇᕗᒻᒥᐅᑕᐃᑦ 
ᐱᓇᓱᐊᕈᓐᓇᖅᑐᑦ. 
 
ᐊᒻᒪ ᐅᖃᐅᓯᐅᔪᖅ ᓄᓇᕗᒻᒥ ᓯᓚᑦᑐᓴᕐᕕᒧ ᐃᓕᓐᓂᐊᖅᑎᓄ ᐊᖏᕋᐃᑦ ᐃᖃᓗᑦᑑᑦᑎᐊᒥ, 
ᑲᒪᒋᔭᐅᕙᓪᓕᐊᓕᑕᐃᓐᓇᖅᑐᖅ, ᐸᕐᓇᑕᐅᓯᒪᓕᖅᑐᖅ 7 ᐅᕝᕙᓘᓐᓃᑦ 8 ᐊᕐᕌᒍᓂ ᐊᒻᒪ 
ᐃᖃᓗᑦᑑᑦᑎᐊᒦᑦᑎᓪᓗᖓ, ᒪᓕᒐᓕᐅᖅᑎᕈᕐᐸᓪᓕᐊᓕᖅᑎᓪᓗᑕ, ᓈᓚᓚᐅᕋᑦᑕ ᐃᓕᓐᓂᐊᖅᑎᓂ ᖃᓄᖅ 
ᐱᐅᖏᑎᒋᒻᒪᖔᑕ ᐊᖏᕋᕆᔭᐅᔪᑦ ᑕᐅᕙᓂ ᐊᒻᒪ ᒪᕐᕉᒃ ᐃᓕᓐᓂᐊᖅᑎᐅᓚᐅᖅᑑᒃ ᕿᑭᖅᑖᓗᒻᒦᖔᖅᑐᖅᑲᐃ, 
ᐃᓕᓐᓂᐊᖅᑐᑦ ᐃᓅᓯᓕᕆᓂᕐᒧᑦ ᐊᒻᒪ ᐃᖅᑲᐅᒪᒐᒪ ᐅᖃᖅᑎᓪᓗᒋ ᐊᖏᕋᕆᔭᖏ ᐱᐅᖏᓐᓂᕋᖅᑐᒋ. 
 
ᑕᐃᒪᐃᒻᒪᑦ ᖁᕕᐊᑉᐳᖓ ᑕᑯᒋᐊᖓ ᐱᐅᓂᖅᓴᓄᑦ ᑐᔪᕐᒥᕕᓐᓄᑦ ᐸᕐᓇᐅᑎᓂᒃ ᐃᖃᓗᑦᑑᑦᑎᐊᕐᒧᑦ ᐊᒻᒪ 
ᕿᑎᕐᒥᐅᓄᑦ ᐊᒻᒪ ᓄᓇᕗᒻᒧᑦᑕᐅᖅ. ᖃᐅᔨᒪᔪᖓ ᑮᓇᐅᔭᐃᑦ ᐊᒥᒐᕐᒪᑕ. ᑮᓇᐅᔭᖅᑕᖃᒃᑲᓐᓂᕆᐊᖃᖅᑐᓂᓗ. 
ᐊᒥᒐᖅᑐᒻᒪᕆᐅᒻᒪᑕ ᐃᓕᓐᓂᐊᖅᑎᓄᑦ ᑐᔪᕐᒥᕖᑦ. ᓂᕈᐊᖅᑎᒋᔭᒃᑲ ᑕᒪᐅᓐᖓᖃᑦᑕᓚᐅᕐᒪᑕ 
ᐃᓕᓐᓂᐊᕆᐊᖅᑐᑎᒃ ᑐᔪᕐᕕᒥᔅᓴᐃᓪᓗ ᐊᔪᕐᓇᑲᓴᖃᑦᑕᕐᒪᑕ. 
 
ᐊᐱᖅᑯᑎᒋᓂᐊᖅᑕᓐᓅᓕᕋᓗᐊᖅᑐᖓ. ᑲᖏᖅᖠᓂᕐᒥᑦ ᓱᓕ, ᒪᕐᕉᒃ ᓂᕈᐊᖅᑎᒋᔮᒃᑲ ᑕᐅᓇᓃᒻᒪᑎᒃ 
ᓇᒻᒥᓂᖁᑎᒻᒥᑦ ᐊᐅᓚᑦᑎᓂᕐᒧᑦ ᐃᓕᓐᓂᐊᕆᐊᖅᓯᒪᓪᓗᑎᒃ ᕿᒪᐃᒋᐊᖃᖅᑐᑎᓪᓗ ᖃᑕᕐᖑᑎᒥᓐᓂᒃ. 
ᐊᑯᓂᐅᓂᐊᖅᑐᒧᑦ ᐸᕐᓇᐅᑎᑕᖃᖅᐹ? 

ᐊᐱᖅᑯᑎᒐᓕ ᒥᓂᔅᑕᒧᑦ, ᐊᑯᓂᐅᓂᐊᖅᑐᒧᑦ ᐸᕐᓇᐅᑎᑕᖃᖅᐹ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒧᑦ 
ᑐᔪᕐᒥᕕᓐᓄᑦ ᐃᖃᓗᓐᓄᑦ, ᑲᖏᖅᖠᓂᕐᒧᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑯᓂᐅᓂᐊᖅᑐᒧᑦ ᐸᕐᓇᐅᑎᑕᖃᖅᐳᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓚᓕᐅᔾᔨᕚ ᑲᑎᑎᑕᐅᓯᒪᔪᓄᑦ ᐃᓕᓐᓂᐊᖅᑎᓄᑦ ᑐᔪᕐᒥᕕᔅᓴᓂᒃ, 
ᐃᓄᑐᐊᓄᑦ ᑐᔪᕐᒥᕕᔅᓴᓂᑦ, ᑖᒃᑯᓄᖓᓕᒫᖅ ᐅᖃᐅᓯᕆᔭᖅᑎᓐᓂᑦ? 
 
ᐊᐅᓪᓚᖃᑦᑕᕆᐊᖃᓐᖏᒻᒪᑕ ᕿᒪᐃᓗᑎᒃ ᐃᓚᒥᓐᓂᒃ 3-ᑕᐅᓴᓂᒃ ᒪᐃᓕᓂᒃ ᐅᖓᓯᓐᓂᓕᒻᒧᑦ ᑎᑭᑦᑎᓪᓗᒋᑦ. 
ᐸᕐᓇᐅᑎᓕᐅᖅᑎᓪᓗᓯᓕ ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒧᑦ, ᐊ3ᓇᐅᑎᓕᐅᖅᓯᒪᕕᓰ ᑲᑎᑎᑕᐅᓯᒪᔪᓄᑦ, 
ᐃᓄᑐᐊᓄᑦ ᑐᔪᕐᒥᕕᓐᓂᑦ, ᐊᔾᔨᒌᓐᖏᑦᑐᓂᒃ ᑐᔪᕐᕕᒥᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑏᑦ ᐃᓚᓕᐅᔾᔨᕗᑦ ᑭᒃᑯᓕᒫᓄᑦ ᑭᓱᓕᒫᓂᑦ. 
ᐃᓚᒌᓄᑦ ᐊᒻᒪ ᐃᓄᑐᐊᕐᓄᑦ. 
 
ᐱᓕᕆᖃᑎᖃᖃᑦᑕᖅᓯᒪᕗᒍᑦ ᐊᖏᔪᖅᑲᐅᑏᑦ ᑲᑎᒪᔨᖏᓐᓂᒃ ᓄᓇᕗᒻᒥ ᐊᕕᑦᑐᖅᓯᒪᔪᓂᑦ ᕿᒥᕐᕈᓪᓗᒋᑦ ᑭᓲᒻᒪᖔᑕ 
ᐱᑕᖃᕆᐊᓖᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑯᐃᓐ ᑕᒫᓃᑎᓪᓗᒍ ᑕᖅᑭᐅᓚᐅᖅᑐᒥ, ᐅᓂᒃᑳᕆᐊᖅᑐᖅᓯᒪᑎᓪᓗᑕ ᑕᕝᕙᓂ, 
ᓇᔅᓴᓚᐅᕋᒪ ᐅᕙᖓ ᓂᕈᐊᖅᑎᒋᔭᖓᓂᑦ ᒪᓕᑦᑎᖃᖅᑐᖓ. ᑕᒪᐅᖓ ᐃᓕᓐᓂᐊᕐᕕᕐᔪᐊᕐᒨᖅᓯᒪᓚᐅᖅᓯᒪᒻᒪᑦ 1980-
ᖏᓐᓂᑦ. 
 
ᐃᓕᓐᓂᐊᖅᑎᓄᑦ ᑐᔪᕐᒥᕕᒻᒥᐅᑕᐅᓚᐅᖅᓯᒪᕗᖅ. ᐊᑎᖓ ᐳᐃᒍᕋᒃᑯ, ᑭᓯᐊᓂ ᑕᐃᓐᓇ ᐆᔭᐅᔭᖅ ᐃᓪᓗᐊᓗᒃ. 
ᖁᕕᐊᓱᑦᑐᒻᒪᕆᐅᓚᐅᖅᐳᖅ ᐃᖃᓗᓐᓄᑦ ᐅᑎᕆᐊᖓ. ᐅᖃᐅᑎᓪᓗᒍ ᐃᓕᓐᓂᐊᖅᑎᓄᑦ ᑐᔪᕐᒥᕕᒻᒦᒋᐊᖃᕐᓂᕋᖅᑐᒍ 
ᑐᔪᕐᒥᕖᑦ ᑕᑕᒻᒪᑕ. 
 
ᑕᐃᑲᓃᓚᐅᕐᒪᑦ ᐊᒻᒪ ᐳᓛᕆᐊᓚᐅᖅᐸᕋ. ᐅᖃᓚᐅᖅᐳᖅ ᑕᐃᓐᓇ ᐃᓪᓗ ᐊᓯᔾᔨᓚᐅᖅᓯᒪᓐᖏᒻᒪᑦ 22-ᓂᒃ 
ᐊᕐᕌᒍᓂᑦ. ᐱᐅᓐᖏᑦᑑᓐᖏᑦᑑᒐᓗᐊᖅ ᑭᓯᐊᓂ ᐱᐅᓇᓂᓗ. ᐱᐅᖃᑦᑕᓚᐅᖅᑐᓂ ᐊᒥᓱᑦ ᐊᕐᕌᒎᐃᑦ ᑭᖑᓂᑦᑎᓐᓂ. 
ᐱᐅᓂᖅᓴᐅᓚᐅᖅᐳᖅ ᐊᒥᓱᓂᑦ ᐃᓪᓗᓂᒃ ᑭᓯᐊᓂ ᖃᓄᐃᓐᓂᐅᔪᑦ ᐊᓯᔾᔨᖅᓯᒪᓕᕐᒪᑕ. 
 
ᐸᕐᓇᐅᑎᑕᖃᖅᐹ ᐋᖅᑭᒋᐊᖅᑕᐅᔾᔪᑎᔅᓴᓄᑦ ᑕᐃᔅᓱᒥᖓ ᐃᓪᓗᒧᑦ ᓄᑖᓐᖑᖅᑎᑕᐅᑦᑎᐊᕐᓗᓂ ᒪᓕᒐᕐᓂᒃ ᓄᑖᓂᒃ 
ᐊᑐᓕᕐᓗᓂ ᐊᒥᓲᓐᖏᑦᑐᓂᒃ ᐊᕐᕌᒎᓂᐊᖅᑐᓂᑦ? ᑎᑭᐊᕙᓪᓕᐊᑐᐃᓐᓇᕐᓂᐊᕐᒪᑕ ᑕᕝᕗᖓ ᓄᓇᓕᒻᒧᑦ. 
ᑎᑭᐊᕙᓪᓕᐊᓂᐊᖅᑐᑎᓪᓗ ᐃᖃᓗᑦᑑᑦᑎᐊᕐᒧᑦ. ᑎᑭᐊᕙᓪᓕᐊᓂᐊᖅᑐᑎᓪᓗ ᑲᖏᖅᖠᓂᕐᒧᑦ ᑭᓯᐊᓂ ᑕᒪᐅᖓ 
ᑎᑭᐊᓂᖅᓴᐅᓂᐊᖅᐳᑦ ᐱᔾᔪᑎᒋᓪᓗᒋᑦ ᐃᓕᓐᓂᐊᕋᔅᓴᐃᑦ ᐊᐅᓚᑕᔅᓯ. 

ᐸᕐᓇᐅᑎᑕᖃᖅᐹ ᐋᖅᑭᑦᑕᐅᒋᐊᕈᑎᔅᓴᓄᑦ ᑕᐃᔅᓱᒥᖓ ᐃᓪᓗᒥᑦ ᓯᕗᓂᔅᓴᖅᑎᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᒃᑲᓐᓂᐅᔪᖅ, ᐃᒻᒪᖃ 
ᐅᐊᑦᑎᐊᕈᐊᓘᔮᖅᑎᕝᕙᓗᓕᕋᒃᑯ. ᑭᓯᐊᓂ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓇᕐᓂᑦ, ᐅᑭᕕᒥᓂᖅ 
ᓴᓇᔭᐅᒋᐊᓚᐅᕐᒪᑦ. 
 
ᐃᓚᖓ ᓴᓇᔭᐅᒋᐊᓚᐅᕐᒪᑦ. ᓄᑖᒥᑦ ᒥᖅᑯᓕᒻᒥᑦ ᓇᑎᓕᖅᑕᐅᓪᓗᓂ ᐊᒻᒪ ᐃᓚᖏᑦ ᓴᓇᔭᐅᒋᐊᖅᑐᑎᒃ. ᒪᓐᓇᒧᑦ 
ᐅᑭᕕᒥᓂᑐᖃᖅ ᓯᕗᓪᓕᐅᔾᔭᐅᒋᐊᓕᓐᓃᓐᖏᓚᖅ ᐸᕐᓇᐅᑎᓂᑦ. ᑕᑯᓐᓇᖅᑐᒍ ᓄᓇᕗᓕᒫᖅ, ᐊᒥᓲᕗᑦ 
ᓯᕗᓪᓕᐅᔾᔭᐅᒋᐊᓖᑦ ᑐᐊᕕᕐᓇᕐᓂᖅᓴᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕋᓱᐊᕋᒃᑭᑦ ᐅᖃᐅᓯᒃᑲ. ᑭᓯᐊᓂ ᑖᓐᓇ ᑐᑦᑕᕐᕕᐳᒻᒪᑦ ᓄᓇᕗᒻᒥ 
ᐱᐅᒋᓐᖏᒃᑲᓗᐊᕈᑦᑎᒃᑯ ᐱᐅᒋᒐᓗᐊᕈᑦᑎᒃᑯᓘᓐᓃᑦ. ᑕᐃᒪᐃᓕᖓᒻᒪᑦ, ᐱᐅᒋᒐᓗᐊᕈᑦᑎᒃᑯ 
ᐱᐅᒋᓐᖏᒃᑲᓗᐊᕈᑦᑎᒃᑯᓘᓐᓃᑦ, ᐊᒥᓱᕈᖅᐸᓪᓕᐊᒻᒪᑕ ᑕᒪᐅᓐᖓᖃᑦᑕᖅᑐᑦ ᐃᓕᓐᓂᐊᕆᖃᖅᑐᑎᒃ ᐱᓪᓗᒍ 
ᐊᒥᓲᓂᖅᓴᐅᒻᒪᑕ ᐃᓕᓐᓂᐊᕋᔅᓴᐃᑦ. 
 
ᖃᓪᓗᓈᓃᑦᑐᑎᑐᑦ ᐱᖕᒋᒻᒪᑦ ᐊᖏᕐᕋᐅᔪᐃᑦ ᑐᔪᒻᒥᕕᐅᒍᓐᓇᖅᑐᑦ ᐊᑐᐃᓐᓇᐅᑎᓪᓗᒋᑦ ᐊᑐᖅᑐᐊᖅᕕᐅᒍᓐᓇᖅᑐᑦ 
ᐃᓪᓗᕈᓯᕐᒥᒃ. 
 
ᑕᐃᒪᐃᓐᓇᓱᐊᖅᑐᖃᓕᕈᓂᓕ ᐃᖃᓗᓐᓂ ᐅᓪᓗᒥ, ᓇᓕᐊᑐᐃᓐᓇᖅ ᓄᓇᓖᑦ, ᐃᒻᒪᖃ 90-ᐳᓴᖏᑦ ᐊᒻᒪᓗ 
ᐊᑐᖅᑐᐊᕋᓱᓕᕈᑎᒃ ᐃᓂᒃᓴᒥᓂᑦ, ᐊᔪᓐᓇᕐᓚᑦᑖᐸᓗᒻᒪᕆᒻᒪᑦ. ᐱᓇᓱᒃᑲᓗᐊᕐᒥᔪᒍᑦ. ᒐᕙᒪᒃᑯᑦ 
ᖃᓄᖅᑑᑎᖃᕋᓱᐊᕐᒥᔫᒐᓗᐊᑦ ᐃᓪᓗᖃᑦᑎᑦᑎᓂᕐᒥᑦ ᐃᓘᓇᐃᓄᑦ. 
 
ᑭᓯᐊᓂᓕ ᐅᖃᐅᓯᕆᔭᕗᑦ ᒫᓇ ᐃᓄᓐᓄᑦ ᐃᓪᓗᖃᑦᑎᑦᑎᓂᖅ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐃᓪᓗᖃᑦᑎᑦᑎᓂᖅ. 
ᐃᒪᐃᒻᒪᑦ ᑭᓇᑐᐃᓐᓇᖅ ᖃᐃᔪᒪᒍᓂ ᓄᓇᓕᓐᓂᑦ ᐊᒻᒪᓗ ᐃᓕᓐᓂᐊᕐᕆᐊᕈᓂ ᒪᐅᖓ ᓇᒻᒥᓂᖅ ᐊᔪᓐᓇᕐᒪᕆᖅᑐᖅ. 
ᒐᕙᒪᒃᑯᑦ ᐊᔪᖅᑎᑦᑎᔪᑦ ᐊᒻᒪᓗ ᓇᒻᒥᓂᖅᑲᑎᐅᔪᑦ ᑕᖅᑳᓂ ᐊᔪᓐᓇᕐᑎᐊᕐᒥᔪᑦ. 
 
ᓇᒻᒥᓂᖃᑦᑎᐅᔪᖅ ᐅᖃᕈᓂ ᐃᓪᓗᓕᐅᕐᓂᐊᕐᓂᕋᓪᓗᓂ ᑲᑎᓐᖓᐅᖅᑐᓂᒃ ᐊᖏᕐᕋᐅᔪᓂᒃ ᐃᓕᓐᓂᐊᖅᑎᓄᑦ 
ᓇᔪᖅᑕᐅᓂᐊᖅᑐᓂᒃ ᐊᒻᒪᓗ ᒐᕙᒪᒃᑯᑎᒍᑦ ᐃᓪᓗᖃᑦᑎᑕᐅᓗᑎᒃ ᐊᑭᑦᑐᐹᓕᕐᓂᐊᕐᒪᑦ ᒪᕐᕉᒃ ᐅᕝᕙᓘᓐᓃᑦ 
ᐱᖓᔪᐊᓄᑦ ᒐᕙᒪᒃᑯᑦ ᐃᓪᓗᓕᐊᕐᓂᐊᕐᕈᑎᒃ ᐊᒻᒪᓗ ᓇᒻᒥᓂᖅ ᐃᓂᖃᑦᑎᑦᑎᓂᐊᕈᑎᒃ ᑕᐃᒪᐃᓲᖑᒻᒪᑕ 
ᐃᓕᓐᓂᐊᕐᕕᔾᔪᐊᕌᓗᓐᓂ ᖃᓪᓗᓈᓂ ᐱᑕᖃᑦᑐᓄᑦ ᐊᖏᕐᕋᐅᑎᑕᐅᔪᓂᑦ. ᐱᑕᖃᑦᑐᖅ ᐊᑭᑐᓐᖏᓂᖅᓴᐅᑎᑦᑎᓂᕐᒥᒃ. 
 
ᒐᕙᒃᑯᑦ ᐱᓕᕆᐊᒃᓴᖃᕆᐊᖃᖅᑰᖅᑐᑦ ᓇᔪᒐᖃᖅᑎᑦᑎᓂᕐᒥᒃ ᐃᓕᓐᓂᐊᖅᑎᓄᑦ ᑕᒪᐅᓐᖓ ᐃᓕᓐᓂᐊᕆᐊᖅᑎᓪᓗᒋᑦ. 
ᑕᐃᒪ ᐅᖃᐅᑎᓇᓱᒃᐸᒃᓯ ᐱᔭᕆᐊᖃᖅᑐᖃᒃᑲᓐᓂᕐᓂᐊᕋᑦᑕ ᓇᔪᒐᖃᕐᕕᒃᓴᓂᑦ ᑐᔪᕐᒥᕕᓐᓂᓪᓗ ᖃᓄᑐᐃᓐᓇᖅ 
ᐃᓕᓐᓂᐊᖅᑎᓄᑦ ᓄᓇᕘᒥ ᐊᓪᓛᑦ ᐊᖓᔪᖅᑳᖃᕐᕕᒻᒥ. 
 
ᐃᓱᒪᕗᖓᓕ, ᖃᐅᔨᒪᔪᖓ ᑮᓇᐅᔭᖅ ᐊᒥᒐᐃᓐᓇᖅᑐᖅ ᐊᒻᒪᓗ ᑕᑯᓯᒪᒐᒪᓕᑕᒃᑯ ᐃᓛᔾᔪᖓᓂ ᑮᓇᐅᔭᐅᑉ 
ᐊᑐᖅᑕᐅᓂᑯᒥᑦ ᐃᖃᓗᑦᑑᑎᐊᕐᒥ ᑖᒃᑯᓄᖓ ᕿᑎᕐᒥᐅᓄᑦ. ᐃᓱᒪᕗᖓᓕ ᑕᑯᓂᐊᕆᐊᖃᑉᐸᓪᓚᐃᓕᖅᑐᒍᑦ  

ᑕᐃᒃᓱᒥᖓ ᐱᑐᖃᒻᒥᑦ ᐃᓕᓐᓂᐊᖅᑎᓄᑦ ᐃᓪᓗᖃᕝᕕᐅᕙᑦᑐᒥᒃ. ᓴᓇᒋᐊᖅᑕᐅᔭᕆᐊᖃᓕᖅᑐᖅ. ᐃᓄᐃᑦ 
ᑎᑭᒐᐃᒻᒪᑕ ᓯᓚᑖᓃᖔᑦᑐᐃᑦ ᐃᖃᓗᐃᑦ ᖁᕕᐊᓱᖁᓇᕐᒪᑕ ᐃᓂᖃᑦᑎᐊᕐᓗᑎᒃ ᑕᒫᓂ, 
ᐃᓂᖃᑦᑎᑕᐅᕈᓗᑐᐃᓐᓇᖏᓪᓗᑎᒃ ᐃᓕᔭᐅᕙᓪᓗᑎᒃ ᓲᕐᓗ ᐅᒪᔪᑎᑐᑦ. ᑕᕝᕙ ᐅᖃᐅᓯᕆᔪᒪᔭᒃᑲ. 
ᐅᖃᐅᓯᑐᐃᓐᓇᐅᓂᖅᓴᖅ ᐊᐱᖅᑯᑎᐅᖏᑦᑐᖅ, ᐃᒃᓯᕙᐅᑕᖅ. ᖁᔭᓐᓇᒦᒃ ᐊᒃᓱᐊᓗᒃ. ᑕᒪᔾᔭᑐᐊᖅ ᐅᖃᐅᓯᒃᓴᒃᑲ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᓚᖏᑦ ᐅᖃᐅᓯᕆᔪᒪᖅᑲᐅᔭᒃᑲ ᐅᖃᐅᓯᐅᔭᕇᒻᒪᑕ ᑲᑎᒪᔨᐅᖃᑎᓐᓄᑦ ᖃᒪᓂᖅᑐᐊᕐᒥᐅᑉ 
ᐃᒻᒪᖃ ᖃᐅᔨᒋᐊᓗᐊᑐᐃᓐᓇᓕᕈᒪ ᐊᓯᖏᓐᓂᑦ. 
 
ᐃᓚᖏᑎᒍᑦ ᖃᐅᔨᓯᒪᒐᑦᑕ ᐅᑭᐅᖅᑕᖅᑐᒥ ᓯᓚᑦᑐᖅᓴᕕᒻᒥᐅᑦ ᐃᓕᓐᓂᐊᖅᑎᖏᑦ, ᖃᐅᔨᒪᒐᒪ ᓇᒻᒥᓂᖃᑦᑎᐅᔪᑦ 
ᑳᑉᐸᓂᖃᑦᑐᑦ ᐊᒻᒪᓗ ᑕᐃᒃᑯᐊ ᐃᑲᔫᑎᖃᑉᐸᑦᑐᑦ ᑭᓯᐊᓂ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒥ ᐃᓕᓐᓂᐊᕐᕈᑏᑦ 
ᒪᑐᐃᖓᒻᒪᑕ ᓄᓇᕗᑦᒥᐅᓄᑦ. ᑕᑯᒃᓴᐅᑎᑕᐅᕙᑦᑐᑎᓪᓗ ᓄᓇᑦᓯᐊᖅ ᐱᕙᓪᓕᐊᔪᖏᑎᒍᑦ ᐊᒻᒪᓗ ᐊᓯᐊᒍᑦ ᐃᓄᓐᓄᑦ 
ᑕᑯᒃᓴᐅᑎᑕᐅᕙᑦᑐᓄᑦ ᐱᔪᒥᓴᐅᑎᖃᕋᓱᐊᖅᑐᑎᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕆᐊᕈᒪᒐᔭᓐᖑᐊᖅᑐᓄᑦ. 
 
ᑭᓯᐊᓂ ᐃᓕᓐᓂᐊᖅᑎ ᓄᓕᐊᖃᕈᓂ ᐅᐃᖃᕈᓂᓘᓐᓃᑦ ᐊᒻᒪᓗ ᕿᑐᓐᖓᖃᕈᓂ ᑕᕝᕙᑦᑕᐅᑎᒋ ᐊᔪᖅᑎᑕᐅᔪᑦ 
ᐱᑦᔪᑎᒋᓪᓗᒍ ᐃᓚᒌᓐᓄᑦ ᓇᔪᒐᒃᓴᖅᑕᖃᖏᒻᒪᑦ. ᐅᖃᖃᑦᑕᕋᓗᐊᖅᑐᓪᓗᑕ ᐃᓕᓐᓂᐊᕐᓂᖅ 
ᓯᕗᓪᓕᖅᐸᐅᔭᕆᐊᖃᒻᒪᑦ ᓄᓇᕗᑦᒥ ᑕᒪᐅᓇ ᐊᐳᖅᑕᕈᑎᖃᑦᑐᑕᓗ?? ᑕᒪᒃᑯᐊᖑᖃᑦᑕᖅᑐᐃ. ᐃᓱᒪᕗᖓ 
ᕿᒥᕐᕈᔭᐅᔭᕆᐊᖃᑦᑎᐊᖅᑐ ᖃᓄᐃᑦᑐᓂᒃ ᐊᑐᐃᓐᓇᐅᑎᑦᑎᔪᖃᕈᓐᓇᕐᒪᖔᖅ ᐃᓕᓐᓂᐊᖅᑎᓄᑦ ᑲᔪᓯᒍᒪᔪᓄᑦ 
ᐃᓕᓐᓂᐊᕐᓂᕐᒥᓂᑦ. 
 
ᐅᓪᓗᒥᐅᔪᖅ, 22-ᒥᓕᐊᓐᓂᑦ ᑮᓇᐅᔭᖁᑎᖃᕋᑦᑕ ᐊᑐᖅᐸᑦᑕᑎᓐᓄᑦ ᑕᒪᒃᑯᓄᖓ ᐃᑲᔫᑕᐅᕙᑦᑐᓄᑦ ᓂᕿᓄᑦ 
ᐊᓯᖏᓐᓄᓪᓗ ᐃᓄᓕᕆᔨᒃᑯᑎᒍᑦ. ᐅᕝᕙᓘᓐᓃᑦ ᐊᑐᕐᓂᐊᕐᓗᑎᒍ ᐃᓚᖓ ᑮᓇᐅᔭᐅᑉ ᑲᔪᓯᓂᐊᕐᓗᓂ 
ᐃᓕᓐᓂᐊᕐᓂᕐᒧᑦ. ᐃᓱᒪᕗᖓᓕ ᖃᓄᑭᐊᖅ ᐊᑦᔨᒌᓕᖅᑎᔾᔫᒥᒋᐊᖃᓐᓂᐊᖅᑐᖅ ᓇᐅᒃᑯᒃᑭᐊᖅ. 
ᐃᓕᓐᓂᐊᕐᑎᑦᑎᔾᔮᖏᒃᑯᑦᑕ ᐃᓂᒃᓴᖃᖏᓐᓂᖏᓐᓄᑦ ᑕᐃᒪ ᓇᐅᒃᑯᒃᑭᐊᖅ ᐊᑲᐅᓯᕚᓕᖅᑎᒋᐊᖃᑉᐸᕗᑦ ᐊᒻᒪᓗ 
ᓅᑎᕆᓗᑕ ᑮᓇᐅᔭᓂᑦ ᐊᓯᖏᓐᓄᑦ ᐃᓕᓐᓂᐊᕈᑎᓄᑦ ᐃᓄᐃᑦ ᓇᒻᒥᓂᖅ ᐱᔪᓐᓇᖅᓯᕙᓪᓕᐊᓂᐊᕐᒪᑕ. 
 
ᐅᖃᐅᓯᖃᑦᑐᖓ ᐱᓗᐊᖅᑐᒥᒃ ᐃᓅᓱᒃᑐᑦ ᐊᐃᑉᐸᕇᑦ ᐱᔭᕇᖅᓯᒪᖏᑦᑐᐃᑦ ᐃᓕᓐᓂᐊᕐᓂᕐᒥᓐᓂᑦ 12-ᔭᒥᑦ ᑭᓯᐊᓂ 
ᖃᐅᔨᓕᖅᑐᐃᑦ ᐃᓕᓐᓂᐊᑲᓐᓂᕆᐊᖃᓐᓂᕐᒥᓂᑦ ᐃᖅᑲᓇᐃᔭᖅᑖᓂᐊᕐᕈᑎᒃ ᐊᒻᒪᓗ ??... ᐅᖃᐅᓯᖃᑦᑐᒍᑦ 
ᐃᓚᒌᓐᓂᑦ ᐃᓅᓱᒃᑐᓂᑦ ᐱᔪᓐᓇᖅᓯᒐᓱᐊᖅᑐᓂᒃ ᐃᒻᒥᓄᑦ. ᐊᒻᒪᓗ ᐅᕙᒍᑦ ᒐᕙᒪᖑᓗᑕ 
ᐃᑲᔪᖅᑐᐃᓯᒪᔭᕆᐊᖃᑦᑐᒍᑦ ᑕᒪᒃᑯᓂᖓ ᐃᓅᓱᒃᑐᓂᑦ ᐃᓚᒌᖑᔪᓂᑦ ᐱᐊᓂᒃᓯᒪᖏᑦᑐᓂᑦ ᖁᑦᑎᓂᖅᓴᒥ 
ᐃᓕᓐᓂᐊᕐᓂᕐᒥᒃ. 
 
ᐊᒥᓱᐊᓘᒻᒪᑕ ᑕᐅᓴᖏᓐᓂ ᑕᖅᑳᓂ ᐊᒻᒪᓗ ᓇᒧᓐᖓᐸᓪᓕᐊᔮᖏᒻᒪᑕ ᐃᓚᐅᓚᐅᖏᓐᓂᖏᓐᓂ ᓯᓚᑦᑐᖅᓴᕕᒻᒥ 
ᐅᕝᕙᓘᓐᓃᑦ ᐃᓕᓐᓂᐊᖅᕕᐊᓗᒻᒥᑦ. ᑕᒪᒃᑯᓂᖓ ᐃᓄᓐᓂᑦ ᑕᑯᓐᓇᖅᔫᒥᒋᐊᖃᕋᓗᐊᕐᕋᑦᑕ ᐅᑎᕈᒪᔪᓂᒃ 
ᐃᓕᓐᓂᐊᕐᓂᕐᒧᑦ. ᐱᓕᕆᔭᕆᐊᖃᕋᓗᐊᕋᑦᑕ ᐃᓱᒪᒋᑦᓯᐊᕐᓗᒋ ᐅᑯᓇᓂ ᐃᓄᖕᓂ ᐅᑎᕈᒪᓯᒪᔪᓂ 
ᐃᓕᓐᓂᐊᑲᓐᓂᕈᒪᓂᖃᕐᓱᑎ ᖃᓄᐃᓂᖏᓄᓗ. ᐱᑕᖃᑦᓯᐊᖏᒻᒪ ᒐᕙᒪᑯ ᐃᓪᓗᑦᓴᒫᖁᑎᖏᓐᓂ 
ᐃᓪᓗᖃᑎᑕᐅᓂᐊᕐᓱᑎ ᑕᒪᒃᑯᐊ ᐃᓕᓐᓂᐊᖅᑏᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑐᓴᖃᐅᒥᒐᒪᑦᑕᐅᖅ ᑕᐃᒫᑦᓴᐃᓐᓇᖅ 
ᐅᖃᐅᓯᐅᖃᑦᑕᖅᑐᓂ ᑕᒪᐃᓂᖔᖅᑑᓐᓂ ᒪᖅᕉᓐᓂ ᐅᖃᖅᑏᖕᓂ. ᐊᒻᒪᓗ ᐅᐱᒍᓱᑦᓱᖓᓗ ᐃᓱᒫᓘᑎᖃᕐᒪᑎ ᑕᒪᑐᒪ 
ᐃᓪᓗᖃᑎᑕᐅᓂᖏᓄ ᐃᓕᓐᓂᐊᖅᑏᑦ. 

ᐅᑯᓄᖓ ᑐᑭᓯᒍᑎᐅᔪᓄ ᑲᑎᒪᔨᓄ, ᐱᑕᖃᕐᒻᒪ ᐃᒪᐃᑦᑐᒥ ᑲᑎᒪᔨᓂ ᐱᓕᕆᖃᑎᒋᕙᑦᑕᑎᖕᓂ ᐅᓪᓗᒥᒧᓄᑦ. 
ᐊᒻᒪᓗᑦᑕᐅᖅ ᐱᓕᕆᖃᑎᖃᕐᒥᔪᒍ ᑲᑎᒪᔨᓂ ᖃᓄᐃᒋᐊᐸᓪᓕᐊᑦᓱᒋ ᐱᖅᔪᐊᓄ ᑭᖒᒪᔭᐅᓯᒪᔪᓂ. 
 
ᑲᑎᒪᔨᖏ ᖃᐅᔨᒪᓂᖃᕐᓯᐊᕐᑐᐃᑦ ᖃᑦᓯᓂᓪᓗ ᐱᔭᕆᐊᖃᕐᓂᖏᓄ ᑕᒪᐃᓄ ᐊᕕᑦᓯᒪᓂᖏᑎᒍᑦ. ᖃᐅᔨᒪᑦᓱᑎᓪᓗ 
ᖃᑦᓯᓂ ᐱᔭᕆᐊᖃᕐᓂᖏᓄ ᐃᓪᓗᑦᓴᐅᔪᓂ ᐃᓪᓗᖃᕐᑎᑕᐅᓂᐊᕐᒪᑕ ᐃᓕᓐᓂᐊᖅᑏᑦ. ᐃᓗᐊᓂ ᐱᖓᓱᐃᑦ 
ᐊᕕᑦᓯᓂᖏᑎᒍ, ᑕᒪᖅᒥᓗ ᐱᖓᓱᐃᑦ ᐊᕕᑦᓯᒪᓂᖏᑎᒍ ᖃᓄᐃᒋᐊᕐᑐᐅᓗᑎ ᐃᓪᓗᑦᓴᖃᑎᑕᐅᓗᑎ 
ᐃᓚᒌᓄᖓᔪᕐᓯᐅᑎᓂ ᐃᓕᓐᓂᐊᖅᑎᓄ. 
 
ᑕᒪᓐᓇᓴᐃᓐᓇᖅ ᖃᓄᐃᒋᐊᑕᐅᒋᐊᓕ ᓴᕿᑕᐅᑲᓂᕐᑐ ᐅᑯᓇᓂ ᐱᖓᓱᓂ ᐊᕕᑦᓯᒪᓂᖏᑎᒍ ᑭᓯᐊᓂ 
ᐃᖃᑎᒋᐊᑲᓂᕈᒪᑐᐃᓐᓇᕐᑕᒃᑲ ᑲᑎᒪᔩᑦ ᒪᓕᒐᓕᐅᖅᕕᖕᒥ ᐱᓕᕆᖃᑎᖃᓂᐊᕋᑦᑕ ᐱᓕᕆᖃᑎᒋᑦᓯᐊᓂᐊᕐᓗᒋ ᐊᒻᒪ 
ᐅᖃᕐᓯᒪᑦᓱᖓᓗ ᑕᐃᒫᑦᓴᐃᓇᑲᓐᓂ ᑕᕝᕙᓂ ᑲᑎᒪᕕᖕᒥ ᐊᒻᒪᓗ ᐱᓕᕆᖃᑎᖃᕐᓱᑕ ᖃᐅᔨᒪᖃᑎᒌᓂᖃᕐᓱᑕ 
ᐅᑯᓂᖓ ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕ ᐃᖃᓇᐃᔭᖅᑎᖏᓐᓂ ᐊᒻᒪ ᐊᓯᖏᓐᓂᓪᓗ ᐱᓕᕆᕕᐅᔪᓂ. 
ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᓇᓱᐊᑐᐃᓐᓇᖅᑐᖓ ᓇᓕᒧᑦᑎᖕᓇᓱᐊᕐᓱᒋ ᖃᓄᐃᓂᐅᔪᐃᑦ 
ᑕᕝᕙᓂ. 
 
ᐱᓕᕆᖃᑎᒋᔭᒃᑲᓗ ᐱᓇᓱᐊᕆᐊᓪᓚᑦᓯᒪᓇᓱᐊᕐᑑᒐᓗᐊᑦ ᑕᐃᒎᔾᔨᑦᓱᑎ ᐃᓱᒫᓘᑎᒋᔭᖏᓐᓄ ᐊᒻᒪ 
ᐃᓱᒪᒋᓯᒪᔭᖏᓄᑦ. ᑭᓯᐊᓂ ᐃᓱᒪᒋᐊᖃᕐᒥᔪᒍ ᐃᒻᒪᖃ ᐱᓕᑦᓂᕈᑦᑎᒍ ᐱᑦᑕᓯᐊᕐᑐᓂ ᐃᓕᓐᓂᐊᖅᓂᓄ ᐊᒻᒪ 
ᐱᑦᑕᓯᐊᖅᑐᓂ ᐃᓕᓐᓂᐊᕈᑎᓂ ᒥᑭᓂᖅᑕᐅᓂᑰᑎᓪᓗᒋ, ᐱᔪᓐᓇᕋᔭᕐᒪᑕᓕ ᐃᓚᐅᓕᕈᓐᓇᓂᕐᓴᐅᒍᓐᓇᕐᓱᑎ ᓄᓇᕗ 
ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧ. 
 
ᐱᔭᕆᐊᖃᕋᓗᐊᕋᑦᑕ ᐱᕙᓪᓕᐊᑦᓴᐅᑎᒋᓗᑕ ᐱᒋᐊᖓᓂᖏᓂ. ᐃᓕᓐᓂᐊᖅᑏᑦ ᐅᖃᖅᓯᒪᔪᐃᑦ ᐱᔭᕇᖅᓯᒪᓂᕋᕐᓱᑎ 
ᐃᓕᓐᓂᐊᒐᖅ 12ᒥ ᓱᓕᒃᑲᓐᓂᖅ ᖁᕝᕙᕆᐊᕆᔭᕆᐊᖃᕐᒪᑕ ᐃᓕᓐᓂᐊᒐᖏᓐᓂ ᐃᓕᓐᓂᐊᕈᓐᓇᓯᖃᑕᐅᓂᐊᕐᒪᑕ 
ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧ. ᑕᐃᒪᐃᒧᓪᓗ ᐃᓱᒪᒋᔭᕆᐊᖃᕐᓱᑎᒍ ᐱᑦᑕᓯᐊᕆᐊᖃᓂᑎᖕᓄ 
ᐱᓕᓯᒪᓂᐊᕐᓗᒋ ᐃᓪᓗᓴᒫᖃᕐᑎᓪᓗᒋ ᖃᓄᐃᑑᓂᖏ ᐃᓕᓐᓂᐊᖅᓯᒪᔭᖏᑎᒍ, ᒫᓐᓇᐅᔪᖅᓕ ᐱᒋᐊᓕᕋᑖᕐᑎᓪᓗᒋ 
ᐃᓕᓐᓂᐊᓕᕋᑖᖅᑎᓪᓗᒋ ᐊᒻᒪ ᐱᓕᓯᒪᓗᒋ ᐃᓕᓐᓂᐊᕈᑎᑦᓴᑦᓯᐊᕙᖏᓐᓄ ᐃᓕᓐᓂᐊᕋᑦᓴᓂ ᐃᒪᐃᒧ 
ᐃᓕᓐᓂᐊᕈᓐᓇᓯᒐᔭᕐᓂᐊᕐᒥᒪᑕ ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒧ ᐊᒻᒪ ᐱᓕᑕᐅᓯᒪᓗᑎ 
ᐃᓪᓗᑦᓴᖃᑦᓯᐊᖅᑎᑕᐅᓗᑎ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. 9-8. ᕿᑎᖅᒥᐅᐸᓯᖕᒧᑦ. ᑲᑎᑦᑐᑦ ᕿᑎᖅᒥᐅᐸᓯᖕᒧᑦ, 4 ᒥᓕᐊᓐ 573 ᑕᐅᓴᓐ 
ᑖᓚᐃ. ᐊᐱᖁᑎᑦᓴᐃᑦ? ᓈᒻᒪᓴᖅᑐᐃᑦ? ᑲᑎᑦᑐᑦ ᖃᓄᐃᑦᑐᑐᐃᓐᓇᖅᓄ ᐃᓕᖓᓂᖃᕐᑐᐃᑦ, 23 ᒥᓕᐊᓐ 985 
ᑕᐅᓴᓐ ᑖᓚᐃ. ᐊᐱᖁᑎᑦᓴᐃᑦ? ᓈᒻᒪᓴᖅᑐᐃᑦ? 
 
ᐅᑎᖅᓗᑕ 9-4ᒧ. ᐃᓕᓐᓂᐊᖅᑐᓕᕆᓂᖅ, ᐱᓕᕆᕕᐊᓄ ᐃᓚᒋᐊᕈᑎᑦ. ᖃᓄᐃᑑᓯᒪᓂᖏᓄ ᐃᓗᐊᓂ ᑮᓇᐅᔭᐃᑦ 
ᐊᑐᖅᓯᒪᔪᐃᑦ. ᑲᑎᑦᑐᐃᑦ ᐱᖅᔪᐊᓄ ᑮᓇᐅᔭᐃᑦ ᐊᑐᖅᓯᒪᔪᐃᑦ, 23 ᒥᓕᐊᓐ 985 ᑕᐅᓴᓐ ᑖᓚᐃᑦ. ᓈᒻᒪᓴᖅᑐᐃᑦ? 
 
ᐱᔭᕇᕿᑖ ᐅᑯᓇᓂ ᐱᓕᕆᕕᐊᓄ ᐃᓕᓐᓂᐊᖅᑐᓕᕆᔨᑯ? ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ ᐊᒻᒪᓗ ᑲᑎᒪᔩᑦ ᒪᓕᒐᓕᐅᖅᕕᖕᒥ. 
 
ᖃᐅᔨᒃᑲᐃᔪᒪᑦᓱᖓ ᑲᑎᒪᔨᓂ ᐱᑕᖃᕐᒪ ᐃᒪᐃᑦᑐᒥ ᓇᕿᑦᑕᕈᑎᑦᓴᓄ ᐃᓄᑦᑎᑑᖅᑐᓂ. ᐱᔮᕆᓯᒪᖏᑦᑐᐃᑦ. 
 
ᐊᒻᒪᓗ ᖁᔭᓐᓇᒦᕈᒪᑦᓱᖓᓗ ᐃᓕᓐᓂᐊᖅᑐᓕᕆᔨᑯ ᐱᓕᕆᔭᖏᓐᓂ ᐊᒻᒪᓗ ᐊᑐᐊᒐᖅᓂ ᓴᓇᕙᑦᑐᓂ ᐊᒻᒪ 
ᐸᖅᓇᐃᔨᐅᔪᓂ ᐃᑲᔪᖅᓯᒪᔪᓂ ᐅᕙᑦᑎᖕᓂ ᑕᒪᑐᒥᖓ ᓇᓚᐅᑦᓵᖅᑕᐅᔪᓂ ᑲᑎᑎᖅᑕᐅᑎᓪᓗᒋᑦ. 

ᐃᑦᓯᕙᐅᑕ (ᑐᓵᑎᔨᒍ): ᖁᔭᓐᓇᒦᒃ. ᑭᓲᕙᓕ ᐃᓱᒪᒋᔭᐅᓯᒪᔪᖅ ᑲᑎᒪᔨᓂ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ ᑲᔪᓯᔪᒪᓪᓗᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᑦ. ᐊᖏᓐᖏᑦᑐᑦ. ᑲᑎᑐᒪᔨᕋᓛᑦ ᓄᖅᑲᖅᐳᑦ. ᐅᖃᖅᑎ ᐃᓯᕈᓐᓇᖅᓯᕗᖅ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. 
ᐃᒃᓯᕙᐅᑕᖅ ᐃᖅᑭᑦᑐᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐃᓱᒪᖅᓴᓯᐅᖅᑲᐅᕗᑦ ᒪᓕᒐᒃᓴᖅ 18ᒥᒃ ᐊᒻᒪ 
ᑲᔪᓯᒋᐊᕈᒪᓪᓗᑎᑦ. ᐱᒋᐊᖅᑎᑦᑎᕗᖓ ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐊᖏᖃᑕᐅᖁᓪᓗᒋᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᐱᒋᐊᑎᖅᑎᑕᐅᔪᖃᕐᒪᑦ, ᐊᐃᑉᐲᔪᖃᖅᐹ? ᐊᐃᑉᐲᔪᖃᖅᐹ? ᖁᔭᓐᓇᒦ 
ᓯᕗᓕᖅᑎ ᐅᑲᓕᖅ. 
 
ᐱᒋᐊᖅᑎᑕᒧᑦ. ᓈᒻᒪᓴᖅᑐᐃᓐᓇᐃᑦ. ᐊᖏᓐᖏᑐᐃᓐᓇᐃᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 21, 
ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 21, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᒧᑦ ᓄᕕᐱᕆ 22, 2002ᒧᑦ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 17 

• ᒪᓕᒐᒃᓴᖅ 19 

• ᒪᓕᒐᒃᓴᖅ 25 

• ᒪᓕᒐᒃᓴᖅ 26 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 21 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 18 

• ᒥᓂᔅᑕᐃᑦ ᐅᓂᒃᑳᖓᑦ 72-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᐅᓪᓗᑐᐃᓐᓇᓐᖑᕋᓱᓐᓂᖓᓂ 
ᓄᕕᐱᕆ 22ᒥ 10:00ᒧᐊᖅᐸᑦ ᐅᓪᓛᒥ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:45ᒧᐊᖅᑎᓪᓗᒍ ᐅᓐᓄᓴᒥ

